
Rún reachtach ó Pharlaimint na hEorpa an 27 Márta 2019 ar an togra le haghaidh Rialacháin 
ó Pharlaimint na hEorpa agus ón gComhairle lena mbunaítear an Ionstraim maidir leis an 
gComharsanacht, an Fhorbairt agus an Comhar Idirnáisiúnta (COM(2018)0460 – C8-
0275/2018 – 2018/0243(COD))

(An gnáthnós imeachta reachtach: an chéad léamh)

Tá Parlaimint na hEorpa,

– ag féachaint don togra ón gCoimisiún chuig an bParlaimint agus chuig an gComhairle 
(COM(2018)0460),

– ag féachaint d’Airteagal 294(2) agus d’Airteagail 209, 212 agus 322(1) den Chonradh ar 
Fheidhmiú an Aontais Eorpaigh, ar dá mbun a thíolaic a Coimisiún an togra don Pharlaimint 
(C8-0275/2018),

– ag féachaint d’Airteagal 294(3) den Chonradh ar Fheidhmiú an Aontais Eorpaigh,

– ag féachaint don tuairim ón gCúirt Iniúchóirí an 13 Nollaig 20181,

– ag féachaint don tuairim ó Choiste Eacnamaíoch agus Sóisialta na hEorpa an 12 Nollaig 
20182,

– ag féachaint don tuairim ó Choiste na Réigiún an 6 Nollaig 20183,

– ag féachaint do Riail 59 dá Rialacha Nós Imeachta,

– ag féachaint do chomhphléití an Choiste um Ghnóthaí Eachtracha agus an Choiste um 
Fhorbairt faoi Riail 55 de na Rialacha Nós Imeachta,

– ag féachaint don tuarascáil ón gCoiste um Ghnóthaí Eachtracha agus an Coiste um Fhorbairt 
agus freisin ag féachaint do na tuairimí ón gCoiste um Buiséid, ón gCoiste um Thrádáil 
Idirnáisiúnta, ón gCoiste um an gComhshaol, um Shláinte Phoiblí agus um Shábháilteacht 
Bia, ón gCoiste um Chultúr agus um Oideachas, ón gCoiste um Shaoirsí Sibhialta, um 
Cheartas agus um Ghnóthaí Baile agus ón gCoiste um Chearta na mBan agus um 

1 IO C 45, 4.2.2019, lch. 1.
2 IO L 110, 22.3.2019, lch. 163
3 IO L 86, 7.3.2019, lch. 295



Chomhionannas Inscne (A8-0173/2019),

1. ag glacadh a seasaimh ar an gcéad léamh faoi mar a leagtar amach anseo ina dhiaidh seo;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má 
dhéanann sé téacs eile a chur in ionad a thogra, má dhéanann sé a thogra a leasú go 
substaintiúil nó má tá sé ar intinn aige a thogra a leasú go substaintiúil;

3. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig na parlaimintí náisiúnta.



P8_TC1-COD(2018)0243

Seasamh ó Pharlaimint na hEorpa arna ghlacadh ar an gcéad léamh an 27 Márta 2019 chun 
go nglacfaí Rialachán (AE) …/... ó Pharlaimint na hEorpa agus ón gComhairle lena 
mbunaítear an Ionstraim maidir leis an gComharsanacht, an Fhorbairt agus an Comhar 
Idirnáisiúnta

TÁ PARLAIMINT NA hEORPA AGUS COMHAIRLE AN AONTAIS EORPAIGH,

Ag féachaint don Chonradh ar Fheidhmiú an Aontais Eorpaigh, agus go háirithe Airteagal 209, 

Airteagal 212 agus Airteagal 322(1) de,

Ag féachaint don togra ón gCoimisiún Eorpach,

Tar éis dóibh an dréachtghníomh reachtach a chur chuig na parlaimintí náisiúnta,

Ag féachaint don tuairim ón gCúirt Iniúchóirí1,

Ag féachaint don tuairim ó Choiste Eacnamaíoch agus Sóisialta na hEorpa2, 

Ag féachaint don tuairim ó Choiste na Réigiún3, 

Ag gníomhú dóibh i gcomhréir leis an ngnáthnós imeachta reachtach4,

De bharr an méid seo a leanas:

1 OJ C 45, 4.2.2019, p. 1.
2 OJ C 110, 22.3.2019, p. 163.
3 OJ C 86, 7.3.2019, p. 295.
4 Seasamh ó Pharlaimint na hEorpa an 27 Márta 2019.



(1) Ba cheart gurb é a bheadh mar chuspóir ginearálta ag an gClár don “Ionstraim maidir leis 

an gComharsanacht, an Fhorbairt agus an Comhar Idirnáisiúnta” (an “Ionstraim”) ná creat 

airgeadais a sholáthar chun tacú le luachanna, prionsabail agus leasanna bunúsacha an 

Aontais a chumhdach agus a chur chun cinn ar fud an domhain i gcomhréir le cuspóirí 

agus prionsabail ghníomhaíocht sheachtrach an Aontais, mar a leagtar síos in 

Airteagal 3(5), Airteagal 8 agus Airteagal 21 den Chonradh ar an Aontas Eorpach (CAE). 

[Leasú 1]

(2) I gcomhréir le hAirteagal 21 CA), saothróidh an tAontas an chomhsheasmhacht idir réimsí 

éagsúla a ghníomhaíochta seachtraí agus idir iad sin agus a bheartais eile agus cuirfidh sé 

roimhe an comhar a chothú go mór i réimsí uile an chaidrimh idirnáisiúnta. Ba cheart go 

rannchuideodh an réimse leathan de ghníomhaíochtaí is féidir a chur i gcrích leis an 

Rialachán seo leis na cuspóirí a leagtar amach san Airteagal sin den CAE.



(2a) I gcomhréir le hAirteagal 21 CAE, tá cur i bhfeidhm an Rialacháin seo le bheith faoi 

threoir phrionsabail ghníomhaíocht sheachtrach an Aontais, eadhon an daonlathas, an 

smacht reachta, uilechoitinne agus dodhealaitheacht chearta an duine agus na 

mbunsaoirsí, an meas ar dhínit an duine, prionsabail an chomhionannais agus na 

dlúthpháirtíochta, agus an meas ar phrionsabail Chairt na Náisiún Aontaithe agus ar 

phrionsabail an dlí idirnáisiúnta. Tá an Rialachán seo ceaptha rannchuidiú le cuspóirí 

ghníomhaíocht sheachtrach an Aontais a ghnóthú, lena n-áirítear beartais an Aontais a 

bhaineann le cearta an duine agus na cuspóirí a leagtar amach i gCreat Straitéiseach 

agus Plean Gníomhaíochta AE maidir le Cearta an Duine agus an Daonlathas. Ba 

cheart go mbeadh gníomhaíocht an Aontais i bhfabhar cloí leis an Dearbhú 

Uilechoiteann ar Chearta an Duine. [Leasú 2]

(3) I gcomhréir le hAirteagal 8 CAE, déanfaidh an tAontas gaolmhaireacht speisialta a 

fhorbairt le tíortha comharsanachta d’fhonn limistéar rathúnais agus dea-

chomharsanúlachta a bhunú, arna fhothú ar luachanna an Aontais agus arb iad 

is sainairíonna ann dlúthchaidreamh síochánta atá bunaithe ar an gcomhar. Ba cheart go 

rannchuideodh an Rialachán seo le cuspóir den sórt sin.

(3a) I gcomhréir le hAirteagal 167 CFAE, ba ceart don Aontas agus na Ballstáit taobhú leis 

an gcomhar le tríú tíortha agus leis na heagraíochtaí idirnáisiúnta is inniúil i réimse an 

chultúir. Ba cheart go rannchuideodh an Rialachán seo leis na cuspóirí a leagtar amach 

san Airteagal sin. [Leasú 3]



(4) Is é is cuspóir príomhúil do bheartas an Aontais maidir leis an gcomhar um fhorbairt, mar a 

leagtar síos in Airteagal 208 CFAE, an bhochtaineacht a laghdú agus, san fhadtéarma, 

deireadh a chur léi ar fad. Gné eile de bheartas an Aontais maidir leis an gcomhar um 

fhorbairt is ea cuspóirí ghníomhaíocht sheachtrach an Aontais a ghnóthú, go háirithe na 

cuspóirí sin a leagtar amach in Airteagal 21(2)(d) den Chonradh ar an Aontas Eorpach 

maidir le tacú le forbairt inbhuanaithe eacnamaíoch, shóisialta agus chomhshaoil na 

dtíortha i mbéal forbartha, agus é mar phríomhaidhm aige deireadh a chur leis an 

mbochtaineacht CAE, agus síocháin bhuan a chaomhnú, coinbhleachtaí a chosc agus an 

tslándáil idirnáisiúnta a neartú, mar a leagtar amach i bpointe (c) d’Airteagal 21(2) 

CAE.

(5) Áiritheoidh an tAontas comhchuibheas beartas le haghaidh na forbartha mar a 

cheanglaítear le hAirteagal 208 CFAE. Ba cheart go gcuirfeadh an tAontas san áireamh na 

cuspóirí a bhaineann leis an gcomhar um fhorbairt sna beartais ar dócha go ndéanfaidh siad 

difear do na tíortha i mbéal forbartha, rud a beidh ina ghné ríthábhachtach den straitéis 

chun na Spriocanna Forbartha Inbhuanaithe (‘Clár Oibre 2030’) a shainítear i gClár Oibre 

2030 don Fhorbairt Inbhuanaithe agus a ghlac na Náisiúin Aontaithe i Meán Fómhair 

20155. Chun a áirithiú go mbeidh comhchuibheas beartas ar mhaithe leis an bhforbairt 

inbhuanaithe ann, mar atá i ndaingean i gClár Oibre 2030, caithfear tionchair na mbeartas 

uile ar an bhforbairt inbhuanaithe ag gach leibhéal a chur san áireamh — ar an leibhéal 

náisiúnta, laistigh den Aontas, i dtíortha eile agus ar an leibhéal domhanda. Ba cheart go 

ndéanfadh beartais an Aontais agus na mBallstát maidir le comhar um fhorbairt a 

chéile a chomhlánú agus a neartú. [Leasú 5]

5 “I mbun athraithe: Clár Oibre 2030 don Fhorbairt Inbhuanaithe”, arna ghlacadh ag 
Cruinniú Mullaigh na Náisiún Aontaithe maidir le Forbairt Inbhuanaithe an 25 Meán 
Fómhair 2015 (A/RES/70/1).



(6) Foráiltear leis an Ionstraim seo do ghníomhaíochtaí chun tacú leis na cuspóirí sin agus na 

beartais ghníomhaíochtaí seachtracha agus cuirtear leis na gníomhaíochtaí dar tugadh 

tacaíocht roimhe seo faoi Rialachán (AE) Uimh, 233/20146; An Comhaontú Inmheánach7 

agus an Rialachán Cur Chun Feidhme8 a bhaineann leis an 11ú Ciste Eorpach Forbraíochta 

(CEF); Rialachán (AE) Uimh. 232/20149; Rialachán (AE) Uimh. 230/201410; 

Rialachán (AE) Uimh. 235/201411; Rialachán (AE) Uimh. 234/201412; Rialachán (CE, 

Euratom) Uimh. 237/201413; Rialachán (AE) Uimh. 236/201414; Cinneadh 

Uimh. 466/2014/AE; Rialachán (CE, Euratom) Uimh. 480/200915 agus Rialachán (AE) 

Uimh. 2017/160116.

6 Rialachán (AE) Uimh. 233/2014 ó Pharlaimint na hEorpa agus ón gComhairle an 
11 Márta 2014 lena mbunaítear ionstraim maoinithe maidir le comhar um fhorbairt don 
tréimhse 2014-2020 (IO L 77, 15.3.2014, lch. 44.)

7 Comhaontú inmheánach idir Ionadaithe Rialtais Bhallstáit an Aontais Eorpaigh, ag teacht 
le chéile dóibh i dtionól na Comhairle, maidir le cúnamh ón Aontas Eorpach a mhaoiniú 
faoin gcreat airgeadais ilbhliantúil don tréimhse 2014 go 2020, i gcomhréir le Comhaontú 
Compháirtíochta ACC-AE, agus maidir le cúnamh airgeadais a leithdháileadh do na 
Tíortha agus Críocha Thar Lear a bhfuil feidhm ag Cuid a Ceathair den Chomhaontú ar 
Fheidhmiú an Aontais Eorpaigh maidir leo (IO L 210/1, 6.8.2013).

8 Rialachán (AE) Uimh. 2015/322 ón gComhairle an 2 Márta 2015 maidir leis an 11ú Ciste 
Eorpach Forbraíochta a chur chun feidhme (IO L 58/1, 3.3.2015).

9 Rialachán (AE) Uimh. 232/2014 ó Pharlaimint na hEorpa agus ón gComhairle an 
11 Márta 2014 lena mbunaítear Ionstraim Eorpach um Chomharsanacht (IO L 77, 
15.3.2014, lch. 27.)

10 Rialachán (AE) Uimh. 230/2014 ó Pharlaimint na hEorpa agus ón gComhairle an 
11 Márta 2014 lena mbunaítear ionstraim lena gcuirtear le cobhsaíocht agus le síocháin 
(IO L 77, 15.3.2014, lch. 1.)

11 Rialachán (AE) Uimh. 235/2014 ó Pharlaimint na hEorpa agus ón gComhairle an 
11 Márta 2014 lena mbunaítear ionstraim maoinithe don daonlathas agus do chearta an 
duine ar fud an domhain (IO L 77, 15.3.2014, lch. 85.)

12 Rialachán (AE) Uimh. 234/2014 ó Pharlaimint na hEorpa agus ón gComhairle an 
11 Márta 2014 lena mbunaítear Ionstraim um Chomhpháirtíocht le haghaidh comhair le 
tríú tíortha (IO L 77, 15.3.2014, lch. 77.)

13 Rialachán (Euratom) Uimh. 237/2014 ón gComhairle an 13 Nollaig 2013 lena mbunaítear 
Ionstraim le haghaidh Comhair maidir le Sábháilteacht Núicléach (IO L 77, 15.3.2014, 
lch. 109).

14 Rialachán (AE) 236/2014 ó Pharlaimint na hEorpa agus ón gComhairle lena leagtar síos 
rialacha agus nósanna imeachta coiteanna le haghaidh chur chun feidhme ionstraimí an 
Aontais chun an ghníomhaíocht sheachtrach a mhaoiniú (IO L 77, 15.3.2014, lch. 95)

15 Rialachán (CE, Euratom) Uimh. 480/2009 ón gComhairle an 25 Bealtaine 2009 lena 
mbunaítear Ciste Ráthaíochta do ghníomhaíochtaí seachtracha (IO L 145, 10.6.2009, 
lch. 10)

16 Rialachán (AE) 2017/1601 ó Pharlaimint na hEorpa agus ón gComhairle an 26 Meán 
Fómhair 2017 lena mbunaítear an Ciste Eorpach um Fhorbairt Inbhuanaithe (CEFI), 
Ráthaíocht CEFI agus Ciste Ráthaíochta CEFI.



(7) Is é an comhthéacs domhanda le haghaidh gníomhú go saothrófar ord domhanda atá 

bunaithe ar rialacha agus luachanna ina mbeidh an t-iltaobhachas mar chroíphrionsabal 

agus na Náisiúin Aontaithe ag feidhmiú ina chroílár. Clár Oibre 2030, mar aon le 

Comhaontú Pháras maidir leis an athrú aeráide17 (“Comhaontú Pháras”) agus Clár Oibre 

Gníomhaíochta Addis Ababa18 agus freagairt an phobail idirnáisiúnta do na dúshláin agus 

na treochtaí domhanda i ndáil leis an bhforbairt inbhuanaithe. Creat polaitiúil 

bunathraitheach é Clár Oibre 2030, a bhfuil na spriocanna forbartha inbhuanaithe ina 

chroílár, arb é is aidhm dó deireadh a chur leis an mbochtaineacht agus an fhorbairt 

inbhuanaithe a bhaint amach ar fud an domhain agus sochaithe síochánta, córa agus 

cuimsitheacha a chur chun cinn, agus ag an am céanna dul i ngleic le hathrú aeráide 

agus saothrú chun aigéin agus foraoiseacha a chaomhnú. Tá raon feidhme uilíoch aige 

lena bhforáiltear do chreat gníomhaíochta comhroinnte cuimsitheach atá infheidhme 

maidir leis an Aontas, lena Bhallstáit agus lena chomhpháirtithe. Tá cothromaíocht ann idir 

gnéithe eacnamaíocha, sóisialta, cultúrtha, oideachasúla agus comhshaoil na forbartha 

inbhuanaithe ina n-aithnítear na hidirnaisc ríthábhachtacha idir a chuspóirí agus a 

spriocanna. Is é is aidhm do Chlár 2030 gan aon duine a fhágáil chun deiridh agus 

féachann sé le dul chomh fada leo siúd is faide chun deiridh ar dtús. Déanfar cur chun 

feidhme Chlár Oibre 2030 a chomhordú go cúramach le ceangaltais idirnáisiúnta ábhartha 

eile. Gníomhaíochtaí a dhéantar leis an Rialachán seo, ba cheart go mbeidís faoi threoir 

ag na prionsabail agus cuspóirí a leagtar amach i gClár Oibre 2030, i gComhaontú 

Pháras agus i gClár Oibre Gníomhaíochta Addis Ababa agus ba cheart go 

rannchuideoidís le gnóthú na Spriocanna Forbartha Inbhuanaithe, agus aird ar leith á 

thabhairt ar na hidirnaisc eatarthu agus ar ghníomhaíochtaí lánpháirtithe lenar féidir 

comhthairbhí a chruthú agus lenar féidir cuspóirí iolracha a chomhlíonadh ar bhealach 

comhsheasmhach gan an bonn a bhaint de na cuspóirí. [Leasú 6]

17 Arna shíniú i Nua-Eabhrac an 22 Aibreán 2016.
18 “Clár Oibre Gníomhaíochta Addis Ababa an Tríú Comhdháil Idirnáisiúnta um Maoiniú 

Forbraíochta”, a glacadh an 16 Meitheamh 2015 agus a d’fhormhuinigh Comhthionól 
Ginearálta na Náisiún Aontaithe an 27 Iúil 2015 (A/RES/69/313).



(8) Ba cheart cur chun feidhme go mbeadh cur i bhfeidhm an Rialacháin seo a threorú leis na 

bunaithe ar cúig phrionsabal a bhunaítear leis an Straitéis Dhomhanda maidir le Beartas 

Eachtrach agus Slándála an Aontais Eorpaigh (an ‘Straitéis Dhomhanda’)19, a tíolacadh an 

19 Meitheamh 2016, arb ionann í agus fís agus creat an Aontais Eorpaigh le haghaidh 

rannpháirtíocht sheachtrach a bheidh aontaithe agus freagrach i gcomhpháirtíocht le 

páirtithe eile chun a luachanna agus a leasanna a chur chun cinn. Ba cheart don Aontas 

comhpháirtíochtaí a fheabhsú, idirphlé maidir le beartais a chur chun cinn agus freagairtí 

comhchoiteanna a cheapadh ar dhúshláin atá ann don domhan uile. Ba cheart go dtacódh a 

ghníomhaíocht le leasanna bunúsacha, prionsabail agus luachanna an Aontais ina 

ghnéithe uile, lena n-áirítear cur chun cinn an daonlathais agus chearta an duine, 

rannchuidiú le díothú na bochtaineachta, an tsíocháin a chaomhnú, coinbhleachtaí a 

chosc, coinbhleachtaí a chosc, idirghabháil a dhéanamh i gcás coinbhleachtaí agus 

atógáil iarchoinbhleachta a bhfuil na mná curtha sna áireamh sna céimeanna uile de 

sin, sábháilteacht núicléach a áirithiú, an tslándáil idirnáisiúnta a neartú, dul i ngleic le 

aghaidh a thabhairt ar bhunchúiseanna na himirce neamhrialta agus an easáitithe 

éigeantais agus cabhrú le pobail, tíortha agus réigiúin a bhfuil orthu dul i ngleic le tubaistí 

nádúrtha nó tubaistí de dhéantús an duine, na dálaí a shuíomh ionas go bhféadfar creat 

dlíthiúil idirnáisiúnta a chruthú le haghaidh cosaint do dhaoine atá easáitithe mar 

gheall ar athrú aeráide, oideachas cáilíochta uilechuimsitheach a chothú, tacú le beartas 

trádála atá cothrom, inbhuanaithe agus bunaithe ar rialacha agus luachanna mar uirlis 

don fhorbairt agus chun feabhsúcháin a dhéanamh i réimsí an smachta reachta agus 

chearta an duine, an taidhleoireacht eacnamaíoch agus chultúrtha agus comhar 

eacnamaíoch, nuálaíocht agus réitigh agus teicneolaíochtaí digiteacha a chur chun cinn, 

cosaint a thabhairt don oidhreacht chultúrtha go háirithe i limistéir choinbhleachta, 

aghaidh a thabhairt ar bhagairtí domhanda don tsláinte phoiblí agus an ghné 

idirnáisiúnta de bheartais an Aontais a chothú. Agus é ag cur a leasanna bunúsacha, 

prionsabail agus luachanna chun cinn, ba cheart go gcomhlíonfadh an tAontas na 

prionsabail maidir leis an urraim d’ardchaighdeáin shóisialta, saothair agus chomhshaoil 

lena n-áirítear i leith athrú aeráide, don smacht reachta, don dlí idirnáisiúnta, lena n-

áirítear urraim don dlí dhaonnúil agus idirnáisiúnta i réimse chearta an duine, agus ba 

cheart dó na prionsabail sin chur chun cinn. [Leasú 7]

19 “Fís chomhroinnte, comhghníomhaíochtaí: Eoraip níos láidre. Straitéis dhomhanda maidir 
le Beartas Eachtrach agus Slándála an Aontais Eorpaigh”, Meitheamh 2016.



(9) Foráiltear leis Ba cheart go mbeadh cur i bhfeidhm an Rialacháin seo bunaithe freisin 

ar an gComhdhearcadh nua Eorpach maidir le Forbairt (‘An Comhdhearcadh’)20, a síníodh 

an 7 Meitheamh 2017, a sholáthraíonn an creat le haghaidh cur chuige coiteann maidir le 

comhar an Aontais agus a Bhallstát um fhorbairt chun Clár 2030 agus Clár Oibre 

Gníomhaíochta Addis Ababa a chur chun feidhme. Ba cheart go mbeadh deireadh a chur 

le gach gné den bhochtaineacht, dul i ngleic leis an idirdhealú agus neamhionannais, gan 

aon duine a fhágáil ar leataobh agus an athléimneacht a neartú – sin é atá i gcroílár 

bheartas an Aontais maidir leis an gcomhar um fhorbairt chun deiridh, cosaint don 

chomhshaol agus dul i ngleic leis an athrú aeráide, chomh maith leis an athléimneacht a 

neartú ina bhonn taca do chur i bhfeidhm an Rialacháin seo. [Leasú 8]

20 “An Comhdhearcadh nua Eorpach maidir le Forbairt (‘An Comhdhearcadh’) ‘Ár Saol, Ár 
nDínit, Ár dTodhchaí’” sa Chomhráiteas ón gComhairle agus ó Ionadaithe rialtais na 
mBallstát ag teacht le chéile dóibh i dtionól na Comhairle, ó Pharlaimint na hEorpa agus 
ón gCoimisiún Eorpach, an 8 Meitheamh 2017.



(9a) Sa bhreis ar Chlár Oibre 2030 ó na Náisiúin Aontaithe, Comhaontú Pháras maidir leis 

an Athrú Aeráide, Clár Oibre Gníomhaíochta Addis Ababa, Straitéis Dhomhanda AE, 

an Comhdhearcadh Eorpach maidir le Forbairt agus Beartas Comharsanachta na 

hEorpa, atá ar an bpríomhchreat beartais, ba cheart go mbeadh na doiciméid seo a 

leanas agus aon athbhreithnithe orthu amach anseo ina dtreoir freisin do chur i 

bhfeidhm an Rialacháin seo:

– Creat Straitéiseach agus Plean Gníomhaíochta AE maidir le Cearta an Duine 

agus an Daonlathas;

– treoirlínte an Aontais Eorpaigh maidir le Cearta an Duine;

– Chur Chuige Comhtháite an Aontais i ndáil le Coinbhleachtaí agus 

Géarchéimeanna Seachtracha agus cur chuige cuimsitheach an Aontais i leith 

coinbhleachtaí agus géarchéimeanna seachtracha ón mbliain 2013;

– an Cur Chuige Cuimsitheach maidir le cur chun feidhme san Aontas Eorpach ar 

Rúin 1325 agus 1820 ó na Náisiúin Aontaithe maidir le mná, an tsíocháin agus an 

tslándáil;

– Clár an Aontais um Chosc ar Choinbhleachtaí Foréigneacha;

– na Conclúidí ón gComhairle an 20 Meitheamh 2011 maidir le coinbhleachtaí a 

chosc;

– an Coincheap maidir le hIdirghabháil AE agus Acmhainneachtaí Idirphlé AE a 

Neartú;



– Creat Straitéiseach uile-Aontais chun tacú le hAthchóiriú na hEarnála Slándála 

(SSR);

– Straitéis de chuid an Aontais i gcoinne airm thine, mionairm agus armáin 

éadroma (SALW) aindleathacha agus a n-armlón;

– Coincheap AE maidir le Tacaíocht a thabhairt do Dhí-armáil, Díshlógadh agus 

Athimeascadh (DDR);

– na Conclúidí ón gComhairle an 19 Samhain 2007 maidir le freagairt an Aontais 

do staideanna soghontachta agus na Conclúidí ón gComhairle agus ó Ionadaithe 

Rialtais na mBallstáit, ag teacht le chéile dóibh i dtionól na Comhairle, dar dáta 

freisin an 19 Samhain 2008, maidir le slándáil agus forbairt;

– an Dearbhú ón gComhairle Eorpach an 25 Márta 2004 maidir leis an 

Sceimhlitheoireacht a Chomhrac, Straitéis Frithsceimhlitheoireachta an Aontais 

Eorpaigh, an 30 Samhain 2005, agus na Conclúidí ón gComhairle an 23 Bealtaine 

2011 maidir leis na naisc a fheabhsú idir gnéithe inmheánacha agus seachtracha 

na frithsceimhlitheoireachta;

– treoirlínte OECD maidir le Fiontair Ilnáisiúnta;



– prionsabail threoracha na Náisiún Aontaithe maidir le Gnó agus Cearta an 

Duine;

– Clár Oibre nua Uirbeach na Náisiún Aontaithe;

– Coinbhinsiún na Náisiún Aontaithe ar Chearta Daoine faoi Mhíchumas;

– an Coinbhinsiún i dtaobh Dídeanaithe;

– an Coinbhinsiún maidir le Gach Cineál Idirdhealaithe in aghaidh na mBan a 

Dhíothú;

– torthaí Chlár Oibre Gníomhaíochta Bhéising agus Chlár Gníomhaíochta na 

Comhdhála Idirnáisiúnta maidir le Daonra agus Forbairt (ICPD);

– Treochlár UNCTAD ionsar Athstruchtúrú Inbhuanaithe ar Fhiacha Ceannasacha 

(Aibreán 2015);

– Treoirphrionsabail maidir le Fiacha Ceannais agus Cearta an Duine arna 

dtarraingt suas ag Oifig Ard-Choimisinéir na Náisiún Aontaithe le haghaidh 

Cearta an Duine;

– an Comhshocrú Domhanda maidir le Dídeanaithe;

– an Comhshocrú Domhanda maidir le hImirce Shábháilte, Rianúil agus Rialta, arna 

ghlacadh in Marrakech an 10 Nollaig 2018;

– Coinbhinsiún na Náisiún Aontaithe um Chearta an Linbh. [Leasú 9]



(10) D’fhonn an creat idirnáisiúnta nua a bhunaítear le Clár 2030, an Straitéis Dhomhanda agus 

leis an gComhdhearcadh a chur chun feidhme, ba cheart gurbh aidhm don Rialachán seo 

comhchuibheas ghníomhaíocht sheachtrach an Aontais a mhéadú agus a éifeachtacht a 

áirithiú trína iarrachtaí a dhíriú trí ionstraim chuíchóirithe chun cur chun feidhme bheartais 

dhifriúla na gníomhaíochta seachtraí a fheabhsú.

(11) I gcomhréir leis an Straitéis Dhomhanda agus le Creat Sendai um Laghdú Rioscaí Tubaistí 

(2015-2030) mar a glacadh an 18 Márta 201521, ba cheart aitheantas a thabhairt don ghá atá 

le himeacht ón bhfreagairt do ghéarchéimeanna agus iad a shrianadh agus cur chuige 

fadtéarmach atá níos struchtúrtha agus níos coiscthí a úsáid ina ionad sin, lena dtabharfar 

aghaidh ar chásanna leochaileacha, tubaistí nádúrtha agus tubaistí de dhéanamh an duine, 

agus ar ghéarchéimeanna fada ar bhonn níos éifeachtaí. Is gá béim níos mó a leagan ar 

rioscaí a laghdú, a chosc, a mhaolú agus ullmhú dóibh agus is gá cineálacha cur chuige 

comhchoiteanna; agus is gá iarrachtaí breise chun feabhas a chur ar fhreagairt mhear agus 

ar théarnamh marthanach. Ba cheart go rannchuideodh an Rialachán seo leis an 

athléimneacht a neartú agus an chabhair dhaonnúil agus an ghníomhaíocht um fhorbairt a 

nascadh le chéile go háirithe trí ghníomhaíochtaí mearfhreagartha comh maith le cláir 

ábhartha gheografacha agus théamacha, agus fós intuarthacht, trédhearcacht agus 

cuntasacht iomchuí a áirithiú, mar aon le comhleanúnachas, comhsheasmhacht agus 

comhlántacht le cúnamh daonnúil agus lánchomhlíonadh an dlí dhaonnúil 

idirnáisiúnta agus gan bac a chur ar chúnamh daonnúil a sheachadadh i gcomhréir le 

prionsabail na daonnachta, na neodrachta, na neamhchlaontachta agus an 

neamhspleáchais i gcomhthéacsanna éigeandála agus iaréigeandála. [Leasú 10]

21 “Creat Sendai um Laghdú Rioscaí Tubaistí”, a glacadh an 18 Márta 2015 agus a 
d’fhormhuinigh Comhthionól Ginearálta na Náisiún Aontaithe an 3 Meitheamh 2015 
(A/RES/69/283). 



(12) I gcomhréir le ceangaltais idirnáisiúnta an Aontais maidir le héifeachtacht na forbartha mar 

a glacadh in Busan in 2011 agus a rinneadh a athnuachan ag Fóram Ardleibhéal Nairobi in 

2016 agus a meabhraíodh sa Chomhdhearcadh, ba cheart don Aontas, i gcomhthéacs a 

chúnaimh forbartha oifigiúil agus ar fud na modúlachtaí cúnaimh uile, prionsabail 

maidir le héifeachtacht na forbartha a chur i bhfeidhm, eadhon úinéireacht na dtosaíochtaí 

forbartha a bheith ag na tíortha atá i mbéal forbartha, díriú ar thorthaí, comhpháirtíochtaí 

cuimsitheacha don fhorbairt mar aon le trédhearcacht agus cuntasacht frithpháirteach, sa 

bhreis ar phrionsabail an ailínithe agus an chomhchuibhithe. [Leasú 11]

(13) De bhun na Spriocanna Forbartha Inbhuanaithe, ba cheart go rannchuideodh an Rialachán 

seo le faireachán agus tuairisciú a dhéanamh ar bhonn treisithe a dhíreofar ar thorthaí, lena 

gcumhdófar aschur, torthaí agus tionchair i dtíortha comhpháirtíochta a thairbhíonn de 

chúnamh airgeadais seachtrach an Aontais. Go háirithe, mar a comhaontaíodh sa 

Chomhdhearcadh, ba cheart go ndéanfadh gníomhaíochtaí faoin Rialachán seo 20 % ar a 

laghad den Chúnamh Forbartha Oifigiúil a chistítear faoin Rialachán seo a rannchuidiú i 

leith cuimsiú sóisialta agus forbairt dhaonna, agus aird ar leith ar bhunseirbhísí sóisialta, 

amhail sláinte, oideachas, cothú, uisce, sláintíocht agus sláinteachas, agus cosaint 

shóisialta, go háirithe dóibh siúd is mó atá ar an imeall, á chur san áireamh leis sin 

comhionannas inscne, cumhachtú na mban agus cearta leanaí mar shaincheisteanna 

cothrománacha. [Leasú 12]



(14) Aon uair a bheidh sé indéanta agus iomchuí, Chun feabhas a chur ar chuntasacht agus 

trédhearcacht éifeachtach i leith bhuiséad an Aontais, ba cheart don Choimisiún sásraí 

soiléire faireacháin agus meastóireachta a chur ar bun chun measúnú éifeachtach ar an 

dul chun cinn ionsar ghnóthú chuspóirí an Rialacháin seo a áirithiú. Ba cheart 

faireachán agus measúnú a dhéanamh ar thorthaí ghníomhaíocht sheachtrach an Aontais ar 

bhonn táscairí réamhshainithe trédhearcacha a bhaineann go sonrach le tír ar leith agus atá 

intomhaiste, agus iad curtha in oiriúint do shonraíochtaí agus do chuspóirí na hIonstraime 

lena mbaineann agus atá bunaithe ar chreat torthaí na tíre comhpháirtíochta más féidir. Ba 

cheart don Choimisiún faireachán a dhéanamh go tráthrialta ar a chuid gníomhaíochtaí 

agus athbhreithniú a dhéanamh ar an dul chun cinn, ag cur na dtorthaí ar fáil go 

poiblí, go háirithe i bhfoirm tuarascála bliantúla chuig Parlaimint na hEorpa agus 

chuig an gComhairle.[Leasú 13]

(15) Ba cheart go rannchuideofaí le cuspóir comhchoiteann an Aontais, sa Rialachán seo, chun 

0.7 % d’Ollioncam Náisiúnta a sholáthar ina Chúnamh Forbartha Oifigiúil faoi cheann 

theorainn ama Chlár 2030. Ba cheart go mbeadh an gealltanas sin bunaithe ar threochlár 

soiléir don Aontas agus dá Bhallstáit ina leagfaí amach sprioc-amanna agus 

modúlachtaí chun é a ghnóthú. I ndáil leis an méid sin, ba cheart go rannchuideodh ar a 

laghad 92 % 95 %den chistiúchán faoin Rialachán seo le gníomhaíochtaí a dhéantar a 

dhearadh ar shlí go gcomhlíonfaidh siad na critéir maidir le Cúnamh Forbartha Oifigiúil 

arna leagan síos ag Coiste Cúnaimh Forbartha na hEagraíochta um Chomhar agus Forbairt 

Eacnamaíochta. [Leasú 14]



(16) Chun a áirithiú go soláthrófar acmhainní sna háiteanna is mó a bhfuil gá leo, go háirithe do 

na Tíortha is Lú Forbairt agus do na tíortha i staideanna leochaileachta agus coinbhleachta, 

ba cheart go rannchuideofaí sa Rialachán seo le sprioc chomhchoiteann an Aontais a 

ghnóthú chun 0.20 % d’Ollioncam Náisiúnta a sholáthar do na Tíortha is Lú Forbairt faoi 

cheann theorainn ama Chlár 2030. Ba cheart go mbeadh an gealltanas sin bunaithe ar 

threochlár soiléir don Aontas agus dá Bhallstáit ina leagfaí amach sprioc-amanna agus 

modúlachtaí chun é a ghnóthú. [Leasú 15]

(16a) I gcomhréir le gealltanais reatha i bPlean Gníomhaíochta Inscne II AE, ba cheart go 

mbeadh comhionannas inscne mar phrionsabal nó cuspóir suntasach, faoi mar atá 

sainithe ag DAC OECD, ag 85% ar a laghad de na cláir a fhaigheann cistiú ón 

gCúnamh Oifigiúil um Fhorbairt. Ba cheart go n-áiritheofaí le hathbhreithniú 

éigeantach ar chaiteachas go bhfuil comhionannas inscne chomh maith le cearta agus 

cumhachtú na mban agus na gcailíní mar phríomhchuspóir ag cuid shuntasach de na 

cláir sin. [Leasú 16]

(16b) Ba cheart go mbeadh aird ar leith ag an Rialachán seo ar leanaí agus ar dhaoine óga 

mar dhream a rannchuidíonn le baint amach Chlár Oibre 2030. I ngníomhaíocht 

sheachtrach an Aontais faoin Rialachán seo, ba cheart aird ar leith a thabhairt ar a 

riachtanais agus ar a gcumhachtú agus rannchuideofar le réadú a gcumas féideartha 

mar ghníomhaithe lárnacha don athrú trí infheistiú i bhforbairt dhaonna agus i 

gcuimsiú sóisialta. [Leasú 17]



(16c) Is déagóirí agus daoine óga is mó atá mar chónaitheoirí sna tíortha san Afraic Fho-

Shahárach. Ba cheart do gach tír a bheartas déimeagrafach féin a chinneadh. Ba 

cheart, áfach, an dul i ngleic leis an dinimic dhéimeagrafach ar mhodh domhanda chun 

an áirithiú go mbeidh na glúnta reatha agus na glúnta a bheidh ann sa todhchaí in ann 

a lán-acmhainn a bhaint amach ar mhodh inbhuanaithe. [Leasú 18]

(17) Ba cheart go léireofaí sa Rialachán seo an gá atá le díriú ar thosaíochtaí straitéiseacha, go 

geografach – Comharsanacht na hEorpa agus an Afraic, agus ar bhonn na dtíortha atá 

leochaileach agus na tíortha is mó atá ar an anás, go háirithe na Tíortha is Lú Forbairt, 

ach freisin go téamúil – forbairt inbhuanaithe, díothú na bochtaineachta, an daonlathas 

agus cearta an duine, an smacht reachta, dea-rialachas, an tslándáil, imirce shábháilte, 

rianúil agus rialta, laghdú éagothromaíochtaí, comhionannas inscne, aghaidh a 

thabhairt ar dhíghrádú an chomhshaoil agus athrú aeráide agus cearta daonna bagairtí 

domhanda don tsláinte phoiblí. [Leasú 19]

(17a) Ba cheart go rannchuideodh an Rialachán seo le hathléimneacht Stáit agus sochaí a 

chruthú i réimse na sláinte poiblí domhanda trí aghaidh a thabhairt ar bhagairtí 

domhanda don tsláinte phoiblí, trí chórais sláinte a neartú, trí chlúdach sláinte uilíoch a 

ghnóthú, trí ghalair theagmhálacha a chosc agus a chomhrac agus trí chabhrú le cógais 

leighis agus vacsaíní a bheith ar fáil do chách. [Leasú 20]



(18) An chaidreamh speisialta atá forbartha le tíortha comharsanacha an Aontais, i 

gcomhréir le hAirteagal 8 CAE, ba cheart é a chaomhnú agus a fheabhsú trí chur i 

bhfeidhm an Rialacháin seo. Ba cheart go rannchuideodh an Rialachán seo le 

hathléimneacht na Stát agus na sochaithe a neartú i gcomharsanacht an Aontais, ag 

leanúint as an bpáirteachas atá déanta sa Straitéis Dhomhanda. Ba cheart go dtacódh sé 

freisin le cur chun feidhme Bheartas Comharsanachta na hEorpa, arna athbhreithniú in 

2015, agus le cur chun feidhme chreata an chomhair réigiúnaigh, amhail an comhar 

trasteorann agus gnéithe seachtracha a bhaineann le straitéisí agus beartais ábhartha 

mhacrairéigiúnacha agus imchuach farraige i gcomharsanacht an oirthir agus an deiscirt, 

lena n-áirítear comhar réigiúnach a mhéid a bhaineann le Diminsean an Tuaiscirt agus 

leis an Muir Dhubh. Tairgeann na tionscnaimh sin creata polaitiúla forlíontacha chun 

caidreamh a dhoimhniú leis na tíortha comhpháirtíochta agus eatarthu, bunaithe ar 

phrionsabail na cuntasachta frithpháirtí, na comhúinéireachta agus na comhfhreagrachta. 

[Leasú 21]



(19) Is é is aidhm atá le Beartas Comharsanachta na hEorpa, mar a athbhreithníodh in 201522, 

ná an daonlathas a dhoimhniú, cearta an duine a chur chun cinn agus an smacht 

reachta a choimeád, tíortha comharsanachta a chobhsú agus an athléimneacht a neartú, go 

háirithe trí athchóirithe polaitiúla eacnamaíocha agus sóisialta a chur chun cinn, mar 

phríomhthosaíochtaí polaitiúla de chuid an Aontais. D’fhonn a chuspóir a ghnóthú, ba 

cheart go ndéanfadh cur chun feidhme Bheartas athbhreithnithe Comharsanachta na 

hEorpa trí bhíthin an Rialacháin seo díriú ar na réimsí tosaíochta seo a leanas: dea-

rialachas, daonlathas, smacht reachta agus cearta daonna, agus fócas ar leith ar thuilleadh 

caidrimh leis an tsochaí shibhialta; forbairt shocheacnamaíoch, lena n-áirítear an 

comhrac in aghaidh dífhostaíocht i measc na n-óg, chomh maith le hoideachas agus 

inbhuanaitheacht chomhshaoil; slándáil; imirce agus soghluaisteacht, lena n-áirítear dul i 

ngleic le bunchúiseanna na himirce mírialta agus an easáitithe éigeantaigh agus tacú le 

pobail, le tíortha agus le réigiúin a mbíonn orthu aghaidh a thabhairt ar bhrú imirce 

méadaithe. Ba cheart go dtacódh an Rialachán seo le cur chun feidhme chomhaontuithe 

comhair an Aontais agus le comhaontuithe saorthrádála agus domhain agus 

cuimsitheach le tíortha sa chomharsanacht. Is saintréithe de chuid Bheartas 

Comharsanachta na hEorpa iad an difreáil agus an úinéireacht fhrithpháirteach, lena n-

aithnítear leibhéil éagsúla páirteachais, agus lena léirítear leasanna gach tíre maidir le 

cineál agus fócas a comhpháirtíochta leis an Aontas. Tá an cur chuige bunaithe ar 

fheidhmíocht ar cheann de phríomh-bhunphrionsabail Bheartas Comharsanachta na 

hEorpa. Sa chás go dtarlaíonn díghrádú tromchúiseach nó seasta ar an daonlathas i 

gceann de na tíortha comhpháirtíochta, ba cheart an tacaíocht a chur ar fionraí. Is 

luamhán lárnach atá i maoiniú comharsanachta chun aghaidh a thabhairt ar dhúshláin 

chomhchoiteanna, amhail imirce neamhrialta agus athrú aeráide, chomh maith le 

rathúnas a scaipeadh, slándáil agus cobhsaíocht trí fhorbairt eacnamaíoch agus 

rialachas níos fearr. Ba cheart an infheictheacht a bhíonn ag cúnamh ó Aontas i réimse 

na comharsanachta a fheabhsú. [Leasú 22]

22 Teachtaireacht Chomhpháirteach chuig Parlaimint na hEorpa, chuig an gComhairle, chuig 
Coiste Eacnamaíoch agus Sóisialta na hEorpa agus chuig Coiste na Réigiún, 
“Athbhreithniú ar Bheartas Comharsanachta na hEorpa”, 18 Samhain 2015.



(20) Ba cheart don Rialachán seo tacú le cur chun feidhme a dhéanamh ar chomhaontú 

comhlachais nuachóirithe le tíortha Ghrúpa na Stát san Afraic, sa Mhuir Chairib agus san 

Aigéan Ciúin (ACC) agus deis a thabhairt don Aontas Eorpach agus a chomhpháirtithe 

ACC comhaontais láidre bhreise a fhorbairt i dtaca le dúshláin dhomhanda lárnacha agus 

chomhroinnte. Go háirithe, ba cheart go dtacódh an Rialachán seo le leanúint den chomhar 

atá i bhfeidhm idir an tAontas Eorpach agus an tAontas Afracach i gcomhréir le Straitéis 

Chomhpháirteach an Aontais Eorpaigh agus na hAfraice, lena n-áirítear an páirteachas 

ón Afraic agus ó AE chun cearta leanaí chomh maith le cumhachtú ógra na hEorpa 

agus na hAfraice a chur chun cinn, agus cur le comhaontú amach anseo idir an tAontas 

Eorpach agus tíortha ACC tar éis 2020, lena n-áirítear cur chuige ilchríochach i leith na 

hAfraice, agus comhpháirtíocht thairbhiúil fhrithpháirteach de chomhpháirtithe 

comhionanna idir AE agus an Afraic. [Leasú 23]



(20a) Ba cheart go rannchuideodh an Rialachán seo freisin le gnéithe de chaidreamh 

seachtrach an Aontais a bhaineann le trádáil, amhail comhar le tríú tíortha ar dhícheall 

cuí sa slabhra soláthair le haghaidh stáin, tantalam agus ór, Próiseas Kimberley, an 

Comhshocrú Inbhuanaitheachta, cur chun feidhme na ngealltanas faoi Rialachán (AE) 

Uimh. 978/2012 ó Pharlaimint na hEorpa agus ón gComhairle23 (Rialachán GSP), 

comhar faoi Fhorfheidhmiú an Dlí, Rialachas agus Trádáil i dtaca le Foraoisí (FLEGT) 

agus tionscnaimh um Chúnamh don Trádáil chun comhleanúnachas agus tacaíocht 

fhrithpháirteach a áirithiú idir beartas trádála agus spriocanna agus gníomhaíochtaí 

forbartha an Aontais. [Leasú 24]

23 Rialachán (AE) Uimh. 978/2012 ó Pharlaimint na hEorpa agus ón gComhairle an 25 
Deireadh Fómhair 2012 lena gcuirtear i bhfeidhm scéim um fhabhair tharaife 
ghinearálaithe agus lena n-aisghairtear Rialachán (CE) Uimh. 732/2008 ón gComhairle 
(IO L 303, 31.10.2012, lch. 1).



(21) Ba cheart go bhféachfadh an tAontas leis an úsáid is éifeachtúla a bhaint as na hacmhainní 

atá ar fáil d’fhonn an tionchar is fearr is féidir a bheith ar a ghníomhaíocht sheachtrach. Ba 

cheart an méid sin a ghnóthú trí chomhchuibheas, comhleanúnachas agus comhlántacht in 

ionstraimí maoinithe sheachtraigh an Aontais, go sonrach san Ionstraim um Chúnamh 

Réamhaontachais III24, an Ionstraim maidir le Cabhair Dhaonnúil25, an Cinneadh maidir le 

Tíortha agus Críocha Thar Lear26, an Ionstraim Eorpach um Chomhar maidir le 

Sábháilteacht Núicléach lena gcomhlánaítear an Ionstraim maidir leis an gComharsanacht, 

an Fhorbairt agus an Comhar Idirnáisiúnta ar bhonn Chonradh Euratom27, an comhbheartas 

eachtrach agus slándála agus an tSaoráid um Shíocháin san Eoraip atá beartaithe le 

déanaí28 agus atá maoinithe lasmuigh de bhuiséad an Aontais, mar aon le sineirgíochtaí le 

beartais agus Cláir eile de chuid an Aontais Eorpaigh a chruthú , lena n-áirítear Cistí 

Iontaobhais chomh maith le beartais agus cláir Bhallstáit AE. Áirítear ar an méid sin 

comhchuibheas agus comhlántacht maidir le cúnamh macra-airgeadais, i gcás inarb 

ábhartha. D’fhonn an leas is mó is féidir a bhaint as an tionchar a bheidh ag na 

hidirghabhálacha le chéile chun cuspóir coiteann a ghnóthú, ba cheart go mbeadh an deis 

sa Rialachán cistiúchán a chomhcheangal le Cláir eile de chuid an Aontais, a fhad agus 

nach gcumhdóidh na ranníocaíochtaí na costais chéanna. [Leasú 25]

24 COM(2018)0465 Togra le haghaidh Rialachán ó Pharlaimint na hEorpa agus ón 
gComhairle lena mbunaítear an Ionstraim um Chúnamh Réamhaontachais (IPA III)

25 Rialachán (CE) Uimh. 1257/96 an 20 Meitheamh 1996 ón gComhairle maidir leis an 
gcabhair dhaonnúil (IO L 163, 2.7.1996, lch. 1).

26 COM(2018)0461 Togra le haghaidh Cinneadh ón gComhairle maidir le Comhlachas na 
dTíortha agus na gCríoch Thar Lear leis an Aontas Eorpach lena n-áirítear caidreamh idir 
an tAontas Eorpach ar thaobh amháin agus an Ghraonlainn agus Ríocht na Danmhairge ar 
an taobh eile (‘Cinneadh maidir le Comhlachas na dTíortha Thar Lear’).

27 COM(2018)0462 Togra le haghaidh Rialachán ón gComhairle lena mbunaítear Ionstraim 
Eorpach maidir le Sábháilteacht Núicléach lena gcomhlánaítear an Ionstraim maidir leis an 
gComharsanacht, an Fhorbairt agus an Comhar Idirnáisiúnta ar bhonn Chonradh Euratom.

28 COM(2018)3800 Togra ó Ard-Ionadaí an Aontais do Ghnóthaí Eachtracha agus don 
Bheartas Slándála chuig an gComhairle le haghaidh Cinneadh ón gComhairle lena 
mbunaítear Saoráid Eorpach um Shíocháin.



(22) Ba cheart cistiúchán ón Rialachán seo a úsáid chun gníomhaíochtaí a mhaoiniú faoi 

ghnéithe idirnáisiúnta Erasmus agus Eoraip na Cruthaitheachta, ar i gcomhréir le 

Rialachán Erasmus29 ba cheart a gcur chun feidhme a chur i gcrích agus le Rialachán 

Eoraip na Cruthaitheachta30. [Leasú 26]

(22a) Ba cheart cur leis an ngné idirnáisiúnta de Chlár Erasmus Plus agus arb é is aidhm dó 

deiseanna soghluaisteachta agus comhair a mhéadú do dhaoine aonair agus 

d’eagraíochtaí ó thíortha i mbéal forbartha - ag tabhairt tacaíocht d’fhorbairt 

acmhainní i dtríú tíortha, d’fhorbairt scileanna, do mhalartuithe daoine le daoine, agus 

ag an am céanna líon níos mó deiseanna le haghaidh comhair agus soghluaisteachta le 

tíortha forbartha agus tíortha atá i mbéal forbartha a chur ar fáil.. [Leasú 27]

(22b) I bhfianaise a ábhartha atá sé aghaidh a thabhairt ar an oideachas agus ar chultúr i 

gcomhréir le Clár Oibre 2030 don Fhorbairt Inbhuanaithe agus le straitéis AE maidir le 

caidreamh cultúrtha idirnáisiúnta, ba cheart go rannchuideodh an Rialachán seo le 

hoideachas ardchaighdeáin cuimsitheach agus cothrom a áirithiú, le deiseanna 

foghlama ar feadh an tsaoil do chách a chur chun cinn, le caidreamh cultúrtha 

idirnáisiúnta a chothú, agus le haitheantas a thabhairt do ról an chultúir i luachanna 

Eorpacha a chur chun cinn trí ghníomhaíochtaí tiomanta agus spriocdhírithe atá 

deartha ar shlí go mbeidh tionchar soiléir acu ar ról an Aontais mar ghníomhaí 

domhanda. [Leasú 28]

29 COM(2018)0367 Togra le haghaidh Rialachán ó Pharlaimint na hEorpa agus ón 
gComhairle lena mbunaítear ‘Erasmus’: clár an Aontais um oideachas, um oiliúint, um an 
óige agus um an spórt agus lena n-aisghairtear Rialachán (AE) 1288/2013

30 COM(2018)0366, Togra le haghaidh Rialachán ó Pharlaimint na hEorpa agus ón 
gComhairle lena mbunaítear Clár Eoraip na Cruthaitheachta (2021 go 2027) agus lena 
n-aisghairtear Rialachán (AE) Uimh. 1295/2013.



(23) Ba cheart gur trí chláir gheografacha a bhainfí úsáid as an gcur chuige is mó i leith 

gníomhaíochtaí a mhaoinítear faoin Rialachán seo, chun an tionchar a bheidh ag cabhair an 

Aontais a uasmhéadú agus chun gníomhaíocht an Aontais a thabhairt níos gaire do thíortha 

agus pobail chomhpháirtíochta, agus fós tacú le tosaíochtaí téamacha amhail cearta an 

duine, an tsochaí shibhialta agus inbhuanaitheacht. Ba cheart go mbeadh na cuspóirí 

faoi na cláir gheografacha agus théamacha comhleanúnach agus chomhsheasmhach 

lena chéile agus ba cheart go ndéanfaí iad a chomhlánú le cláir théamacha agus le 

gníomhaíochtaí mearfhreagartha, i gcás inarb ábhartha. Ba cheart comhlántacht 

éifeachtach idir na cláir agus gníomhaíochtaí geografacha, téamacha agus 

mearfhreagartha a áirithiú. Chun na sonraíochtaí a ghabhann le gach clár a chur san 

áireamh, ba cheart an chumhacht chun gníomhartha a ghlacadh i gcomhréir le 

hAirteagal 290 den Chonradh ar Fheidhmiú an Aontais Eorpaigh a tharmligean chuig 

an gCoimisiún chun forálacha an Rialacháin seo a fhorlíonadh trí straitéis an Aontais, 

na réimsí tosaíochtaí, cuspóirí mionsonraithe, na torthaí a bhfuiltear ag súil leo, táscairí 

feidhmíochta sonracha agus leithdháileadh airgeadais sonrach le haghaidh gach cláir a 

leagan amach. Tá sé tábhachtach, go háirithe, go rachadh an Coimisiún i mbun 

comhairliúcháin iomchuí le linn a chuid oibre ullmhúcháin, lena n-áirítear ar leibhéal 

na saineolaithe, agus go ndéanfar na comhairliúcháin sin i gcomhréir leis na 

prionsabail a leagtar síos i gComhaontú Idirinstitiúideach an 13 Aibreán 2016 maidir le 

Reachtóireacht Níos Fearr31. Go sonrach, chun rannpháirtíocht chomhionann in 

ullmhú na ngníomhartha tarmligthe a áirithiú, gheobhaidh Parlaimint na hEorpa agus 

an Chomhairle na doiciméid uile i gcomhthráth leis na saineolaithe sna Ballstáit, agus 

beidh rochtain chórasach ag a gcuid saineolaithe ar chruinnithe ghrúpaí saineolaithe 

an Choimisiúin a bheidh ag déileáil le hullmhú na ngníomhartha tarmligthe. [Leasú 29]

31 IO L 123, 12.5.2016, lch. 1.



(24) I gcomhréir leis an gComhdhearcadh, ba cheart don Aontas agus na Ballstáit clársceidealú 

comhpháirteach a fheabhsú chun an tionchar comhchoiteann a bheidh acu a mhéadú trína 

n-acmhainní agus a n-acmhainneachtaí a thabhairt le chéile. Ba cheart go gcuirfí le 

caidreamh, leithreasú agus úinéireacht na dtíortha comhpháirtíochta sa chlársceidealú 

comhpháirteach. Ba cheart don Aontas agus na Ballstáit féachaint le tacaíocht a chur ar fáil 

do na tíortha comhpháirtíochta freisin trí chur chun feidhme i bhfeidhm comhpháirteach i 

gcás ar bith inarb iomchuí sin. Ba cheart don chur i bhfeidhm comhpháirteach a bheith 

cuimsitheach agus oscailte do chomhpháirtithe uile an Aontais a aontaíonn leis agus atá 

in ann rannchuidiú leis an bhfís chomhchoiteann, lena n-áirítear gníomhaireachtaí na 

mBallstát agus a gcuid institiúidí airgeadais forbartha, údaráis áitiúla, an earnáil 

phríobháideach, an tsochaí shibhialta agus lucht léinn. [Leasú 30]

(24a) Sa chás go dtarlaíonn díghrádú tromchúiseach nó seasta ar an daonlathas, ar chearta 

an duine agus ar an smacht reachta i gceann de na tíortha comhpháirtíochta, d’fhéadfaí 

an tacaíocht, trí bhíthin gníomh tarmligthe, a chur ar fionraí go páirteach nó go 

hiomlán. I ndéanamh a chinntí dó, ba cheart don Choimisiún aird chuí a thabhairt ar 

na rúin ábhartha ó Pharlaimint na hEorpa. [Leasú 31]



(24b) Ba cheart don Rialachán seo sábháilteacht núicléach a athdhearbhú mar chuid 

thábhachtach de ghníomhaíocht sheachtrach an Aontais agus ba cheart dó na cuspóirí 

comhair a shonraítear i Rialachán (AE) …/… ó Pharlaimint na hEorpa agus ón 

gComhairle32 (‘Rialachán EINS’) a éascú. Dá bhrí sin, i gcás ina mainníonn tír 

chomhpháirtíochta go seasta urraim a thabhairt do chaighdeáin bhunúsacha na 

sábháilteachta núicléichí, amhail forálacha na gCoinbhinsiún idirnáisiúnta ábhartha 

laistigh de Chreat IAEA, Coinbhinsiúin Espoo agus Aarhus agus a leasuithe iardain, an 

Conradh maidir le Neamhleathadh Arm Núicléach agus na Prótacail a ghabhann leis, 

na gealltanais i leith chur chun feidhme na dtástálacha struis agus bearta gaolmhara, 

agus na cuspóirí comhair a shonraítear i Rialachán EINS, ba cheart an cúnamh faoin 

Rialachán seo don tír i dtrácht a athbhreithniú agus d’fhéadfaí é a chur ar fionraí nó a 

chur ar fionraí go páirteach. [Leasú 32]

32 Rialachán (AE) …/…



(25) Cé gur cheart daonlathas agus cearta daonna, , cearta an duine agus saoirsí bunúsacha, 

lena n-áirítear cosaint do leanaí, do mhionlaigh, do dhaoine faoi mhíchumas agus do 

daoine LGBTI, chomh maith le comhionannas inscne agus , cumhachtú ban, na mban 

agus na gcailínía léiriú go comhleanúnach agus a phríomhshruthú trí chur chun feidhme 

i bhfeidhm an Rialacháin seo, ba cheart go mbeadh ról comhlántach sainiúil breise ag 

cúnamh an Aontais faoi na cláir théamacha le haghaidh cearta daonna agus daonlathas 

agus eagraíochtaí na sochaí sibhialta de bhrí go bhfuil gné dhomhanda ag baint leis agus go 

bhfuil neamhspleáchas gníomhaíochta aige ó thoiliú rialtais agus údaráis phoiblí na dtríú 

tíortha lena mbaineann. Ina dhéanamh sin dó, ba cheart go mbeadh aird ar leith ag an 

Aontas ar thíortha agus ar staideanna práinne inar mó atá cearta an duine agus saoirsí 

bunúsacha i mbaol agus ar áiteanna ina bhfuil an neamhurraim do na cearta agus 

saoirsí sin thar a bheith mór agus córasach, chomh maith le staideanna ina bhfuil an 

spás don tsochaí shibhialta i mbaol. Ba cheart go ndéanfaí cúnamh an Aontais faoin 

Rialachán seo a dhearadh ar shlí a fhágfaidh gur féidir tacú leis an tsochaí shibhialta ar 

shaincheisteanna íogair agus ar shaincheisteanna a bhaineann le cearta an duine agus 

leis an daonlathas, agus gur féidir le comhar agus comhpháirtíocht ina leith sin a bheith 

ann, rud a thugann solúbthacht agus an fhrithghníomhaíocht is gá chun freagairt 

d’imthosca atá ag athrú, do riachtanais na dtairbhithe, nó do thréimhsí géarchéime, 

agus nuair is gá, do rannchuidiú le forbairt acmhainneachta na sochaí sibhialta. I 

gcásanna den sórt sin, ba cheart gurb é a bheadh sna tosaíochtaí polaitiúla ná urraim 

don dlí idirnáisiúnta a chur chun cinn agus modh gníomhaíochta a sholáthar don 

tsochaí shibhialta áitiúil agus do gheallsealbhóirí ábhartha chearta an duine chun 

rannchuidiú leis an obair a dhéantar in imthosca atá an-deacair. Ba cheart do 

bhfágfadh an Rialachán seo freisin go mbeadh sé indéanta ag eagraíochtaí den tsochaí 

shibhialta deontais bheaga a fháil ar mhodh tapa agus éifeachtúil nuair is gá, go 

háirithe sna dálaí is deacra atá ann, amhail dálaí a bhaineann le leochaileacht, 

géarchéim agus teannas idir pobail. [Leasú 33]



(25a) I gcomhréir le hAirteagail 2, 3 agus 21 CAE agus le hAirteagal 8 CFAE, ba cheart go 

mbeadh cur chun feidhme an Rialacháin seo faoi threoir phrionsabail an 

chomhionannais inscne, chumhachtú na mban agus na gcailíní, agus ba cheart go 

bhféachfadh sé le cosaint a thabhairt go chearta na mban, agus na cearta sin a chur 

chun cinn, i gcomhréir le Plean Gníomhaíochta Inscne II, na Conclúidí ón gComhairle 

maidir le Mná, an tSíocháin agus an tSlándáil an 10 Nollaig 2018, Coinbhinsiún 

Istanbul Chomhairle na hEorpa agus Sprioc 5 de Clár Oibre 2030 don Fhorbairt 

Inbhuanaithe. [Leasú 34]

(25b) Ba cheart go dtabharfadh an Rialachán seo aghaidh ar chearta na mban agus 

comhionannas inscne ar bhonn domhanda, agus go ndéanfadh sé an méid sin a 

phríomhshruthú agus a chur chun cinn, lena n-áirítear trí thacú le heagraíochtaí a 

bhíonn ag saothrú chun sláinte agus cearta gnéis agus atáirgeachta a chur chun cinn 

(rochtain ar fhaisnéis, oideachas agus seirbhísí ardcháilíochta agus inrochtana) agus a 

bhíonn ag dul i ngleic le foréigean agus idirdhealú bhunaithe ar inscne, chomh maith le 

bheith ag tabhairt aitheantais do agus ag tabhairt aghaidh ar na dlúthnaisc atá idir 

shaincheisteanna a bhaineann le síocháin, slándáil, forbairt agus comhionannas inscne. 

Ba cheart go mbeadh an obair seo comhleanúnach leis na prionsabail agus 

coinbhinsiúin ábhartha idirnáisiúnta agus Eorpacha, agus go ndéanfadh sí iad sin a 

chur chun cinn agus a chur chun feidhme. [Leasú 35]



(26) Ba cheart d’eagraíochtaí na sochaí sibhialta dul i mbun caidrimh le raon leathan de 

ghníomhaithe a bhfuil róil agus sainorduithe iolracha acu lena n-áirítear struchtúir 

neamhstáit, neamhbhrabúsacha agus neamhfhoréigneacha, trína n-eagraítear daoine chun 

cuspóirí agus idéil chomhroinnte a ghnóthú, bíodh na cuspóirí nó na hidéil sin polaitiúil, 

cultúrtha, sóisialta, reiligiúnda, bunaithe ar an gcomhshaol, eacnamaíoch nó ar mhaithe 

le húdaráis a thabhairt chun cuntais. Agus iad ag feidhmiú ón leibhéal áitiúil go dtí na 

leibhéil náisiúnta, réigiúnacha nó idirnáisiúnta, cuimsíonn siad eagraíochtaí uirbeacha agus 

eagraíochtaí tuaithe, eagraíochtaí foirmiúla agus neamhfhoirmiúla. Comhlachtaí nó 

gníomhaithe eile nach bhfuil eisiata go sonrach leis an Rialachán seo, ba cheart go 

mbeidís in ann maoiniú a fháil nuair is gá sin chun cuspóirí an Rialacháin seo a 

ghnóthú. [Leasú 36]

(26a) I gcomhréir leis an gComhdhearcadh maidir le Forbairt, ba cheart don Aontas agus dá 

Bhallstáit rannpháirtíocht na n-eagraíochtaí den tsochaí shibhialta (CSOnna) agus na 

n-údarás áitiúil (LAnna) a chothú ó thaobh rannchuidiú le forbairt inbhuanaithe agus 

cur chun feidhme na SDGanna, inter alia in earnálacha an daonlathais, an smachta 

reachta, na saoirsí bunúsacha agus chearta an duine, an cheartais shóisialta agus mar 

sholáthraithe seirbhísí sóisialta bunúsacha do na pobail is mó atá i ngá. Ba cheart go 

dtabharfaidís aitheantas do na róil iolracha atá ag CSOnna agus LAnna, agus na 

LAnna mar an dream a chuireann cur chuige críochach i leith na forbartha chun cinn, 

lena n-áirítear próisis, rannpháirtíocht, formhaoirseacht agus cuntasacht i leith an 

díláraithe. Ba cheart don Aontas agus dá Bhallstáit spás oibríochta agus timpeallacht 

cumasúcháin a chur chun cinn do na CSOnna, agus cur lena dtacaíocht d’fhorbairt 

acmhainneachta na CSOnna agus LAnna chun a nguth a neartú sa phróiseas forbartha 

inbhuanaithe agus in idirphlé ardréime polaitiúil, sóisialta agus eacnamaíoch, lena n-

áirítear trí chláir saoráidí na sochaí sibhialta. [Leasú 37]



(26b) Ba cheart don Aontas tacú le heagraíochtaí den tsochaí shibhialta agus bainteacht 

straitéiseach níos mó acu sna hionstraimí agus cláir sheachtracha uile a chur chun 

cinn, lena n-áirítear cláir gheografacha agus gníomhaíochtaí mearfhreagartha faoin 

Rialachán seo, ag teacht le conclúidí na Comhairle an 15 Deireadh Fómhair 2012 

maidir le ‘Fréamhacha an daonlathais agus na forbartha inbhuanaithe: Páirteachas na 

hEorpa leis an tsochaí shibhialta i gcaidrimh sheachtracha’. [Leasú 38]

(27) Leagtar síos leis an Rialachán seo imchlúdach airgeadais don Ionstraim seo, arb éard a 

bheidh ann an príomh-mhéid tagartha do Pharlaimint na hEorpa agus don Chomhairle le 

linn an nós imeachta bhuiséadaigh bhliantúil, de réir bhrí phointe 17 de Chomhaontú 

Idirinstitiúideach an 2 Nollaig 2013 idir Parlaimint na hEorpa, an Chomhairle agus an 

Coimisiún maidir leis an smacht buiséadach, le comhar in ábhair bhuiséadacha agus le 

bainistíocht fhónta airgeadais33.

33 IO L 373, 20.12.2013, lch. 1



(28) Mar léiriú ar an tábhacht atá ag baint le dul i ngleic leis an athrú aeráide, le cosaint an 

chomhshaoil agus leis an gcomhrac in aghaidh caillteanas bithéagsúlachta, i gcomhréir 

leis na gealltanais atá tugtha ag an Aontas Comhaontú Pháras, an Coinbhinsiún maidir 

leis an Éagsúlacht Bhitheolaíoch agus Spriocanna Forbartha Inbhuanaithe na Náisiún 

Aontaithe a chur chun feidhme, ba cheart go rannchuideofaí sa Rialachán seo le 

príomhshruthú na ngníomhaíochtaí a dhéantar ar son na haeráide agus an chomhshaoil i 

mbeartais an Aontais agus leis an sprioc fhoriomlán a ghnóthú i dtaobh chaiteachas 

bhuiséad an Aontais a thacaíonn le cuspóirí aeráide agus gníomhaíochtaí tacaíochta a 

bhfuil comhthairbhí soiléire agus inaitheanta acu ar fud na n-earnálacha. Meastar go 

rannchuideoidh gníomhaíochtaí faoin Rialachán seo le 25% 45 % dá imchlúdach 

airgeadais foriomlán ar chuspóirí aeráide, bainistiú agus cosaint chomhshaoil, 

bithéagsúlacht agus comhrac an fhairsingithe fásaigh, ar cheart 25% 30% den 

imchlúdach airgeadais foriomlán a thiomnú do mhaolú agus oiriúnú don athrú aeráide. 

Sainaithneofar gníomhaíochtaí ábhartha le linn an Rialachán seo a chur i bhfeidhm agus 

ba cheart go mbeadh an rannchuidiú foriomlán ón rialachán seo mar chuid de na 

meastóireachtaí agus na próisis athbhreithnithe ábhartha. Ba cheart go mbeadh 

gníomhaíocht ón Aontas sna réimsí sin fabhrach le cloí le Comhaontú Pháras agus le 

Coinbhinsiúin Rio, agus nach rannchuideoidís le díghrádú comhshaoil ná díobháil a 

dhéanamh don chomhshaoil nó don aeráid. Gníomhaíochtaí agus bearta a 

rannchuidíonn leis an sprioc i leith na haeráide a chomhlíonadh, ba cheart go gcuirfidís 

béim speisialta ar thacaíocht a thabhairt don oiriúnú don athrú aeráide i dtíortha bochta 

atá an-soghonta, agus ba cheart dóibh an caidreamh idir an aeráid, síocháin agus 

slándáil, cumhachtú na mban agus an comhrac in aghaidh na bochtaineachta a chur 

san áireamh. Ba cheart don Rialachán seo rannchuidiú le bainistiú inbhuanaithe na n-

acmhainní nádúrtha agus mianadóireacht, bainistiú foraoisí agus talmhaíocht atá 

inbhuanaithe agus slán a chur chun cinn. [Leasú 39]



(29) Tá sé ríthábhachtach dlús a chur leis Is féidir leis an gcomhar um imirce le tíortha 

comhpháirtíochta chun leas a bhaint as an a bheith ina chionsiocair le tairbhiú 

frithpháirteach ó imirce atá dea-bhainistithe agus atá rialta atá rianúil, sábháilte agus 

freagrach agus is féidir leis aghaidh a thabhairt go héifeachtach ar imirce neamhrialta 

agus easáitiú éigeantais. Ba cheart go rannchuideodh an comhar sin le bealaí sábháilte 

agus dlíthiúla don imirce agus don tearmann a éascú, rochtain ar chosaint idirnáisiúnta a 

áirithiú, aghaidh a thabhairt ar na bunchúiseanna atá leis an imirce neamhrialta agus 

easáitiú éigeantais, dul i mbun caidrimh leis an diaspóra, feabhas a chur ar bhainistiú 

teorainneacha agus gabháil don dícheall chun aghaidh a thabhairt ar imirce neamhrialta, 

ar gháinneáil ar dhaoine agus ar smuigleáil imirceach, agus obair a dhéanamh ar mhaithe le 

filleadh, athligean isteach agus athimeascadh ar mhodh sábháilte, faoi dhínit agus 

inbhuanaithe i gcás inarb ábhartha, ar bhonn na cuntasachta frithpháirtí, agus le lánurraim 

do na hoibleagáidí daonnúla agus do na hoibleagáidí maidir le cearta daonna faoin dlí 

idirnáisiúnta agus faoi dhlí an Aontais. Tá tábhacht le comhchuibheas idir an beartas 

imirce agus an beartas um chomhar forbraíochta chun a áirithiú go dtabharfar tacaíocht sa 

chúnamh forbartha do thíortha comhpháirtíochta chun comhrac in aghaidh na 

bochtaineachta agus héagothromaíochtaí, chun cearta agus saoirsí a chur chun cinn, 

comh maith le rannchuidiú le bainistiú imirce atá rianúil, sábháilte agus freagrach. Ba 

cheart go rannchuideofaí sa Rialachán seo le cur chuige comhordaithe, iomlánaíoch agus 

struchtúrtha i leith na himirce, lena mbainfear an leas is mó is féidir as na sineirgíochtaí 

agus ag a mbeidh tionchar dearfach i leith na himirce agus na soghluaisteachta i 

gcúrsaí forbartha. [Leasú 40]



(30) Ba cheart go gcuirfí ar chumas an Aontais leis an Rialachán seo freagairt do na dúshláin, 

na riachtanais agus na deiseanna a bhaineann leis an imirce, ar bhonn comhlántach le 

beartais imirce agus forbraíochta an Aontais. Chun rannchuidiú leis an gcuspóir sin, chun 

rannchuidiú na himirce leis an bhforbairt a uasmhéadú, agus gan dochar do dhúshláin 

atá ag teacht chun cinn nó do riachtanais nua, meastar go ndéanfar uasmhéid de 10 % 

dá imchlúdach airgeadais a thiomnú chun aghaidh a thabhairt ar na bunchúiseanna atá leis 

an imirce neamhrialta agus leis an easáitiú éigeantais agus chun tacú le páirteachas 

neartaithe i leith imirce atá sábháilte, rianúil, rialta agus freagrach a éascú agus le cur 

chun feidhme beartas agus rialachas imirce atá pleanáilte agus dea-bhainistithe, lena n-

áirítear cosaint do chearta dídeanaithe agus imirceach bunaithe ar an dlí idirnáisiúnta 

agus ar dhlí an Aontais laistigh de chuspóirí an Rialacháin seo. Ba cheart go 

rannchuideodh an Rialachán seo freisin le haghaidh a thabhairt ar an bhfeiniméan go 

mbíonn daoine oilte ag dul ar imirce agus chun cabhrú le riachtanais daoine easáitithe 

agus pobail óstacha, go háirithe trí rochtain ar sheirbhísí bunúsacha agus ar 

dheiseanna ar shlí bheatha a sholáthar.  [Leasú 41]



(30a) Tá sé cruthaithe gur cumasóirí i bhforbairt inbhuanaithe agus i bhfás cuimsitheach atá 

i dteicneolaíochtaí agus seirbhísí faisnéise agus cumarsáide (TFC). Is féidir leo a bheith 

lárnach i bhfeabhas a chur ar shaol na saoránach, fiú sna tíortha is boichte, go háirithe 

trí mhná agus cailíní a chumhachtú, trí fheabhas a chur ar rialachas agus 

trédhearcacht dhaonlathach agus trí bhorradh a chur faoi tháirgiúlacht agus cruthú 

poist. Mar sin féin, is fadhb i gcónaí an lúdracht agus inacmhainneacht idir réigiúin 

agus laistigh de réigiúin ós rud é go bhfuil éagsúlachtaí móra idir tíortha ardioncaim 

agus ísealioncaim agus idir cathracha agus ceantair thuaithe. Ba cheart don rialachán 

seo, dá bhrí sin, cabhrú leis an Aontas digiteáil a phríomhshruthú tuilleadh isteach i 

mbeartais forbraíochta an Aontais. [Leasú 42]

(30b) I gClár Oibre 2030 don Fhorbairt Inbhuanaithe, arna ghlacadh le Rún ó Chomhthionól 

na Náisiún Aontaithe ar an 25 Meán Fómhair 2015, cuireadh béim ar an tábhacht a 

bhaineann le sochaithe síochánta cuimsitheacha a chur chun cinn mar Sprioc 

Forbartha Inbhuanaithe (SFI) 16 agus chun torthaí eile ar bheartas forbartha a bhaint 

amach. I SFI 16.a iarrtar go sonrach “Go ndéanfaí institiúidí ábhartha náisiúnta a 

neartú, lena n-áirítear trí bhíthin comhar idirnáisiúnta, d'fhonn acmhainní a fhothú ar 

gach leibhéal, go háirithe i dtíortha i mbéal forbartha, chun an foréigean a chosc agus 

chun an sceimhlitheoireacht agus an choireacht a chomhrac”. [Leasú 43]



(30c) I Ráiteas an 19 Feabhra 2016 ón gCruinniú Ardleibhéil, rinne Coiste Cúnaimh 

Forbartha na hEagraíochta um Chomhar agus Forbairt Eacnamaíochta (OECD) na 

treoracha tuairiscithe i ndáil le Cúnamh Oifigiúil um Fhorbairt i réimse na síochána 

agus na slándála a nuashonrú. Is Cúnamh Oifigiúil um Fhorbairt é an maoiniú a 

dhéantar ar na gníomhaíochtaí a dhéantar i gcomhréir leis an Rialachán seo nuair a 

chomhlíonann sé na critéir a leagtar amach sna treoracha tuairiscithe sin nó in aon 

treoracha tuairiscithe ina dhiaidh sin a mbeidh an Coiste Cúnaimh Forbartha in ann 

teacht ar chomhaontú ina leith. [Leasú 44]

(30d) An forbairt acmhainneachta chun tacú le forbairt agus le slándáil don fhorbairt, níor 

cheart í a úsáid ach amháin i gcásanna eisceachtúla sa chás nach féidir cuspóirí an 

Rialacháin a chomhlíonadh trí ghníomhaíochtaí eile um chomhar forbraíochta. Is den 

riachtanas é tacaíocht a thabhairt do ghníomhaithe san earnáil slándála i dtríú tíortha, 

lena n-áirítear, in imthosca eisceachtúla, an t-arm, i gcomhthéacs coinbhleachtaí a 

chosc, géarchéimeanna a bhainistiú nó cobhsaíocht a chothú chun a áirithiú go mbeidh 

na coinníollacha iomchuí ann chun deireadh a chur leis an mbochtaineacht ar fad agus 

chun an fhorbairt a spreagadh. Saintréithe riachtanacha de chuid Stáit dhea-

fheidhmiúil, gan beann ar an gcomhthéacs, is ea an dea-rialachas, an rialú daonlathach 

éifeachtach agus an fhormhaoirseacht shibhialtach ar an gcóras slándála, lena n-

áirítear ar an arm, mar aon le comhlíonadh chearta an duine agus phrionsabail an 

smachta reachta, agus ba cheart na saintréithe sin a chur chun cinn trí thacú le tríú 

tíortha maidir le hathchóiriú níos leithne ar an earnáil slándála. [Leasú 45]



(30e) Ba cheart don Rialachán seo tógáil ar chonclúidí na meastóireachta ag an gCoimisiún 

atá iarrtha do Mheitheamh 2020, lena n-áirítear comhairliúchán poiblí fadréimseach le 

go leor geallsealbhóirí, measúnú ar a mhéid atá forbairt acmhainneachta sa tacaíocht 

don fhorbairt agus do shlándáil don fhorbairt laistigh den nasc idir slándáil agus 

forbairt atá á mhaoiniú ag an Aontas agus a chuid Ballstát comhleanúnach leis an 

Straitéis Dhomhanda agus le Spriocanna Forbartha Inbhuanaithe na Náisiún 

Aontaithe. [Leasú 46]

(30f) Ba cheart don Aontas freisin cur chuige atá íogair do choinbhleacht agus íogair 

d’inscne a chur chun cinn ina chuid gníomhaíochtaí agus clár go léir faoin Rialachán 

seo, agus é mar aidhm leis tionchair dhiúltacha a sheachaint agus na tionchair 

dhearfacha a uasmhéadú. [Leasú 47]

(31) Ba cheart feidhm maidir leis an Rialachán seo a bheith ag rialacha airgeadais 

cothrománacha a ghlac Parlaimint na hEorpa agus an Chomhairle ar bhonn Airteagal 322 

CFAE. Leagtar síos na rialacha le Rialachán (AE Euratom) 2018/1046 ó Pharlaimint na 

hEorpa agus ón gComhairle34 (“an Rialachán Airgeadais”)  agus cinntear leo go háirithe an 

nós imeachta maidir leis an mbuiséad a bhunú agus a chur chun feidhme trí dheontais, trí 

sholáthar, trí dhuaiseanna, trí chur chun feidhme indíreach, trí chúnamh airgeadais, trí 

thacaíocht bhuiséadach, trí chistí iontaobhais, trí ionstraimí airgeadais agus ráthaíochtaí 

buiséadacha, agus déantar foráil iontu i gcomhair seiceálacha ar fhreagracht ghníomhaithe 

airgeadais. Baineann na rialacha arna nglacadh ar bhonn Airteagal 322 CFAE freisin le 

cosaint bhuiséad an Aontais i gcás easnamh ginearálaithe maidir leis an smacht reachta sna 

Ballstáit agus i dtríú tíortha, toisc go bhfuil an urraim don smacht reachta ina 

réamhchoinníoll riachtanach maidir le bainistíocht fhónta airgeadais agus cistiú éifeachtach 

AE.

34 Rialachán (AE, Euratom) 2018/1046. ó Pharlaimint na hEorpa agus ón gComhairle an 18 
Iúil 2018 maidir leis na rialacha airgeadais is infheidhme maidir le buiséad ginearálta an 
Aontais, lena leasaítear Rialacháin (AE) Uimh. 1296/2013, (AE) Uimh. 1301/2013, (AE) 
Uimh. 1303/2013, (AE) Uimh. 1304/2013, (AE) Uimh. 1309/2013, (AE) Uimh. 
1316/2013, (AE) Uimh. 223/2014, (AE) Uimh. 283/2014, agus Cinneadh Uimh. 
541/2014/AE agus lena n-aisghairtear Rialachán (AE, Euratom) Uimh. 966/2012 (IO L 
193, 30.7.2018, lch. 1).



(32) Ba cheart na cineálacha maoinithe agus na modhanna cur i bhfheidhm faoin Rialachán seo 

a roghnú bunaithe ar riachtanais na gcomhpháirtithe, sainroghanna agus comhthéacs 

sonrach, a n-ábharthacht, a n-inbhuanaitheacht agus a gcumas i dtaobh na prionsabail 

éifeachtachta forbartha a chomhlíonadh, ar a gcumas cuspóirí sonracha na 

ngníomhaíochtaí a bhaint amach agus torthaí a ghnóthú agus aird á tabhairt, go háirithe, ar 

chostais rialuithe, ar an ualach riaracháin, agus ar an riosca neamh-chomhlíontachta a 

mheastar a bheidh ann. Ba cheart smaoineamh ar úsáid cnapshuimeanna, rátaí comhréidhe 

agus costas aonaid a chur san áireamh leis sin, chomh maith le maoiniú nach bhfuil nasctha 

le costais dá dtagraítear in Airteagal 125(1) de Rialachán (AE, Euratom) 2018/10461a ó 

Pharlaimint na hEorpa agus ón gComhairle (‘an Rialachán Airgeadais’). An ról atá ag 

an Dearlaic Eorpach i gcomhair Daonlathais (EED) mar fhondúireacht a bhfuil 

sainordú aige trí na hinstitiúidí Eorpacha le haghaidh tacaíocht a thabhairt don 

daonlathas, don tsochaí shibhialta agus do chearta an duine ar fud an domhain, ba 

cheart é a neartú agus a mhéadú faoin Rialachán seo. Ba cheart an tsolúbthacht 

riaracháin agus na deiseanna airgeadais chun deontais spriocdhírithe a íoc le 

gníomhaithe den tsochaí shibhialta sa Chomharsanacht Eorpach atá ag seasamh le cur 

chun feidhme Bheartas Comharsanachta na hEorpa, go háirithe a mhéid a bhaineann 

le forbairt an daonlathais, cearta an duine, saorthoghcháin agus an smacht reachta, a 

thabhairt do EED. [Leasú 48]



(33) Ba cheart go gcuimseofaí leis an gCiste Eorpach nua um Fhorbairt Inbhuanaithe 

(‘CEFI+’), atá ag tógáil ar a réamhtheachtaí CEFI35, ina phacáiste airgeadais lánpháirtithe a 

sholáthraíonn acmhainneacht mhaoiniúcháin i bhfoirm deontas, ráthaíochtaí buiséadacha 

agus ionstraimí airgeadais ar fud an domhain. Ba cheart go dtabharfadh CEFI+ tacaíocht 

don Phlean Infheistíochta Seachtraí agus go meascfadh sé oibríochtaí cumaiscthe agus 

oibríochtaí ráthaíochtaí buiséadacha a chumhdaítear leis an Ráthaíocht do 

Ghníomhaíochtaí Seachtracha, lena n-áirítear na rioscaí ceannasacha sin a bhaineann le 

hoibríochtaí lena bhfaightear iasachtaí, a bhíodh á ndéanamh roimhe seo faoi shainordú 

seachtrach oibríochtaí iasachta an Bhainc Eorpaigh Infheistíochta. I ngeall ar an ról atá ag 

an mBanc Eorpach Infheistíochta faoi na Conarthaí agus ar an taithí atá aige leis na 

deichbhlianta anuas sa tacaíocht do bheartais an Aontais, ba cheart go bhfanfadh sé ina 

chomhpháirtí nádúrtha ag an gCoimisiún chun oibríochtaí faoin Ráthaíocht do 

Ghníomhaíochtaí Seachtracha a chur chun feidhme i bhfeidhm. Tá Bainc Forbartha 

Iltaobhacha (MBDanna) eile nó Bainc Forbartha Náisiúnta (NDBanna) eile de chuid 

AE ann a bhfuil na scileanna agus an caipiteal acu freisin atá in ann luach suntasach 

breise a chur le tionchar bheartas forbraíochta an Aontais agus ba cheart dá bhrí sin go 

ndéanfaí a rannpháirtíocht faoi CEFI + a chur chun cinn go láidir trí bhíthin an 

Rialacháin seo. [Leasú 49]

35 Rialachán (AE) 2017/1601 ó Pharlaimint na hEorpa agus ón gComhairle an 26 Meán 
Fómhair 2017 lena mbunaítear an Ciste Eorpach um Fhorbairt Inbhuanaithe (CEFI), 
Ráthaíocht CEFI agus Ciste Ráthaíochta CEFI.



(34) Ba cheart go mbeadh sé mar aidhm le CEFI+ tacú le hinfheistíochtaí mar mhodh chun 

rannchuidiú leis na Spriocanna Forbartha Inbhuanaithe a ghnóthú trí bhíthin forbairt 

eacnamaíoch, cultúrtha agus shóisialta atá inbhuanaithe agus cuimsitheach a chothú, agus 

athléimneacht shocheacnamaíoch tíortha comhpháirtíochta a chur chun cinn, le fócas ar 

leith ar an mbochtaineacht a dhíothú, ar choinbhleacht a chosc agus sochaithe síochánta, 

córa agus cuimsitheacha a chur chun cinn, ar dhul chun cinn eacnamaíoch atá 

cuimsitheach agus cothrom a chur chun cinn, ar dhul i ngleic leis an athrú aeráide trí 

mhaolú agus oiriúnú, ar dhíghrádú comhshaoil, ar phoist cuibhiúla a chruthú i 

gcomhlíonadh na gcaighdeán ábhartha ILO agus ar dheiseanna eacnamaíocha, go 

háirithe do mhná, do dhaoine óga agus do dhaoine soghonta. Ba cheart béim a chur ar 

oideachas ardcháilíochta agus cuimsitheach agus cothromasach a sholáthar, agus 

freisin ar scileanna agus fiontraíocht a fhorbairt trí struchtúir oideachais agus chultúrtha 

a neartú, le n-áirítear do leanaí in éigeandálacha daonnúla agus i gcásanna d’easáitiú 

éigeantais. Ba cheart go mbeadh sé mar aidhm aige freisin tacú le timpeallacht chobhsaí 

infheistíochta, le tionsclú, leis na hearnálacha socheacnamaíocha, le comharchumainn, le 

fiontair shóisialta, le micrifhiontair agus fiontair bheaga agus mheánmhéide mar aon leis 

an daonlathas, an smacht reachta agus cearta an duine a neartú, arb iad a n-easpa sin is 

minic atá mar bhunchúiseanna sonracha socheacnamaíocha leis an imirce neamhrialta 

agus le heasáitiú éigeantais, i gcomhréir leis na doiciméid ábhartha tháscacha 

clársceidealaithe. Ba cheart aird ar leith a thabhairt ar thíortha a shainaithnítear ina dtíortha 

i staideanna leochaileachta nó coinbhleachta, ina dTíortha is Lú Forbairt agus ina dtíortha 

bochta a bhfuil fiachais ollmhóra acu. Ba cheart fócas speisialta a chur freisin ar 

fheabhas a chur ar thabhairt i gcrích seirbhísí bunúsacha poiblí atá fíor-riachtanach, 

slándáil bia, agus feabhas a chur ar an gcáilíocht saoil i bpobail uirbeacha atá ag fás go 

tapa, lena n-áirítear trí thithíocht atá leormhaith, sábháilte agus inacmhainne. Ba 

cheart do CEFI+ spreagadh a thabhairt do chomhpháirtíochtaí le haghaidh 

brabúis/neamhbhrabúis mar mhodh chun infheistíochtaí ón earnáil phríobháideach a 

threorú i dtreo na forbartha inbhuanaithe agus dhíothú na bochtaineachta. Ba cheart 

rannpháirtíocht straitéiseach eagraíochtaí den tsochaí shibhialta agus Toscaireachtaí 

Aontais i dtíortha comhpháirtíochta a chur chun cinn freisin ag gach céim de 

thimthriall tionscadail ar mhaithe le réitigh sainoiriúnaithe a fháil le haghaidh forbairt 

shocheacnamaíoch na bpobal a chur chun cinn, le poist a chruthú agus le deiseanna 

nua gnó a chruthú. Ba cheart go mbeadh infheistíochtaí bunaithe ar anailís 

coinbhleachta, agus ba cheart dóibh díriú ar na bunchúiseanna atá le coinbhleacht, 

leochaileacht agus éagobhsaíocht, agus an leas is fearr a bhaint as an bhféidearthacht 



atá ann chun síocháin a chothú agus na rioscaí go ndéanfaí coinbhleachtaí a ghéarú a 

íoslaghdú. [Leasú 50]



(35) Ba cheart do CEFI+ uasmhéadú a dhéanamh ar bhreisíocht chistiúcháin, aghaidh a 

thabhairt ar chlistí sa mhargadh agus ar staideanna infheistíochta fo-optamacha, táirgí 

nuálacha a chur ar fáil agus cistí san earnáil phoiblí a phlódú isteach chun a mhéid a 

rannchuidíonn airgeadas príobháideach le forbairt inbhuanaithe áitiúil a optamú. Le 

rannpháirtíocht na hearnála príobháidí i gcomhar an Aontais le tíortha comhpháirtíochta trí 

CEFI+, ba cheart tionchar forbartha intomhaiste agus breise a bheith ann i lánurraim don 

chomhshaol agus do chearta agus slite maireachtála na bpobal áitiúil agus gan an 

margadh áitiúil a shaobhadh agus gan dul san iomaíocht go neamhchóir le gníomhaithe 

an gheilleagair áitiúil. Ba cheart dó a bheith costéifeachtach, bunaithe ar chuntasacht 

fhrithpháirteach agus ar chionroinnt rioscaí agus costas. Ba cheart do CEFI+, agus é 

bunaithe ar chritéir chuntasachta agus trédhearcachta atá leormhaith, feidhmiú mar 

“ionad ilfhreastail” a fhaigheann tograí maoiniúcháin ó institiúidí airgeadais agus ó 

infheisteoirí poiblí nó príobháideacha agus a sholáthraíonn raon leathan tacaíochta 

airgeadais d’infheistíochtaí incháilithe. [Leasú 51]



(35a) Beidh ráthaíocht AE do na hoibríochtaí infheistíochta ceannasacha san earnáil phoiblí 

mar chuid de CEFI+. Ní leathnófar ráthaíocht AE sin chuig oibríochtaí infheistíochta 

ceannasacha lena mbaineann lean-iasachtú san earnáil phríobháideach nó iasachtú in 

eintitis fhocheannasacha, nó chun a leasa, ar féidir leo maoiniú focheannasach a 

rochtain gan ráthaíochtaí ceannasacha. Chun cabhrú le pleanáil acmhainneachta ag 

BEI, leithdháilfear ar BEI méid íosta ráthaithe d’oibríochtaí infheistíochtaí 

ceannasacha den sórt sin. [Leasú 52]



(36) Ba cheart Ráthaíocht do Ghníomhaíochtaí Seachtracha a bhunú, lena gcuirfear le 

Ráthaíocht CEFI atá ann cheana féin agus leis an gCiste Ráthaíochta do ghníomhaíochtaí 

seachtracha. Ba cheart tacú sa Ráthaíocht do Ghníomhaíochtaí Seachtracha le hoibríochtaí 

CEFI+ a chumhdófar le ráthaíochtaí buiséadacha, cúnamh macra-airgeadais agus iasachtaí 

le haghaidh tríú tíortha ar bhonn an Chinnidh 77/270/Euratom ón gComhairle36. Ba cheart 

tacú leis na hoibríochtaí sin ó leithreasuithe an Rialacháin seo, mar aon leis na cinn sin faoi 

Rialachán (AE) Uimh. .../... ó Pharlaimint na hEorpa agus ón gComhairle37 (Rialachán ICR 

III) agus Rialachán EINS, ar cheart dóibh an soláthar agus na dliteanais a thiocfaidh as 

iasachtaí cúnaimh mhacra-airgeadais agus iasachtaí le haghaidh tríú tíortha dá dtagraítear 

in Airteagal 10(2) de Rialachán EINS, faoi seach.  Agus oibríochtaí EFSD+ á maoiniú, ba 

cheart tús áite a thabhairt dóibhsean a bhfuil mórthionchar acu ar chruthú post cuibhiúil 

agus slite maireachtála agus a méadódh a gcóimheas costais le sochar inbhuanaitheacht na 

hinfheistíochta agus a sholáthródh na ráthaíochtaí is airde d’inbhuanaitheacht agus de 

thionchar fadtéarmach na forbartha ar fud na húinéireachta áitiúla. Na hoibríochtaí a 

fhaigheann tacaíocht ón Ráthaíocht do Ghníomhaíochtaí Seachtracha, ba cheart go mbeadh 

measúnú ex ante domhain ar ghnéithe comhshaoil, airgeadais agus sóisialta, lena n-

áirítear an tionchar ar chearta an duine agus ar shlite maireachtála sna pobail a 

ndéantar difear dóibh agus an tionchar ar neamhionannais agus bealaí a shainaithint 

chun dul i ngleic leo, ag gabháil leo i gcomhréir leis na ceanglais maidir le rialáil níos 

fearr agus aird chuí á tabhairt ar an bprionsabal go bhfaighfear toiliú feasach go 

saorálach agus roimh ré (FPIC) ó na pobail bhainteacha in infheistíochtaí a bhaineann 

le talamh. Níor cheart úsáid a bhaint as an Ráthaíocht do Ghníomhaíochtaí Seachtracha 

chun seirbhísí poiblí a sholáthar, ar seirbhísí iad a fhanann faoi fhreagracht an rialtais. Ba 

cheart go ndéanfaí measúnuithe tionchair ex post freisin chun tionchar forbartha 

oibríochtaí CEFI + a thomhas. [Leasú 53]

36 Cinneadh 77/270/EURATOM ón gComhairle an 29 Márta 1977 ag cumhachtú don 
Choimisiún iasachtaí Euratom a eisiúint chun rannchuidiú le stáisiúin núicléacha a 
mhaoiniú (IO L 88, 6.4.1977, lch. 9).

37 Rialachán (AE) .../... ó Pharlaimint na hEorpa agus ón gComhairle an ... maidir le ... (IO...).



(37) Chun solúbthacht a chur ar fáil, méadú a dhéanamh ar a tharraingtí atá na hinfheistíochtaí 

don earnáil phríobháideach, iomaíocht chothrom a chur chun cinn agus tionchar na n-

infheistíochtaí a uasmhéadú, ba cheart foráil a dhéanamh do mhaolú ar na rialacha a 

bhaineann le modhanna cur chun feidhme bhuiséad an Aontais, mar a leagtar síos sa 

Rialachán Airgeadais, a mhéid a bhaineann leis na contrapháirtithe incháilithe. 

D’fhéadfadh na contrapháirtithe incháilithe sin a bheith ina gcomhlachtaí freisin nach 

bhfuil cur chun feidhme comhpháirtíochta poiblí-príobháidí curtha ar a n-iontaoibh agus 

d’fhéadfaidís freisin a bheith ina gcomhlachtaí a rialaítear leis an dlí príobháideach i dtír 

comhpháirtíochta. [Leasú 54]

(38) Chun méadú a dhéanamh ar an tionchar a bheidh ag an Ráthaíocht do Ghníomhaíochtaí 

Seachtracha, ba cheart do na Ballstáit agus do pháirtithe conarthacha sa Chomhaontú ar an 

Limistéar Eorpach Eacnamaíoch a bheith in ann ranníocaíochtaí a sholáthar i bhfoirm 

ráthaíochta nó airgid. Níor cheart an ranníocaíocht i bhfoirm ráthaíochta a bheith níos mó 

ná 50 % de mhéid na n-oibríochtaí arna rathú ag an Aontas. Níor cheart na dliteanais 

airgeadais a eascraíonn as an ráthaíocht seo a sholáthar agus ba cheart an maolán 

leachtacha a sholáthar leis an gciste don soláthar coiteann.



(39) Is minic a dhéantar gníomhaíochtaí seachtracha a chur i bhfeidhm i dtimpeallacht an-

ghuagach lenar gá oiriúnú leanúnach agus tapa do riachtanais athraitheacha 

chomhpháirtithe an Aontais agus do dhúshláin dhomhanda atá roimh chearta an duine agus 

saoirsí bunúsacha, an daonlathas agus dea-rialachas, slándáil agus cobhsaíocht, athrú 

aeráide agus an comhshaol, na haigéin, agus imirce, lena n-áirítear a bunchúiseanna 

amhail bochtaineacht agus éagothromaíocht, agus an tionchar ar líon méadaitheach de 

dhaoine easáitithe, go speisialta i dtíortha i mbéal forbartha. D’fhonn prionsabal na 

hintuarthachta agus an gá atá le freagairt go mear do riachtanais nua a thabhairt le chéile, 

ní mór cur i bhfeidhm airgeadais na gclár a oiriúnú. Chun cur le cumas AE freagairt do 

riachtanais nach bhfuil clúdaithe ag cláir ná ag doiciméid chlársceidealaithe, agus ag cur 

le taithí rathúil an Chiste Eorpaigh Forbraíochta (CEF), ba cheart méid réamhshainithe a 

fhágáil gan leithdháileadh mar chúlchiste le haghaidh dúshláin agus tosaíochtaí a thiocfadh 

chun cinn. Ba cheart é a shlógadh i gcásanna cuí-réasúnaithe i gcomhréir leis na nósanna 

imeachta a bhunaítear leis an Rialachán seo. [Leasú 55]



(40) Dá bhrí sin, agus urraim á tabhairt don phrionsabal go leagtar amach buiséad an Aontais 

gach bliain, ba cheart an deis a fhorchoimeád sa Rialachán seo chun an tsolúbthacht a chur 

i bhfeidhm, lenar féidir leis an Rialachán Airgeadais a chur i bhfeidhm maidir le beartais 

eile cheana féin, mar atá cistí a thabhairt anonn agus a athghealladh, chun a áirithiú go 

mbainfear úsáid éifeachtúil as cistí an Aontais le haghaidh shaoránaigh an Aontais agus na 

dtíortha comhpháirtíochta araon, agus chun an leas is mó is féidir a bhaint as cistí an 

Aontais, dá réir sin, le haghaidh idirghabhálacha ghníomhaíochtaí seachtracha an Aontais.

(41) De bhun Airteagal 83 de Chinneadh .../... (tíortha agus críocha thar lear), ba cheart daoine 

agus eintitis atá lonnaithe i dtíortha agus críocha thar lear a bheith incháilithe cistiú a fháil 

faoin Rialachán seo, faoi réir a rialacha agus a chuspóirí agus faoi réir aon socrú féideartha 

is infheidhme maidir leis an mBallstát atá nasctha leis an tír nó leis an gcríoch ábhartha 

thar lear. Ina theannta sin, ba cheart an comhar idir na tíortha comhpháirtíochta agus na 

tíortha agus na críocha thar lear mar aon leis na réigiúin is forimeallaí de chuid an Aontais 

faoi Airteagal 349 CFAE a spreagadh sna réimsí leasa choitinn.



(42) Chun feabhas a chur ar an úinéireacht náisiúnta atá ag na tíortha comhpháirtíochta ar 

a bpróisis fhorbartha agus ar inbhuanaitheacht na cabhrach seachtraí, ba cheart don Aontas, 

i gcás inarb ábhartha, a bheith fabhrach i leith institiúidí, acmhainní, saineolas córas agus 

nósanna imeachta dílse na dtíortha comhpháirtíochta a úsáid i ngach gné de thimthriall na 

dtionscadal le haghaidh comhair agus fós acmhainní agus saineolas áitiúil a áirithiú 

chomh maith le rannpháirtíocht iomlán na rialtas áitiúil agus na sochaí sibhialta. Ba 

cheart don Aontas freisin cláir oiliúna i dtaobh an chaoi le cur isteach ar mhaoiniú ón 

Aontas a sholáthar do sheirbhísigh shibhialta na n-údarás áitiúil agus d’eagraíochtaí 

den tsochaí shibhialta, agus é mar aidhm leis sin cabhrú leo feabhas a chur ar 

incháilitheacht agus éifeachtúlacht a dtionscadal. Ba cheart na cláir sin a dhéanamh 

sna tíortha lena mbaineann agus iad a bheith ar fáil i dteanga na tíre sin agus ba cheart 

dóibh a bheith ina gcomhlánú ar aon chlár cianfhoghlama a bheadh bunaithe freisin, 

chun oiliúint spriocdhírithe atá ag freagairt do riachtanais na tíre sin a áirithiú.. 

[Leasú 56

(43) Is ionann cláir oibre faoin Rialachán Airgeadais agus pleananna gníomhaíochta bliantúla 

agus ilbhliantúla agus bearta dá dtagraítear in Airteagal 19. Is é atá i gceist le pleananna 

gníomhaíochta bliantúla agus ilbhliantúla sraith de bhearta a chuirtear le chéile in aon 

doiciméad.



(44) I gcomhréir leis an Rialachán Airgeadais, Rialachán (AE, Euratom) Uimh. 883/2013 ó 

Pharlaimint na hEorpa agus ón gComhairle38, Rialachán (CE, Euratom) Uimh. 2988/95 ón 

gComhairle39, Rialachán (Euratom, CE) Uimh. 2185/96 ón gComhairle40 agus 

Rialachán (AE) 2017/1939 ón gComhairle41, déanfar leasanna airgeadais an Aontais a 

chosaint trí bhearta éifeachtacha comhréireacha, lena n-áirítear trí neamhrialtachtaí, lena 

n-áirítear calaois, a chosc, a bhrath, a cheartú agus a fhiosrú, cistí a cailleadh, a íocadh go 

mícheart nó a úsáideadh go mícheart a ghnóthú agus, i gcás inarb iomchuí, smachtbhannaí 

riaracháin a fhorchur. Go háirithe, i gcomhréir le Rialachán (AE, Euratom) 

Uimh. 883/2013 agus Rialachán (Euratom, CE) Uimh. 2185/96 féadfaidh an Oifig Eorpach 

Frith-Chalaoise (OLAF) imscrúduithe riaracháin a dhéanamh, lena n-áirítear seiceálacha 

agus cigireachtaí ar an láthair, d’fhonn a shuí ar tharla calaois, éilliú nó aon ghníomhaíocht 

neamhdhleathach eile a dhéanann difear do leasanna airgeadais an Aontais. I gcomhréir le 

Rialachán (AE) 2017/1939, féadfaidh Oifig an Ionchúisitheora Phoiblí Eorpaigh calaois 

agus cionta coiriúla eile a dhéanann difear do leasanna airgeadais an Aontais a imscrúdú, 

mar a fhoráiltear i dTreoir (AE) 2017/137142 ó Pharlaimint na hEorpa agus ón gComhairle. 

I gcomhréir leis an Rialachán Airgeadais, ní mór d’aon duine nó d’aon eintiteas a 

fhaigheann cistí ón Aontas comhoibriú go hiomlán i gcosaint leasanna airgeadais an 

Aontais agus na cearta agus an rochtain is gá a thabhairt don Choimisiún, do OLAF agus 

do Chúirt Iniúchóirí na hEorpa agus ní mór dó a áirithiú go dtabharfaidh aon tríú páirtithe a 

bheidh páirteach i gcur chun feidhme cistí de chuid an Aontais cearta coibhéiseacha; ar an 

gcúis sin, ba cheart go mbeadh forálacha sna comhaontuithe le tríú tíortha agus críocha 

agus le heagraíochtaí idirnáisiúnta, agus in aon chonradh nó in aon chomhaontú a 

eascróidh ón Rialachán seo a chur chun feidhme, ar forálacha iad lena gcumhachtófar go 

sainráite an Coimisiún, an Chúirt Iniúchóirí agus OLAF chun iniúchtaí, seiceálacha ar an 

38 Rialachán (AE, Euratom) Uimh. 883/2013 ó Pharlaimint na hEorpa agus ón gComhairle an 
11 Meán Fómhair 2013 maidir le himscrúduithe arna ndéanamh ag an Oifig Eorpach Frith-
Chalaoise (OLAF) agus lena n-aisghairtear Rialachán (CE) Uimh. 1073/1999 ó 
Pharlaimint na hEorpa agus ón gComhairle agus Rialachán (Euratom) Uimh. 1074/1999 ón 
gComhairle (IO L 248, 18.9.2013, lch. 1) 

39 Rialachán (CE, Euratom) Uimh. 2988/95 an 18 Nollaig 1995 ón gComhairle maidir le 
leasanna airgeadais na gComhphobal Eorpach a chosaint (IO L 312, 23.12.95, lch. 1).

40 Rialachán (Euratom, CE) Uimh. 2185/96 ón gComhairle an 11 Samhain 1996 maidir le 
seiceálacha agus cigireachtaí ar an láthair arna ndéanamh ag an gCoimisiún chun leasanna 
airgeadais na gComhphobal Eorpach a chosaint i gcoinne na calaoise agus 
neamhrialtachtaí eile (IO L 292, 15.11.1996, lch. 2)

41 IO L 283, 31.10.2017, lch. 1.
42 Treoir (AE) 2017/1371 ó Pharlaimint na hEorpa agus ón gComhairle an 5 Iúil 2017 maidir 

leis an gcomhrac in aghaidh na calaoise ar leasanna airgeadais an Aontais trí bhíthin an dlí 
choiriúil (IO 198, 28.7.2017, lch. 29)



láthair agus cigireachtaí den sórt sin a dhéanamh i gcomhréir lena gcuid inniúlachtaí faoi 

seach agus lena n-áiritheofar go mbeidh na cearta coibhéiseacha ag aon tríú páirtithe atá 

páirteach i gcur chun feidhme dheontais chistiúcháin an Aontais. 

(44a) Chun rannchuidiú leis an gcomhrac idirnáisiúnta in aghaidh na calaoise cánach, 

imghabháil cánach, calaoise, éillithe agus sciúradh airgid, ba cheart gach maoiniúchán 

tríd an Rialachán seo a sholáthar ar bhealach atá go huile is go hiomlán trédhearcach. 

Thairis sin, níor cheart do chontrapháirtithe incháilithe tacú le haon ghníomhaíochtaí a 

dhéantar chun críocha neamhdhleathacha ná rannpháirt a ghlacadh in aon oibríocht 

mhaoiniúcháin nó infheistíochta trí mheán atá lonnaithe i ndlínse 

neamhchomhoibríoch nó atá i dtearmann cánach. Ba cheart do chontrapháirtithe 

staonadh freisin ó aon úsáid a bhaint as scéimeanna seachanta cánach nó scéimeanna i 

dtaca le pleanáil ionsaitheach cánach. [Leasú 57]



(45) Chun coinníollacha aonfhoirmeacha a áirithiú maidir le forálacha ábhartha an Rialacháin 

seo a chur chun feidhme, ba cheart cumhachtaí cur chun feidhme a thabhairt don 

Choimisiún. Ba cheart na cumhachtaí sin a fheidhmiú i gcomhréir le Rialachán (AE) 

Uimh. 182/201143 ó Pharlaimint na hEorpa agus ón gComhairle. [Leasú 58]

43 Rialachán (AE) Uimh. 182/2011 ó Pharlaimint na hEorpa agus ón gComhairle an 
16 Feabhra 2011 lena leagtar síos na rialacha agus na prionsabail ghinearálta a bhaineann 
leis na sásraí maidir le rialú ag na Ballstáit ar fheidhmiú cumhachtaí cur chun feidhme ag 
an gCoimisiún (IO L 55, 28.2.2011, lch. 13)



(46) Chun eilimintí neamhriachtanacha an Rialacháin seo a fhorlíonadh, ba cheart an 

chumhacht chun gníomhartha a ghlacadh i gcomhréir le hAirteagal 290 CFAE a 

tharmligean chuig an gCoimisiún i dtaca le straitéis an Aontais a shocrú suas, na réimsí 

tosaíochta, na cuspóirí mionsonraithe, na torthaí a bhfuiltear ag dréim leo, táscairí 

feidhmíochta sonracha agus leithdháileadh airgeadais sonrach agus modúlachtaí 

comhair le haghaidh gach clár geografach agus téamach, chomh maith le pleananna 

gníomhaíochta agus bearta nach bhfuil bunaithe ar dhoiciméid chlársceidealaithe lena 

mbunaítear creat oibríochta um chearta an duine, lena mbunaítear creat bainistithe 

riosca, lena gcinntear na riachtanais nach bhfuil clúdaithe ag na cláir nó ag na 

doiciméid chlársceidealaithe, lena gcinntear fionraí an chúnaimh, lena mbunaítear 

creat do chur chuige bunaithe ar fheidhmíocht, lena mbunaítear rátaí soláthair, lena 

mbunaítear creat faireacháin agus meastóireachta agus lena leathnaítear raon feidhme 

na ngníomhaíochtaí go dtí tíortha agus críocha nach bhfuil cuimsithe leis an Rialachán 

seo. Chun eilimintí neamhriachtanacha an Rialacháin seo a leasú, ba cheart an chumhacht 

chun gníomhartha a ghlacadh i gcomhréir le hAirteagal 290 CFAE a tharmligean chuig an 

gCoimisiún i dtaca leis na réimsí comhair agus idirghabhála a liostaítear in Iarscríbhinní II, 

III agus IV, na réimsí tosaíochta a bhaineann le hoibríochtaí CEFI+ agus na hionuithe 

infheistíochta a liostaítear in Iarscríbhinn V, chomh maith leis na táscairí a liostaítear in 

Iarscríbhinn VII a athbhreithniú nó a chomhlánú i gcás ina measfar gur gá, agus chun an 

Rialachán seo a fhorlíonadh le forálacha maidir le creat faireacháin agus meastóireachta a 

bhunú. [Leasú 59]



(47) De bhun mhír 22 agus mhír 23 den chomhaontú Idirinstitiúideach do Reachtóireacht Níos 

Fearr dar dáta an 13 Aibreán 201644, ní mór an Clár seo a mheas ar bhonn na faisnéise a 

bhailítear trí cheanglais shonracha faireacháin, agus rórialáil agus ualaí riaracháin á 

seachaint, go háirithe i leith na mBallstát. Ba cheart do na ceanglais sin táscairí 

intomhaiste a áireamh, mar bhonn chun meastóireacht a dhéanamh ar éifeachtaí an 

Rialacháin ar an láthair. Tá sé tábhachtach, go háirithe, go rachadh an Coimisiún i mbun 

comhairliúcháin iomchuí le linn a chuid oibre ullmhúcháin, lena n-áirítear le 

geallsealbhóirí ábhartha amhail an tsochaí shibhialta agus saineolaithe, agus go 

ndéanfar na comhairliúcháin sin i gcomhréir leis na prionsabail a leagtar síos i 

gComhaontú Idirinstitiúideach maidir le Reachtóireacht Níos Fearr an 13 Aibreán 2016. 

Go sonrach, chun rannpháirtíocht chomhionann in ullmhú na ngníomhartha tarmligthe a 

áirithiú, gheobhaidh Parlaimint na hEorpa agus an Chomhairle na doiciméid uile i 

gcomhthráth leis na saineolaithe sna Ballstáit, agus beidh rochtain chórasach ag a gcuid 

saineolaithe ar chruinnithe ghrúpaí saineolaithe an Choimisiúin a bheidh ag déileáil le 

hullmhú na ngníomhartha tarmligthe. [Leasú 60]

44 Comhaontú Idirinstitiúideach idir Parlaimint na hEorpa, Comhairle an Aontais Eorpaigh 
agus an Coimisiún Eorpach maidir le Reachtóireacht Níos Fearr an 13 Aibreán 2016; 
IO L 123, 12.5.2016, lgh. 1-14



(48) Ba cheart na tagairtí d’ionstraimí an Aontais in Airteagal 9 de Chinneadh 2010/427/AE ón 

gComhairle45, a gcuirtear I ngeall ar nádúr agus raon feidhme leathan an Rialachán seo 

ina n-ionad, a léamh ina dtagairtí don agus chun comhleanúnachas a áirithiú idir na 

prionsabail, na cuspóirí agus an caiteachas faoin Rialachán seo agus faoi ionstraimí 

airgeadais seachtracha eile, amhail Rialachán (AE) .../... (EINS), nó Ionstraimí atá 

nasctha go dlúth le beartais sheachtracha, amhail Rialachán (AE) .../... (IPA III), ba 

cheart go mbeadh grúpa stiúrtha cothrománach a bheidh comhdhéanta de sheirbhísí 

ábhartha uile an Choimisiúin agus SEGS agus a bheidh faoi chathaoirleacht Leas-

Uachtarán an Choimisiúin/Ard-ionadaí an Aontais do Ghnóthaí Eachtracha agus don 

Bheartas Slándála (VP/HR) nó ionadaí ón oifig sin freagrach as stiúradh, comhordú 

agus bainistiú na mbeartas, na gclár, na gcuspóirí agus na ngníomhaíochtaí faoin 

Rialachán seo chun comhsheasmhacht, éifeachtach, trédhearcacht agus cuntasacht 

airgeadas eachtrach an Aontais a áirithiú. Déanfaidh VP/HR comhordú polaitiúil 

foriomlán ghníomhaíocht sheachtrach an Aontais a áirithiú. I gcás na ngníomhaíochtaí 

uile, lena n-áirítear gníomhaíochtaí mearfhreagartha agus bearta cúnaimh 

eisceachtúla, agus i rith thimthriall an chlársceidealaithe, na pleanála agus chur i 

bhfeidhm na hionstraime, ba cheart don Ard-Ionadaí agus do SEGS oibriú le comhaltaí 

agus seirbhísí ábhartha an Choimisiúin, arna sainaithint ar bhonn chineál agus 

cuspóirí na gníomhaíochta atá beartaithe, agus ag tógáil ar an saineolas atá acu. Ba 

cheart gach togra le haghaidh cinneadh a ullmhú de réir nósanna imeachta an 

Choimisiúin agus ba cheart iad a thíolacadh don Choimisiún i gcomhair a nglactha. 

[Leasú 61]

45 Cinneadh 2010/427/AE ón gComhairle an 26 Iúil 2010 lena mbunaítear eagrúchán agus 
feidhmiú na Seirbhíse Eorpaí Gníomhaíochta Seachtraí (IO L 201, 3.8.2010, lch. 30).



(48a) Ba cheart go mbeadh cur i bhfeidhm an Rialacháin seo, i gcás inarb ábhartha, 

comhlántach le bearta arna nglacadh ag an Aontas i saothrú chuspóirí an 

Chomhbheartais Eachtraigh agus Slándála faoi chuimsiú Chaibidil a Dó de Theideal V 

CAE agus le bearta a ghlactar faoi chuimsiú Chuid a Cúig CFAE, agus ba cheart don 

chur i bhfeidhm sin a bheith i gcomhréir leo. [Leasú 62]

(49) Ba cheart go mbeadh na gníomhaíochtaí atá beartaithe mar a fhoráiltear thíos ag cloí go 

docht leis na coinníollacha agus na nósanna imeachta a leagtar amach le bearta sriantacha 

an Aontais, [Leasú 63]

(49a) Ba cheart go mbeadh Parlaimint na hEorpa páirteach go hiomlán i gcéimeanna 

dearaidh, chlársceidealaithe, faireacháin agus meastóireachta na n-ionstraimí chun 

rialú polaitiúil agus grinnscrúdú daonlathach a ráthú chomh maith le cuntasacht ar 

mhaoiniú an Aontais i réimse na gníomhaíochtaí seachtraí. Ba cheart idirphlé 

feabhsaithe idir na hinstitiúidí a bhunú chun a áirithiú go mbeidh Parlaimint na 

hEorpa i riocht rialú polaitiúil a fheidhmiú le linn chur i bhfeidhm an Rialacháin seo ar 

mhodh córasach agus réidh agus ar an gcaoi sin go bhfeabhsaítear éifeachtúlacht agus 

dlisteanacht, [Leasú 64]

TAR ÉIS AN RIALACHÁN SEO A GHLACADH:



TEIDEAL I

FORÁLACHA GINEARÁLTA

Airteagal 1

Ábhar

Leis an Rialachán seo bunaítear an Clár “An Ionstraim maidir le Comharsanacht, Forbairt agus 

Comhar Idirnáisiúnta” (an ‘Ionstraim’). 

Leagtar síos leis cuspóirí an Chláir, an buiséad don tréimhse 2021-2027, na foirmeacha cistiúcháin 

ón Aontas agus na rialacha a bhaineann leis an gcistiú sin a sholáthar.

Bunaítear leis freisin an Ciste Eorpach um Fhorbairt Inbhuanaithe (CEFI+), agus Ráthaíocht do 

Ghníomhaíochtaí Seachtracha. 



Airteagal 2

Sainmhínithe

Chun críocha an Rialacháin seo, beidh feidhm ag na sainmhínithe seo a leanas: 

(1) ciallaíonn “clár tíre” clár táscach a chumhdaíonn tír amháin;

(2) ciallaíonn “clár iltíortha” clár táscach a chumhdaíonn níos mó ná tír amháin;

(3) ciallaíonn “comhar trasteorann” comhar idir Ballstát amháin nó níos mó agus ceann 

amháin nó níos mó de thríú tíortha agus críocha atá taobh le teorainneacha seachtracha an 

Aontais. 

(4) ciallaíonn “clár réigiúnach” clár iltíortha táscach a chumhdaíonn tríú tír amháin nó níos mó 

laistigh den limistéar geografach a leagtar síos in Airteagal 4(2);

(5) ciallaíonn “clár trasréigiúnach” clár iltíortha táscach a chumhdaíonn níos mó ná tríú tír 

amháin i limistéir cé is moite den limistéar geografach a leagtar síos in Airteagal 4(2);

(6) ciallaíonn “eintiteas dlíthiúil” aon duine nádúrtha nó dlítheanach a bunaíodh mar eintiteas 

dlíthiúil agus a aithnítear mar eintiteas dlíthiúil faoin dlí náisiúnta, faoi dhlí an Aontais nó 

faoin dlí idirnáisiúnta, a bhfuil pearsantacht dhlíthiúil aige agus a fhéadfaidh, ag gníomhú 

dó ina ainm féin, cearta a fheidhmiú agus a bheith faoi réir oibleagáidí, nó eintiteas nach 

bhfuil pearsantacht dhlíthiúil aige i gcomhréir le hAirteagal 197(2)(c) den Rialachán 

Airgeadais; 



(6a) ciallaíonn “eagraíochtaí den tsochaí shibhialta” gach struchtúr neamh-Stáit, 

neamhbhrabúis agus neamhfhoréigneach trína gcuireann daoine iad féin in eagar ar 

mhaithe le cuspóirí agus idéil chomhroinnte a shaothrú, bídís sin polaitiúil, cultúrtha, 

sóisialta, eacnamaíoch, reiligiúnda, bunaithe ar an gcomhshaol, nó ar mhaithe le 

húdaráis a thabhairt chun cuntais, agus a oibríonn ar leibhéal áitiúil, náisiúnta, 

réigiúnach nó idirnáisiúnta agus a bhféadfadh eagraíochtaí uirbeacha agus tuaithe 

chomh maith le heagraíochtaí foirmiúla agus neamhfhoirmiúla a bheith ar áireamh 

iontu; i gcomhthéacs an chláir théamaigh ar chearta an duine agus ar an daonlathas, 

áirítear leis an “tsochaí shibhialta” daoine aonair nó grúpaí atá neamhspleách ar an 

Stát agus a gcuidíonn a gcuid gníomhaíochtaí le cearta an duine agus an daonlathas a 

chur chun cinn, lena n-áirítear cosantóirí chearta an duine faoi mar a shainmhínítear i 

nDearbhú na Náisiún Aontaithe ar Cheart agus ar Fhreagracht Daoine Aonair; 

[Leasú 65]

(6b) ciallaíonn “údaráis áitiúla” brainsí den rialtas nó de na húdaráis phoiblí, a oibríonn ar 

leibhéal fonáisiúnta (e.g. leibhéal bardasach, pobail, ceantair, contae, cúige nó 

réigiúnach); [Leasú 66]

(7) ciallaíonn “fuinneog infheistíochta” réimse spriocdhírithe ina n-úsáidtear Ráthaíocht 

CEFI+ chun tacaíocht a thabhairt do phunanna infheistíochtaí i réigiúin shonracha, i 

dtíortha sonracha nó in earnálacha sonracha; 

(8) ciallaíonn “ranníocóir” Ballstát, institiúid idirnáisiúnta airgeadais nó institiúid phoiblí de 

chuid Ballstáit, gníomhaireacht phoiblí nó eintitis phoiblí nó phríobháideacha eile a 

sholáthraíonn ranníocaíochtaí i bhfoirm airgid nó ráthaíochtaí don chiste don soláthar 

coiteann; [Leasú 67]



(8a) ciallaíonn “breisíocht” an prionsabal lena n-áirithítear go rannchuidíonn tacaíocht ón 

Ráthaíocht do Ghníomhaíochtaí Seachtracha le forbairt inbhuanaithe trí oibríochtaí 

nach bhféadfaí a dhéanamh gan í, nó lena ngnóthaítear torthaí dearfacha atá an oiread 

sin sa bhreis ar a bhféadfaí a bhaint amach gan an tacaíocht sin, chomh maith le plódú 

isteach a dhéanamh ar mhaoiniú ón earnáil phríobháideach agus aghaidh a thabhairt 

ar chlistí sa mhargadh nó dálaí infheistíochtaí fo-optamacha mar aon le feabhsú ar 

cháilíocht, inbhuanaitheacht, tionchar nó scála infheistíochta. Áirithítear leis an 

bprionsabal freisin nach ndéantar oibríochtaí infheistíochta agus maoiniúcháin a 

chumhdaítear leis an Ráthaíocht do Ghníomhaíochtaí Seachtracha a chur in ionad 

tacaíocht ó Bhallstát, in ionad maoiniú príobháideach ná in ionad aon idirghabháil 

airgeadais ón Aontas nó idirnáisiúnta, agus go seachnaítear plódú amach 

infheistíochtaí poiblí nó príobháideacha eile leis. De ghnáth, bíonn próifíl níos airde ag 

tionscadail a fhaigheann tacaíocht ón Ráthaíocht do Ghníomhaíochtaí Seachtracha ná 

an phunann infheistíochtaí a fhaigheann tacaíocht ó na contrapháirtithe incháilithe 

faoina ngnáthbheartais infheistíochta gan an Ráthaíocht do Ghníomhaíochtaí 

Seachtracha; [Leasú 68]

(8b) ciallaíonn “tíortha tionsclaithe” tríú tíortha seachas tíortha i mbéal forbartha atá sa 

liosta d’fhaighteoirí Cúnaimh Oifigiúil um Fhorbairt (“COF”) de chuid Choiste 

Cúnaimh Forbartha OECD (“OECD-DAC”); [Leasú 69]



(8c) ciallaíonn “bochtaineacht” na dálaí ina bhfuil daoine ar an ngannchuid agus go 

meastar iad a bheith éagumasaithe i sochaithe éagsúla agus i gcomhthéacsanna áitiúla; 

ar chroíghnéithe na bochtaineachta, áirítear acmhainneachtaí eacnamaíocha, 

daonnúla, polaitiúla, soch-chultúrtha agus cosantacha; [Leasú 70]

(8d) ciallaíonn “íogair ó thaobh inscne” gníomh a dhéanamh agus é mar aidhm leis sin a 

bheith tuisceanach d’imthosca sochaí agus cultúrtha a ghabhann le heisiamh agus 

idirdhealú bunaithe ar inscne i ngach uile réim den saol poiblí agus príobháideach, 

agus na himthosca sin a chur san áireamh; [Leasú 71]

(8e) ciallaíonn “íogair ó taobh coinbhleachta” gníomh a dhéanamh agus é mar aidhm leis 

sin a bheith tuisceanach don fhíoras go mbeidh aon tionscnamh a sheoltar i 

dtimpeallacht ina bhfuil coinbhleacht ag idirghníomhú leis an gcoinbhleacht sin agus 

go mbeidh iarmhairtí ag an idirghníomhú sin a bhféadfadh éifeachtaí dearfacha nó 

diúltacha a bheith ag gabháil leo; ciallaíonn íogair ó thaobh coinbhleachta freisin a 

áirithiú, a mhéad atá ar chumas an Aontais, go seachnóidh gníomhaíochtaí an Aontais 

(polaitiúil, beartas, cúnamh seachtrach) aon tionchar diúltach a bheith ag gabháil leo 

agus go ndéanfaí siad an tionchar dearfach ar dhinimic choinbhleachta a uasmhéadú, 

agus ar an tslí sin go rannchuideoidh siad le cosc coinbhleachta, le cobhsaíocht 

struchtúrtha agus le cothú na síochána. [Leasú 72]

I gcás ina ndéantar tagairt do chearta an duine, tuigtear leis sin go bhfuil saoirsí bunúsacha ar 

áireamh ann freisin; [Leasú 73]

I gcomhthéacs Airteagal 15, d’fhéadfadh na tíortha a liostaítear in Iarscríbhinn I a bheith ar 

áireamh freisin sa nath “tíortha is mó atá i ngátar. [Leasú 74]



Airteagal 3

Cuspóirí

1. Is é cuspóir ginearálta an Rialacháin seo ná creat airgeadais a leagan síos a chuirfidh ar 

chumas an Aontais a luachanna, prionsabail agus leasanna bhunúsacha a choimeád i 

réim a agus a chur chun cinn ar fud an domhain, i gcomhréir le cuspóirí agus phrionsabail 

ghníomhaíocht sheachtrach an Aontais, mar a leagtar síos in Airteagail 3(5), Airteagal 8 

agus Airteagal 21  CAE. [Leasú 75]



2. I gcomhréir le mír 1, is iad seo a leanas cuspóirí sonracha an Rialachán seo:

(a) tacú le dialóg agus comhar le tríú tíortha agus le réigiúin sa Chomharsanacht, san 

Afraic fho-Shahárach, san Áise agus san Aigéan Ciúin, i gCríocha Mheiriceá agus i 

Muir Chairib agus an dialóg agus an comhar sin a chothú;

(aa) rannchuidiú le gnóthú na ngealltanas agus cuspóirí idirnáisiúnta a bhfuil an 

tAontas tar éis comhaontú leo, go háirithe Clár Oibre 2030, na SDGanna agus 

Comhaontú Pháras; [Leasú 76]

(ab) caidreamh treisithe speisialta a fhorbairt leis na tíortha i gcomharsanacht thoir 

agus theas an Aontais, arna bhunú ar chomhar, síocháin agus slándáil, ar 

chuntasacht fhrithpháirteach agus ar thiomantas comhroinnte i leith luachanna 

uilíocha an daonlathais, an smachta reachta agus na hurraime do chearta an 

duine, ar imeascadh soch-eacnamaíoch agus ar chosaint an chomhshaoil agus 

gníomhú ar son na haeráide; [Leasú 77]

(ac) laghdú agus, san fhadtéarma, díothú na bochtaineachta a shaothrú, go háirithe i 

dtíortha is lú forbairt (LDCanna); forbairt shochaíoch agus eacnamaíoch 

inbhuanaithe a chumasú; [Leasú 78]



(b) ar an leibhéal domhanda, tacú le heagraíochtaí den tsochaí shibhialta agus le 

húdaráis áitiúla, cobhsaíocht agus síocháin a chur chun cinn, coinbhleacht a chosc 

agus sochaithe córa agus cuimsitheacha a chur chun cinn, iltaobhachas, ceartas 

idirnáisiúnta agus cuntasacht a bhogadh ar aghaidh, agus aghaidh a thabhairt ar 

dhúshláin dhomhanda agus réigiúnacha eile, lena n-áirítear athrú aeráide agus 

díghrádú comhshaoil chomh maith le riachtanais agus tosaíochta sa bheartas 

eachtrach, mar a leagtar amach in Iarscríbhinn II, lena n-áirítear forbairt 

muiníne agus dea-chaidreamh comharsanach a chur chun cinn; [Leasú 79]

(ba) cearta an duine, an daonlathas agus an smacht reachta, chomh maith le 

comhionannas inscne agus sochaíoch, a chosaint, a chur chun cinn agus a 

bhogadh ar aghaidh, lena n-áirítear sna himthosca is deacra agus sna cásanna is 

práinní, i gcomhpháirtíocht leis an tsochaí shibhialta lena n-áirítear cosantóirí 

chearta an duine ar fud an domhain; [Leasú 80]

(c) freagairt go luath: do chásanna géarchéime, éagobhsaíochta agus coinbhleachta; do 

dhúshláin athléimneachta, agus cabhair dhaonnúil agus gníomhaíocht um fhorbairt á 

nascadh le chéile; agus do riachtanais agus tosaíochtaí beartais eachtraigh. 

[Leasú 81]

Tomhaisfear an méid a baineadh na cuspóirí sin amach le táscairí ábhartha dá dtagraítear in 

Airteagal 31.



3. Comhlíonfaidh 92 % 95 % den chaiteachas faoin Rialachán seo, comhlíonfar leis na critéir 

maidir le Cúnamh Forbartha Oifigiúil, arna leagan síos ag Coiste Cúnaimh Forbartha na 

hEagraíochta um Comhar agus Forbairt Eacnamaíochta. Rannchuideoidh an Rialachán 

seo leis an sprioc chomhchoiteann a bhaint amach go ndéanfar 0,2% d’Ollioncam 

Náisiúnta an Aontais a sholáthar do Thíortha is Lú Forbairt agus 0,7% d’Ollioncam 

Náisiúnta an Aontais a sholáthar ina Chúnamh Forbartha Oifigiúil laistigh de 

theorainn ama Chlár Oibre 2030. [Leasú 82]

3a. I gcás ar a laghad 20% den Chúnamh Oifigiúil um Fhorbairt a dhéantar a mhaoiniú 

faoin Rialachán seo, ar fud na gclár go léir, idir gheografacha agus théamacha agus a 

dhéantar go bhliantúil nó thar ré a ghníomhaíochtaí, déanfar iad a imfhálú le haghaidh 

cuimsiú sóisialta agus forbairt dhaonna, chun tacú le soláthar seirbhísí bunúsacha 

sóisialta agus iad a neartú, arb in seirbhísí amhail sláinte, oideachas, cothú agus 

coimirce shóisialta, go háirithe do na daoine is imeallaithe, agus béim ar mhná agus 

leanaí. [Leasú 83]

3b. I gcás ar a laghad 85% de na cláir a mhaoinítear faoin Rialachán seo le Cúnamh 

Oifigiúil um Fhorbairt, idir gheografacha agus théamacha, beidh comhionannas inscne 

agus cearta agus cumhachtú na mban agus na gcailíní mar phrionsabal nó mar 

chuspóir suntasach acu, faoi mar atá sainithe ag OECD DAC. Beidh comhionannas 

inscne agus cearta agus cumhachtú na mban agus na gcailíní mar cuspóir príomha ag 

cuid shuntasach de na cláir sin. [Leasú 84]



Airteagal 4

Raon feidhme agus struchtúr

1. Déanfar tacaíocht an Aontais faoin Rialachán seo a chlársceidealú chur i bhfeidhm tríd an 

méid seo a leanas: [Leasú 85]

(a) cláir gheografacha; 

(b) cláir théamacha; 

(c) gníomhaíochtaí mearfhreagartha. 

2. Cumhdóidh na cláir gheografacha comhar le tír agus comhar le hiltíortha sna limistéir seo a 

leanas:

(a) an Chomharsanacht;

(b) an Afraic fho-Shahárach;

(c) an Áise agus an tAigéan Ciúin;

(d) Críocha Mheiriceá agus an Mhuir Chairib.



Féadfar na tríú tíortha uile, cé is moite de thíortha is iarrthóirí agus tíortha is iarrthóirí 

féideartha mar a shainmhínítear i Rialachán (AE) Uimh. …/…46 a chumhdach le cláir 

gheografacha. (ICR) agus tíortha agus críocha thar lear mar a shainmhínítear i 

gCinneadh …/… (AE). Féadfar cláir gheografacha a bhfuil raon feidhme ilchríochach 

nó trasréigiúnach acu a bhunú freisin, go háirithe clár uile-Afracach a chlúdaíonn na 

tíortha Afracacha faoi phointí (a) agus (b) agus clár a chlúdaíonn tíortha na hAfraice, 

na Cairibe agus an Aigéin Chiúin faoi phointí (b), (c) agus (d). [Leasú 86]

Féadfar aon tír dá dtagraítear in Iarscríbhinn I a chumhdach le hIarscríbhinn I. 

Chun na cuspóirí a bhaint amach a leagtar síos in Airteagal 3, beidh na cláir gheografacha 

bunaithe ar na limistéir chomhair a liostaítear in Iarscríbhinn II.

46 Rialachán ó Pharlaimint na hEorpa agus ón gComhairle lena mbunaítear Ionstraim um 
Chúnamh Réamhaontachais (IO L).



3. Cumhdóidh na cláir théamacha gníomhaíochtaí atá nasctha leis an iarracht Spriocanna 

Forbartha Inbhuanaithe a bhaint amach ar an leibhéal domhanda sna réimsí seo a leanas: 

(a) Cearta an duine agus an Daonlathas;

(b) Eagraíochtaí den tSochaí Sibhialta agus Údaráis Áitiúla; [Leasú 87]

(c) An Chobhsaíocht agus an tSíocháin

(d) Dúshláin Dhomhanda.

(da) Riachtanais agus Tosaíochtaí sa Bheartas Eachtrach. [Leasú 88]

Féadfaidh cláir théamacha na tríú tíortha uile a chumhdach. Beidh lánrochtain ag tíortha 

agus críocha thar lear ar chláir théamacha, faoi mar a leagtar síos i gCinneadh .../... (AE) 

ón gComhairle. Déanfar a rannpháirtíocht éifeachtach a áirithiú, agus aird á tabhairt ar 

a gcuid saintréithe sonracha agus ar na dúshláin ar leith ag gcaithfidh siad aghaidh a 

thabhairt orthu. [Leasú 89]

Chun na cuspóirí a bhaint amach a leagtar síos in Airteagal 3, beidh na cláir théamacha 

bunaithe ar na limistéir idirghabhála a liostaítear in Iarscríbhinn III. 



4. Leis na gníomhaíochtaí mearfhreagartha beifear in ann gníomhú go luath chun: 

(a) rannchuidiú le síocháin, cobhsaíocht agus cosc coinbhleachta i staideanna práinne, 

géarchéime a bheidh ag teacht chun cinn, géarchéime agus iar-ghéarchéime. 

[Leasú 90]

(b) rannchuidiú le neartú athléimneacht stát, lena n-áirítear údaráis áitiúla, sochaithe, 

pobail agus daoine aonair agus le cabhair dhaonnúil agus gníomhaíocht um fhorbairt 

a nascadh le chéile; [Leasú 91]

(c) aghaidh a thabhairt ar riachtanais agus tosaíochtaí beartais eachtraigh. [Leasú 92]

Féadfar na tríú tíortha uile chomh maith le tíortha agus críocha thar lear mar a 

shainmhínítear i gComhairle …/… (AE) a chumhdach le gníomhaíochtaí mearfhreagartha.

Chun na cuspóirí a bhaint amach a leagtar síos in Airteagal 3, beidh na gníomhaíochtaí 

mearfhreagartha bunaithe ar na limistéir idirghabhála a liostaítear in Iarscríbhinn IV.



5. Is le cláir gheografacha go príomha a dhéanfar gníomhaíochtaí faoin Rialachán seo a chur 

i bhfeidhm. [Leasú 93]

Gníomhaíochtaí a chuirtear i bhfeidhm le cláir théamacha, beidh siad comhlántach le 

gníomhaíochtaí a chistítear faoi chláir gheografacha agus tacóidh siad le tionscnaimh 

dhomhanda agus thrasréigiúnacha a bhfuil sé mar aidhm leo spriocanna a comhaontaíodh 

go hidirnáisiúnta a ghnóthú amhail dá dtagraítear i bpointe (aa) d’Airteagal 3(2), chomh 

maith le cosaint a thabhairt d’earraí poiblí domhanda nó aghaidh a thabhairt ar dhúshláin 

dhomhanda. Féadfar freisin gníomhaíochtaí le cláir théamacha a dhéanamh go 

neamhspleách, lena n-áirítear i gcás nach bhfuil aon chlár geografach ann, nó i gcás ina 

mbíonn sé curtha ar fionraí, nó mura bhfuil aon chomhaontú ann maidir leis an 

ngníomhaíocht leis an tír is comhpháirtí, nó mura féidir an ghníomhaíocht a dhéanamh go 

leormhaith le cláir gheografacha. [Leasú 94]

Beidh gníomhaíochtaí mearfhreagartha comhlántach le cláir gheografacha agus théamacha 

agus freisin le gníomhaíochtaí a chistítear trí Rialachán (CE) Uimh. 1257/96 ón 

gComhairle an 20 Meitheamh 1996 [an Rialachán um Chabhair Dhaonnúil]. Déanfar 

na gníomhaíochtaí sin a dhearadh agus a chur i bhfeidhm chun gur féidir, i gcás inarb 

ábhartha, iad a choinneáil ar bun faoi chláir gheografacha nó théamacha. [Leasú 95]

6. Beidh sé de chumhacht ag an gCoimisiún gníomhartha tarmligthe a ghlacadh i gcomhréir 

le hAirteagal 34 chun Iarscríbhinn II, Iarscríbhinn III agus Iarscríbhinn IV a fhorlíonadh nó 

a leasú.



Airteagal 5

Comhleanúnachas, comhsheasmhacht agus comhlántacht

1. Agus an Rialachán seo á chur i bhfeidhm, áiritheofar go mbeidh comhleanúnachas, 

comhsheasmhacht, sineirgíochtaí agus comhlántacht idir gach réimse de ghníomhaíochtaí 

seachtracha an Aontais, lena n-áirítear ionstraimí maoinithe seachtracha eile, Rialachán 

(AE) .../... [Rialachán IPA III] go háirithe, chomh maith le bearta arna nglacadh faoi 

Chaibidil a Dó de Theideal V CAE agus faoi Chuid a Cúig CFAE, agus beartais agus 

Cláir ábhartha eile de chuid an Aontais, agus go mbeidh comhsheasmhacht beartas ann ó 

thaobh forbartha de. Tabharfaidh an tAontas aird ar chuspóirí an chomhair um fhorbairt 

sna beartais a chuirfidh sé i bhfeidhm ar dóigh dóibh difear a dhéanamh do thíortha atá 

i mbéal forbartha. [Leasú 96]

1a. Déanfaidh an tAontas agus na Ballstáit a gcláir tacaíochta faoi seach a chomhordú 

agus é mar aidhm leis sin éifeachtacht agus éifeachtúlacht a seachadta a mhéadú agus 

forluí maoinithe a chosc. [Leasú 97]

1b. I gcur i bhfeidhm an Rialacháin seo, beidh aird chuí ag an gCoimisiún agus ag SEGS 

ar sheasaimh Pharlaimint na hEorpa. [Leasú 98]

2. Gníomhaíochtaí atá faoi raon feidhme Rialachán (CE) Uimh. 1257/96, ní chisteofar iad 

faoin Rialachán seo.

3. I gcás inarb iomchuí, is féidir Cláir eile de chuid an Aontais a úsáid chun cur le 

gníomhaíochtaí a cuireadh ar bun leis an Rialachán seo, ar choinníoll nach gcumhdaíonn 

na ranníocaíochtaí na costais chéanna. Chomh maith leis sin, is féidir an Rialachán seo a 

úsáid chun cur le bearta a cuireadh ar bun faoi Chláir eile de chuid an Aontais, ar acht nach 

gcumhdaíonn na ranníocaíochtaí na costais chéanna. Sna cásanna sin, beidh sé leagtha síos 

sa chlár oibre lena gcumhdaítear na gníomhaíochtaí sin cén tacar rialacha is infheidhme.



Airteagal 6

Buiséad

1. Is é EUR 89 200 milliún 82 451 milliún i bpraghsanna 2018 (EUR 93 154 milliún i 

bpraghsanna reatha) [100%] a bheidh san imchlúdach airgeadais do chur chun feidhme i 

bhfeidhm an Rialacháin don tréimhse 2021 – 2027. [Leasú 99]

2. Beidh an t-imchlúdach airgeadais dá dtagraítear i mír 1 comhdhéanta mar seo a leanas: 

(a) EUR 68 000 63 687 milliún i bpraghsanna 2018 (EUR 71 954 milliún i 

bpraghsanna reatha) 77,24%] le haghaidh cláir gheografacha: [Leasú 100]

– an Chomharsanacht – EUR 22 000 20 572 milliún i bpraghsanna 2018 

(EUR 23 243 milliún i bpraghsanna reatha) [24,95%], [Leasú 101]

– an Afraic fho-Shahárach – EUR 32 000 30 723 milliún i bpraghsanna 2018 

(EUR 34 711 milliún i bpraghsanna reatha) [37,26%] milliún ar a laghad, 

[Leasú 102]

– an Áise agus an tAigéan Ciúin – EUR 10 000 8 851 milliún i bpraghsanna 

2018 (EUR 10 000 milliún i bpraghsanna reatha) [10,73%], lena n-áirítear 

EUR 620 milliún i bpraghsanna 2018 (EUR 700 milliún i bpraghsanna 

reatha) don Aigéan Ciúin, [Leasú 103]

– an Áise agus an tAigéan Ciúin – EUR 4 000 3 540 milliún i bpraghsanna 

2018 (EUR 4 000 milliún i bpraghsanna reatha) [4,29 %], lena n-áirítear 

EUR 1 062 milliún i bpraghsanna 2018 (EUR 1 200 milliún i bpraghsanna 

reatha) do Mhuir Chairib, [Leasú 104]



(b) EUR 7 000 9 471 milliún i bpraghsanna 2018 (EUR 10 700 milliún i bpraghsanna 

reatha) 11,49%] le haghaidh cláir théamacha: [Leasú 105]

– Cearta an Duine agus an Daonlathas  – ar a laghad EUR 1 500 1 770 milliún i 

bpraghsanna 2018 (EUR 2 000 milliún i bpraghsanna reatha) [2,15%], le 

suas go dtí 25% den chlár le caitheamh ar mhaoiniú do Mhisin 

Breathnadóireachta Toghcháin ó AE, [Leasú 106]

– Eagraíochtaí na Sochaí Sibhialta (CSOnna) agus Údaráis Áitiúla (Lanna) – 

EUR 1 500 2 5390 milliún i bpraghsanna 2018 (EUR 2 700 milliún i 

bpraghsanna reatha) [2,90%], a bhfuil EUR 1 947 milliún i bpraghsanna 

2018 (EUR 2 200 milliún i bpraghsanna reatha) [2.36%] ag gabháil do 

CSOnna agus EUR 443 milliún i bpraghsanna 2018 (EUR 500 milliún i 

bpraghsanna reatha) [0.54%] ag gabháil do LAnna, [Leasú 107]

– an Chobhsaíocht agus an tSíocháin – EUR 1 000 885 milliún i bpraghsanna 

2018 (EUR 1 000 milliún i bpraghsanna reatha) [1,07%], milliún ar a laghad, 

[Leasú 108]

– Dúshláin Dhomhanda – EUR 3 000 3 983 milliún i bpraghsanna 2018 

(EUR 4 500 milliún i bpraghsanna reatha) [4,83%], [Leasú 109]

– Riachtanais agus Tosaíochtaí sa Bheartas Eachtrach – EUR 443 mhilliún i 

bpraghsanna 2018 (EUR 500 milliún i bpraghsanna reatha) [0,54%], 

[Leasú 110]



(c) gníomhaíochtaí mearfhreagartha – EUR 4 000 milliún 3 098 milliún i bpraghsanna 

2018 (EUR 3 500 milliún i bpraghsanna reatha) [3,76%] le haghaidh 

gníomhaíochtaí mearfhreagartha.

– Cobhsaíocht agus cosc coinbhleachta i staideanna práinne, géarchéime a 

bheidh ag teacht chun cinn, géarchéime agus iar-ghéarchéime – EUR 1 770 

milliún i bpraghsanna 2018 (EUR 2 000 milliún i bpraghsanna reatha) 

[2,15%],

– Neartú athléimneacht stát, sochaithe, pobal agus daoine aonair agus cabhair 

dhaonnúil agus gníomhaíocht um fhorbairt a nascadh le chéile – EUR 1 328 

milliún i bpraghsanna 2018 (EUR 1 500 milliún i bpraghsanna reatha) 

[1,61%],, [Leasú 111]

3. Leis an gcúlchiste um dhúshláin agus tosaíochtaí atá ag teacht chun cinn, ina mbeidh 

EUR 10 200 6 196  milliún i bpraghsanna 2018 (EUR 7 000 milliún i bpraghsanna 

reatha) [7,51%], déanfar na méideanna dá dtagraítear i mír 2 a mhéadú i gcomhréir le 

hAirteagal 15.. [Leasú 112]

4. Comhfhreagróidh an t-imchlúdach airgeadais dá dtagraítear i mír 2(a) do 75 % ar a laghad 

den imchlúdach airgeadais dá dtagraítear i mír 1.

4a. Déanfar na gníomhaíochtaí faoi Airteagal 9 a mhaoiniú go dtí suas le méid de EUR 270 

milliún. [Leasú 113]

4b. Déanfaidh Parlaimint na hEorpa agus an Chomhairle na leithreasaí bliantúla a údarú 

laistigh de theorainneacha an Chreata Airgeadais Ilbhliantúil le linn an nós imeachta 

buiséadaigh, tar éis do na tosaíochtaí a bheith comhaontaithe ag na hInstitiúidí. 

[Leasú 114]



Airteagal 7

Creat beartais

Is é a bheidh sa chreat beartais foriomlán le haghaidh chur i bhfeidhm an Rialacháin seo ná na 

comhaontaithe comhlachais, comhaontuithe comhpháirtíochta agus comhair, comhaontuithe trádála 

agus comhaontuithe eile lena mbunaítear caidreamh le tíortha comhpháirtíochta atá ceangailteach 

de réir dlí, moltaí agus gníomhartha atá glactha ag comhlachtaí atá curtha ar bun leis na 

comhaontuithe sin, chomh maith le comhaontuithe iltaobhacha, gníomhartha reachtacha de 

chuid an Aontais, conclúidí ón gComhairle Eorpach, conclúidí ón gComhairle, dearbhuithe ó 

chruinnithe mullaigh agus dearbhuithe idirnáisiúnta eile agus conclúidí ó chruinnithe ardleibhéil 

le tíortha comhpháirtíochta, rúin agus seasaimh ó Pharlaimint na hEorpa, teachtaireachtaí ón 

gCoimisiún agus ó Ard-Ionadaí an Aontais do Ghnóthaí Eachtracha agus don Bheartas Slándála 

agus Coinbhinsiúin agus rúin ó na Náisiúin Aontaithe atá ábhartha. [Leasú 115]



Airteagal 8

Prionsabail ghinearálta

1. Féachfaidh an tAontas le prionsabail an daonlathais, an smacht reachta, urramú chearta 

an duine agus saoirsí bunúsacha ar a bhfuil sé bunaithe trí idirphlé agus comhar le tíortha 

agus réigiúin chomhpháirtíochta, trí ghníomhaíocht sna Náisiúin Aontaithe agus i 

bhfóraim idirnáisiúnta eile agus trína chomhar le heagraíochtaí den tsochaí shibhialta, 

le húdaráis áitiúla agus le gníomhaithe príobháideacha, na prionsabail ar a bhfuil sé 

fothaithe, eadhon an daonlathas, an smacht reachta, dea-rialachas, uilechoitinne agus 

dodhealaitheacht chearta an duine agus saoirsí bunúsacha, urraim do dhínit an duine, 

prionsabail an chomhionannais agus na dlúthpháirtíochta, agus urraim do phrionsabail 

Chairt na Náisiúnta Aontaithe agus an dlí idirnáisiúnta, a chur chun cinn, a fhorbairt 

agus a chomhdhlúthú. Beidh maoiniú faoin Rialachán seo ag comhlíonadh na 

bprionsabal sin, agus freisin tiomantais an Aontais faoin dlí idirnáisiúnta. [Leasú 116]

1a. Ag teacht le hAirteagail 2 agus 21 CAE, beidh rannchuidiú an Aontais i leith an 

daonlathais agus an smachta reachta agus i leith chur chun cinn agus chosaint chearta 

an duine agus na saoirsí bunúsacha fréamhaithe i nDearbhú Uilechoiteann Chearta an 

Duine, sa dlí idirnáisiúnta ar cheart an duine agus sa dlí idirnáisiúnta i gcúrsaí 

daonnúla. [Leasú 117]



2. Cuirfear cur chuige i bhfeidhm atá bunaithe ar chearta lena gcuimseofar cearta uile an 

duine, bídís sin ina gcearta sibhialta agus polaitiúla nó ina gcearta eacnamaíocha, sóisialta 

agus cultúrtha, chun prionsabail chearta an duine a chomhtháthú, chun tacú le sealbhóirí na 

gceart agus iad ag éileamh a gceart agus béim ar ghrúpaí imeallaithe agus soghonta, lena 

n-áirítear mionlaigh, mná, leanaí agus daoine óga, daoine scothaosta, pobail 

dhúchasacha, daoine LGBTI agus daoine faoi mhíchumas, agus ar chearta saothair 

agus imeascadh sóisialta, agus chun cúnamh a thabhairt do thíortha comhpháirtíochta i 

gcur chun feidhme a gcuid oibleagáidí idirnáisiúnta i leith chearta an duine. Leis an 

Rialachán seo, déanfar comhionannas inscne agus cumhachtú na mban, an óige agus na 

leanaí, lena n-áirítear a mhéid a bhaineann le sláinte agus cearta gnéasach agus 

atáirgeachta, a chur chun cinn. [Leasú 118]

3. Tacóidh an tAontas, mar is iomchuí, le cur chun feidhme an chomhair agus an idirphlé 

dhéthaobhaigh, réigiúnaigh agus iltaobhaigh, comhaontuithe comhpháirtíochta agus an 

chomhair thriantánaigh. 

Déanfaidh an tAontas cur chuige iltaobhach atá bunaithe ar rialacha agus luachanna a 

chur chun cinn i leith earraí agus dúshláin phoiblí dhomhanda agus oibreoidh sé i gcomhar 

leis na Ballstáit, le tíortha comhpháirtíochta, le heagraíochtaí idirnáisiúnta, lena n-áirítear 

institiúidí airgeadais idirnáisiúnta agus gníomhaireachtaí, cistí agus cláir de chuid na 

Náisiún Aontaithe, agus le deontóirí eile i ndáil leis sin. [Leasú 119]

Cothóidh an tAontas comhar le heagraíochtaí idirnáisiúnta agus réigiúnacha agus le 

deontóirí eile. [Leasú 120]

Maidir lena chaidreamh le tíortha comhpháirtíochta, cuirfear san áireamh a ndea-theist i 

leith gealltanais, comhaontuithe idirnáisiúnta, go háirithe Comhaontú Pháras, agus 

caidreamh conarthach leis an Aontas, go háirithe comhaontuithe comhlachais, 

comhaontuithe comhpháirtíochta agus comhair agus comhaontuithe trádála. 

[Leasú 121]



4. Beidh an comhar idir an tAontas agus na Ballstáit, ar thaobh amháin, agus le tíortha 

comhpháirtíochta, ar an taobh eile, bunaithe ar phrionsabail éifeachtacht na forbartha ar 

fud na modúlachtaí uile, agus cuirfidh sé chun cinn iad, i gcás inarb infheidhme, mar atá: 

úinéireacht na dtosaíochtaí forbartha a bheith ag tíortha comhpháirtíochta, díriú ar thorthaí, 

ar chomhpháirtíochtaí cuimsitheacha don fhorbairt, ar thrédhearcacht agus ar chuntasacht 

fhrithpháirteach, agus ar ailíniú chuig tosaíochtaí na dtíortha comhpháirtíochta. 

Déanfaidh an tAontas slógadh agus úsáid éifeachtach agus éifeachtúil ar acmhainní a chur 

chun cinn. [Leasú 122]

I gcomhréir le prionsabal na comhpháirtíochta cuimsithí, i gcás inarb iomchuí, áiritheoidh 

an Coimisiún go rachfar i gcomhairle go hiomchuí le páirtithe leasmhara ábhartha tíortha 

comhpháirtíochta, lena n-áirítear eagraíochtaí de chuid sa sochaí sibhialta agus údaráis 

áitiúla agus go mbeidh rochtain thabpa acu ar fhaisnéis ábhartha sa chaoi gur féidir leo ról 

fóntach a bheith acu le linn ceapadh, cur chun feidhme i bhfeidhm agus próisis faireacháin 

bhainteacha clár. [Leasú 123]

I gcomhréir le prionsabal na húinéireachta, tabharfaidh an Coimisiún, i gcás inarb iomchuí, 

tús áite d’úsáid córas tíortha comhpháirtíochta chun cláir a chur chun feidhme i bhfeidhm. 

[Leasú 124]



5. Chun comhlántacht agus éifeachtúlacht a ngníomhaíochta a chur chun cinn, déanfaidh an 

tAontas agus na Ballstáit comhordú ar a mbeartais agus rachaidh siad i gcomhairle le 

chéile faoina gcláir chúnaimh, go fiú in eagraíochtaí idirnáisiúnta agus ag comhdhálacha 

idirnáisiúnta. 

6. Maidir le cláir agus na gníomhaíochtaí faoin Rialachán seo, déanfaidh siad príomhshruthú 

ar an athrú aeráide, ar chosaint an chomhshaoil i gcomhréir le hAirteagal 11 CFAE, ar 

laghdú riosca agus ullmhacht i gcás tubaistí, ar fhorbairt dhaonna, ar chosc 

coinbhleachta agus cothú na síochána, ar chomhionannas inscne agus ar chumhachtú 

na mban, na leanaí agus an óige, ar neamh-idirdhealú, ar oideachas agus cultúr, agus 

ar dhigiteáil agus tabharfaidh siad aghaidh ar idirnaisc idir Spriocanna Forbartha 

Inbhuanaithe, chun gníomhaíochtaí comhtháite a chur chun cinn lenar féidir comhthairbhí 

a chruthú agus ilchuspóirí a chomhlíonadh ar bhealach comhleanúnach. Beidh na cláir agus 

na gníomhaíochtaí sin bunaithe ar anailís ar acmhainneachtaí, rioscaí agus soghontachtaí, 

comhtháthófar leo cur chuige athléimneachta a bheidh dírithe ar dhaoine agus ar phobail 

agus beidh siad íogair ó thaobh coinbhleachta de. Beidh siad á dtreorú ag na prionsabail 

nár cheart aon duine a fhágáil chun deiridh agus ‘Ná Déan Díobháil’. [Leasú 125]



7. Gan dochar do chuspóirí eile ghníomhaíocht sheachtrach an Aontais, déanfar cur chuige 

níos comhordaithe, níos iomlánaíche agus níos struchtúrtha i leith na himirce a shaothrú le 

comhpháirtithe agus measfar a éifeachtacht go tráthrialta, gan leithdháileadh na cabhrach 

forbartha chuig tríú tíortha a chur faoi choinníoll go mbeadh comhar ann i dtaobh 

bhainistiú imirce agus i lán-urraim do chearta an duine, lena n-áirítear an ceart atá ag 

gach duine aonair a thír nó a tír dhúchais a fhágáil. [Leasú 126]



7a. Áiritheoidh an Coimisiún i dtaca le gníomhaíochtaí a ghlactar faoin Rialachán seo i 

ndáil le slándáil, cobhsaíocht agus síocháin, go háirithe i ndáil le forbairt 

acmhainneachta ag gníomhaithe míleata chun tacú le forbairt agus slándáil don 

fhorbairt, leis an gcomhrac in aghaidh na sceimhlitheoireachta agus na coireachta 

eagraithe agus le cibearchoiriúlacht, go ndéanfar iad i gcomhréir leis an dlí 

idirnáisiúnta, lena n-áirítear an dlí idirnáisiúnta ar chearta an duine agus ar chúrsaí 

daonnúla. Féadfaidh an Coimisiún treochláir a fhorbairt go comhpháirteach le 

comhpháirtithe tairbheacha chun feabhas a chur ar a mhéid a dhéanann gníomhaithe 

míleata trédhearcacht agus caighdeáin chearta an duine a chomhlíonadh ar bhonn 

institiúideach agus oibríochtúil. Déanfaidh an Coimisiún faireachán, meastóireacht 

agus tuairisciú go cáiréiseach ar chur i bhfeidhm na ngníomhaíochtaí sin i gcás gach 

cuspóir ábhartha de bhun Airteagal 31 chun a áirithiú go gcomhlíontar na hoibleagáidí 

i leith chearta an duine. Le haghaidh na ngníomhaíochtaí sin, beidh cur chuige ag an 

gCoimisiún a bheidh íogair ó thaobh coinbhleachta de, lena n-áirítear anailís 

coinbhleachta ex ante a bheidh docht agus córasach a mbeidh anailís inscne 

lánpháirtithe go hiomlán ann, sa bhreis ar na forálacha maidir le bainistiú rioscaí faoi 

Airteagal 8(8)b. Déanfaidh an Coimisiún gníomh tarmligthe a ghlacadh i gcomhréir le 

hAirteagal 34 lena ndéantar forlíonadh ar an Rialachán seo trí chreat oibríochtúil a 

bhunú a bheidh bunaithe ar an treoraíocht atá ann cheana chun a áirithiú go gcuirfear 

cearta an duine san áireamh i gceapadh agus i gcur i bhfeidhm na mbeart dá 

dtagraítear san Airteagal seo, go háirithe maidir le cosc ar chéasadh agus ar chóir eile 

atá cruálach, mídhaonna nó táireach agus maidir le hurraim don phróis chuí, lena n-

áirítear toimhde na neamhchiontachta, an cheart chun triail chóir agus cearta na 

cosanta. [Leasú 127]



8. Coinneoidh an Coimisiún Parlaimint na hEorpa ar an eolas agus malartóidh sé tuairimí léi 

go tráthrialta go tráthrialta agus beidh idirphléití beartais aige léi, ar a thionscnamh féin 

agus nuair a iarrann Parlaimint na hEorpa an méid sin. [Leasú 128]

8a. Déanfaidh an Coimisiún malartuithe faisnéise rialta leis an tsochaí shibhialta agus leis 

na húdaráis áitiúla. [Leasú 129]

8b. Déanfaidh an Coimisiún gníomh tarmligthe a ghlacadh i gcomhréir le hAirteagal 34 

lena bhforlíontar an Rialachán seo trí chreat bainistithe riosca iomchuí a bhunú, lena 

n-áirítear measúnú agus bearta maolaithe i gcás gach ceann de chuspóirí ábhartha an 

Rialacháin. [Leasú 130]

8c. Beidh trédhearcacht agus cuntasacht, le fócas láidir ar thuairisciú agus ar 

ghrinnscrúdú, ina bhonn taca don ionstraim ina hiomláine. Beidh córas rialaithe 

trédhearcach ar áireamh sa mhéid sin, lena n-áirítear tuairisciú ar fhaisnéis i dtaobh 

fhaighteoirí na gcistí agus cibé a ndearnadh na híocaíochtaí in Leasú [Leasú 131]



Airteagal 9

Fothú acmhainní na ngníomhaithe míleata chun tacú leis an bhforbairt agus leis an tslándáil don 

fhorbairt

1. I gcomhréir le hAirteagal 412 den Chonradh ar an Aontas Eorpach, ní úsáidfear Cistiú ón 

Aontas faoin Rialachán, ní bhainfear úsáid as chun maoiniú a chur ar fáil ar mhaithe le 

hairm nó armlón a fháil, nó chun oibríochtaí a bhfuil impleachtaí míleata nó cosanta i 

gceist leo a mhaoiniú. Aon trealamh, seirbhís nó teicneolaíocht a dhéantar a sholáthar 

faoin Rialachán seo, beidh siad faoi réir rialuithe déine i dtaobh aistriú faoi mar a 

leagtar amach i gComhsheasamh 944/2008/CBES, sa Rialachán Dé-Úsáide agus in aon 

bheart sriantach eile de chuid an Aontais atá i bhfeidhm. I gcomhréir le Rialachán (AE) 

.../... [Rialachán AE maidir le Táirgí a úsáidtear le haghaidh Pionós an Bháis agus 

Céastóireacht], ní dhéanfar an Rialachán seo a úsáid chun maoiniú a dhéanamh ar aon 

chineál trealaimh a d’fhéadfaí a úsáid le haghaidh céastóireachta, le haghaidh drochíde 

nó le haghaidh aon sárú eile ar chearta an duine. [Leasú 132]

2. Chun rannchuidiú le forbairt inbhuanaithe a bhfuil sochaithe cobhsaí síochánta 

cuimsitheacha a bhaint amach ag teastáil lena haghaidh, féadfar cúnamh ón Aontais faoin 

Rialachán seo a úsáid i gcomhthéacs athbhreithniú níos leithne ar an earnáil slándála chun 

acmhainn na ngníomhaithe míleata i dtíortha comhpháirtíochta a fhothú,faoi na dálaí 

eisceachtúla a leagtar amach i mír 4, chun gníomhaíochtaí forbartha agus slándáil do 

ghníomhaíochtaí forbartha a sholáthar, i gcomhréir leis an gcuspóir uileghabhálach go 

ndéanfar forbairt inbhuanaithe a bhaint amach. [Leasú 133]



3. Maidir leis an gcúnamh de bhun an Airteagail seo, féadfar a chumhdach leis, go háirithe, 

soláthar clár maidir le fothú acmhainní chun tacú leis an bhforbairt agus leis an tslándáil 

don fhorbairt, lena n-áirítear oiliúint, meantóireacht agus comhairle, mar aon le soláthar 

trealaimh, feabhsuithe ar an mbonneagar agus seirbhísí a bhaineann go díreach leis an 

gcúnamh sin.

4. Is sna cásanna seo amháin a thabharfar cúnamh:

(a) i gcás nach féidir ceanglais a chomhlíonadh trí dhul ar iontaoibh gníomhaithe neamh-

mhíleata chun cuspóirí an Aontais faoin Rialachán seo a bhaint amach agus go bhfuil 

feidhmiú na n-institiúidí stáit faoi bhagairt, nó go bhfuil cosaint chearta an duine 

agus saoirsí bunúsacha faoi bhagairt agus nach féidir leis na hinstitiúidí stáit déileáil 

leis an mbagairt sin a thuilleadh; agus

(b) i gcás ina mbeidh comhdhearcadh ann idir an tír chomhpháirtíochta lena mbaineann 

agus an tAontas go bhfuil gníomhaithe míleata lárnach maidir leis na dálaí atá 

ríthábhachtach don fhorbairt inbhuanaithe a chaomhnú, a bhunú nó a athbhunú agus 

nach bhfuil lámh ag na gníomhaithe míleata sin i sáruithe ar chearta an duine 

agus nach bhfuil siad ina mbagairt ar fheidhmiú institiúidí Stáit, lena n-áirítear i 

ngéarchéimeanna nó i gcomhthéacsanna agus staideanna leochaileacha nó 

díchobhsaithe. [Leasú 134]



5. Ní úsáidfear cúnamh an Aontais de bhun an Airteagail seo chun fothú acmhainní do 

ghníomhaithe míleata a mhaoiniú chun críocha seachas gníomhaíochtaí forbartha agus 

slándáil do ghníomhaíochtaí forbartha a sholáthar. Go háirithe, ní úsáidfear cúnamh an 

Aontais chun an méid seo a leanas a mhaoiniú:

(a) caiteachas míleata a thagann chun cinn go tráthrialta;

(b) soláthar arm agus armlón, ná aon trealamh eile a cheaptar chun fórsa marfach a 

thabhairt;

(c) oiliúint atá ceaptha go sonrach chun cur le hacmhainn troda na bhfórsaí armtha.



6. Nuair atá bearta á gceapadh agus á gcur chun feidhme i bhfeidhm de bhun an Airteagail 

seo, déanfaidh an Coimisiún úinéireacht na tíre comhpháirtíochta ar na bearta sin a chur 

chun cinn. Forbróidh sé freisin na heilimintí riachtanacha agus na dea-chleachtais is gá 

chun inbhuanaitheacht agus cuntasacht sa mheántéarma agus san fhadtéarma a áirithiú 

agus cuirfidh sé an smacht reachta agus prionsabail sheanbhunaithe an dlí idirnáisiúnta 

chun cinn. Áiritheoidh an Coimisiún go ndéanfaidh na bearta sin tairbhí slándála 

daonna díreacha a chruthú don daonra, go bhfuil siad lánpháirtithe i mbeartas 

athchóirithe níos leithne ar an earnáil slándála ina gcuimsítear eilimintí láidre 

formhaoirseachta agus cuntasachta ó thaobh an daonlathais agus na parlaiminte de, 

lena n-áirítear ó taobh soláthar feabhsaithe seirbhíse slándála, agus go bhfuil siad ag 

luí isteach le straitéisí fadtéarmacha síochána agus forbartha atá ceaptha chun aghaidh 

a thabhairt ar bhunchúiseanna coinbhleachta. Áiritheoidh an Coimisiún freisin go 

rannchuideoidh gníomhaíochtaí atá dírithe ar fhórsaí míleata a athchóiriú lena 

ndéanamh níos trédhearcaí, níos cuntasaí agus níos comhlíontaí do chearta an duine 

atá ag na daoine a thagann faoina ndlínse. Le haghaidh bearta atá dírithe ar threalamh 

a sholáthar d’fhórsaí míleata comhpháirteacha, sonróidh an Coimisiún an cineál 

trealaimh atá le soláthar i gcomhthéacs gach birt. Déanfaidh an Coimisiún na forálacha 

a shonraítear faoi Airteagal 8 – mír 8 b (nua) a chur i bhfeidhm chun a áirithiú gurb iad 

na tairbhithe beartaithe amháin a úsáidfidh an trealamh sin. [Leasú 135]



7. Cuirfidh an Coimisiún, laistigh den mheastóireacht de bhun Airteagal 32, agus go háirithe 

i ndáil le meastóireacht lártéarma, meastóireachtaí comhpháirteacha in éineacht leis na 

Ballstáit. Beidh na torthaí ó na meastóireachtaí sin ina mbonn faisnéise do dhearadh 

clár agus do leithdháileadh acmhainní, agus déanfaidh siad comhsheasmhacht agus 

comhlántacht ghníomhaíocht sheachtrach an Aontais a fheabhsú tuilleadh. [Leasú 136]



TEIDEAL II

AN RIALACHÁN SEO A CHUR CHUN FEIDHME I BHFEIDHM [LEASÚ 137]

Caibidil I

Clársceidealú

Airteagal 9a

Raon feidhme na gclár Geografach

1. Gníomhaíochtaí comhair an Aontais faoin Airteagal seo, déanfar iad a chur i bhfeidhm 

i ndáil le gníomhaíochtaí de chineál áitiúil, de chineál náisiúnta, de chineál réigiúnach, 

de chineál tras-réigiúnach agus de chineál ilchríochach.

2. Chun na cuspóirí a leagtar síos in Airteagal 3 a bhaint amach, déanfar cláir 

gheografacha a tharraingt suas as na réimsí comhair seo a leanas:

(a) dea-rialachas, daonlathas, an smacht reachta, cearta an duine, saoirsí bunúsacha 

agus an tsochaí shibhialta;

(b) deireadh a chur leis an mbochtaineacht, comhrac i gcoinne an neamh-

chomhionannais, agus forbairt dhaonna;

(c) imirce agus soghluaisteacht;

(d) an comhshaol agus an t-athrú aeráide;

(e) forbairt eacnamaíoch atá inbhuanaithe agus cuimsitheach agus fostaíocht 

chuibhiúil;

(f) an tslándáil, an chobhsaíocht agus an tsíocháin;

(g) comhpháirtíocht;

3. In Iarscríbhinn II, leagtar amach mionsonraí breise de na réimsí comhair dá dtagraítear 

i mír 2. [Leasú 138]



Airteagal 9b

Raon feidhme na gclár téamach

1. Cuimseoidh na cláir théamacha na réimsí idirghabhála seo a leanas:

(a) Cearta an duine, Saoirsí Bunúsacha agus an Daonlathas:

– cearta an duine agus cosantóirí chearta an duine a chosaint agus a chur 

chun cinn i dtíortha agus i staideanna éigeandála ina bhfuil cearta an duine 

agus saoirsí bunúsacha is mó i mbaol, lena n-áirítear trí aghaidh a thabhairt 

ar riachtanais chosanta phráinneacha do chosantóirí chearta an duine ar 

shlí atá solúbtha agus cuimsitheach. 

– cearta an duine agus saoirsí bunúsacha a chaomhnú do chách, agus ar an 

tslí sin rannchuidiú le sochaithe a mhúnlú ina bhfuil rannpháirtíocht, 

neamh-idirdhealú, comhionannas, ceartas sóisialta agus cuntasacht i réim.



– comhdhlúthú a dhéanamh ar an daonlathas agus tacú leis an daonlathas, 

aghaidh a thabhairt ar gach gné den rialachas daonlathach, lena n-áirítear 

iolrachas daonlathach a threisiú, rannpháirtíocht na saoránach a fheabhsú, 

lena n-áirítear trí thacaíocht a thabhairt d’eagraíochtaí breathnóireachta 

toghcháin de chuid na saoránach mar aon lena ngréasáin réigiúnacha ar 

fud an domhain, timpeallacht chumasúcháin don tsochaí shibhialta a 

chruthú agus tacú le próisis thoghchánacha atá inchreidte, cuimsitheach 

agus trédhearcach ar fud na trimthrialla tochánaí ina hiomláine, go háirithe 

trí bhíthin Misin Bhreathnóireachta Toghcháin AE (MBTanna AE).

– iltaobhachas éifeachtach agus comhpháirtíochtaí straitéiseacha a chur chun 

cinn, rud a rannchuidíonn leis na hacmhainneachtaí atá ag creataí 

idirnáisiúnta, réigiúnacha agus náisiúnta a threisiú agus gníomhaithe 

áitiúla a chumhachtú a mhéid a bhaineann le cearta an duine, an 

daonlathas agus an smacht reachta a chur chun cinn agus a chosaint.

– sineirgíochtaí agus gréasánú trasréigiúnacha nua a chothú i measc 

sochaithe sibhialta áitiúla agus idir an tsochaí shibhialta agus comhlachtaí 

agus sásraí ábhartha eile ar son chearta an duine ionas go ndéanfar 

uasmhéadú ar chomhroinnt na ndea-chleachtas ar chearta an duine agus ar 

an daonlathas agus dinimicí dearfacha a chruthú.



(b) Eagraíochtaí den tSochaí Shibhialta agus Údaráis Áitiúla:

– tacú le sochaí shibhialta atá cuimsitheach, rannpháirtitheach, 

cumhachtaithe agus neamhspleách sna tíortha comhpháirtíochta;

– idirphlé le heagraíochtaí de chuid na sochaí sibhialta agus idirphlé eatarthu 

a chur chun cinn;

– tacú le forbairt acmhainneachta na n-údarás áitiúla agus a gcuid saineolais 

a shlógadh ar mhaithe le cur chuige críochach i leith na forbartha a chur 

chun cinn;

– feasacht, eolas agus páirteachas shaoránaigh an Aontais i dtaobh na 

gcuspóirí a shonraítear in Airteagal 3 den Rialachán seo a mhéadú;

– tacú leis an tsochaí shibhialta a bheith rannpháirteach i gcur chun cinn an 

bheartais phoiblí agus in idirphlé le rialtais agus le hinstitiúidí idirnáisiúnta;

– tacú leis an tsochaí shibhialta chun tomhaltóirí agus saoránaigh a chur ar 

an airdeall agus a bhfeasacht a ardú i dtaobh táirgeadh agus tomhaltas atá 

neamhdhíobhálach don chomhshaol agus a thagann ó thrádáil chóir, chun 

iad a spreagadh le hiompraíocht níos inbhuanaithe a bheith acu;



(c) An Chobhsaíocht agus an tSíocháin

– cúnamh le haghaidh cosc coinbhleachtaí,  cothú na síochána agus 

ullmhacht do ghéarchéimeanna;

– cúnamh in aghaidh a thabhairt ar bhagairtí domhanda agus trasréigiúnacha 

agus ar bhagairtí atá ag teacht chun cinn;

(d) Dúshláin dhomhanda

– sláinte,

– oideachas,

– comhionannas inscne,

– leanaí agus an óige,

– imirce agus easáitiú éigeantais,

– obair chuibhiúil, cosaint shóisialta agus neamh-chomhionannas,

– cultúr,

– comhshaol folláin a áirithiú agus dul i ngleic leis an athrú aeráide,

– fuinneamh inbhuanaithe,

– fás inbhuanaithe agus cuimsitheach, poist chuibhiúla agus páirteachas na 

hearnála príobháidí,

– bia agus cothú,

– sochaithe cuimsitheachta, dea-rialachas eacnamaíoch agus bainistiú 

trédhearcach an airgeadais phoiblí a chur chun cinn,

– rochtain ar uisce shábháilte, ar shláintíocht agus ar shláinteachas,



(e) Riachtanais agus Tosaíochtaí sa Bheartas Eachtrach

– tacaíocht a thabhairt le haghaidh straitéisí comhair déthaobhacha, 

réigiúnacha agus idir-réigiúnacha an Aontais, idirphlé maidir le beartas a 

chur chun cinn agus cur chuige comhchoiteann agus freagairtí 

comhchoiteanna a fhorbairt i leith dúshláin atá ann don domhan uile;

– tacaíocht a thabhairt le haghaidh bheartas trádála an Aontais;

–  rannchuidiú le cur chun feidhme na gné idirnáisiúnta de bheartais 

inmheánacha an Aontais agus tuiscint fhorleathan agus infheictheacht an 

Aontais a chur chun cinn chomh maith lena ról ar an ardán domhanda; 

2. In Iarscríbhinn III, leagtar amach mionsonraí breise de na réimsí comhair dá 

dtagraítear i mír 3. [Leasú 139]



Airteagal 10

Cur chuige ginearálta um chlársceidealú

1. Clársceidealófar comhar agus idirghabháil faoin Rialachán seo, cé is moite de 

ghníomhaíochtaí mearfhreagartha dá dtagraítear in Airteagal 4(4).

2. Ar bhonn Airteagal 7, beidh aon chlársceidealú a dhéanfar faoin Rialachán seo bunaithe ar 

an méid seo a leanas:

(a) sna doiciméid chlársceidealaithe beidh creat comhleanúnach le haghaidh comhar idir 

an tAontas agus tíortha comhpháirtíochta nó réigiúin chomhpháirtíochta, ar creat é a 

bheidh comhsheasmhach leis an gcuspóir foriomlán agus leis an raon feidhme, na 

cuspóirí agus na prionsabail a leagtar amach faoin Rialachán seo, agus a bheidh 

bunaithe ar straitéis an Aontais i leith tíre comhpháirtíochta nó réigiúin 

comhpháirtíochta nó a bheith bunaithe ar straitéisí théamacha an Aontais; 

[Leasú 140]

(b) rachaidh an tAontas agus na Ballstáit i gcomhairle le chéile go luath sa phróiseas 

clársceidealaithe, agus lena linn, chun comhtháthú, comhlántacht agus 

comhsheasmhacht a chur chun cinn idir a ngníomhaíochtaí comhair. is é an 

clársceidealú coitianta an cur chuige tosaíochta a úsáidfear le haghaidh clársceidealú 

tíortha. beidh an clársceidealú le fáil ag deontóirí eile i gcás inarb ábhartha;



(c) rachaidh déanfaidh an tAontas i gcomhairle ag céim luath sa phróiseas 

clársceidealaithe, agus i rith an phróisis sin, idirphlé rialta, le hilgheallsealbhóirí 

agus a bheidh cuimsitheach, a spreagadh le deontóirí agus gníomhaithe eile de 

chuid an Aontais agus leo sin nach de chuid an Aontais iad, lena n-áirítear 

ionadaithe ón tsochaí shibhialta agus ó údaráis áitiúla, agus freisin le fondúireachtaí 

príobháideacha agus polaitiúla. Déanfar Parlaimint na hEorpa a chur ar an eolas 

i dtaobh thoradh na gcomhairliúchán sin. [Leasú 141]

(d) leis na cláir théamacha um Chearta an Duine agus an Daonlathas, um Eagraíochtaí 

den tSochaí Shibhialta agus Údaráis Áitiúla, agus um Chobhsaíocht agus Síocháin 

dá dtagraítear in Airteagal 4(3) (a), (b) agus (c), tabharfar cúnamh go neamhspleách 

ar thoiliú rialtais agus údaráis phoiblí eile na dtríú tíortha lena mbaineann. Beidh na 

cláir théamacha um Chearta an Duine agus an Daonlathas, agus um Eagraíochtaí 

den tSochaí Shibhialta agus Údaráis Áitiúla go príomha ina dtacaíocht don tsochaí 

shibhialta, lena n-áirítear cosantóirí chearta an duine agus iriseoirí atá faoi bhrú. 

[Leasú 142]



Airteagal 11

Prionsabail um chlársceidealú le haghaidh cláir geografacha le haghaidh cláir geografacha 

[Leasú 143]

-1. Maidir le clársceidealú faoin Rialachán seo, tabharfar aird chuí ann ar chearta an 

duine, saoirsí bunúsacha, dea-rialachas agus an daonlathas i dtíortha 

comhpháirtíochta. [Leasú 144]

-1a. Le hullmhú, cur i bhfeidhm agus athbhreithniú na ndoiciméad uile don chlársceidealú 

faoin Airteagal seo, comhlíonfar prionsabail na comhsheasmhachta beartais le 

haghaidh na forbartha agus na prionsabail le haghaidh éifeachtúlacht an chúnaimh. 

[Leasú 145]

-1b. Beidh na cláir gheografacha agus théamacha comhlántach agus comhleanúnach le 

chéile, agus cruthóidh siad breisluach. [Leasú 146]

1. Beidh clársceidealú clár geografach bunaithe ar na prionsabail seo a leanas:

(a) gan dochar do mhír 4, beidh gníomhaíochtaí bunaithe ar idirphlé cuimsitheach idir 

institiúidí an Aontais, na Ballstáit agus na tíortha comhpháirtíochta lena mbaineann, 

lena n-áirítear údaráis náisiúnta agus áitiúla agus réigiúnacha, agus glacfaidh 

eagraíochtaí den tsochaí shibhialta, na parlaimintí réigiúnacha, náisiúnta agus 

áitiúla, pobail agus geallsealbhóirí eile páirt iontu chun úinéireacht dhaonlathach sa 

phróiseas a mhéadú agus chun tacaíocht a chothú do straitéisí náisiúnta agus 

réigiúnacha; [Leasú 147]

(b) i gcás inarb iomchuí, aon uair is indéanta sin, déanfar an chlárthréimhse a 

shioncroiniú le timthriallta straitéiseacha na dtíortha comhpháirtíochta; [Leasú 148]

(c) mar chuid den chlársceidealú féadfar gníomhaíochtaí comhair a bheartú a chisteofar 

as leithdháilte éagsúla a liostaítear in Airteagal 6(2) agus ó Chláir eile de chuid an 

Aontais de réir a ngníomhartha bunúsacha.



2. Mar chuid de chlársceidealú Gan dochar do mhír 1, déanfaidh clársceidealú na gclár 

geografach creat comhair sonrach, saincheaptha a sholáthar a bheidh bunaithe ar na nithe 

seo a leanas: [Leasú 149]

(a) riachtanais na gcomhpháirtithe, arna suíomh ar bhonn critéir shonracha agus anailís 

chríochnúil, agus an daonra, bochtaineacht, neamhionannas, forbairt an duine, staid 

chearta an duine, saoirsí bunúsacha, an daonlathas agus comhionannas inscne, 

spás cathartha, soghontacht eacnamaíoch agus comhshaoil agus athléimneacht an 

stáit agus na sochaí á gcur san áireamh; [Leasú 150]

(b) acmhainneachtaí na gcomhpháirtithe i leith acmhainní airgeadais a ghiniúint agus 

rochtain a fháil orthu acmhainní intíre a shlógadh agus a úsáid go héifeachtúil 

chun tacú le tosaíochtaí forbartha náisiúnta, agus a n-acmhainneachtaí ionsúcháin; 

agus [Leasú 151]

(c) gealltanais na gcomhpháirtithe, lena n-áirítear iad sin a dhéantar a chomhaontú go 

comhpháirteach leis an Aontas, agus dícheall na gcomhpháirtithe, arna suíomh ar 

bhonn critéir amhail athchóiriú polaitiúil, dul chun cinn sa smacht reachta, sa dea-

rialachas, i gcearta an duine agus sa chomhrac in aghaidh an éillithe, forbairt 

eacnamaíochta agus sochaí, inbhuanaitheacht chomhshaoil, agus úsáid éifeachtach 

na cabhrach; [Leasú 152]

(d) an tionchar a d’fhéadfadh a bheith ag cistiú ón Aontas i dtíortha comhpháirtíochta;

(e) acmhainneacht agus tiomantas na gcomhpháirtithe i leith luachanna, prionsabail, 

agus leasanna bunúsacha coiteanna a chur chun cinn agus tacú le spriocanna 

coiteanna agus le comhghuaillíochtaí iltaobhacha, chomh maith le cur chun cinn 

thosaíochtaí an Aontais. [Leasú 153]



3. Tabharfar tosaíocht do na tíortha a mbeidh an gá is mó acu le cúnamh, go háirithe na 

tíortha is lú forbairt, tíortha ísealioncaim agus tíortha ina mbeidh géarchéim, tíortha iar-

ghéarchéime nó tíortha a bheidh i staideanna leochaileacha agus soghonta, lena n-áirítear 

oileáin bheaga agus tíortha i mbéal forbartha, sa phróiseas leithdháilte acmhainní.

4. Beidh an comhar le tíortha tionsclaíochta dírithe ar chur chun cinn leasanna an Aontais 

agus leasanna coiteanna, agus freisin ar leasanna agus luachanna bunúsacha coiteanna, 

ar chuspóirí atá aontaithe go coiteann agus ar iltaobhachas. Beidh an comhar sin, i 

gcás inarb ábhartha, bunaithe ar idirphlé idir an tAontas, lena n-áirítear Parlaimint na 

hEorpa, agus na Ballstáit, agus beidh an tsochaí shibhialta páirteach ann. [Leasú 154]

5. Beidh doiciméid clársceidealaithe le haghaidh cláir gheografacha bunaithe ar thorthaí agus 

cuirfear san áireamh iontu dírithe ar thorthaí a bhaint amach agus, in aon chás inarb 

indéanta sin, beidh spriocanna agus táscairí iontu chun dul chun cinn agus tionchar an 

chúnaimh ón Aontas a thomhas. Féadfaidh na táscairí, i gcás inarb iomchuí, spriocanna 

agus táscairí a bheith bunaithe ar chaighdeáin atá comhaontaithe go hidirnáisiúnta, go 

háirithe iad siúd a leagtar amach le haghaidh na Spriocanna Forbartha Inbhuanaithe, comh 

maith le creata torthaí ar leibhéal tíre, chun an méid a chuir an tAontas le torthaí a mheas, 

ar leibhéil na n-aschur, na bhfothorthaí agus an tionchair. [Leasú 155]



6. Agus na doiciméid chlásceidealaithe á dtarraingt suas do thíortha agus réigiúin atá ag 

staideanna géarchéime, iar-ghéarchéime, leochaileachta agus soghontachta, beidh aird chuí 

ar riachtanais agus dálaí speisialta na dtíortha nó na réigiún lena mbaineann, agus beidh 

aird chuí freisin ar shoghontachtaí, rioscaí agus acmhainneachtaí ar mhaithe leis an 

athléimneacht a mhéadú. Tabharfar aird freisin ar chosc coinbhleachtaí, ar fhorbairt 

Stáit agus síochána, ar athshlánú iarchoinbhleachta agus bearta atógála, ar ullmhacht 

do thubaistí agus freisin ar ról na mban agus cearta leanaí sna próisis sin. Déanfar cur 

chuige a bheidh bunaithe ar chearta an duine agus a bheidh daoine-lárnaithe a chur i 

bhfeidhm..

I gcás ina mbeidh baint dhíreach ag tíortha nó réigiúin chomhpháirtíochta le staideanna 

géarchéime, iar-ghéarchéime nó leochaileachta, nó ina ndéanfaidh na staideanna sin difear 

dóibh, leagfar béim ar leith ar bhorradh a chur faoi chomhordú i measc na ngníomhaithe 

ábhartha uile chun cuidiú le cosc an fhoréigin agus leis an aistriú ó staid éigeandála go dtí 

céim na forbartha. [Leasú 156]

7. Leis an Rialachán seo, déanfar rannchuidiú ó na cláir arna mbunú faoi Airteagal 4(2) den 

Rialachán seo le gníomhaíochtaí arna mbunú faoi Rialachán Erasmus. Ba cheart méid 

táscach de EUR 2 000 000 000 ó na cláir gheografacha a leithdháileadh chuig 

gníomhaíochtaí atá tiomanta do shoghluaisteacht, do chomhar agus d’idirphlé polaitiúil 

leis na húdaráis, institiúidí agus eagraíochtaí sna tíortha comhpháirtíochta. 

Tarraingeofar suas aon doiciméad clársceidealaithe amháin ón Rialachán seo le haghaidh 

seacht mbliana, agus beidh cistí ó Rialachán IPA III ina gcuid den chlársceidealú sin. 

Beidh feidhm ag Rialachán Erasmus maidir le húsáid na gcistí sin, agus ag an am céanna 

áiritheofar go mbeidh sé i gcomhréir le Rialachán IPA III. [Leasú 157]



7a. Leis an Rialachán seo, rannchuideofar le gníomhaíochtaí arna mbunú faoi Rialachán 

Eoraip na Cruthaitheachta. Tarraingeofar suas aon doiciméad clársceidealaithe amháin 

ón Rialachán seo le haghaidh seacht mbliana, agus beidh cistí ó RialachánIPA III ina 

gcuid den chlársceidealú sin. Beidh feidhm ag Rialachán Eoraip na Cruthaitheachta 

maidir le húsáid na gcistí sin.. [Leasú 158]



Airteagal 12

Doiciméid chlársceidealaithe le haghaidh cláir gheografacha

-1. Cumhachtaítear don Choimisiún gníomhartha tarmligthe a ghlacadh i gcomhréir le 

hAirteagal 34 chun eilimintí neamhriachtanacha den Rialachán seo a fhorlíonadh trí 

chreataí a bhunú le haghaidh gach cláir ilbhliantúil tíre agus iltíre ar leith. Sna 

creatfhorálacha sin, déanfar:

(a) na réimsí tosaíochta as measc na réimsí a shainítear in Airteagail 9a agus 15b a 

shonrú;

(b) cuspóirí sonracha mionsonraithe agus intomhaiste do gach clár a leagan síos;

(c) torthaí ionchasacha le spriocanna intomhaiste a shocrú, chomh maith le táscairí 

feidhmíochta soiléire agus sonracha a bheidh nasctha leis na cuspóirí;

(d) leithdháileadh airgeadais táscach, idir leithdháileadh foriomlán agus 

leithdháileadh in aghaidh gach réimse tosaíochta, a leagan amach;

(e) modúlachtaí comhair a bhunú, lena n-áirítear rannchuidithe leis an Ráthaíocht do 

Ghníomhaíochtaí Seachtracha. [Leasú 159]



1. Cuirfear an Rialachán seo chun feidhme i gcás cláir gheografacha le cláir thíre agus 

iltíortha ilbhliantúla tháscacha. [Leasú 160]

2. Leagfar amach sna cláir ilbhliantúla tháscacha na limistéir thosaíochta arna roghnú le 

haghaidh maoiniú ón Aontas, na cuspóirí sonracha, na torthaí a bhfuiltear ag súil leo, 

táscairí feidhmíochta soiléire sonracha agus na leithdháiltí táscacha airgeadais, go 

foriomlán agus in aghaidh an limistéir tosaíochta araon.  [Leasú 161]

3. Beidh na cláir ilbhliantúla tháscacha a fhorbairt ar na nithe seo a leanas: [Leasú 162]

(-a) tuarascáil ina mbeidh anailís i gcomhréir le hAirteagal 11(2) ar riachtanais, 

acmhainneachtaí, gealltanais agus feidhmíocht na tíre comhpháirtíochta nó na 

dtíortha comhpháirtíochta i dtrácht agus an tionchar féideartha atá ag maoiniú ón 

Aontas, chomh maith le ceann amháin nó níos mó díobh seo a leanas: [Leasú 163]

(a) straitéis náisiúnta nó réigiúnach i bhfoirm plean forbartha náisiúnta nó doiciméid den 

chineál sin a bheidh bunaithe ar chomhairliúchán fónta leis an bpobal áitiúil agus 

leis an tsochaí shibhialta agus a mbeidh glacadh leis ag an gCoimisiún mar bhonn 

don chlár ilbhliantúil táscach comhfhreagrach, tráth a ghlacfar an doiciméad 

deireanach sin a luadh; [Leasú 164]

(b) creat-doiciméad ina leagfar síos an beartas de chuid an Aontais i leith an 

chomhpháirtí nó na gcomhpháirtithe lena mbaineann, lena n-áirítear doiciméad 

comhpháirteach idir an tAontas agus Ballstáit; [Leasú 165]

(c) doiciméad comhpháirteach idir an tAontas agus an comhpháirtí nó na comhpháirtithe 

lena mbaineann ina leagfar amach tosaíochtaí coiteanna. 



4. Chun tionchar an chomhair chomhpháirtigh san Aontas a mhéadú, i gcás inar féidir, beidh 

doiciméad clársceidealaithe comhpháirteach ann a ghabhfaidh ionad dhoiciméid 

chomhpháirteacha an Aontais agus na mBallstát. Féadfaidh doiciméad clársceidealaithe 

comhpháirteach teacht in ionad chlár ilbhliantúil táscach an Aontais, ar choinníoll go 

ndéantar é a fhormheas i ngníomh a ghlactar i gcomhréir le hAirteagal 14 agus go 

gcomhlíonann sé Airteagail 10 agus 11, go bhfuil na heilimintí ann a liostaítear i mír 2 den 

Airteagal seo agus go leagtar amach ann roinnt an tsaothair idir an tAontas agus na 

Ballstáit. [Leasú 166]

4a. Sna cláir ilbhliantúla, féadfar foráil do mhéid cistí, nach mó ná 5% den mhéid iomlán, 

nach leithdháiltear ar réimse tosaíochta ná ar thír chomhpháirtíochta ná ar ghrúpa 

de thíortha comhpháirtíochta. Déanfar na cistí sin a ghealladh i gcomhréir le hAirteagal 

21. [Leasú 167]



Airteagal 13

Doiciméid chlársceidealaithe le haghaidh cláir théamacha

-1. Cumhachtaítear don Choimisiún gníomhartha tarmligthe a ghlacadh i gcomhréir le 

hAirteagal 34 chun eilimintí neamhriachtanacha den Rialachán seo a fhorlíonadh trí 

chreataí a bhunú le haghaidh gach cláir ilbhliantúil téamach ar leith. Sna 

creatfhorálacha sin, déanfar:

(a) na réimsí tosaíochta as measc na réimsí a shainítear in Airteagail 9b a shonrú;

(b) cuspóirí sonracha mionsonraithe agus intomhaiste do gach clár a leagan síos;

(c) torthaí ionchasacha le spriocanna intomhaiste a shocrú, chomh maith le táscairí 

feidhmíochta soiléire agus sonracha a bheidh nasctha leis na cuspóirí;

(d) leithdháileadh airgeadais táscach, idir leithdháileadh foriomlán agus 

leithdháileadh in aghaidh gach réimse tosaíochta, a leagan amach;

(e) modúlachtaí comhair a bhunú. [Leasú 168]

1. Cuirfear an Rialachán seo chun feidhme i gcás cláir théamacha le cláir thíre agus iltíortha 

ilbhliantúla tháscacha. [Leasú 169]



2. Leagfar amach sna cláir ilbhliantúla tháscacha le haghaidh na gclár téamach straitéis an 

Aontais, na tosaíochtaí arna roghnú lena maoiniú ag an Aontas, na cuspóirí sonracha, na 

torthaí a bhfuiltear ag súil leo, táscairí feidhmíochta soiléire sonracha, an staid idirnáisiúnta 

agus gníomhaíochtaí na bpríomh-chomhpháirtithe i leith an téama lena mbaineann. 

[Leasú 170]

I gcás inarb infheidhme, leagfar síos acmhainní agus tosaíochtaí maidir le hidirghabháil 

don rannpháirtíocht i dtionscnaimh dhomhanda.

Leagfar amach an leithdháileadh airgeadais táscach, go foriomlán, de réir réimse comhair 

agus de réir tosaíochta sna cláir ilbhliantúla tháscacha le haghaidh cláir théamacha . I gcás 

inarb iomchuí, féadfar an leithdháileadh táscach airgeadais sin a léiriú i bhfoirm raoin. 

[Leasú 171]

Na creatfhorálacha dá dtagraítear in Airteagail 12 agus 13, déanfar iad a fhorbairt ar 

thuarascáil ina mbeidh anailís ar an staid idirnáisiúnta agus ar ghníomhaíochtaí na 

bpríomhpháirtithe don téama i dtrácht agus ina léirítear na torthaí a meastar a 

thiocfaidh ón gclár. [Leasú 172]

2a. Sna cláir ilbhliantúla, féadfar foráil do mhéid cistí, nach mó ná 5% den mhéid iomlán, 

nach leithdháiltear ar réimse tosaíochta ná ar thír chomhpháirtíochta ná ar ghrúpa 

de thíortha comhpháirtíochta. Déanfar na cistí sin a ghealladh i gcomhréir le hAirteagal 

21. [Leasú 173]



Airteagal 14

Cláir ilbhliantúla tháscacha a ghlacadh agus a leasú [Leasú 174]

1. Glacfaidh an Coimisiún páipéir straitéise Cumhachtaítear don Choimisiún gníomhartha 

tarmligthe a ghlacadh i gcomhréir le hAirteagal 34 chun eilimintí neamhriachtanacha 

den Rialachán seo a fhorlíonadh trí chreataí a bhunú le haghaidh na gclár ilbhliantúil 

dá dtagraítear in Airteagal 12 agus Airteagal 13 trí bhíthin gníomhartha cur chun feidhme. 

Déanfar na gníomhartha tarmligthe sin a ghlacadh i gcomhréir leis an nós imeachta dá 

dtagraítear in Airteagal 34. Beidh feidhm ag an nós imeachta seo freisin maidir leis na 

hathbhreithnithe dá dtagraítear i míreanna 3, 4 agus 5 den Airteagal seo, a bhfuil sé 

d’éifeacht acu go modhnaíonn siad go suntasach ábhar an chláir ilbhliantúil tháscaigh. 

[Leasú 175]

2. Nuair a bheidh na doiciméid don chlársceidealú ilbhliantúil comhpháirteach dá dtagraítear 

in Airteagal 12 á nglacadh, ní bheidh feidhm ag an ngníomh tarmligthe ach maidir le 

rannchuidiú an Aontais leis an doiciméad don chlársceidealú ilbhliantúil comhpháirteach. 

[Leasú 176]



3. Féadfar cláir ilbhliantúla tháscacha le haghaidh cláir gheografacha a athbhreithniú i gcás 

inar gá ar mhaithe le cur chun feidhme éifeachtach, go háirithe nuair a bheidh athruithe 

substaintiúla ar an gcreat beartais dá dtagraítear in Airteagal 7 nó tar éis cás géarchéime nó 

iar-ghéarchéime. [Leasú 177]

4. Féadfar cláir Na cláir ilbhliantúla geografacha agus théamacha, rachaidh siad in éag an 

30 Meitheamh 2025 ar a dhéanaí. Faoin 30 Meitheamh 2025, déanfaidh an Coimisiún 

cláir ilbhliantúla nua a ghlacadh a bheidh bunaithe ar na torthaí, fionnachtana agus 

conclúidí ón meastóireacht lártéarma dá dtagraítear in Airteagal 7 32.. [Leasú 178]

5. Ar mhórchúiseanna práinne a bhfuil údar iomchuí leo, amhail géarchéimeanna nó bagairtí 

láithreacha don daonlathas, don smacht reachta, do chearta an duine nó do shaoirsí 

bunúsacha, féadfaidh an Coimisiún cláir ilbhliantúla tháscacha dá dtagraítear in 

Airteagal 12 agus Airteagal 13 den Rialachán seo le gníomhartha tarmligthe arna nglacadh 

i gcomhréir leis an nós imeachta éigeandála dá dtagraítear in Airteagal 35(4).  [Leasú 179]



Airteagal 15

An cúlchiste um dhúshláin agus tosaíochtaí atá ag teacht chun cinn

1. An méid dá dtagraítear in Airteagal 6(3), déanfar é a úsáid  inter alia i gcásanna cuí-

réasúnaithe, le tosaíocht á tabhairt do na tíortha is mó atá i ngátar, agus le 

comhlántacht agus comhsheasmhacht iomlán leis na gníomhartha a ghlactar faoin 

Rialachán seo: [Leasú 180]

(a) chun a áirithiú go bhfreagróidh an tAontas go hiomchuí i gcás riachtanais gan 

choinne nach bhfuil clúdaithe ag cláir ná ag doiciméid chlársceidealaithe; 

[Leasú 181]

(b) chun aghaidh a thabhairt ar riachtanais nua nó ar dhúshláin atá ag teacht chun cinn, 

amhail iad siúd ag teorainneacha an Aontais nó a chomharsan nó iad siúd i dtríú 

tíortha atá nasctha le staideanna géarchéime, bíodh sin ina ghéarchéim nádúrtha nó 

ina ghéarchéim de dhéantús an duine, agus iar-ghéarchéime nó brú imirce le 

feiniméin imirce, go háirithe easáitiú éigeantais; [Leasú 182]

(c) chun tionscnaimh nó tosaíochtaí nua faoi stiúir an Aontais a chur chun cinn nó 

freagairt dóibh. [Leasú 183]

2. Socrófar úsáid na gcistí sin i gcomhréir leis na nósanna imeachta a leagtar síos in 

Airteagal 14 agus Airteagal 21.



Airteagal 15a

Cúnamh a chur ar fionraí

1. Gan dochar do na forálacha maidir le cúnamh a chur ar fionraí a bheidh i 

gcomhaontuithe le tíortha agus réigiúin chomhpháirtíochta, más rud é go mainníonn tír 

chomhpháirtíochta go leanúnach déanamh de réir phrionsabail an daonlathais, an 

smachta reachta, an dea-rialachais, na hurraime do chearta an duine agus do chearta 

bunúsacha, nó na gcaighdeán sábháilteachta núicléiche, cumhachtófar don 

Choimisiún, i gcomhréir le hAirteagal 34, gníomhartha tarmligthe a ghlacadh trína 

leasaítear Iarscríbhinn VII-a, trí thír chomhpháirtíochta a chur leis an liosta de thíortha 

comhpháirtíochta a bhfuil cúnamh ón Aontas curtha ar fionraí ina leith nó curtha ar 

fionraí go páirteach ina leith. I gcás fionraí pháirteach, sonrófar na cláir a mbeidh 

feidhm ag an bhfionraí maidir leo..

2. I gcás ina bhfaigheann an Coimisiún nach bhfuil feidhm a thuilleadh ag na cúiseanna 

lena dtugtar bonn cirt do chúnamh a chur ar fionraí, cumhachtófar dó gníomhartha 

tarmligthe a ghlacadh, i gcomhréir le hAirteagal 34, chun Iarscríbhinn VII-a leasú chun 

cúnamh ón Aontas a athbhunú.

3. I gcásanna d’fhionraí pháirteach, bainfear úsáid as cúnamh ón Aontas go príomha 

chun tacú le heagraíochtaí den tsochaí shibhialta agus le gníomhaithe neamhstáit i 

ndáil le bearta a bhfuil sé mar aidhm leo cearta an duine agus saoirsí bunúsacha a chur 

chun cinn agus tacú le próisis daonlathaithe agus idirphlé i dtíortha comhpháirtíochta..

4. I ndéanamh a chinntí dó, tabharfaidh an Coimisiún aird chuí ar rúin ábhartha ó 

Pharlaimint na hEorpa. [Leasú 184]



Caibidil II

Forálacha sonracha maidir leis an gComharsanacht

Airteagal 15b

Cuspóirí sonracha don limistéar comharsanachta

1. I gcomhréir le hAirteagail 3 agus 4, beidh na cuspóirí seo a leanas ag gabháil leis an 

tacaíocht ón Aontas faoin Rialachán seo a thabharfar sa limistéar Comharsanachta:

(a) feabhas a chur ar chomhar agus úinéireacht pholaitiúil Bheartas 

Comharsanachta na hEorpa ag an Aontas agus ag a thíortha comhpháirtíochta;

(b) tacú le comhaontuithe comhlachais, nó comhaontuithe eile atá ann cheana féin nó 

a bheidh ann amach anseo, agus cláir oibre chomhlachais agus tosaíochtaí 

comhpháirtíochta atá comhaontaithe ar bhonn comhpháirteach nó doiciméid 

choibhéiseacha a chur chun feidhme;

(c) daonlathas, forbairt stáit, dea-rialachas, an smacht reachta agus cearta an duine a 

neartú agus a chomhdhlúthú, chomh maith le cur chun cinn a dhéanamh ar 

bhealach níos éifeachtaí chun athchóirithe atá comhaontaithe i bhformáidí 

frithpháirteacha a chur chun feidhme;

(d) an chomharsanacht a chobhsú ó thaobh polaitíochta, eacnamaíochta agus 

slándála de;



(e) comhar réigiúnach a fheabhsú, go háirithe faoi chuimsiú Chomhpháirtíocht an 

Oirthir, an Aontais don Réigiún Meánmhuirí, agus comhoibriú ar fud limistéar na 

Comharsanachta Eorpaí mar aon le comhar trasteorann;

(f) cur chun cinn a dhéanamh ar chothú muiníne, dea-chaidreamh comharsanúil 

agus bearta eile a rannchuidíonn leis an tslándáil faoin uile chló agus ar chosc 

agus réiteach coinbhleachtaí, lena n-áirítear coinbhleachtaí atá ar siúl le fada, ar 

thacaíocht a thabhairt do phobail a bhfuil na coinbhleachtaí ag cur isteach orthu 

agus don atógáil, agus ar urraim don iltaobhachas agus don dlí idirnáisiúnta;

(g) comhpháirtíocht neartaithe le sochaithe a chur chun cinn idir an tAontas agus na 

tíortha comhpháirtíochta, lena n-áirítear soghluaisteacht fheabhsaithe agus 

teagmháil idir daoine, go háirithe i dtaca le gníomhaíochtaí cultúrtha, 

oideachasúla, gairmiúla agus spóirt;

(h) borradh a chur faoin gcomhar a mhéid a bhaineann le himirce rialta agus le 

himirce neamhrialta;



(i) lánpháirtiú comhleanúnach i margadh inmheánach an Aontais a bhaint amach 

mar aon le comhar feabhsaithe earnála agus trasearnála, lena n-áirítear trí 

chomhfhogasú reachtach agus cóineasú rialála i dtreo chaighdeáin an Aontais 

agus i dtreo caighdeán idirnáisiúnta ábhartha eile agus feabhas a chur ar rochtain 

ar an margadh lena n-áirítear trí limistéir shaorthrádála dhoimhne agus 

chuimsitheacha, trí fhorbairt institiúidí gaolmhara agus trí infheistíochtaí;

(j) tacú le forbairt eacnamaíoch agus shóisialta atá inbhuanaithe, cuimsitheach agus 

tairbheach ar bhonn sóisialta do chách trí chruthú post agus infhostaitheacht a 

chur chun cinn, go háirithe do dhaoine óga;

(k) rannchuidiú le cur chun feidhme Chomhaontú Pháras trí chomhar a neartú 

maidir le slándáil fuinnimh agus trí chuspóirí le haghaidh fuinneamh inathnuaite, 

fuinneamh inbhuanaithe agus éifeachtúlacht fuinnimh a chur chun cinn;

(l) spreagadh a thabhairt i dtaobh creata téamacha a bhunú le tíortha 

comharsanacha de chuid na dtíortha comhpháirtíochta comharsanacha chun 

aghaidh a thabhairt ar dhúshláin atá i gcoiteann acu, amhail imirce, fuinneamh, 

slándáil agus sláinte. [Leasú 185]



Airteagal 16

Doiciméid chlársceidealaithe agus critéir leithdháilte

1. I gcás tíortha comhpháirtíochta a liostaítear in Iarscríbhinn I, is as na limistéir atá luaite i 

ndoiciméid dá dtagraítear in Airteagal 12(3)(c), i gcomhréir le limistéir chomhair an 

limistéir Comharsanachta a leagtar amach in Iarscríbhinn II a roghnófar na limistéir 

thosaíochta i leith cistiú ón Aontas den chuid is mó.

2. De mhaolú ar Airteagal 11(2), tabharfar tacaíocht ón Aontas faoi chláir gheografacha sa 

limistéar Comharsanachta a i bhfoirmeacha agus suimeanna éagsúla, agus na heilimintí seo 

a leanas a chur san áireamh lena léirítear, i gcás na tíre comhpháirtíochta:

(a) a riachtanais, amhail daonra agus an leibhéal forbartha; 

(b) a tiomantas agus dul chun cinn i leith cuspóirí polaitiúla, eacnamaíocha, comhshaoil 

agus athchóirithe sóisialta atá comhaontaithe go comhpháirteach a chur chun 

feidhme; [Leasú 186]

(c) a tiomantas agus dul chun cinn i leith daonlathas domhain agus inbhuanaithe a 

fhorbairt, lena n-áirítear cearta an duine, dea-rialachas, cloí leis an smacht 

reachta agus an comhrac in aghaidh an éillithe a chur chun cinn; [Leasú 187]

(ca) a tiomantas i leith an iltaobhachais; [Leasú 188]

(d) a comhpháirtíocht leis an Aontas, lena n-áirítear leibhéal uaillmhéine na 

comhpháirtíochta sin; 

(e) a hacmhainn ionsúcháin agus an tionchar a d’fhéadfadh a bheith ag an tacaíocht ón 

Aontas faoin Rialachán seo uirthi. 

3. Léireofar an tacaíocht dá dtagraítear i mír 2 sna doiciméid ilbhliantúla chlársceidealaithe 

dá dtagraítear in Airteagal 12. 

3a. Maidir le tacaíocht ón Aontas do thíortha comhpháirtíochta a liostaítear in Iarscríbhinn 

I, déanfar é a chur i bhfeidhm i gcomhlíonadh an phrionsabail cómhaoiniúcháin a 

leagtar amach in Airteagal 190 den Rialachán Airgeadais. [Leasú 189]



Airteagal 17

Cur chuige ar bhonn feidhmíochta

1. Go táscach, déanfar I gcás 10 % ar a laghad den imchlúdach airgeadais a leagtar amach in 

Airteagal 4(2)(a) 6(2)(a) an chéad fhleasc, chun na leithdháiltí tíre dá dtagraítear in 

Airteagal 12 a fhorlíonadh, déanfar é a leithdháileadh ar thíortha comhpháirtíochta a 

liostaítear in Iarscríbhinn I chun an cur chuige ar bhonn feidhmíochta a chur chun feidhme 

i bhfeidhm. Déanfar na leithdháiltí ar bhonn feidhmíochta a chinneadh de réir a ndul chun 

cinn i dtreo an daonlathais, chearta an duine, an smachta reachta, an dea-rialachais, an 

chomhair i leith imirce shábháilte, rianúil agus rialta, an rialachais eacnamaíoch agus 

chur chun feidhme na n-athchóirithe atá comhaontaithe. Déanfar dul chun cinn tíortha 

comhpháirtíochta a mheasúnú go bliantúil, mar aon le bainteacht ghníomhach na sochaí 

sibhialta, go háirithe trí bhíthin tuarascála ar dhul chun cinn de réir tíre ina n-áirítear 

treochtaí i gcomparáid le blianta roimhe sin. [Leasú 190]

1a. Maidir le cur i bhfeidhm an chur chuige feidhmíocht-bhunaithe faoin Rialachán seo, 

beidh sé faoi réir malartuithe tráthrialta tuairimí i bParlaimint na hEorpa agus sa 

Chomhairle. [Leasú 191]

2. Ní bheidh feidhm ag an gcur chuige ar bhonn feidhmíochta maidir le tacaíocht don tsochaí 

shibhialta, teagmhálacha duine le duine, lena n-áirítear comhar idir na h-údaráis áitiúla, 

tacaíocht chun feabhas a chur ar chearta an duine ná bearta tacaíochta a bhaineann le 

géarchéim. I gcás meath tromchúiseach nó leantach ar an daonlathas, ar chearta an duine 

nó ar an smacht reachta, féadfar déanfar an tacaíocht do na gníomhaíochtaí sin a mhéadú, i 

gcás inarb iomchuí. [Leasú 192]

2a. Déanfaidh an Coimisiún agus SEGS athbhreithniú ar an tacaíocht fheidhmíocht-

bhunaithe i gcás ina dtiocfaidh meath tromchúiseach nó leantach ar an daonlathas, ar 

chearta an duine nó ar an smacht reachta. [Leasú 193]

2b. Déanfaidh an Coimisiún gníomh tarmligthe a ghlacadh i gcomhréir le hAirteagal 34 

chun an Rialachán seo a fhorlíonadh trí chreat modheolaíochta an chur chuige 

feidhmíocht-bhunaithe a bhunú. [Leasú 194]



Airteagal 18

Comhar trasteorann

1. Cumhdóidh comhar trasteorann, mar a shainmhínítear in Airteagal 2(3), comhar ag 

teorannacha cóngaracha talún agus mara, comhar trasnáisiúnta thar chríocha trasnáisiúnta 

níos mó, comhar muirí thart ar imchuacha farraige, chomh maith le comhar idir-réigiúnach. 

Beidh sé mar aidhm sa chomhar trasteorann a bheith comhleanúnach le cuspóirí na 

straitéisí macra-réigiúnacha agus na bpróiseas lánpháirtithe réigiúnacha atá ann 

cheana agus a bheidh ann amach anseo. [Leasú 195]

2. Ranníocfaidh an limistéar Comharsanachta le cláir comhair trasteorann dá dtagraítear i mír 

a 1, a chomhaoiníonn Ciste Forbraíochta Réigiúnaí na hEorpa faoi chuimsiú Rialacháin 

(AE) …/… ó Pharlaimint na hEorpa agus ón gComhairle47 (‘Rialachán CCE). Leithdáilfear 

4 % den imchlúdach airgeadais go táscach don limistéar Comharsanachta chun tacaíocht a 

thabhairt do na cláir sin.

3. Déanfar ranníocaíochtaí le cláir comhair trasteorann a shocrú agus a úsáid de bhun 

Airteagal 10(3) den Rialachán CCE.

47 COM(2018)0374 Togra le haghaidh Rialachán ó Pharlaimint na hEorpa agus ón 
gComhairle maidir le forálacha sonracha maidir le sprioc an chomhair chríochaigh 
Eorpaigh (Interreg) lena dtacaíonn Ciste Forbraíochta Réigiúnaí na hEorpa agus ionstraimí 
maoiniúcháin sheachtraigh..



4. Ní bheidh ráta athmhaoiniúcháin os cionn 90 % de chaiteachas incháilithe cláir comhair 

trasteorann. Is é 100 % an ráta cómhaoiniúcháin a bheidh ann le haghaidh cúnamh 

teicniúil.

5. Socrófar réamh-mhaoiniú le haghaidh cláir comhair trasteorann sa chlár oibre de réir 

riachtanais dtríú tíortha rannpháirteacha agus na gcríoch rannpháirteach agus féadfar é a 

shocrú os cionn an chéatadáin dá dtagraítear in Airteagal 49 den Rialachán CCE. 

6. Déanfar doiciméad ilbhliantúil táscach straitéise le haghaidh comhar trasteorann ina leagfar 

amach na heilimintí dá dtagraítear in Airteagal 12(2) den Rialachán seo, déanfar é a 

ghlacadh i gcomhréir le hAirteagal 10(1) den Rialachán CCE.

7. I gcás ina scoirfear de chláir comhair trasteorann i gcomhréir le hAirteagal 12 den 

Rialachán CCE, féadfar aon tacaíocht ón limistéar Comharsanachta don chlár ar scoireadh 

de a bheidh ar fáil fós a úsáid chun aon ghníomhaíocht eile faoin limistéar Comharsanachta 

a mhaoiniú.



Caibidil III

Pleananna gníomhaíochta, bearta agus modhanna cur chun feidhme Forghníomhú[Leasú 196]

Airteagal 19

Pleananna gníomhaíochta agus bearta

1. Déanfaidh an Coimisiún pleananna gníomhaíochta nó bearta bliantúla nó ilbhliantúla a 

ghlacadh. Féadfaidh na bearta a bheith i bhfoirm bearta aonair, bearta speisialta, bearta 

tacaíochta nó bearta cúnaimh eisceachtúil. Sna pleananna gníomhaíochta agus sna bearta 

sin, sonrófar le haghaidh gach gníomhaíochta na cuspóirí atá á saothrú, na torthaí agus na 

príomhghníomhaíochtaí a bhfuiltear ag dréim leo, na modhanna cur chun feidhme i 

bhfeidhm, an buiséad agus aon chaiteachais tacaíochta gaolmhara.. [Leasú 197]

2. Beidh pleananna gníomhaíochta bunaithe ar chláir chlársceidealaithe, ach amháin i 

gcásanna dá dtagraítear i mír 3 agus mír 4. 

I gcás inar gá, féadfar gníomhaíocht a ghlacadh mar bheart aonair sula nglacfar na cláir 

ghníomhaíochta nó tar a éis sin. Beidh bearta aonair bunaithe ar chláir chlársceidealaithe, 

ach amháin i gcásanna dá dtagraítear i mír 3 agus i gcásanna eile a bhfuil údar iomchuí leo. 

I gcás riachtanais nó imthosca gan choinne, agus nuair nach féidir cistiú a fháil ó fhoinsí 

atá níos iomchuí, cumhachtaítear don Choimisiún gníomhartha tarmligthe a ghlacadh i 

gcomhréir le hAirteagal 34 lena leagtar síos bearta speisialta nach bhforáiltear maidir leo 

bhfuil bunaithe ar na doiciméid clársceidealaithe. [Leasú 198]



3. Féadfar pleananna gníomhaíochta bliantúla nó ilbhliantúla agus bearta aonair a úsáid chun 

gníomhaíochtaí mearfhreagartha dá dtagraítear in Airteagal 4(4)(b) agus (c) a chur chun 

feidhme a fhorghníomhú. [Leasú 199]

4. Féadfaidh an Coimisiún bearta cúnaimh eisceachtúil a ghlacadh le haghaidh bearta 

mearfhreagartha dá dtagraítear in Airteagal 4(4)(a). 

Féadfaidh beart eisceachtúil um chúnamh maireachtáil suas le 18 mí agus féadfar sé mhí sa 

bhreis, suas le huastréimhse iomlán 30 mí, a chur leis dhá uair i gcás bacainní oibiachtúla 

gan choinne ar a chur chun feidhme, ar choinníoll nach dtiocfaidh méadú ar an tsuim 

airgeadais a bhaineann leis an mbeart. [Leasú 200]

I gcásanna géarchéime agus coinbhleachta fada, féadfaidh an Coimisiún an dara beart 

eisceachtúil um chúnamh a ghlacadh de thréimhse suas le 18 mí. I gcásanna a bhfuil údar 

iomchuí leo féadfaidh bearta a ghlacadh i gcás inar gá gníomhaíocht an Aontais a bheith 

leanúnach agus nach féidir í a áirithiú le modhanna eile.  [Leasú 201]

4a. Bearta a dhéantar faoi Airteagal 19 (3) agus (4), féadfaidh ré de suas go dtí 18 mí a 

bheith ag gabháil leo, agus féadfar an ré sin a fhadú faoi dhó ar feadh tréimhse suas go 

dtí sé mhí, go dtí uastréimhse iomlán 30 mí, i gcás bacainní oibiachtúla agus gan 

choinne a bheith ann don fhorghníomhú, ar choinníoll nach dtiocfaidh aon mhéadú ar 

an méid airgeadais a bhaineann leis an mbeart.

I gcásanna de géarchéim agus coinbhleacht atá ann le fada, féadfaidh an Coimisiún an 

dara beart um chúnamh eisceachtúil a ghlacadh le haghaidh ré de suas le 18 mí. I 

gcásanna a bhfuil údar cuí leo, féadfar bearta breise a ghlacadh i gcás inar 

bunriachtanach leanúnachas ghníomhaíocht an Aontais faoin mír seo agus nach féidir í 

a áirithiú ar bhealaí eile. [Leasú 202]



Airteagal 20

Bearta tacaíochta

1. Sa mhaoiniú ón Aontas, féadfar caiteachas tacaíochta le haghaidh fhorghníomhú 

na hionstraime agus bhaint amach a cuspóirí a chumhdach, lena n-áirítear tacaíocht 

riaracháin a bhaineann le gníomhaíochtaí ullmhúcháin, leantacha, faireacháin, rialaithe, 

iniúchóireachta agus meastóireachta atá riachtanach le haghaidh an fhorghníomhaithe sin, 

mar aon le caiteachas ag an gceannáras agus ag toscaireachtaí an Aontais ar an tacaíocht 

riaracháin is gá le haghaidh an chláir agus chun na hoibríochtaí a mhaoinítear faoin 

Rialachán seo, lena n-áirítear gníomhaíochtaí faisnéise agus chumarsáide, agus córais 

teicneolaíochta faisnéise corparáidí a bhainistiú. [Leasú 203]

2. Nuair nach mbeidh caiteachas tacaíochta ina chuid de na pleananna gníomhaíochta ná na 

bearta dá dtagraítear in Airteagal 21, glacfaidh an Coimisiún, i gcás inarb infheidhme, 

bearta tacaíochta. Féadfar na nithe seo a leanas a chumhdach faoi bhearta tacaíochta:

(a) staidéir, cruinnithe, faisnéis, múscailt feasachta, oiliúint, ullmhúchán agus malartú 

ceachtanna a foghlaimíodh agus dea-chleachtas, gníomhaíochtaí foilsithe agus aon 

chaiteachas eile ar riarachán nó ar chúnamh teicniúil is gá chun gníomhaíochtaí a 

chlársceidealú agus a bhainistiú, lena n-áirítear saineolaithe seachtracha a íoctar;

(b) gníomhaíochtaí taighde agus nuálaíochta agus staidéir ar shaincheisteanna iomchuí 

agus a scaipeadh;

(c) caiteachais a bhaineann le soláthar faisnéise agus gníomhaíochtaí cumarsáide, lena 

n-áirítear straitéisí cumarsáide a fhorbairt mar aon le cumarsáid chorparáideach agus 

infheictheacht thosaíochtaí polaitiúla an Aontais.



Airteagal 21

Pleananna gníomhaíochta agus bearta a ghlacadh

1. Glacfar Déanfar pleananna gníomhaíochta agus bearta trí bhíthin gníomhartha cur chun 
feidhme arna nglacadh ghlacadh trí bhíthin cinneadh ón gCoimisiún i gcomhréir leis an 
nós imeachta scrúdúcháin dá dtagraítear in Airteagal 35(2) Rialachán Airgeadais. 
[Leasú 204]

2. Ní gá an nós imeachta dá dtagraítear i mír 1 a úsáid i gcás:

(a) pleananna gníomhaíochta, bearta aonair agus bearta tacaíochta nach mó ná 

EUR 10 milliún an maoiniú ón Aontas lena n-aghaidh; 

(b) bearta speisialta agus pleananna gníomhaíochta agus bearta a glacadh chun 

gníomhaíochtaí mearfhreagartha a chun chun feidhme nach mó ná EUR 20 milliún 

an maoiniú ón Aontas lena n-aghaidh;

(c) ar choinníoll nach mbeidh éifeacht mhór ag na leasuithe sin ar chuspóirí an bhirt lena 

mbaineann.

(i) athrú ar an modh cur chun feidhme;

(ii) athshannadh cistí idir gníomhaíochtaí atá i gclár gníomhaíochta; 

(iii) méaduithe nó laghduithe nach mó ná 20 % den bhuiséad tosaigh agus nach mó 

ná EUR 10 milliún ar bhuiséad beart agus clár gníomhaíochta;

I gcás pleananna agus bearta gníomhaíochta ilbhliantúil, is infheidhme na tairseacha dá 

dtagraítear i mír (2)(a), (b) agus (c)(iii) ar bhonn bliantúil. 

I gcás ina nglacfar iad i gcomhréir leis an mír seo, cuirfear pleananna gus bearta 

gníomhaíochta, cé is moite de bhearta cúnaimh eisceachtúil, agus leasuithe teicniúla in iúl 

faoi cheann mí amháin ó ghlacfar iad do Pharlaimint na hEorpa agus do na Ballstáit tríd an 

gcoiste ábhartha dá dtagraítear in Airteagal 35. [Leasú 205]



3. Sula nglacfar bearta cúnaimh eisceachtúil nach mó ná EUR 20 milliún, nó sula gcuirfear 

síneadh leo, cuirfidh an Coimisiún an Chomhairle ar an eolas faoina gcineál agus faoina 

gcuspóirí agus faoi na suimeanna airgeadais atá beartaithe. Cuirfidh an Coimisiún an 

Chomhairle ar an eolas sula ndéanfaidh sé athruithe substainteacha ar bhearta cúnaimh 

eisceachtúil a glacadh cheana. Cuirfidh an Coimisiún san áireamh cur chuige ábhartha 

beartais na Comhairle agus Pharlaimint na hEorpa maidir le pleanáil na mbeart sin, agus 

maidir lena gcur i bhfeidhm ina dhiaidh sin, ar mhaithe le comhchuibheas ghníomhaíocht 

sheachtrach an Aontais. [Leasú 206]

Cuirfidh Déanfaidh an Coimisiún Parlaimint na hEorpa a chur ar an eolas láithreach faoi 

phleanáil na mbeart de bhun an Airteagail seo, lena n-áirítear na suimeanna airgeadais a 

mheastar a bheidh i gceist, agus cuirfidh sé Parlaimint na hEorpa ar an eolas freisin nuair a 

bheidh athruithe suntasacha nó fadaithe á dhéanamh aige ar an gcúnamh sin. A luaithe is 

féidir i ndiaidh beart a ghlacadh nó a mhodhnú go substainteach, agus in aon chás 

laistigh d’aon mhí amháin tar éis a dhéanta, tuairisceoidh an Coimisiún do Pharlaimint 

na hEorpa agus don Chomhairle agus tabharfaidh sé forléargas ar chineál agus ar 

réasúnaíocht an bhirt a glacadh, a ré, a bhuiséad agus a chomhthéacs, lena n-áirítear 

comhlántacht an bhirt sin le cúnamh eile ón Aontas, bíodh an cúnamh sin á thabhairt 

cheana nó é a bheith pleanáilte. Maidir le bearta le haghaidh cúnamh eisceachtúil, 

tabharfaidh an Coimisiún le fios freisin cé acu a áiritheoidh sé nó nach n-áiritheoidh sé, 

a mhéid a áiritheoidh sé, agus cén chaoi a n-áiritheoidh sé, leanúnachas an bheartais 

arna fhorghníomhú tríd an gcúnamh eisceachtúil trí bhíthin cúnamh meántéarmach 

agus fadtéarmach faoin Rialachán seo.. [Leasú 207]



3a. Sula ndéanfaidh sé pleananna gníomhaíochta agus bearta nach bhfuil bunaithe ar 

dhoiciméid chlársceidealaithe a ghlacadh de bhun Airteagal 19(2), cé is moite de na 

cásanna dá dtagraítear in Airteagal 19 (3) agus (4), glacfaidh an Coimisiún gníomh 

tarmligthe i gcomhréir le hAirteagal 34 chun an Rialachán seo a fhorlíonadh trína 

leagan síos cad iad na cuspóirí sonracha a bheidh le saothrú, na torthaí a bhfuiltear ag 

dréim leo, na hionstraimí a bheidh le húsáid, na príomhghníomhaíochtaí agus 

leithdháiltí táscacha airgeadais na bpleananna gníomhaíochta agus na mbeart sin. 

[Leasú 208]

4. i gcás mórchúiseanna práinne a mbeidh údar iomchuí leo, amhail tubaistí nádúrtha nó de 

dhéanamh an duine nó bagairtí láithreacha don daonlathas, don smacht reachta, do chearta 

an duine nó do shaoirsí bunúsacha, féadfaidh an Coimisiún pleananna gus bearta 

gníomhaíochta a ghlacadh, lena n-áirítear leasuithe ar na cláir agus na pleananna 

gníomhaíochta atá ann cheana, mar gníomhartha cur chun feidhme is infheidhme 

láithreach, i gcomhréir leis an nós imeachta scrúdúcháin dá dtagraítear in Airteagal 35(4). 

[Leasú 209]



5. Déanfar scagadh iomchuí ó thaobh chearta an duine, ó thaobh gnéithe sóisialta agus ó 

thaobh an chomhshaoil, lena n-áirítear i gcás thionchair an athraithe aeráide agus na 

bithéagsúlachta, ar leibhéal na ngníomhaíochtaí, i gcomhréir leis na gníomhartha 

reachtacha is infheidhme de chuid an Aontais, lena n-áirítear Treoir 2011/92/AE ó 

Pharlaimint na hEorpa agus ón gComhairle48 agus le Treoir 85/337/CEE ón gComhairle49, 

arb éard a bheidh iontu, i gcás inarb infheidhme, measúnú ar an tionchar ar an gcomhshaol 

le haghaidh tionscadal atá íogair ó thaobh an chomhshaoil de, go háirithe le haghaidh mór-

bhonneagar nua. [Leasú 210]

Sa bhreis air sin, déanfar measúnuithe tionchair ex ante ó thaobh chearta an duine, ó 

taobh inscne, ó thaobh gnéithe sóisialta agus ó thaobh saothair, mar aon le hanailís ar 

choinbhleachtaí agus measúnú riosca. [Leasú 211]

I gcás inarb ábhartha, déanfar measúnuithe straitéiseacha ó thaobh chearta an duine, ó 

thaobh gnéithe sóisialta agus ó thaobh an chomhshaoil a úsáid i bhforghníomhú na gclár 

earnála. Áiritheofar bainteacht geallsealbhóirí leasmhara leis na measúnuithe sin mar aon 

le rochtain phoiblí ar thorthaí na measúnuithe sin. [Leasú 212]

48 Treoir 2011/92/AE ó Pharlaimint na hEorpa agus ón gComhairle an 13 Nollaig 2011 
maidir le measúnú a dhéanamh ar éifeachtaí tionscadal poiblí agus príobháideach áirithe ar 
an gcomhshaol (códú) (IO L 26, 28.1.2012, lch. 1). 

49 Treoir an 27 Meitheamh 1985 ón gComhairle maidir le measúnú a dhéanamh ar na 
héifeachtaí atá ag tionscadail phoiblí agus phríobháideacha áirithe i ndáil leis an 
gcomhshaol (IO L 175, 05.07.1985, lch. 0040 – 0048).



Airteagal 21a

Cláir chúnaimh ó Pharlaimint na hEorpa

Rachaidh an Coimisiún i mbun idirphlé le Parlaimint na hEorpa, agus cuirfidh sé san áireamh 

tuairimí Pharlaimint na hEorpa i dtaobh réimsí ina bhfuil an Pharlaimint ag rith cláir 

chúnaimh dá cuid féin, amhail forbairt acmhainneachta agus breathnóireacht toghcháin. 

[Leasú 213]



Airteagal 22

Modhanna comhair

1. Is é an Coimisiún a chuirfidh chun feidhme maoiniú na hIonstraime seo, de réir mar a 

fhoráiltear san Rialachán Airgeadais, bíodh sin go díreach le toscaireachtaí de chuid an 

Aontais agus le gníomhaireachtaí feidhmiúcháin, nó go neamhdhíreach, le haon cheann de 

na heintitis a liostaítear in Airteagal 62 (1) (c) den Rialachán Airgeadais.

2. Féadfar maoiniú faoin Rialachán seo a sholáthar trí bhíthin ranníocaíochtaí isteach i gcistí 

idirnáisiúnta, réigiúnacha nó náisiúnta, amhail na cistí a bhunaigh nó a bhainistíonn BEI, 

Ballstáit, tíortha comhpháirtíochta agus réigiúin chomhpháirtíochta nó eagraíochtaí 

idirnáisiúnta nó deontóirí eile.

3. Déanfaidh na heintitis a liostaítear in Airteagal 62(1)(c) den Rialachán Airgeadais agus in 

Airteagal 29(1) den Rialachán seo a n-oibleagáidí tuairiscithe faoi Airteagal 155 den 

Rialachán Airgeadais a chomhlíonadh go bliantúil. Leagtar síos na hoibleagáidí tuairiscithe 

d’aon cheann de na heintitis sin sa chomhaontú réime airgeadais, sa chomhaontú 

ranníocaíochta, sa chomhaontú maidir le ráthaíocht bhuiséadach nó sa chomhaontú 

maoiniúcháin.



4. Féadfar gníomhaíochtaí a mhaoineofar faoi na hIonstraimí a chur chun feidhme trí bhíthin 

cómhaoiniú comhthreomhar nó cómhaoiniú comhpháirteach.

5. I gcás cómhaoiniú comhthreomhar, déantar gníomhaíocht a dheighilt ina líon eilimintí 

inaitheanta agus déanann na comhpháirtithe éagsúla a chuireann cómhaoiniú ar fáil iad sin 

a mhaoiniú ar bhealach a fhágann gur féidir úsáid dheiridh an mhaoinithe a shainaithint 

i gcónaí.

6. I gcás cómhaoiniú chomhpháirteach, déantar costas iomlán gníomhaíochta a chomhroinnt 

idir na comhpháirtithe a chuireann an cómhaoiniú ar fáil agus comhthiomsaítear na 

hacmhainní ar bhealach a fhágann nach féidir an fhoinse maoinithe a shainaithint a 

thuilleadh le haghaidh aon ghníomhaíochta faoi leith a dhéantar mar chuid den 

ghníomhaíocht.



7. Féadfaidh an tAontas agus a chuid comhpháirtithe a bheith ag obair i gcomhar le chéile sna 

caíonna seo a leanas, inter alia:

(a) socruithe triantánacha trína ndéanann an tAontas a chistiú cúnaimh do thír 

chomhpháirtíochta nó do réigiún comhpháirtíochta a chomhordú le tríú tíortha;

(b) bearta comhair riaracháin amhail nascadh idir institiúidí poiblí, údaráis áitiúla, 

comhlachtaí náisiúnta poiblí nó eintitis phríobháideacha dlí a gcuirfear de chúram 

orthu cúraimí seirbhíse poiblí Ballstáit agus cúraimí seirbhíse poiblí tíre 

comhpháirtíochta nó réigiúin chomhpháirtíochta, mar aon le bearta comhair a mbeidh 

baint ag saineolaithe ón earnáil phoiblí a sheolfar ó na Ballstáit agus óna n-údaráis 

réigiúnacha agus áitiúla leo;

(c) ranníocaíochtaí leis na costais is gá chun comhpháirtíocht phoiblí-príobháideach a 

chur ar bun agus a riar lena n-áirítear tacaíocht do rannpháirtíocht leathan trí 

chomhlacht tríú páirtí neamhspleách as Eagraíocht den tSochaí Shibhialta a chur 

ar bun chun measúnú agus faireachán a dhéanamh ar chur ar bun 

comhpháirtíochtaí poiblí-príobháideacha; [Leasú 214]

(d) cláir thacaíochta le haghaidh beartais earnála, lena gcuirfidh an tAontas tacaíocht 

ar fáil do chlár earnála tíre comhpháirtíochta; 

(e) ranníocaíochtaí le costas rannpháirtíocht na tíre i gcláir agus gníomhaíochtaí de chuid 

an Aontais a chuireann chun feidhme gníomhaireachtaí agus comhlachtaí de chuid an 

Aontais, chomh maith le comhlachtaí agus daoine ar a bhfuil sé de chúram 

gníomhaíochtaí sonracha a chur chun feidhme atá sa Chomhbheartas Eachtrach agus 

Slándála de bhun Theideal V CAE;

(f) fóirdheontais rátaí úis.



Airteagal 23

Cineálacha cistithe ón Aontas agus modhanna cur chun feidhme i bhfeidhm [Leasú 215]

1. Féadfar cistiú ón Aontais a chur ar fáil trí bhíthin na gcineálacha maoinithe a bheartaítear 

sa Rialachán Airgeadais, agus trí bhíthin an méid a leanas go háirithe:

(a) deontais;

(b) conarthaí soláthair le haghaidh seirbhísí, soláthairtí nó oibreacha;

(c) tacaíocht bhuiséadach;

(d) ranníocaíochtaí le cistí iontaobhais a chuir an Coimisiún ar bun, i gcomhréir le 

hAirteagal 234 den Rialachán Airgeadais;

(e) ionstraimí airgeadais; 

(f) ráthaíochtaí buiséadacha

(g) cumasc;

(h) faoiseamh ó fhiachais, i gcomhthéacs clár faoisimh ó fhiachais;

(i) cúnamh airgeadais; 

(j) Saineolaithe seachtracha a íoctar.



2. Agus é i mbun oibre le geallsealbhóirí as tíortha comhpháirtíochta, beidh aird ag an 

gCoimisiún ar a sonraíochtaí, lena n-áirítear a riachtanais agus an comhthéacs is ábhartha, 

nuair a bheidh na modúlachtaí airgeadais, an cineál ranníocaíochta, na modúlachtaí 

dámhachtana agus na forálacha riaracháin chun deontais a bhainistiú á sainiú aige d’fhonn 

dul i dteagmháil leis an réimse is mó is féidir de na geallsealbhóirí sin agus freagairt dóibh 

ar an dóigh is fearr. Sa mheasúnú sin, cuirfear san áireamh na coinníollacha faoina 

bhféadfaidh gach geallsealbhóir, go háirithe an tsochaí shibhialta áitiúil, a bheith 

rannpháirteach agus bainteach ar bhealach fónta. Ba cheart modúlachtaí sonracha a 

spreagadh i gcomhréir leis an Rialachán Airgeadais, amhail comhaontuithe 

comhpháirtíochta, údaruithe tacaíochta airgeadais do thríú páirtithe, glaonna ar thairiscintí 

dámhachtana dírí nó atá srianta ó thaobh incháilitheachta de, cnapshuimeanna, costais 

aonaid agus maoiniú ráta comhréidh, chomh maithe le maoiniú nach bhfuil nasctha le 

costais mar a fhoráiltear dó in Airteagal 125(1) den Rialachán Airgeadais. Trí na 

modúlachtaí éagsúla sin, áiritheofar trédhearcacht, inrianaitheacht agus nuálaíocht. 

Déanfar comhar idir Eagraíochtaí Neamhrialtasacha áitiúla agus idirnáisiúnta a 

spreagadh chun acmhainneachtaí na sochaí sibhialta áitiúla a threisiú d’fhonn a 

ranpháirtíocht iomlán i gcláir forbartha a bhaint amach. [Leasú 216]



3. Le cois na gcásanna dá dtagraítear in Airteagal 195 den Rialachán Airgeadais, féadfar an 

nós imeachta dámhachtana dírí a úsáid le haghaidh na nithe seo a leanas: 

(a) deontais ar luach íseal do chosantóirí chearta an duine agus do shásraí le haghaidh 

cosaint a thabhairt do chosantóirí chearta an duine atá i mbaol, chun 

gníomhaíochtaí práinneacha cosanta a mhaoiniú, i gcás inarb iomchuí gan gá a bheith 

le cómhaoiniú, agus d’eadránaithe agus do ghníomhaithe eile den tsochaí 

shibhialta a bhfuil lámh acu in idirphlé i dtaca le staideanna géarchéime agus le 

coinbhleacht armtha, i réiteach coinbhleachtaí, in athmhuintearas agus i gcothú 

na síochána; [Leasú 217]

(b) deontais, i gcás inarb iomchuí gan gá a bheith le cómhaoiniú, chun gníomhaíochtaí a 

mhaoiniú faoi na dálaí is deacra i gcás nárbh iomchuí glao ar thograí a fhoilsiú, lena 

n-áirítear staideanna ina bhfuil easpa thromchúiseach saoirsí bunúsacha, bagairtí ar 

institiúidí daonlathacha, géarchéimeanna a bheith ag dul in olcas, coinbhleacht 

armtha inar mó an baol do shlándáil an duine nó ina bhfuil eagraíochtaí agus 

cosantóirí chearta an duine, eadránaithe agus gníomhaithe eile den tsochaí 

shibhialta atá bainteach le hidirphlé i dtaca le staideanna géarchéime agus le 

coinbhleacht armtha, le hathmhuintearas agus le cothú na síochána ag oibriú faoi 

na dálaí is deacra; Ní rachaidh na deontais sin thar EUR 1 000 000 agus beidh ré de 

suas le 18 mhí ag gabháil leo, agus féadfar an ré sin a fhadú 12 mhí eile i gcás 

bacainní oibiachtúla agus gan choinne a bheith ar a gcur chun feidhme i bhfeidhm; 

[Leasú 218]

(c) deontais d’Oifig Ard-Choimisinéir na Náisiún Aontaithe um Chearta an Duine agus 

don Champas Domhanda, don Lárionad Idir-Ollscoileanna Eorpacha um Chearta an 

Duine agus um Dhaonlathú, lena soláthraítear Céim Mháistir Eorpach i gCearta 

an Duine agus sa Daonlathú, agus a líonra gaolmhar ollscoileanna ina mbronntar 

dioplómaí iarchéime i gcearta an duine, lena n-áirítear scoláireachtaí do mhic léinn, 

do thaighdeoirí, do mhúinteoirí agus do chosantóirí chearta an duine ó thríú tíortha. 

[Leasú 219]

(ca) Tionscadail bheaga faoi mar a bhfuil tuairisc orthu in Airteagal 23a. [Leasú 220]



An tacaíocht bhuiséadach dá dtagraítear i bpointe (c) de mhír 1, lena n-áirítear trí 

chonarthaí feidhmíochta athchóirithe earnála, beidh sí bunaithe ar úinéireacht tíre, ar 

chuntasacht fhrithpháirteach agus ar ghealltanais chomhroinnte i leith luachanna uilíocha, 

an daonlathais, chearta an duine, an chomhionannais inscne, an chuimsithe shóisialta 

agus na forbartha daonna, agus an smachta reachta, agus é mair aidhm leis an tacaíocht 

sin comhpháirtíochtaí conarthacha a neartú idir an tAontas agus na tíortha 

comhpháirtíochta. Beidh ar áireamh sa tacaíocht sin idirphlé daingnithe faoi bheartais, 

forbairt acmhainneachtaí agus rialachas feabhsaithe, lena gcomhlánófar iarrachtaí na 

gcomhpháirtithe níos mó a bhailiú agus caiteachas a dhéanamh ar bhealach níos fearr chun 

tacú le forbairt shoch-eacnamaíoch a théann chun tairbhe do chách, le poist chuibhiúla 

a chruthú, agus aird ar leith á tabhairt ar dhaoine óga, le laghdú na n-

éagothromaíochtaí agus le deireadh a chur leis an mbochtaineacht le haird chuí ar 

gheilleagair áitiúla, ar chearta comhshaoil agus ar chearta sóisialta. [Leasú 221]

Aon chinneadh chun tacaíocht bhuiséadach a sholáthar, beidh sé bunaithe ar na beartais 

tacaíochta buiséadaí a bheidh comhaontaithe ag an Aontas, ar shraith shoiléir de chritéir 

incháilitheachta agus ar mheasúnú cúramach ar na rioscaí agus ar na tairbhí. Ar cheann de 

na príomhchinntithigh don chinneadh sin, beidh measúnú ar ghealltanas, ar dhea-theist 

agus ar dhul chun cinn na dtíortha comhpháirtíochta maidir leis an daonlathas, le 

cearta an duine agus leis an smacht reachta. [Leasú 222]



4. Beidh tacaíocht bhuiséadach éagsúil chun gur féidir freagairt ar bhealach níos fearr 

do chomhthéacs polaitiúil, eacnamaíoch agus sóisialta na tíre comhpháirtíochta, agus 

cásanna leochaileachta á gcur san áireamh.

Agus an tacaíocht bhuiséadach á cur ar fáil i gcomhréir le hAirteagal 236 den Rialachán 

Airgeadais, déanfaidh an Coimisiún sainiú soiléir agus faireachán ar chritéir i dtaca le 

coinníollacht, lena n-áirítear dul chun cinn i leith athchóirithe agus trédhearcachta, agus 

tabharfaidh sé tacaíocht d’fhorbairt an rialaithe pharlaimintigh, d’acmhainneachtaí iniúchta 

náisiúnta, do rannpháirtíocht CSO san fhaireachán agus do thrédhearcacht agus rochtain 

phoiblí mhéadaithe i leith faisnéise chomh maith le forbairt ar chórais láidre soláthair 

phoiblí a tacaíonn le forbairt eacnamaíoch áitiúil agus le gnólachtaí áitiúla. [Leasú 223]

5. Beidh eisíoc na tacaíochta buiséadaí bunaithe ar tháscairí a léireoidh dul chun cinn sásúil i 

dtreo na cuspóirí a comhaontaíodh leis an tír chomhpháirtíochta a bhaint amach. 



6. Féadfaidh ionstraimí airgeadais faoin Rialachán seo a bheith i bhfoirmeacha amhail 

iasachtaí, ráthaíochtaí, cothromas nó samhail chothromais, infheistíochtaí nó 

rannpháirteachais agus, in aon chás inar féidir agus i gcomhréir leis na prionsabail a leagtar 

síos in Airteagal 209(1) den Rialachán Airgeadais faoi cheannaireacht BEI, institiúid 

Eorpach iltaobhach airgeadais amhail an Banc Eorpach Athfhoirgníochta agus Forbartha 

nó faoi cheannaireacht institiúid Eorpach dhéthaobhach airgeadais, agus is féidir go 

mbeidh siad comhthiomsaithe le foirmeacha eile tacaíochta airgeadais, ó Bhallstáit nó ó 

thríú páirtithe.

Féadfaidh Ballstáit nó aon eintiteas dá dtagraítear in Airteagal 62(1)(c) den Rialachán 

Airgeadais ranníocaíochtaí a dhéanamh le hionstraimí airgeadais faoin Rialachán seo. 

7. Féadfar na hionstraimí airgeadais sin a ghrúpáil ina saoráidí chun críocha cur chun feidhme 

i bhfeidhm agus tuairiscithe. [Leasú 224]



7a. Ní dhéanfaidh an Coimisiún ná SEGS oibríochtaí nua nó athnuaite le heintitis atá 

ionchorpraithe nó bunaithe i ndlínsí a liostaítear faoi bheartas ábhartha an Aontais 

maidir le dlínsí neamh-chomhoibríocha, nó a shainaithnítear mar thríú tíortha 

ardriosca de bhun Airteagal 9(2) de Threoir (AE) 2015/849 ó Pharlaimint na hEorpa 

agus ón gComhairle, nó nach gcomhlíonann go héifeachtach na caighdeáin chánach 

maidir le trédhearcacht agus malartú faisnéise atá ag an Aontas nó atá comhaontaithe 

go hidirnáisiúnta. [Leasú 225]

8. Ní ghinfidh an cistiú ón Aontais bailiú cánacha sonracha, dleachtanna sonracha nó muirir 

shonracha ná ní chuirfidh sé i ngníomh iad.

9. Féadfaidh cánacha, dleachtanna agus muirir a fhorchuirfidh tíortha comhpháirtíochta a 

bheith incháilithe do mhaoiniú faoin Rialachán seo.



Airteagal  23a

Small projects funds

1. Féadfar maoiniú faoin Rialachán seo a sholáthar do chistí do thionscadail bheaga atá 

dírithe ar roghnú agus cur chun feidhme tionscadal a bhfuil toirt airgeadais theoranta 

acu.

2. Is eagraíochtaí den tsochaí shibhialta a bheidh sna tairbhithe ó chiste do thionscadal 

beag.

3. Na faighteoirí deiridh laistigh de chiste do thionscadal beag, gheobhaidh siad tacaíocht 

faoin Rialachán seo, trí thairbhí, agus déanfaidh siad na tionscadail bheaga a chur 

chun feidhme laistigh den chiste sin do thionscadal beag (‘tionscadal beag’).

4. I gcás nach dtéann an ranníocaíocht phoiblí chuig tionscadal beag thar EUR 50 000, 

beidh an ranníocaíocht sin i bhfoirm costais aonaid nó cnapshuimeanna nó beidh rátaí 

comhréidhe ar áireamh leo. [Leasú 226]



Airteagal 24

Daoine agus eintitis incháilithe

1. I dtaca leis an deis a bheith páirteach i nósanna imeachta maidir le soláthar, deonú agus 

dámhachtain deontas le haghaidh gníomhaíochtaí a mhaoinítear faoi chláir gheografacha 

agus faoi Eagraíochtaí na Sochaí Sibhialta agus cláir um Dhúshláin Dhomhanda, beidh an 

deis sin ag gach eagraíochtaí idirnáisiúnta uile agus ag gach eintitis dhlíthiúla eile ar 

náisiúnaigh iad agus, i gcás daoine dlítheanacha, atá lonnaithe go bunúsach sna tíortha nó 

sna críocha seo a leanas:



(a) na Ballstáit, tairbhithe Rialachán IPA III, agus páirtithe conarthacha sa Chomhaontú 

maidir leis an Limistéar Eorpach Eacnamaíoch;

(b) tíortha Comharsanachta comhpháirtíochta agus Cónaidhm na Rúise i gcás ina 

mbeidh an nós imeachta ábhartha ar siúl i gcomhthéacs na gclár dá dtagraítear in 

Iarscríbhinn I ina mbeidh siad páirteach;

(c) tíortha agus críocha i mbéal forbartha, atá sa liosta d’fhaighteoirí Cúnaimh Forbartha 

Oifigiúil arna fhoilsiú ag Coiste Cúnaimh Forbartha na hEagraíochta um Chomhar 

agus Forbairt Eacnamaíochta nach comhaltaí iad de ghrúpa G-20, agus tíortha agus 

críocha thar lear mar a shainmhínítear i gCinneadh …/… (AE) ón gComhairle;

(d) tíortha i mbéal forbartha a atá sa liosta d’fhaighteoirí Cúnaimh Forbartha Oifigiúil, 

ar comhaltaí iad de ghrúpa G-20, agus tíortha agus críocha eile, i gcás ina mbeidh an 

nós imeachta ábhartha ar siúl i gcomhthéacs gníomhaíocht a mhaoiníonn an tAontas 

faoin Rialachán seo ina mbeidh siad páirteach;

(e) tíortha a mbeidh rochtain chómhalartach ar mhaoiniú seachtrach curtha ar bun ag an 

gCoimisiún lena n-aghaidh. Féadfar rochtain chómhalartach a dheonú, le haghaidh 

tréimhse theoranta aon bhliana amháin ar a laghad, nuair a dhéanfaidh tír 

incháilitheacht a dheonú ar choinníollacha comhionanna le heintitis ón Aontas agus ó 

thíortha incháilithe faoin Rialachán seo. Déanfaidh an Coimisiún cinneadh maidir 

leis an rochtain chómhalartach agus lena fhad a mhairfidh sí tar éis dó dul i 

gcomhairle leis an tír is faighteoir nó leis na tíortha is faighteoirí lena mbaineann; 

(f) tíortha is comhaltaí den Eagraíocht um Chomhar agus Forbairt Eacnamaíochta, i gcás 

conarthaí a chuirfear chun feidhme chuirtear i bhfeidhm i dTír is Lú Forbartha nó i 

dTír Bhocht ag a bhfuil Fiachais Ollmhóra, de réir mar a áirítear sa liosta 

d’fhaighteoirí Cúnaimh Forbartha Oifigiúil. [Leasú 227]



2. Gan dochar do theorainneacha ar gné dhílis iad de chineál agus de chuspóirí na 

gníomhaíochta beidh rannpháirtíocht i ndámhachtain conarthaí nó deontas soláthair le 

haghaidh gníomhaíochtaí a mhaoinítear faoi chláir um Chearta an Duine agus um 

Dhaonlathas agus Cobhsaíocht agus Síocháin chomh maith le gníomhaíochtaí 

mearfhreagartha, beidh an rannpháirtíocht sin ar oscailt gan teorainneacha.

3. Aon soláthairtí nó ábhair a mhaoineofar faoin Rialachán seo, féadfaidh siad a bheith de 

thionscnamh aon tíre.

4. Ní infheidhme na rialacha a leagtar síos san Airteagal seo maidir le daoine nádúrtha atá 

fostaithe nó atá ar conradh go dleathach ar bhealach eile ag conraitheoir incháilithe nó, i 

gcás inarb infheidhme, ag fochonraitheoir incháilithe, agus ní chruthófar leis na rialacha 

srianta náisiúntachta le haghaidh na ndaoine nádúrtha sin.

5. I gcás gníomhaíochtaí a chómhaoineoidh eintiteas go comhpháirteach nó a chuirfear chun 

feidhme chuirtear i bhfeidhm faoi bhainistíocht dhíreach nó neamhdhíreach amhail dá 

dtagraítear i bpointe (c) (ii) go (viii) d’Airteagal 62(1) den Rialachán Airgeadais, beidh 

feidhm ag rialacha incháilitheachta na n-eintiteas sin. [Leasú 228]

6. I gcás ina soláthróidh deontóirí maoiniú do chiste iontaobhais arna bhunú ag an 

gCoimisiún nó le hioncaim sheachtracha ainmnithe, is infheidhme na rialacha 

incháilitheachta i ngníomhaíocht bunaithe an chiste iontaobhais nó sa chomhaontú leis an 

deontóir i gcás ioncaim sheachtracha ainmnithe.



7. I gcás gníomhaíochtaí a mhaoineofar faoin Rialachán seo agus le clár eile de chuid an 

Aontais, má bhíonn eintitis incháilithe faoi aon cheann de na cláir sin, measfar go bhfuil sé 

incháilithe.

8. I gcás gníomhaíochtaí iltíortha, féadfar a mheas go bhfuil eintitis dhlíthiúla ar náisiúnaigh 

iad agus, i gcás eintitis atá lonnaithe go bunúsach sna tíortha agus sna críocha a 

chumhdaíonn an gníomhaíocht, féadfar a mheas go bhfuil siad incháilithe.

9. Féadfar rialacha incháilitheachta an Airteagail seo a shrianadh de réir náisiúntacht, 

shuíomh geografach nó chineál na n-iarratasóirí, i gcás ina gceanglófar na srianta sin de 

bharr chineál sonrach agus chuspóirí na gníomhaíochta agus inar gá iad chun í a chur chun 

feidhme i bhfeidhm go héifeachtach. Ní bheidh feidhm ag srianta náisiúntachta maidir le 

heagraíochtaí idirnáisiúnta. [Leasú 229]

10. Féadfar glacadh le táirgeoirí, le hiarratasóirí agus le hiarrthóirí ó thíortha neamh-incháilithe 

i gcás práinne nó i gcás nach mbeidh seirbhísí ar fáil i margaí na dtíortha nó na gcríoch 

lena mbaineann, nó i gcásanna eile a mbeidh bonn cirt iomchuí leo ina ndéanfadh cur i 

bhfeidhm na rialacha incháilitheachta réadú tionscadail, cláir nó gníomhaíochta dodhéanta 

nó thar a bheith deacair.

11. Chun acmhainneachtaí, margaí agus ceannacháin áitiúla a chur chun cinn, tabharfar 

tosaíocht do chonraitheoirí áitiúla agus réigiúnacha, ach fós aird á tabhairt ar a ndea-

theist in inbhuanaitheacht chomhshaoil nó i dtrádáil chóir, nuair a fhoráiltear leis an 

Rialachán Airgeadais do dhámhachtain ar bhonn tairisceana aonair. I ngach cás eile, 

déanfar rannpháirtíocht conraitheoirí áitiúla agus réigiúnacha a chur chun cinn i gcomhréir 

le forálacha ábhartha an Rialacháin sin. Sna cásanna uile, déanfar critéir 

inbhuanaitheachta agus díchill chuí a fheidhmiú. [Leasú 230]



12. Faoin gclár um Dhaonlathas agus Cearta an Duine, beidh aon eintiteas nach mbeidh 

cumhdaithe faoin sainmhíniú ar eintiteas dlíthiúil in Airteagal 2(6) incháilithe nuair is gá 

sin chun réimsí idirghabhála an chláir sin a shaothrú.

12a. Ní thabharfar aon tacaíocht ón Ionstraim maidir leis an gComharsanacht, an Fhorbairt 

agus an Comhar Idirnáisiúnta do ghníomhaíochtaí atá, de réir an scagtha ó thaobh an 

chomhshaoil de dá dtagraítear in Airteagal 21, ina gcúis díobhála don chomhshaoil nó 

don aeráid. Beidh na leithdháiltí go hiomlán i gcomhréir le Comhaontú Pháras agus ar 

an iomlán beidh maoiniú Eorpach a bheidh tiomnaithe do ghníomhaíocht sheachtrach 

ag rannchuidiú le cuspóirí fadtéarmacha chomhaontú Pháras. Go háirithe, ní tabharfar 

aon tacaíocht ón ionstraim do na nithe seo a leanas:

(a) gníomhaíochtaí nach bhfuil ar comhréir le Rannchuidithe arna gCinneadh go 

Náisiúnta atá ag na tíortha is faighteoirí faoi Chomhaontú Pháras;

(b) infheistíocht i mbreoslaí iontaise ag na céimeanna réamhtheachtacha, 

meánteachtacha agus iartheachtacha. [Leasú 231]



Airteagal 25

Cistí a thabhairt anonn, tráthchodanna, leithreasuithe faoi chomhair gealltanas, aisíocaíochtaí agus 

ioncam a ghineann ionstraimí airgeadais

1. Le cois Airteagal 12(2) den Rialachán Airgeadais, ní dhéanfar leithreasuithe faoi chomhair 

gealltanas agus íocaíochtaí nár úsáideadh a thabhairt anonn go huathoibríoch agus féadfar 

iad a ghealladh go dtí 31 Nollaig na bliana tar a éis sin. Is é an tsuim a tugadh anonn is 

túisce a úsáidfear sa bhliain airgeadais tar a éis sin.

I gcomhréir le hAirteagal 12(6) den Rialachán Airgeadais, déanfaidh an Coimisiún faisnéis 

maidir le leithreasaí a tugadh anonn go huathoibríoch, lena n-áirítear na méideanna atá 

i gceist, a thíolacadh do Pharlaimint na hEorpa agus don Chomhairle.  [Leasú 232]

2. Le cois na rialacha a leagtar síos in Airteagal 15 den Rialachán Airgeadais maidir le 

leithreasuithe a chur ar fáil arís, cuirfear leithreasuithe faoi chomhair gealltanas a 

chomhfhreagraíonn do mhéid na gealltanais shaortha a rinneadh de bharr neamh-chur chun 

feidhme iomláin nó pháirtigh gníomhaíochta faoin Rialachán seo, cuirfear ar fáil iad arís le 

leas na líne buiséid tionscnamh.

Tuigfear, chun críche an Rialacháin seo, go bhfuil tagairt don Rialachán seo sna tagairtí 

d’Airteagal 15 den Rialachán Airgeadais in Airteagal 12(1)(b) lena leagtar síos an Creat 

Airgeadais Ilbhliantúil.



3. Féadfar gealltanais bhuiséadacha maidir le gníomhaíochtaí ar faide iad ná aon bhliain 

airgeadais amháin a roinnt ina dtráthchodanna bliantúla thar roinnt blianta i gcomhréir le 

hAirteagal 112(2)den Rialachán Airgeadais.

Ní bheidh feidhm ag an tríú fomhír d’Airteagal 114(2) den Rialachán Airgeadais maidir 

leis na gníomhaíochtaí ilbhliantúla sin. Mura bhforálfar maidir lena mhalairt sna rialacha is 

infheidhme, maidir le haon chuid de ghealltanas buiséadach do ghníomhaíocht nár 

úsáideadh, faoin 31 Nollaig den chúigiú bliain tar éis bhliain an ghealltanais bhuiséadaigh, 

chun críche réamh-mhaoiniúcháin nó chun íocaíochtaí eatramhacha a dhéanamh nó 

nár thíolaic an t-eintiteas ar cuireadh de chúram air aon ráiteas deimhnithe caiteachais nó 

aon iarraidh ar íocaíocht, déanfaidh an Coimisiún an chuid sin a tharraingt siar. 

Beidh feidhm ag mír 2 den Airteagal seo maidir le tráthchodanna bliantúla freisin.

4. De mhaolú ar Airteagal 209(3) den Rialachán Airgeadais, déanfar aisíocaíochtaí agus 

ioncaim a ghin ionstraim airgeadais a shannadh don líne bhuiséid thionscnaimh mar 

ioncam inmheánach sannta tar éis costais agus táillí bainistíochta a bhaint astu. Gach cúig 

bliana, breathnóidh an Coimisiún ar an méid atá déanta chun cuspóirí an Aontais a bhaint 

amach, agus ar a éifeachtaí atá na hionstraimí airgeadais atá ann faoi láthair.



Caibidil IV

CEFI+, ráthaíochtaí buiséadacha agus cúnamh airgeadais do thríú tíortha

Airteagal 26

Raon feidhme agus maoiniú

1. Is as an imchlúdach airgeadais dá dtagraítear in Airteagal (6)(2)(a) a mhaoineofar Déanfar 

an Ciste Eorpach um Fhorbairt Inbhuanaithe Plus (CEFI+) agus an Ráthaíocht do 

Ghníomhaíochtaí Seachtracha a mhaoiniú trí na himchlúdaigh airgeadais i gcomhair 

cláir gheografacha dá dtagraítear i bpointe (a) d’Airteagal 6(2) (a), agus fós áiritheofar 

nach mbeidh an maoiniú sin ina chinntitheach i gcomhair gníomhaíochtaí eile a 

fhaigheann tacaíocht faoi chláir gheografacha. [Leasú 233]



Is é an cuspóir a bheidh le CEFI+ mar phacáiste airgeadais comhtháite lena soláthraítear 

acmhainneacht airgeadais leis na modhanna cur chun feidhme a chuirtear ar bun le i 

bhfoirm deontas, ráthaíochtaí agus ionstraimí airgeadais eile faoi mar a leagtar amach 

in Airteagal 23(1), ná tacaíocht a thabhairt d’infheistíochtaí agus an rochtain ar mhaoiniú a 

mhéadú, agus fós an leas is fearr a bhaint as breisíocht, táirgí nuálacha a sheachadadh 

agus plódú isteach i gcás na hearnála phríobháidí, chun forbairt eacnamaíoch, 

comhshaoil agus shóisialta atá inbhuanaithe agus cuimsitheach, tionsclú agus 

timpeallacht infheistíochta chobhsaí a chothú, ar mhaithe le hathléimneacht 

shocheacnamaíoch agus comhshaoil i dtíortha comhpháirtíochta a chur chun cinn le fócas 

ar leith ar dheireadh a chur leis an mbochtaineacht, ar fhás inbhuanaithe agus 

cuimsitheach, ar oiriúnú don athrú aeráide agus é a mhaolú, ar chosaint agus bainistiú 

comhshaoil, ar chruthú post cuibhiúil de réir chaighdeáin ábhartha ILO, go háirithe do 

ghrúpaí soghonta, lena n-áirítear mná agus daoine óga, ar dheiseanna eacnamaíocha, 

scileanna agus fiontraíocht, ar earnálacha socheacnamaíocha, le fócas ar fhiontair agus 

comharchumainn shóisialta ag féachaint dá gcumas an bhochtaineacht ar laghdú, ar 

éagothromaíochtaí, ar chearta an duine agus slite beatha a chur chun cinn, ar 

thacaíocht a thabhairt do mhicrifhiontair agus fiontair bheaga agus mheánmhéide mar aon 

le haghaidh a thabhairt ar bhunchúiseanna sonracha socheacnamaíocha atá leis an imirce 

neamhrialta agus le heasáitiú éigeantais, agus ar rannchuidiú le himircigh a fhilleann a 

ath-imeascadh ar mhodh inbhuanaithe ina dtíortha tionscnaimh, i gcomhréir leis na 

doiciméid clársceidealaithe tháscacha ábhartha. Déanfar 45 % den mhaoiniú a 

leithdháileadh chuig infheistíochtaí a rannchuidíonn le cuspóirí aeráide, bainistiú agus 

cosaint chomhshaoil, bithéagsúlacht agus comhrac an fhairsingithe fásaigh, a mbeidh 

30% den imchlúdach airgeadais foriomlán á thiomnú do mhaolú agus oiriúnú don 

athrú aeráide. Tabharfar aird ar leith, agus tacaíocht bhreise le haghaidh forbairt 

acmhainneachta institiúidí, rialachas eacnamaíoch agus cúnamh teicniúil, ar thíortha ar 

sainaithníodh go bhfuil siad i ngleic le leochaileacht nó coimhlint, ar na Tíortha is Lú 

Forbairt agus ar thíortha bochta ag a bhfuil fiachais ollmhóra. Déanfar an Ráthaíocht do 

Ghníomhaíochtaí Seachtracha a úsáid sa bhreis ar infheistíocht an rialtais i seirbhisí 

poiblí bunriachtanacha, ach go bhfanfaidh na seirbhísí sin mar freagracht de chuid an 

rialtais i gcónaí. [Leasú 234] 



2. Leis an Ráthaíocht do Ghníomhaíochtaí Seachtracha tabharfar tacaíocht d’oibríochtaí de 

chuid CEFI+ atá cumhdaithe ag ráthaíochtaí buiséadacha i gcomhréir le hAirteagal 27, 

Airteagal 28 agus Airteagal 29 den Rialachán seo, do chúnamh miocrairgeadais agus 

d’iasachtaí do thríú tíortha dá dtagraítear in Airteagal 10(2) de Rialachán EINS.

3. Faoin Ráthaíocht do Ghníomhaíochtaí Seachtracha, féadfaidh an tAontas oibríochtaí a 

ráthú a síníodh idir an 1 Eanáir 2021 agus an 31 Nollaig 2027 suas le EUR 60 000 000 000. 

Déanfar an uasteorainn sin a athbhreithniú i gcomhthéacs an tuarascála 

meastóireachta lártéarma de bhun Airteagal 32.[Leasú 235]

4. Beidh an ráta soláthair idir 9 % agus 50 % de réir chineál na n-oibríochtaí.  Déanfar 

uasmhéid de EUR 10 billiún a sholáthar ó bhuiséad AE trí líne bhuiséid shonrach faoi 

chuimsiú an nós imeachta bhuiséadaigh bhliantúil nó trí aistriú buiséid. Tabharfar de 

chumhacht don Choimisiún gníomhartha tarmligthe a ghlacadh i gcomhréir le 

hAirteagal 34 chun an t-uasmhéid sin a leasú más gá sin. [Leasú 236]

Is é 9 % a bheidh i ráta soláthair na Ráthaíochta do Ghníomhaíochtaí Seachtracha le 

haghaidh an chúnaimh macrairgeadais ón Aontas do ráthaíochtaí buiséadacha a 

chumhdaíonn rioscaí ceannasach a bhaineann le hoibríochtaí iasachta. 

Déanfar na rátaí soláthair a athbhreithniú gach dhá bhliain ag tosú ó dháta theacht i 

bhfeidhm an Rialacháin seo, faoi mar a leagtar síos in Airteagal 40. Beidh sé de chumhacht 

ag an gCoimisiún gníomhartha tarmligthe a ghlacadh i gcomhréir le hAirteagal 34 chun na 

rátaí sin, agus na méideanna airgeadais atá i gceist, a fhorlíonadh nó a leasú. [Leasú 237]



5. Measfar gur ráthaíocht aonair sa chiste don soláthar coiteann a bhunaítear le 

hAirteagal 212 den Rialachán airgeadais í an Ráthaíocht do Ghníomhaíochtaí Seachtracha.

6. Féadfar tacaíocht a thabhairt d’oibríochtaí maoiniúcháin agus infheistíochta i dtíortha 

comhpháirtíochta sna limistéir gheografacha dá dtagraítear in Airteagal 4(2) le CEFI+ agus 

leis an Ráthaíocht do Ghníomhaíochtaí Seachtracha. Maoineofar soláthar na Ráthaíochta 

do Ghníomhaíochtaí Seachtracha as buiséad na gclár geografach ábhartha a bhunaítear le 

hAirteagal 6(2)(a) agus aistreofar é isteach sa chiste do sholáthar coiteann. Maidir le 

dáileadh geografach oibríochtaí CEFI+, beidh siad freisin, a mhéid is féidir, ina léiriú 

ar ualú coibhneasta na leithdháiltí airgeadais do na réigiúin éagsúla a bhfuil cuntas 

orthu i bpointe (a) d’Airteagal 6(2). Féadfar freisin, le CEFI+ agus leis an Ráthaíocht do 

Ghníomhaíochtaí Seachtracha, tacaíocht a thabhairt d’oibríochtaí i dtairbhithe a liostaítear 

in Iarscríbhinn I a ghabhann le Rialachán IPA III. An cistiú do na hoibríochtaí sin faoi 

CEFI+ agus do sholáthar na Ráthaíochta do Ghníomhaíochtaí Seachtracha, déanfar é a 

mhaoiniú as Rialachán IPA. Déanfar soláthar na Ráthaíochta do Ghníomhaíochtaí 

Seachtracha le haghaidh iasachtaí do thríú tíortha dá dtagraítear in Airteagal 10(2) de 

Rialachán EINS a mhaoiniú as Rialachán EINS. [Leasú 238]



7. Déanfar an soláthar dá dtagraítear in Airteagal 211(2) den Rialachán Airgeadais a shocrú 

ar bhonn dliteanais iomlána an Aontais a tháinig as gach oibríocht, lena n-áirítear 

oibríochtaí a síníodh roimh 2021 agus a ráthaigh an tAontas. Féadfar méid bliantúil an 

tsoláthair is gá a bhailiú le linn tréimhse suas le seacht mbliana.

8. Déanfar comhardú na sócmhainní faoi 31 Nollaig 2020 i gCiste Ráthaíochta CEFI agus sa 

chiste Ráthaíochta do Ghníomhaíochtaí Seachtracha a bhunaítear le Rialachán AE 

2017/1601 ó Pharlaimint na hEorpa agus ón gComhairle agus le Rialachán (CE, Eurotom) 

Uimh. 480/2009 faoi seach, déanfar é a aistriú isteach sa chiste do sholáthar coiteann chun 

a chuid oibríochtaí féin a sholáthar sa ráthaíocht aonair chéanna dá bhforáiltear i mír 4 den 

Airteagal seo.



Airteagal 26a

Cuspóirí CEFI +

1. Is é an cuspóir a bheidh ag oibríochtaí CEFI+ atá incháilithe do thacaíocht tríd an 

Ráthaíocht do Ghníomhaíochtaí Seachtracha ná rannchuidiú leis na réimsí tosaíochta 

seo a leanas:

(a) maoiniú agus tacaíocht a sholáthar d’fhorbairt na hearnála príobháidí, 

comharchumann agus sóisialta chun rannchuidiú le forbairt inbhuanaithe ina 

gnéithe eacnamaíocha, sóisialta agus comhshaoil agus fócas ar leith ar dhíothú na 

bochtaineachta agus, i gcás inarb iomchuí, ar Bheartas Comharsanachta na 

hEorpa agus ar na cuspóirí a leagtar amach in Airteagal 3 de Rialachán IPA III;

(b) aghaidh a thabhairt ar scrogaill in infheistíochtaí príobháideacha, go háirithe trí 

shlándáil dhlíthiúil infheistíochtaí a áirithiú;

(c) maoiniú na hearnála príobháidí a ghiaráil, le fócas ar leith ar mhicrifhiontair, ar 

fhiontair bheaga agus ar fhiontair mheánmhéide;

(d) earnálacha agus réimsí socheacnamaíocha, mar aon leis an mbonneagar 

gaolmhar poiblí agus príobháideach agus lúdracht inbhuanaithe agus táirgeadh 

inbhuanaithe, a neartú agus é mar chuspóir leis sin forbairt shocheacnamaíoch 

atá cuimsitheach agus inbhuanaithe a chur chun cinn ina dtugtar urraim do 

chearta an duine agus don chomhshaol;

(e) rannchuidiú leis an ngníomhaíocht ar son na haeráide agus le cosaint agus 

bainistiú an chomhshaoil; 

(f) trí fhorbairt inbhuanaithe a chur chun cinn, rannchuidiú le haghaidh a thabhairt 

ar bhunchúiseanna sonracha na himirce, lena n-áirítear imirce neamhrialta agus 

easáitiú éigeantais, agus rannchuidiú le himirce agus soghluaisteacht atá 

sábháilte, rianúil agus rialta. [Leasú 239]



Airteagal 27

Incháilitheacht agus roghnú oibríochtaí agus contrapháirtithe

1. Na hoibríochtaí maoiniúcháin agus infheistíochta atá incháilithe do thacaíocht tríd an 

Ráthaíocht do Ghníomhaíochtaí Seachtracha, beidh siad comhsheasmhach agus ailínithe le 

beartais an Aontais, go háirithe a bheartas forbraíochta agus Beartas Comharsanachta 

na hEorpa, agus freisin le straitéisí agus beartais na dtíortha comhpháirtíochta agus 

tabharfaidh siad aghaidh ar aon chliseadh sa mhargadh áitiúil nó ar oibríochtaí 

infheistíochta fo-optamacha gan dul in iomaíocht ar bhealach míchothrom le 

gníomhaithe eacnamaíocha áitiúla. Go háirithe tabharfaidh siad tacaíocht do chuspóirí, 

prionsabail ginearálta agus creat beartais an Rialacháin seo agus na ndoiciméad 

clársceidealaithe táscach ábhartha, agus aird chuí á tabhairt ar na réimsí tosaíochta a leagtar 

síos in Airteagal 26 a agus a bhfuil tuairisc bhreise orthu in Iarscríbhinn V. [Leasú 240]

1a. Beidh deonú na Ráthaíochta do Ghníomhaíochtaí Seachtracha faoi réir 

chomhaontuithe ráthaíochta CEFI faoi seach a thabhairt i gcrích idir an Coimisiún, ag 

gníomhú dó thar ceann an Aontais, agus an contrapháirtí incháilithe. [Leasú 241]



2. Tacóidh an Ráthaíocht do Ghníomhaíochtaí Seachtracha le hoibríochtaí maoiniúcháin agus 

infheistíochta lena dtugtar aghaidh ar chlistí sa mhargadh nó ar staideanna 

infheistíochta fo-optamacha. Beidh oibríochtaí comhlíontach freisin leis na coinníollacha 

a leagtar amach i bpointí (a) go (d) d’Airteagal 209(2) den Rialachán Airgeadais agus: 

[Leasú 242]

(-aa) soláthróidh siad breisíocht airgeadais agus forbartha; [Leasú 243]

(-ab) rachaidh siad faoi mheasúnú tionchair páirteachais ex ante ó thaobh chearta an 

duine, gnéithe sóisialta, gnéithe saothair agus an chomhshaoil de, ar measúnú é a 

bheidh ar fáil go poiblí, ina sainaithneofar rioscaí sna réimsí sin, agus ina 

dtabharfar aghaidh orthu, agus aird chuí á tabhairt ar an bprionsabal go 

bhfaighfí toiliú feasach go deonach agus roimh ré (FPIC) ó na pobail a ndéanann 

sé difear dóibh atá lonnaithe ar na tailte lena mbaineann na hinfheistíochtaí; 

[Leasú 244]

(a) a áirithíonn comhlíontacht le tionscnaimh eile; 

(b) atá inmharthana ó thaobh na heacnamaíochta agus an airgeadais de, agus aird 

iomhchuí á tabhairt don tacaíocht agus don chómhaoiniú is féidir a gheofar ó 

comhpháirtithe príobháideacha agus poiblí sa tionscnamh, agus timpeallacht agus 

acmhainneachtaí oibríochta sonracha tíortha ar sainaithníodh go raibh siad i ngleic le 

leochaileacht nó le coinbhleacht, na dTíortha is Lú Forbairt agus na dtíortha bochta 

bochta ag a bhfuil fiachais ollmhóra ar féidir go bhfaighidh siad téarmaí lamháltais. 



(c) beidh siad inmharthana ó thaobh na teicniúlachta de agus inbhuanaithe ó thaobh an 

chomhshaoil agus na sochaí socheacnamaíochta de. [Leasú 245]

(ca) spriocdhíreoidh siad ar earnálacha agus saincheisteanna i gcás ina bhfuil 

mainneachtainí soiléire ó thaobh an mhargaidh nó ó thaobh institiúide ann a 

chuireann bac ar mhaoiniú ón earnáil phríobháideach; [Leasú 246]

(cb) beidh siad struchtúrtha ar shlí a rannchuidíonn le borradh a chur faoi fhorbairt 

an mhargaidh agus le hacmhainní ón earnáil phríobháideach a shlógadh i dtreo 

bearnaí in infheistíocht; [Leasú 247]

(cc) díreoidh siad isteach ar thionscadail a bhfuil rioscaí níos mó ag gabháil leo thar 

mar a bheadh iasachtóirí príobháideacha réidh le tabhairt fúthu ar bhonn 

tráchtála amháin; [Leasú 248]

(cd) ní dhéanfaidh siad aon saobhadh ar mhargaí i dtíortha agus réigiúin 

chomhpháirtíochta; [Leasú 249]

(ce) déanfaidh siad uasmhéadú, i gcás inar féidir, ar chaipiteal ón earnáil 

phríobháideach a shlógadh; [Leasú 250]

(cf) urramóidh siad prionsabail éifeachtacht na forbartha mar a leagtar amach i 

gComhpháirtíocht Busan um Chomhar Forbartha Éifeachtach agus a 

athdhearbhaíodh i Nairobi in 2016, lena n-áirítear úinéireacht, ailíniú, fócas ar 

thorthaí, trédhearcacht agus cuntasacht fhrithpháirteach, chomh maith leis an 

gcuspóir maidir le cabhair a neamhcheangal; [Leasú 251]



(cg) beidh siad deartha chun na critéir le haghaidh CFO atá bunaithe ag ECFE-CCF a 

chomhlíonadh, agus sainiúlachtaí fhorbairt na hearnála príobháidí á gcur san 

áireamh, cé is moite d’oibríochtaí i dtíortha tionsclaithe nach bhfuil incháilithe do 

CFO; [Leasú 252]

(ch) cuirtear i bhfeidhm iad agus lánurraim á tabhairt don dlí idirnáisiúnta um chearta 

an duine agus do threoirlínte, prionsabail agus coinbhinsiúin atá comhaontaithe 

go hidirnáisiúnta, lena n-áirítear na Prionsabail um Infheistíocht Fhreagrach, 

Prionsabail Threoracha na Náisiún Aontaithe maidir le Gnó agus Cearta an 

Duine, Treoirlínte ECFE maidir le Fiontair Ilnáisiúnta, Prionsabail Eagraíocht 

Bhia agus Talmhaíochta (EBT) na Náisiún Aontaithe um Infheistíocht 

Fhreagrach sa Talmhaíocht agus i gCórais Bia, agus coinbhinsiúin agus 

caighdeáin de chuid na hEagraíochta Idirnáisiúnta Saothair, Coinbhinsiún na 

Náisiún Aontaithe maidir le gach cineál Idirdhealaithe in aghaidh na mBan a 

Dhíothú, Prionsabail Maastricht maidir le hOibleagáidí Seach-Chríochacha na 

Stát i réimse na gCeart Eacnamaíoch, Sóisialta agus Cultúrtha agus Treoirlínte 

Saorálacha EBT maidir le Rialachas Freagrach ar Thionacht Talún, Iascaigh 

agus Foraoisí i gcomhthéacs Shlándáil Náisiúnta an tSoláthair Bhia. [Leasú 253]



3. Úsáidfear an Ráthaíocht do Ghníomhaíochtaí Seachtracha chun rioscaí a chumhdach i gcás 

na n-ionstraimí seo a leanas: 

(a) iasachtaí, lena n-áirítear iasachtaí san airgeadra áitiúil agus iasachtaí cúnaimh 

macrairgeadais; 

(b) ráthaíochtaí; 

(c) frithráthaíochtaí; 

(d) ionstraimí margaidh caipitil; 

(e) aon chineál eile cistithe nó feabhsaithe creidmheasa, árachais, agus ranníocaíochtaí 

cothromais nó cuasachothromais. 

4. Na contrapháirtithe a sainaithnítear in Airteagal 208(4) den Rialachán Airgeadais, lena n-

áirítear na contrapháirtithe as tríú tíortha a ranníocann leis an Ráthaíocht do 

Ghníomhaíochtaí Seachtracha, is iad sin na contrapháirtithe incháilithe chon críocha na 

Ráthaíochta do Ghníomhaíochtaí Seachtracha, faoi réir fhormheas an Choimisiúin i 

gcomhréir le hAirteagal 28 den Rialachán seo mar aon le tuairim ó mbord straitéiseach. 

Sa bhreis air sin, agus de mhaolú ar Airteagal 62(2)(c) den Rialachán Airgeadais, beidh 

comhlachtaí a rialáiltear le dlí príobháideach Ballstáit nó tríú tír agus a ranníoc leis an 

Ráthaíocht do Ghníomhaíochtaí Seachtracha i gcomhréir le hAirteagal 28 agus a 

chruthaigh go leormhaith go bhfuil an acmhainneacht airgeadais is gá acu incháilithe chun 

críocha na Ráthaíochta. [Leasú 254]



4a. Grúpa an Bhainc Eorpaigh Infheistíochta, inter alia:

(a) beidh sé páirteach, in éineacht le hinstitiúidí airgeadais Eorpacha eile, i 

mbainistiú rioscaí CEFI+, agus aird chuí á tabhairt ar an ngá chun 

coinbhleachtaí leasa féideartha a sheachaint;

(b) déanfaidh sé cur chun feidhme eisiach ar chuid den ionú infheistíochta a 

chlúdaíonn iasachtú ceannasach a bhfuil EUR 1 000 000 000 ar a laghad le 

soláthar di ó imchlúdaigh airgeadais na gclár geografach, i gcomhréir leis na 

nósanna imeachta a leagtar amach i gCaibidlí 1 agus 3 den teideal seo;

(c) beidh sé ina chontrapháirtí incháilithe de ghníomhaíochtaí cur chun feidhme faoi 

ionuithe infheistíochta eile. [Leasú 255]



5. Cloífidh contrapháirtithe incháilithe leis na rialacha agus leis na coinníollacha dá 

bhforáiltear in Airteagal 62(2)(c) den Rialachán Airgeadais. I gcás comhlachtaí a rialaítear 

leis an dlí príobháideach i mBallstát nó i dtríú tír agus a ranníoc leis an Ráthaíocht do 

Ghníomhaíochtaí Seachtracha i gcomhréir le hAirteagal 28 den Rialachán seo, tabharfar 

tús áite do na comhlachtaí sin díobh a nochtann faisnéis a bhaineann le critéir chomhshaoil, 

shóisialta, cánach agus rialachais chorparáidigh.. [Leasú 256]

Áiritheoidh an Coimisiún úsáid éifeachtach, éifeachtúil agus chóir acmhainní idir 

contrapháirtithe incháilithe, agus comhar eatarthu á chur chun cinn aige. 

Áiritheoidh an Coimisiún cóir chothrom agus rochtain chomhionann chuig an maoiniú 
do na contrapháirtithe incháilithe uile agus áiritheoidh sé go seachnófar coinbhleachtaí 
leasa le linn thréimhse chur chun feidhme i bhfeidhm CEFI+. Chun comhlántacht a 
áirithiú, féadfaidh an Coimisiún aon fhaisnéis ábhartha a iarraidh ó chontrapháirtithe 
incháilithe faoi na hoibríochtaí a dhéanann siad nach dtagann faoi CEFI+. [Leasú 257]

5a. Féadfaidh Parlaimint na hEorpa nó an Chomhairle cuireadh a thabhairt do 

chontrapháirtithe incháilithe, do CSOnna agus do phobail áitiúla malartú tuairimí a 

dhéanamh maidir leis na hoibríochtaí maoiniúcháin agus infheistíochta a chumhdaítear 

leis an Rialachán seo.. [Leasú 258]



6. Roghnóidh an Coimisiún na contrapháirtithe incháilithe i gcomhréir le hAirteagal 154 den 

Rialachán Airgeadais, agus na nithe seo a leanas á gcur san áireamh aige:

(a) comhairle agus treoir na mbord oibríochta straitéisí agus réigiúnaí, i gcomhréir le 

hIarscríbhinn VI;

(b) cuspóirí na fuinneoige infheistíochta; 

(c) taithí agus acmhainneacht bainistithe riosca an chontrapháirtí incháilithe; 

(d) an méid dá acmhainní dílse chomh maith le cómhaoiniú ón earnáil phríobháideach 

atá an contrapháirtí incháilithe réidh le cur in úsáid don fhuinneog infheistíochta.

(da) prionsabail na nósanna imeachta tairisceana atá cothrom agus oscailte. 

[Leasú 259]



7. Cuirfidh an Coimisiún fuinneoga infheistíochta ar bun do réigiúin, do thíortha 

comhpháirtíochta sonracha nó don dá cheann díobh sin, atá le maoiniú leis an Rialachán 

seo atá le cumhdach leis an Ráthaíocht do Ghníomhaíochtaí Seachtracha suas le méid 

seasta. Cuirfidh an Coimisiún Parlaimint na hEorpa agus an Chomhairle ar an eolas faoi 

conas a chomhlíonann na fuinneoga infheistíochta leis an Airteagal seo agus tabharfaidh sé 

miontuairisc di ar a dtosaíochtaí. Is faoi bhráid an Choimisiúin a chuirfear gach iarraidh ar 

thacaíocht airgeadais laistigh d’fhuinneoga infheistíochta. 

Tabharfar údar iomchuí do rogha na bhfuinneog infheistíochta le hanailís ar chliseadh sa 

mhargadh nó ar staideanna infheistíochta fo-optamacha. Déanfaidh an Coimisiún an anailís 

sin i gcomhar le contrapháirtithe nó le páirtithe leasmhara a d’fhéadfadh a bheith 

incháilithe. 

Féadfaidh contrapháirtithe incháilithe na hionstraimí dá dtagraítear i mír 3 a chur ar fáil 

faoi fhuinneog infheistíochta nó i dtionscadail aonair arna riar ag contrapháirtí incháilithe. 

Féadfar na hionstraimí a chur ar fáil ar mhaithe le tíortha comhpháirtíochta, lena n-áirítear 

tíortha atá i ngleic le leochaileach nó coinbhleacht nó tíortha a bhfuil dúshláin rompu ó 

thaobh atógáil agus téarnamh iarchoinbhleachta, agus chun cuidiú le hinstitiúidí na dtíortha 

comhpháirtíochta sin, lena n-áirítear a mbainc phoiblí náisiúnta agus phríobháideacha 

áitiúla agus a n-institiúidí poiblí náisiúnta agus príobháideacha áitiúla airgeadais, mar aon 

le heintitis in earnáil phríobháideach na dtíortha comhpháirtíochta sin. [Leasú 260]



8. Déanfaidh an Coimisiún measúnú ar na hoibríochtaí a fhaigheann tacaíocht ón Ráthaíocht 

do Ghníomhaíochtaí Seachtracha i dtaca leis na critéir incháilitheachta a leagtar amach i 

míreanna 2 agus 3, ag tarraingt, i gcás inar féidir é, ar na córais atá ag na contrapháirtithe 

incháilithe cheana chun torthaí a thomhas. Bunóidh an Coimisiún scórchlár de tháscairí 

le bheith mar threoir do roghnú na dtionscadal. Déanfaidh na comhpháirtithe cur chun 

feidhme an scórchlár a chomhlánú le haghaidh na n-oibríochtaí uile faoi CEFI+. 

Déanfaidh an Coimisiún measúnú ar na hoibríochtaí uile a fhaigheann tacaíocht ón 

Ráthaíocht bunaithe ar na critéir incháilitheachta a liostaítear in Airteagal 27 agus 

bainfidh sé úsáid as an scórchlár chun seiceáil cháilíochta neamhspleách a dhéanamh 

ar an dícheall cuí agus ar an measúnú a rinne na comhpháirtithe cur chun feidhme ar 

leibhéal an tionscadail. Más gá, iarrfaidh an Coimisiún ar na comhpháirtithe cur chun 

feidhme soiléirithe a thabhairt nó modhnuithe a dhéanamh. Foilseoidh an Coimisiún an 

scórchlár do na tionscadail uile tar éis don Choimisiún agus do na comhpháirtithe cur 

chun feidhme úsáid na ráthaíochta a fhormheas, agus foilseoidh sé freisin torthaí gach 

uirlise ráthaíochta agus gach tionscadal aonair faoina mheasúnú le haghaidh gach ionú 

infheistíochta ar bhonn bliantúil. [Leasú 261]



9. Beidh sé de chumhacht ag an gCoimisiún gníomhartha tarmligthe a ghlacadh i gcomhréir 

le hAirteagal 34 chun na réimsí tosaíochta agus na hionuithe infheistíochta a thugtar in 

Iarscríbhinn V agus rialáil CEFI+ a fhorlíonadh nó a leasú. Nuair a bheidh forlíonadh nó 

leasú á dhéanamh ar ionuithe infheistíochta le haghaidh réigiúin shonracha, le 

haghaidh tíortha comhpháirtíochta sonracha, nó an dá cheann díobh sin, le haghaidh 

earnálacha sonracha, nó le haghaidh tionscadail shonracha, catagóirí sonracha na 

dtairbhithe deiridh, nó an dá cheann díobh sin, agus go bhfuil siad sin le maoiniú leis 

an Rialachán seo agus go bhfuil siad le cumhdach leis an Ráthaíocht do 

Ghníomhaíochtaí Seachtracha suas le méid seasta, beidh aird chuí ag an gCoimisiún ar 

an gcomhairle a bheidh curtha ar fáil ag an mbord straitéiseach agus rachaidh sé i 

gcomhairle leis na boird oibríochtúla. 

Cuirfidh an Coimisiún Parlaimint na hEorpa agus an Chomhairle ar an eolas faoin gcaoi 

a gcomhlíonann na hionuithe infheistíochta na ceanglais a leagtar amach in Airteagal 26 

a agus san Airteagal seo agus tabharfaidh sé miontuairisc dóibh ar a dtosaíochtaí 

maoinithe. Is faoi bhráid an Choimisiúin a chuirfear gach iarraidh ar thacaíocht 

airgeadais laistigh de na hionuithe infheistíochta..



Maidir le rogha na n-ionuithe infheistíochta, beidh bonn cirt tugtha dóibh sin trí anailís 

ar chliseadh sa mhargadh nó ar staideanna infheistíochta fo-optamacha. Déanfaidh an 

Coimisiún an anailís sin i gcomhar le contrapháirtithe nó le geallsealbhóirí a d’fhéadfadh 

a bheith incháilithe.

Féadfaidh contrapháirtithe incháilithe na hionstraimí dá dtagraítear i mír 3 a chur ar 

fáil faoi ionú infheistíochta nó i dtionscadail aonair arna riar ag contrapháirtí 

incháilithe. Féadfar na hionstraimí a chur ar fáil ar mhaithe le tíortha 

comhpháirtíochta, lena n-áirítear tíortha atá leochaileach nó ina bhfuil coinbhleacht nó 

tíortha a bhfuil dúshláin rompu ó thaobh atógáil agus téarnamh iarchoinbhleachta, 

agus chun tairbhe institiúidí na dtíortha comhpháirtíochta sin, lena n-áirítear a mbainc 

agus institiúidí airgeadais, idir cinn phoiblí náisiúnta agus cinn phríobháideacha 

áitiúla, mar aon le bheith chun tairbhe eintiteas in earnáil phríobháideach na dtíortha 

comhpháirtíochta sin. I dtíortha a bhfuil leochaileacht agus coinbhleacht iontu, agus i 

dtíortha eile nuair atá údar cuí leis, féadfar tacaíocht a thabhairt d’infheistíochtaí san 

earnáil phoiblí a bhfuil tionchar ábhartha acu ar fhorbairt na hearnála príobháidí.. 

[Leasú 262]



Airteagal 27a

Rialachas agus struchtúr CEFI+

1. Beidh CEFI+ comhdhéanta d’ardáin réigiúnacha infheistíochta arna mbunú ar bhonn 

mhodhanna oibre, nósanna imeachta agus struchtúir na saoráidí cumaisc seachtracha 

atá ann cheana san Aontas, agus d’fhéadfaidís a n-oibríochtaí cumaisc agus oibríochtaí 

faoin Ráthaíocht do Ghníomhaíochtaí Seachtracha faoi CEFI+ a chomhcheangal.

2. Beidh an Coimisiún freagrach as bainistiú foriomlán CEFI+ agus na Ráthaíochta do 

Ghníomhaíochtaí Seachtracha. Thairis sin, ní fhéachfaidh an Coimisiún le dul i mbun 

oibríochtaí ginearálta baincéireachta. Cuirfidh an Coimisiún Parlaimint na hEorpa ar an 

eolas go rialta chun na caighdeáin is airde ó thaobh trédhearcachta agus cuntasacht 

airgeadais de a áirithiú.

3. Maidir le bainistiú CEFI+, cuirfidh bord straitéiseach comhairle ar an gCoimisiún, ach 

amháin i gcás na n-oibríochtaí a chumhdaítear le beartas an Aontais um méadú agus a 

mhaoinítear le IPA III, agus sa chás sin is bord straitéiseach de chuid Chreat 

Infheistíochta na mBalcán Thiar (CIBT) a chuirfidh comhairle ar an gCoimisiún. 

Oibreoidh an Coimisiún freisin i ndlúthchomhar le gach contrapháirtí incháilithe, a 

mhéid a bhaineann le bainistiú oibríochtúil na Ráthaíochta do Ghníomhaíochtaí 

Seachtracha. Chuige sin, bunófar meitheal theicniúil, a bheidh comhdhéanta de 

shaineolaithe ón gCoimisiún agus ó chontrapháirtithe incháilithe, chun an riosca agus 

an phraghsáil ghaolmhar a mheasúnú..



4. Cuirfidh an bord straitéiseach comhairle ar an gCoimisiún maidir le claoanadh 

straitéiseach agus tosaíochtaí straitéiseacha le haghaidh infheistíochtaí de chuid na 

Ráthaíochta do Ghníomhaíochtaí Seachtracha faoi CEFI+ agus rannchuideodh sé lena 

n-ailíniú le treoirphrionsabail agus le cuspóirí ghníomhaíocht sheachtrach an Aontais, 

leis an mbeartas forbartha agus le Beartas Comharsanachta na hEorpa, chomh maith le 

cuspóirí a leagtar amach in Airteagal 3 agus le cuspóir CEFI+ mar a leagtar amach in 

Airteagal 26. Tacóidh sé freisin leis an gCoimisiún a mhéid a bhaineann le spriocanna 

foriomlána infheistíochta a leagan síos i dtaca le húsáid na Ráthaíochta do 

Ghníomhaíochtaí Seachtracha chun tacú le hoibríochtaí CEFI+ agus déanfaidh sé 

faireachán ar chumhdach geografach agus téamach atá iomchuí agus éagsúlaithe 

d’ionuithe infheistíochta, agus aird ar leith á tabhairt ar thíortha a shainaithnítear go 

bhfuil deacrachtaí leochaileachta nó coinbhleachta acu, agus a shainaithnítear mar 

Thíortha is Lú Forbairt (TLFanna) agus mar thíortha bochta a bhfuil fiachais ollmhóra 

acu..

5. Tacóidh an bord straitéiseach freisin leis an gcomhordú, comhlántacht agus 

comhleanúnachas foriomlán idir na hardáin infheistíochta réigiúnacha, idir na trí 

cholún den Phlean Eorpach Infheistíochta, idir an Plean Eorpach Infheistíochta agus 

iarrachtaí eile an Aontais maidir le himirce agus maidir le cur chun feidhme Chlár 

Oibre 2030, chomh maith le cláir eile a leagtar amach sa Rialachán seo, le hionstraimí 

maoinithe eile de chuid an Aontais agus le Cistí Iontaobhais.



6. Beidh an bord straitéiseach comhdhéanta d’ionadaithe ón gCoimisiún agus ón 

Ardionadaí, ó na Ballstáit ar fad agus ón mBanc Eorpach Infheistíochta. Beidh stádas 

breathnóra ag Parlaimint na hEorpa. Féadfar stádas breathnóra a thabhairt do 

ranníocóirí, do chontrapháirtithe incháilithe, do thíortha comhpháirtíochta, 

d’eagraíochtaí réigiúnacha ábhartha agus do gheallsealbhóirí eile, i gcás inarb iomchuí. 

Rachfar i gcomhairle leis an mbord straitéiseach sula nglacfar le haon bhreathnóir nua. 

Beidh an bord straitéiseach faoi chomhchathaoirleacht an Choimisiúin agus an 

Ardionadaí.

7. Tiocfaidh an bord straitéiseach le chéile dhá uair sa bhliain ar a laghad agus, nuair is 

féidir, déanfaidh sé tuairimí a ghlacadh trí chomhthoil. Féadfaidh an cathaoirleach 

cruinnithe breise a eagrú aon tráth nó féadfar iad a eagrú arna iarraidh sin ag aon trian 

de chomhaltaí an bhoird. I gcás nach féidir an chomhthoil a bhaint amach, beidh 

feidhm ag na cearta vótála a bheidh comhaontaithe ag an gcéad chruinniú den bhord 

straitéiseach agus mar a leagtar síos ina rialacha nós imeachta. Tabharfar aird chuí sna 

cearta vótála sin ar na foinsí maoiniúcháin. Leagfar síos sna rialacha nós imeachta an 

creat maidir le ról na mbreathnóirí. Déanfar miontuairiscí agus cláir oibre chruinnithe 

an bhoird straitéisigh a chur ar fáil don phobal tar éis a nglactha.



8. Cuirfidh an Coimisiún tuarascáil bhliantúil faoi bhráid an bhoird straitéisigh maidir leis 

an dul chun cinn atá déanta i dtaca le cur i bhfeidhm CEFI+. Cuirfidh bord straitéiseach 

CIBT tuarascáil ar fáil maidir leis an dul chun cinn a dhéanfar i gcur i bhfeidhm na 

hionstraime ráthaíochta don réigiún um méadú chun go mbeadh sé mar chomhlánú ar 

an tuairisciú thuasluaite. Déanfaidh an bord straitéiseach comhairliúchán leis na 

geallsealbhóirí ábhartha a eagrú go tráthrialta maidir le claonadh straitéiseach agus cur 

i bhfeidhm CEFI+.

9. Bíodh agus go bhfuil an dá bhord straitéiseacha ann, ní bheidh tionchar aige sin ar an 

ngá a bheidh le creat bainistithe rioscaí CEFI+ aontaithe aonair a chur i bhfeidhm.

10. Le linn thréimhse chur i bhfeidhm CEFI+, déanfaidh an bord straitéiseach, a luaithe agus 

is féidir, treoirlínte a ghlacadh agus a fhoilsiú ina leagfar amach conas a áiritheofar 

comhréireacht oibríochtaí CEFI+ leis na cuspóirí agus leis na critéir incháilitheachta a 

leagtar amach in Airteagail 26 a agus 27.

11. Ina threoir straitéiseach, tabharfaidh an bord straitéiseach aird chuí ar na rúin ábhartha 

ó Pharlaimint na hEorpa agus ar na cinntí ábhartha agus ar na conclúidí ábhartha ón 

gComhairle..

12. Tacóidh boird oibríochtúla na n-ardán infheistíochta réigiúnacha leis an gCoimisiún ar 

leibhéal an chur i bhfeidhm maidir le spriocanna infheistíochta réigiúnacha agus 

earnála a shainiú, mar aon le hionuithe infheistíochta réigiúnacha, earnála agus 

téamacha, agus ceapfaidh siad tuairimí maidir leis na hoibríochtaí cumaisc agus maidir 

leis an úsáid a bhainfear as an Ráthaíocht do Ghníomhaíochtaí Seachtracha lena 

gcumhdaítear oibríochtaí CEFI+. [Leasú 263]



Airteagal 28

Ranníocaíochtaí ó dheontóirí eile leis an Ráthaíocht do Ghníomhaíochtaí Seachtracha

1. Féadfaidh Ballstáit, tríú tíortha agus tríú páirtithe eile ranníoc leis an Ráthaíocht do 

Ghníomhaíochtaí Seachtracha. 

De mhaolú ar an dara fomhír d’Airteagal 218(2) den Rialachán Airgeadais, féadfaidh na 

páirtithe conarthacha sa Chomhaontú ar an Limistéar Eacnamaíoch Eorpach ranníoc le 

ráthaíochtaí nó le hairgead. 

Is i bhfoirm airgid a bheidh an ranníocaíocht ó thríú tíortha cé is moite de na páirtithe 

conarthacha sa Chomhaontú ar an Limistéar Eacnamaíoch Eorpach agus ó thríú páirtithe 

eile agus beidh an ranníocaíocht sin faoi réir tuairim ón mBord Straitéiseach agus 

fhormheas an Choimisiúin. [Leasú 264]

Cuirfidh an Coimisiún Parlaimint na hEorpa agus an Chomhairle ar an eolas gan mhoill 

faoi na ranníocaíochtaí arna ndeimhniú. 

Arna iarraidh sin do na Ballstáit, féadfar na ranníocaíochtaí arna ndéanamh acu a chur in 

áirithe ansin chun gníomhaíochtaí a thionscnamh i réigiúin shonracha, i dtíortha sonracha, 

in earnálacha sonracha nó i bhfuinneoga infheistíochta sonracha atá ann cheana.  

[Leasú 265]



2. Níor bheidh ranníocaíochtaí i bhfoirm ráthaíochta os cionn 50 % de mhéid na n-oibríochtaí 

dá dtagraítear in Airteagal 26(2) den Rialachán seo.

Maidir leis na ranníocaíochtaí arna ndéanamh ag na Ballstáit agus na páirtithe conarthacha 

sa Chomhaontú ar an Limistéar Eacnamaíoch Eorpach i bhfoirm ráthaíochta, ní fhéadfar 

glao orthu chun glaonna ráthaíochta a íoc go dtí go mbeidh an cistiú as buiséad ginearálta 

an Aontais, agus aon ranníocaíochtaí eile airgid, úsáidte chun glaonna ráthaíochta a íoc.

Féadfar aon ranníocaíocht a úsáid chun glaonna ráthaíochta , is cuma cad dó a bhfuil sí 

curtha in áirithe a chumhdach. [Leasú 266]

Tabharfar comhaontú ranníocaíochta i gcrích idir an Coimisiún, ag gníomhú dó thar ceann 

an Aontais, agus an ranníocóir, agus beidh forálacha a bhaineann leis na coinníollacha 

íocaíochta, go háirithe, sa chomhaontú sin.



Airteagal 29

Comhaontuithe maidir leis an Ráthaíochtaí do Ghníomhaíochtaí Seachtracha a chur chun feidhme i 

bhfeidhm [Leasú 267]

1. Déanfaidh an Coimisiún, thar ceann an Aontais, Comhaontuithe maidir leis an Ráthaíocht 

do Ghníomhaíochtaí Seachtracha a thabhairt i gcrích leis na contrapháirtithe incháilithe a 

roghnófar de bhun Airteagal 27. Beidh na comhaontuithe sin neamhchoinníollach, 

neamh-inchúlghairthe, ar an gcéad éileamh, agus i bhfabhar na gcontrapháirtithe a 

bheidh roghnaithe. Féadfar comhaontuithe a thabhairt i gcrích le cuibhreannas ina bhfuil 

dhá chontrapháirtí incháilithe nó níos mó.[Leasú 268]

2. Tabharfar comhaontú maidir leis an Ráthaíochtaí do Ghníomhaíochtaí Seachtracha amháin 

nó níos mó i gcrích do gach fuinneog infheistíochta idir an Coimisiún agus an contrapháirtí 

nó na contrapháirtithe incháilithe a roghnaíodh. Sa bhreis air sin, chun freastal ar 

riachtanais shonracha, féadfar an Ráthaíochtaí do Ghníomhaíochtaí Seachtracha a dheonú 

le haghaidh oibríochtaí maoiniúcháin nó infheistíochta aonair. 

Cuirfear gach comhaontú maidir leis an Ráthaíochtaí do Ghníomhaíochtaí Seachtracha ar 

fáil do Pharlaimint na hEorpa agus don Chomhairle arna iarraidh sin, agus cosaint faisnéise 

atá rúnda agus íogair ó thaobh na tráchtála de á cur san áireamh. [Leasú 269]



3. Ina gcuid de chomhaontuithe maidir leis an Ráthaíochtaí do Ghníomhaíochtaí Seachtracha 

beidh, go háirithe: 

(a) rialacha mionsonraithe maidir leis an gcumhdach, leis na ceanglais, le 

hincháilitheacht, leis na contrapháirtithe incháilithe agus leis na nósanna imeachta; 

(b) rialacha mionsonraithe maidir leis an Ráthaíochtaí do Ghníomhaíochtaí Seachtracha 

a sholáthar, lena n-áirítear socruithe na Ráthaíochta maidir le cumhdach agus 

cumhdach sainithe na Ráthaíochta i dtaca le punanna agus le tionscadail de 

chineálacha sonracha ionstraimí, chomh maith le hanailís rioscaí a dhéanamh ar 

thionscadail agus ar phunanna tionscadail, lena n-áirítear ar leibhéil earnálacha, 

réigiúnacha agus náisiúnta; 

(c) lua de spriocanna agus cuspóir an Rialacháin seo, measúnú ar riachtanais agus léiriú 

ar na torthaí a mheastar a bheidh ann, agus aird á tabhairt ar chur chun cinn na 

freagrachta sóisialta corparáidí agus ar an ngá atá le hiompar freagrach gnó a 

áirithiú, lena n-áirítear, go háirithe, trí na treoirlínte, na prionsabail agus na 

hionstraimí dlí arna gcomhaontú go hidirnáisiúnta agus dá dtagraítear i bpointe (c 

h) d’Airteagal 27(2) a urramú; [Leasú 270]

(d) luach saothair na ráthaíochta, a bheidh mar léiriú cruinn ar leibhéal an riosca, agus an 

fhéidearthacht go ndéanfar an luach saothair a fhóirdheonú go páirteach chun téarmaí 

níos fearr lamháltais a chur ar fáil i gcásanna ina bhfuil údar cuí leis sin, agus go 

háirithe i gcás tíortha a bhfuil leochaileacht agus coinbhleacht iontu, TLFanna 

agus tíortha a bhfuil fiachas ollmhór acu;  [Leasú 271]



(e) ceanglais maidir leis an Ráthaíochtaí do Ghníomhaíochtaí Seachtracha a úsáid, lena 

n-áirítear coinníollacha íocaíochta, amhail tréimhsí ama sonracha, an t-ús a íocfar ar 

mhéideanna atá dlite, speansais agus costais aisghabhála agus socruithe leachtacha ar 

féidir go mbeidh gá leo; 

(f) nósanna imeachta maidir le héilimh, lena n-áirítear eachtraí gníomachtúcháin agus 

tréimhsí feithimh ach ina mbeidh nithe eile chomh maith, agus nósanna imeachta 

maidir le héilimh a aisghabháil; 

(g) oibleagáidí trédhearcacha i leith faireacháin, tuairisciú agus meastóireachta; 

[Leasú 272]

(h) nósanna imeachta gearáin soiléire agus inrochtana do thríú páirtithe a bhféadfadh 

tionchar a bheith ag cur chun feidhme i bhfeidhm tionscadal a fhaigheann tacaíocht 

ón Ráthaíochtaí do Ghníomhaíochtaí Seachtracha orthu. [Leasú 273]



4. Formheasfaidh an contrapháirtí incháilithe oibríochtaí maoiniúcháin agus infheistíochta 

agus a rialacha agus a nósanna imeachta féin á leanúint aige agus i gcomhréir le téarmaí an 

chomhaontaithe na Ráthaíochta do Ranníocaíochtaí Seachtracha.

5. Féadfar na nithe seo a leanas a chumhdach leis an Ráthaíochtaí do Ghníomhaíochtaí 

Seachtracha: 

(a) i gcás ionstraimí fiachais, an phríomhshuim agus an t-ús agus na méideanna uile atá 

dlite don chontrapháirtí incháilithe arna roghnú, ach nach bhfuarthas i gcomhréir le 

téarmaí na n-oibríochtaí maoiniúcháin tar éis mainneachtain a bheith ann; 

(a) i gcás infheistíochtaí cothromais, na méideanna arna n-infheistiú agus na costais 

chistiúcháin a bhaineann leo; 

(b) i gcás oibríochtaí eile maoiniúcháin agus infheistíochta dá dtagraítear in 

Airteagal 27(2), na méideanna arna n-úsáid agus na costais chistiúcháin a bhaineann 

leo; 

(c) gach speansas agus gach costas aisghabhála ábhartha a bhaineann le mainneachtain, 

ach amháin i gcás inar asbhaineadh na speansais agus na costais sin as fáltais 

aisghabhála. 



5a. Agus comhaontuithe faoin Ráthaíocht do Ghníomhaíochtaí Seachtracha á dtabhairt i 

gcrích ag an gCoimisiún le contrapháirtithe incháilithe, tabharfaidh sé aird chuí ar na 

nithe seo a leanas:

(a) comhairle agus treoir na mbord oibríochtúla straitéiseach agus réigiúnach;

(b) cuspóirí na n-ionuithe infheistíochta;

(c) taithí agus cumas oibríochtúil, airgeadais agus bainistithe riosca an chontrapháirtí 

incháilithe;

(d) an méid dá acmhainní dílse, chomh maith le cómhaoiniú ón earnáil 

phríobháideach, atá an contrapháirtí incháilithe réidh le slógadh don ionú 

infheistíochta. [Leasú 274]

6. Chun críocha chuntasaíocht an Choimisiúin, a thuairiscithe ar na rioscaí a chumhdaítear le 

Ráthaíochtaí do Ghníomhaíochtaí Seachtracha, agus i gcomhréir le hAirteagal 209(4) den 

Rialachán Airgeadais, tabharfaidh na contrapháirtithe incháilithe lenar tugadh i gcrích 

comhaontú maidir leis an Ráthaíochtaí do Ghníomhaíochtaí Seachtracha tuarascálacha 

airgeadais faoi bhráid an Choimisiúin agus na Cúirte Iniúchóirí gach bliain maidir leis na 

hoibríochtaí maoiniúcháin agus infheistíochta a chumhdaítear leis an Rialachán seo arna 

n-iniúchadh ag iniúchóir seachtrach neamhspleách agus ina mbeidh faisnéis maidir leis na 

nithe seo, inter alia:

(a) an measúnú riosca ar oibríochtaí maoiniúcháin agus infheistíochta na 

gcontrapháirtithe incháilithe, lena n-áirítear faisnéis faoi dhliteanais an Aontais arna 

dtomhas i gcomhréir le rialacha cuntasaíochta an Aontais dá dtagraítear in 

Airteagal 80 den Rialachán Airgeadais agus in IPSAS.

(b) an oibleagáid airgeadais atá gan íoc ag an Aontas a eascraíonn as oibríochtaí CEFI+ 

arna soláthar le haghaidh na gcontrapháirtithe incháilithe agus a n-oibríochtaí 

maoiniúcháin agus infheistíochta, arna miondealú de réir oibríochtaí aonair.



7. Arna iarraidh sin orthu, soláthróidh na contrapháirtithe incháilithe don Choimisiún aon 

fhaisnéis bhreise is gá chun oibleagáidí an Choimisiúin a chomhlíonadh maidir leis an 

Rialachán seo, go háirithe i dtaca le cur chun feidhme moltaí ón measúnú tionchair ex 

ante i dtaobh chearta an duine, gnéithe sóisialta, gnéithe saothair agus an chomhshaoil 

agus i dtaca le critéir roghnúcháin eile a liostaítear in Airteagal 27.. [Leasú 275]

8. Tuairisceoidh an Coimisiún maidir le hionstraimí airgeadais, ráthaíochtaí buiséadacha agus 

cúnamh airgeadais i gcomhréir le hAirteagal 241 agus Airteagal 250 den Rialachán 

Airgeadais. Chun na críche sin, cuirfidh na contrapháirtithe incháilithe an fhaisnéis is gá ar 

fáil go bliantúil chun gur féidir leis an gCoimisiún na hoibleagáidí tuairiscithe a 

chomhlíonadh. Sa bhreis air sin, déanfaidh an Coimisiún tuarascáil mheastóireachta a 

thíolacadh do Pharlaimint na hEorpa agus don Chomhairle faoi mar a leagtar amach in 

Airteagal 32(6 a). [Leasú 276]

8a. Tabharfaidh an Coimisiún nó na contrapháirtithe incháilithe fógra láithreach do OLAF 

más rud é, ag tráth ar bith d’ullmhú, de chur chun feidhme nó de dhúnadh oibríochtaí 

maoiniúcháin agus infheistíochta a chumhdaítear leis an Rialachán, go bhfuil forais 

ann i dtaobh amhras gurb ann do chalaois, éilliú, sciúradh airgid nó aon 

ghníomhaíocht neamhdhleathach eile a d’fhéadfadh difear a dhéanamh do leasanna 

airgeadais an Aontais. Soláthróidh an Coimisiún nó na contrapháirtithe incháilithe 

gach faisnéis is gá do OLAF chun é a chur ar a chumas imscrúdú iomlán agus 

críochnúil a dhéanamh.. [Leasú 277]



Airteagal 29a

Sásra casaoide agus sásaimh

I bhfianaise na gcasaoidí a d’fhéadfadh a bheith ag tríú páirtithe i dtíortha comhpháirtíochta, 

lena n-áirítear ag pobail agus ag daoine aonair a mbeadh tionchar ag tionscadail a fhaigheann 

tacaíocht ó CEFI+ agus ón Ráthaíocht do Ghníomhaíochtaí Seachtracha orthu, foilseoidh an 

Coimisiún agus Toscaireachtaí an Aontais Eorpaigh ar a suíomhanna gréasáin tagairtí díreacha 

do shásraí gearáin na gcontrapháirtithe ábhartha a bhfuil comhaontuithe tugtha i gcrích acu leis 

an gCoimisiún. Déanfaidh an Coimisiún freisin sásra casaoide lárnach AE a bhunú le haghaidh 

na dtionscadal uile de bhun Chaibidil IV den Rialachán seo chun an fhéidearthacht a thabhairt 

gearáin a fháil go díreach maidir leis an mbealach a ndéileálann na contrapháirtithe incháilithe 

le casaoidí. Cuirfidh an Coimisiún an fhaisnéis sin san áireamh i bhfianaise an chomhair a 

bheidh ann amach anseo leis na contrapháirtithe sin.. [Leasú 278]



Airteagal 29b

Gníomhaíochtaí eisiata agus dlínsí neamh-chomhoibríocha

1. Ní thabharfar tacaíocht ón Ráthaíocht do Ghníomhaíochtaí Seachtracha le haghaidh 

oibríochtaí maoiniúcháin agus infheistíochta:

(a) atá nasctha leis an earnáil mhíleata nó slándála stáit;

(b) a thacaíonn le forbairt an fhuinnimh núicléach, cé is moite d’iasachtaí a thugtar i 

gcomhréir le Rialachán EINS, agus breoslaí iontaise agus a dhéanann gaibhniú 

carbóin na ngeilleagar agus na sochaithe a chur chun cinn tuilleadh;

(c) a bhfuil costais shuntasacha sheachtracha comhshaoil ag gabháil leo, amhail na 

costais sin as a leanann díghrádú ar limistéir faoi chosaint, ar ghnáthóga chriticiúla 

agus ar láithreacha oidhreachta, agus nach bhfuil aon phlean don fhorbairt agus 

bainistíocht inbhuanaithe déanta ina leith;

(d) a mbeadh sárú ar chearta an duine i dtíortha comhpháirtíochta mar thoradh orthu, 

amhail a gceart rochtana agus rialaithe ar acmhainní nádúrtha mar thalamh a 

choinneáil ó phobail, rannchuidiú le pobail a easáitiú faoi éigean, nó a mbeadh 

saothar éigeantais nó saothar leanaí i gceist leo.



2. Ina n-oibríochtaí maoiniúcháin agus infheistíochta, déanfaidh na contrapháirtithe 

incháilithe reachtaíocht an Aontais is infheidhme agus caighdeáin chomhaontuithe 

idirnáisiúnta agus Aontais a chomhlíonadh agus, dá bhrí sin, ní thacóidh siad le 

tionscadail faoin Rialachán seo a rannchuidíonn le sciúradh airgid, maoiniú 

sceimhlitheoireachta, seachaint cánach, calaois chánach agus imghabháil cánach. Sa 

bhreis air sin, ní dhéanfaidh na contrapháirtithe incháilithe oibríochtaí nua nó 

athnuaite le heintitis atá ionchorpraithe nó bunaithe i ndlínsí a liostaítear faoi bheartas 

ábhartha an Aontais maidir le dlínsí neamh-chomhoibríocha, nó a shainaithnítear mar 

thríú tíortha ardriosca de bhun Airteagal 9(2) de Threoir (AE) 2015/849 ó Pharlaimint 

na hEorpa agus ón gComhairle, nó nach gcomhlíonann go héifeachtach na caighdeáin 

chánach maidir le trédhearcacht agus malartú faisnéise atá ag an Aontas nó atá 

comhaontaithe go hidirnáisiúnta. Ní fhéadfaidh na contrapháirtithe incháilithe maolú 

ón bprionsabal sin ach amháin má dhéantar an tionscadal a chur chun feidhme go 

fisiciúil i gceann de na dlínsí sin, agus nach léir go dtiteann an oibríocht ábhartha faoi 

aon cheann de na catagóirí a liostaítear sa chéad fhomhír den mhír seo. Nuair a bheidh 

comhaontuithe á dtabhairt i gcrích le hidirghabhálaithe airgeadais, déanfaidh na 

contrapháirtithe incháilithe na ceanglais dá dtagraítear san Airteagal seo a thrasuí sna 

comhaontuithe ábhartha agus iarrfaidh siad ar na hidirghabhálaithe airgeadais 

tuairisciú a dhéanamh maidir lena n-urramú.



3. Ina oibríochtaí maoiniúcháin agus infheistíochta, déanfaidh an contrapháirtí 

incháilithe na prionsabail agus na caighdeáin a leagtar amach i ndlí an Aontais a chur i 

bhfeidhm maidir le cosc a chur le húsáid an chórais airgeadais chun críche sciúradh 

airgid agus maoiniú sceimhlitheoirí agus go háirithe iad sin a leagtar amach i 

Rialachán (AE) 2015/847 ó Pharlaimint na hEorpa agus ón gComhairle ( 2 ) agus i 

dTreoir (AE) 2015/849. Déanfaidh na contrapháirtithe incháilithe cistiú díreach agus 

cistiú trí idirghabhálaithe araon faoin Rialachán seo, ag brath ar fhaisnéis úinéireachta 

tairbhiúla a nochtadh i gcomhréir le Treoir (AE) Uimh. 2015/849 agus déanfaidh siad 

sonraí maidir le tuairisciú tír-ar-thír a fhoilsiú i gcomhréir le hAirteagal 89(1) de 

Threoir 2013/36/AE ó Pharlaimint na hEorpa agus ón gComhairle. [Leasú 279]



Airteagal 30

Rannpháirtíocht chaipitil i mbanc forbartha

Féadfar an t-imchlúdach le haghaidh cláir gheografacha dá dtagraítear in Airteagal 6(2)(a) a úsáid 

chun ranníoc le deonú caipitil institiúidí airgeadais forbartha Eorpacha agus nstitiúidí airgeadais 

forbartha eile.



Caibidil V

Faireachán, tuairisciú agus meastóireacht

Airteagal 31

Faireachán agus tuairisciú

-1. Maidir le gnóthú chuspóirí an Rialacháin seo, déanfar é a thomhas trí chóras 

faireacháin, tuairiscithe agus meastóireachta a bheidh leormhaith, trédhearcach agus 

cuntasach, trína ndéanfar bainteacht chuí Pharlaimint na hEorpa agus na Comhairle a 

áirithiú, chomh maith le feabhas a chur ar rannpháirtíocht chomhpháirtithe uile an 

Aontais, lena n-áirítear an tsochaí shibhialta, i bhfeidhmiú na gclár. [Leasú 280]

1. Na táscairí chun tuairisciú a dhéanamh ar dhul chun cinn faoin Rialachán seo maidir le 

baint amach na gcuspóirí sonracha a leagtar amach in Airteagal 3 (2), tá siad leagtha amach 

in Iarscríbhinn VII, i gcomhréir leis na táscairí i leith na Spriocanna Forbartha 

Inbhuanaithe. Úsáidfear luachanna na dtáscairí mar a bheidh siad an 1 Eanáir 2021 mar 

bhonn don mheasúnú ar a mhéid a baineadh amach na cuspóirí. [Leasú 281]

2. Déanfaidh an Coimisiún faireachán go tráthrialta ar a chuid gníomhaíochtaí agus 

athbhreithneoidh sé an dul chun cinn a bheidh déanta i leith sheachadadh na spriocanna a 

bhunaítear in Airteagal 3, chomh maith leis na torthaí a mbeifear ag súil lena mbaint 

amach, agus sa mhéid sin clúdófar aschuir agus torthaí. [Leasú 282]

An dul chun cinn i leith na dtorthaí a bhfuiltear ag dréim leo, déanfar faireachán air ar 

bhonn táscairí soiléire, trédhearcacha agus intomhaiste a leagtar amach in Iarscríbhinn 

VII agus sa chreat faireacháin agus meastóireachta arna ghlacadh de bhun mhír 9, 

chomh maith lena bheith i gcomhréir le forálacha fhorghníomhú buiséadach an 

Aontais. Fanfar i muinín líon teoranta táscairí ionas go n-éascófar tuairisciú tráthúil agus, 

mar íosmhéid, beidh an tuairisciú imdhealaithe de réir gnéis agus aoise.. [Leasú 283]



3. Úsáidfear creata torthaí comhpháirteacha a bheidh i ndoiciméid chlársceidealaithe a 

chomhlíonfaidh na critéir a leagtar amach in Airteagal 12(4) mar bhonn le haghaidh an 

fhaireacháin chomhpháirtigh a dhéanfaidh an tAontas agus na Ballstáit ar chur chun 

feidhme i bhfeidhm a dtacaíochta comhchoitinne do thír chomhpháirtíochta. [Leasú 284]

Leis an gcóras tuairiscithe feidhmíochta áiritheofar go mbaileofar na sonraí is gá chun 

faireachán a dhéanamh ar chur chun feidhme i bhfeidhm agus torthaí an chláir a bhailiú go 

héifeachtúil, go héifeachtach agus go tráthúil. Chuige sin, forchuirfear ceanglais 

chomhréireacha tuairiscithe ar fhaighteoirí cistí ón Aontas. [Leasú 285]

4. Scrúdóidh an Coimisiún an dul chun cinn a bheidh déanta i leith chur chun feidhme i 

bhfeidhm an Rialacháin seo. Ó 2022 ar aghaidh, cuirfidh an Coimisiún faoi bhráid 

Pharlaimint na hEorpa agus na Comhairle tuarascáil bhliantúil ar ghnóthú chuspóirí an 

Rialacháin seo, agus a dhéanfar trí bhíthin táscairí, lena n-áirítear ach gan a bheith 

teoranta do na táscairí a leagtar amach in Iarscríbhinn VII, agus freisin ar 

fhorghníomhú buiséadach an Aontais, ar thomhas na dtorthaí a fuarthas agus ar 

éifeachtúlacht an Rialacháin seo. Cuirfear an tuarascáil sin faoi bhráid Choiste 

Eacnamaíoch agus Shóisialta na hEorpa agus Choiste na Réigiún chomh maith. 

[Leasú 286]



5. Sa tuarascáil bhliantúil beidh faisnéis a bhaineann leis an mbliain roimhe sin faoi na bearta 

a maoiníodh, faoi thorthaí na gcleachtaí faireacháin agus meastóireachta, faoi bhainteacht 

agus leibhéal comhair na gcomhpháirtithe ábhartha, agus faoi chur chun feidhme chur i 

bhfeidhm na ngealltanas buiséadach agus leithreasaí faoi chomhair íocaíochtaí, arna 

miondealú de réir tíre, réigiúin agus earnáil chomhair. Beidh inti freisin measúnú ar an 

dul chun cinn a rinneadh ionsar na dtorthaí a rabhthas ag súil leo agus maidir le corprú 

na saincheisteanna trasearnála amhail a luaitear in Airteagal 8(6). Déanfar measúnú inti 

ar thorthaí na tacaíochta ón Aontas trí úsáid a bhaint as táscairí sonracha agus intomhaiste 

maidir lena ról i mbaint amach chuspóirí an Rialacháin seo. I gcás an chomhair um 

fhorbairt, déanfar measúnú sa tuarascáil chomh maith ar cibé ar cloíodh le prionsabail 

éifeachtacht na forbartha, lena n-áirítear forbairt ionstraimí nuálacha airgeadais. 

[Leasú 287]

6. Sa tuarascáil bhliantúil a ullmhófar in 2021, beidh faisnéis chomhdhlúite ó thuarascálacha 

bliantúla a bhaineann leis an tréimhse ó 2014 go 2020 maidir leis an gcistiú ar fad a 

rinneadh faoi na Rialacháin dá dtagraítear in Airteagal 39(2), lena n-áirítear ioncaim 

sheachtracha shannta agus ranníocaíochtaí le cistí iontaobhais agus beidh miondealú inti ar 

chaiteachas de réir tíre, úsáid ionstraimí airgeadais, gealltanas agus íocaíochtaí. Léireofar 

sa tuarascáil na príomhcheachtanna a bheidh foghlamtha agus an obair leantach a rinneadh 

ar na moltaí ó na cleachtaí meastóireachta seachtracha a rinneadh sna blianta roimhe sin. 

Áireofar inti measúnú ar an leibhéal acmhainneachta foirne ar leibhéal na gceannáras 

agus ar leibhéal thoscaireachtaí an Aontais le haghaidh seachadadh na gcuspóirí uile a 

chlúdaítear sa Rialachán seo.. [Leasú 288]



6a. Mar chuid den tuarascáil bhliantúil, tíolacfaidh an Coimisiún tuairisciú mionsonraithe 

ar oibríochtaí maoiniúcháin agus infheistíochta a chumhdaítear leis an Ráthaíocht do 

Ghníomhaíochtaí Seachtracha agus ar fheidhmíocht CEFI+ , chomh laith lena bhainistiú 

agus a rannchuidiú éifeachtach lena chuspóirí. Beidh tuairim ón gCúirt Iniúchóirí ag 

gabháil leis an gcuid sin den tuarascáil bhliantúil. Beidh na heilimintí seo a leanas inti::

(a) measúnú ar na torthaí lena rannchuidítear le cuspóir agus spriocanna CEFI+, mar 

a leagtar amach sa Rialachán seo;

(b) measúnú ar na hoibríochtaí maoiniúcháin agus infheistíochta reatha agus a 

chumhdaítear leis an Ráthaíocht do Ghníomhaíochtaí Seachtracha ar leibhéil 

earnála, tíre agus réigiúnacha agus a mhéid atá an Rialachán seo á chomhlíonadh 

acu, lena n-áirítear na bearta riosca agus a dtionchar ar chobhsaíocht airgeadais 

agus eacnamaíoch na gcomhpháirtithe;



(c) measúnú ar an mbreisíocht agus ar an mbreisluach, ar shlógadh acmhainní ón 

earnáil phríobháideach, ar an aschur measta agus iarbhír agus ar thorthaí agus 

tionchar na n-oibríochtaí maoiniúcháin agus infheistíochta a chumhdaítear leis 

an Ráthaíocht do Ghníomhaíochtaí Seachtracha ar bhonn comhiomlánaithe, lena 

n-áirítear an tionchar ar chruthú post cuibhiúil agus an cumas pá cuí 

maireachtála a sholáthar, ar dhíothú na bochtaineachta agus ar laghdú an 

neamhionannais; áireofar sa mheasúnú sin anailís inscne ar na hoibríochtaí a 

chumhdaítear bunaithe ar fhianaise agus sonraí miondealaithe de réir inscne, i 

gcás inar féidir agus anailís ar an gcineál eintiteas den earnáil phríobháideach a 

dtugtar tacaíocht dóibh, lena n-áirítear comharchumainn agus fiontair shóisialta;

(d) measúnú ar chomhlíonadh na gceanglas maidir le húsáid na Ráthaíochta do 

Ghníomhaíochtaí Seachtracha agus ar ghnóthú na bpríomhtháscairí feidhmíochta 

arna mbunú le haghaidh gach togra arna thíolacadh;

(e) measúnú ar an éifeacht ghiarála a baineadh amach leis na hoibríochtaí a 

chumhdaítear leis an Ráthaíocht do Ghníomhaíochtaí Seachtracha agus le CEFI+;



(f) an tsuim airgeadais a aistríodh chuig tairbhithe agus measúnú ar oibríochtaí 

maoiniúcháin agus infheistíochta gach contrapháirtí incháilithe ar bhonn 

comhiomlánaithe;

(g) measúnú ar bhreisíocht agus ar bhreisluach oibríochtaí maoiniúcháin agus 

infheistíochta na gcontrapháirtithe incháilithe agus ar an riosca comhiomlán a 

bhaineann leis na hoibríochtaí sin;

(h) faisnéis mhionsonraithe maidir le glaonna ar Ráthaíocht do Ghníomhaíochtaí 

Seachtracha, le caillteanais, le fáltais, le méideanna arna n-aisghabháil agus le 

haon íocaíochtaí eile arna bhfáil agus leis an riosca foriomlán neamhchosanta;

(i) na tuarascálacha airgeadais maidir le hoibríochtaí maoiniúcháin agus 

infheistíochta na gcontrapháirtithe incháilithe a chumhdaítear leis an Rialachán 

seo arna n-iniúchadh ag iniúchóir seachtrach neamhspleách;



(j) measúnú ar shineirgí agus ar chomhlántacht idir oibríochtaí dá gcumhdaítear leis 

an Ráthaíocht do Ghníomhaíochtaí Seachtracha agus an dara colún agus an tríú 

colún de PIS bunaithe ar thuarascálacha ábhartha atá ann cheana, le haird ar 

leith ar an dul chun cinn maidir le dea-rialachas, lena n-áirítear sa chomhrac i 

gcoinne an éillithe agus i gcoinne sreabha aindleathacha airgeadais, urraim do 

chearta an duine, an smacht reatha agus beartais a fhreagraíonn do chúrsaí 

inscne, chomh maith le borradh a chur faoin bhfiontraíocht, faoi thimpeallacht na 

ngnólachtaí áitiúla agus faoi na margaí airgeadais áitiúla;

(k) measúnú ar phrionsabail éifeachtacht na forbartha arna gcomhaontú go 

hidirnáisiúnta a bheith á gcomhlíonadh ag oibríochtaí na Ráthaíochta do 

Ghníomhaíochtaí Seachtracha;

(l) measúnú ar luach saothair na ráthaíochtaí; 

(m) measúnú ar chur chun feidhme na bhforálacha a bhaineann le gníomhaíochtaí 

eisiata agus dlínsí neamh-chomhoibríocha. [Leasú 289]



7. Déanfar meastachán bliantúil ar an gcaiteachas foriomlán a bhaineann leis gníomhaíocht ar 

son na haeráide agus leis an mbithéagsúlacht na spriocanna a leagtar síos leis an 

Rialachán seo ar bhonn dhoiciméid an chlársceidealaithe tháscaigh a glacadh. Beidh an 

cistiú a leithdháilfear faoin Rialachán seo faoi réir córas rianaithe bliantúil bunaithe ar 

mhodheolaíocht na hEagraíochta um Chomhar agus Forbairt Eacnamaíochta lena n-

áirítear ‘marcóirí Rio’, gan úsáid modheolaíochtaí níos cruinne a chur as an áireamh i gcás 

ina mbeidh siad le fáil, a bheidh comhtháite sa mhodheolaíocht reatha i leith bhainistiú 

feidhmíochta chláir an Aontais, chun caiteachas a bhaineann le gníomhaíocht ar son na 

haeráide, leis an mbithéagsúlacht agus an comhshaol, le forbairt dhaonna agus cuimsiú 

sóisialta, le comhionannas inscne agus le Cúnamh Oifigiúil um Fhorbairt, a 

chainníochtú ar leibhéal na bpleananna gníomhaíochta agus na mbeart dá dtagraítear in 

Airteagal 19, agus a thaifeadfar sna meastóireachtaí agus sa tuarascáil bhliantúil. 

Déanfaidh an Coimisiún an meastachán a tharchur chuig Parlaimint na hEorpa mar 

chuid den tuarascáil bhliantúil. [Leasú 290]

8. Cuirfidh an Coimisiún faisnéis faoi chomhar forbartha ar fáil de réir caighdeáin 

idirnáisiúnta aitheanta, lena n-áirítear trí chaighdeáin sin na hEagraíochta Idirnáisiúnta 

Saothair, agus é ag úsáid an chreata le haghaidh caighdeán coiteann atá forbartha ag 

an Tionscnamh Trédhearcachta maidir le Cabhair Idirnáisiúnta.. [Leasú 291]



9. Chun measúnú éifeachtach ar dhul chun cinn an Rialacháin seo i leith ghnóthú a chuspóirí 

a áirithiú, déanfaidh an Coimisiún gníomhartha tarmligthe a ghlacadh, i gcomhréir le 

hAirteagal 34, chun Iarscríbhinn VII a leasú chun na táscairí a athbhreithniú nó a 

chomhlánú i gcás ina measfar gur gá sin, lena n-áirítear i gcomhthéacs an 

athbhreithnithe lártéarma de bhun Airteagal 32, agus chun an Rialachán seo a 

fhorlíonadh le forálacha maidir le creat faireacháin agus meastóireachta a bhunú, a 

bhféadfadh táscairí feidhmíochta breise is infheidhme maidir le gach ceann de chuspóirí 

sonracha an Rialacháin seo a bheith ar áireamh iontu. [Leasú 292]



Airteagal 32

Athbhreithniú lártéarma agus meastóireacht [Leasú 293]

1. Déanfar Tráth nach déanaí ná an 30 Meitheamh 2024, tíolacfaidh an Coimisiún 

tuarascáil meastóireacht eatramhach ar lártéarma ar chur i bhfeidhm an Rialachán seo 

ach a mbeidh faisnéis leordhóthanach ar fáil faoina chur chun feidhme, ach tráth nach faide 

ná ceithre bliana ó thosach chur chun feidhme na hionstraime. Cumhdófar leis an 

tuarascáil meastóireachta lártéarma an tréimhse ón 1 Eanáir 2021 go 31 Nollaig 2023 

agus scrúdófar ann rannchuidiú an Aontais i leith ghnóthú chuspóirí an Rialacháin seo 

trí bhíthin táscairí lena dtomhaistear na torthaí a seachadadh, agus aon fhionnachtana 

agus conclúidí i dtaca le tionchar an Rialacháin seo, lena n-áirítear an Ciste Eorpach 

um Fhorbairt Inbhuanaithe Plus agus an Ráthaíocht do Ghníomhaíochtaí Seachtracha. 

[Leasú 294]

Féadfaidh Parlaimint na hEorpa ionchur a bheith aici sa mheastóireacht sin. 

Déanfaidh an Coimisiún agus SEGS comhairliúchán a eagrú leis na geallsealbhóirí 

agus tairbhithe lárnacha, lena n-áirítear eagraíochtaí den tsochaí shibhialta. Beidh aird 

ar leith ag an gCoimisiún agus SEGS ar a áirithiú go ndéanfar ionadaíocht orthu siúd is 

mó atá ar an imeall. [Leasú 295]

Déanfaidh an Coimisiún meastóireacht freisin ar thionchar agus éifeachtacht a chuid 

gníomhaíochtaí in aghaidh an réimse idirghabhála, agus ar éifeachtacht an 

chlársceidealaithe, trí bhíthin meastóireachtaí seachtracha. Déanfaidh an Coimisiún 

agus SEGS moltaí agus tuairimí ó Pharlaimint na hEorpa agus ón gComhairle maidir le 

meastóireachtaí seachtracha neamhspleácha a chur san áireamh. I gcás inarb iomchuí 

infheidhme úsáidfear sna meastóireachtaí prionsabail dea-chleachtais Choiste um 

Chúnamh Forbartha na hEagraíochta um Chomhar agus Forbairt Eacnamaíochta, chun a 

dhéanamh amach ar baineadh amach na cuspóirí agus chun moltaí a cheapadh i leith 

gníomhaíochtaí a fheabhsú don am atá le teacht. Sa mheastóireacht eatramhach, déanfar 

measúnú ar conas mar a d’fheidhmigh an tAontas i dtaobh spriocanna arna mbunú leis 

an Rialachán seo. [Leasú 296]



2. I ndeireadh chur chun feidhme an Rialacháin, ach tráth nach déanaí ná ceithre bliana tar éis 

dheireadh na tréimhse a shonraítear in Airteagal 1, déanfaidh an Coimisiún Sa tuarascáil 

meastóireacht deiridh ar an Rialacháin. Sa mheastóireacht féachfar ar a mhéid a chuir an 

tAontas le baint amach lártéarma tabharfar aghaidh freisin ar éifeachtúlacht, breisluach 

agus feidhmiú an struchtúir maoiniúcháin sheachtraigh shimplithe agus shruthlínithe, 

ar chomhsheasmhacht inmheánach agus sheachtrach, agus ar ábharthacht leanúnach 

chuspóirí an Rialacháin seo, agus táscairí lena dtomhaistear na torthaí a fuarthas agus aon , 

ar an gcomhlántacht agus na sineirgíochtaí idir na gníomhaíochtaí a mhaoinítear, ar 

rannchuidiú na mbeart sin le gníomhaíocht sheachtrach chomhleanúnach de chuid an 

Aontais, agus ar a mhéid a bhfuil cur amach ag an bpobal i dtíortha is faighteoirí ar 

thacaíocht airgeadais an Aontais, i gcás inarb infheidhme, agus áireofar sa tuarascáil 

freisin gach a bhfuarthas sna tuarascálacha dá dtagraítear in Airteagal 31(4). 

[Leasú 297]

Lena chois sin, tabharfar aghaidh ar éifeachtúlacht, ar an mbreisluach, ar dheiseanna 

simpliúcháin, ar chomhleanúnachas inmheánach agus seachtrach agus ar ábharthacht 

leanúnach chuspóirí an Rialacháin seo sa tuarascáil mheastóireachta deiridh. [Leasú 298]



Is é an cuspóir sonrach a bheidh leis an tuarascáil meastóireachta lártéarma ná feabhas a 

chur ar chur i bhfeidhm an chistithe ón Aontas. Beidh an tuarascáil sin ina bonn faisnéise 

do chinntithe faoi athnuachan, modhnú nó cur ar fionraí na gcineálacha gníomhaíochta a 

chuirfear chun feidhme faoin Rialachán.. [Leasú 299] 

Sa tuarascáil mheastóireacht deiridh lártéarma freisin, beidh faisnéis chomhdhlúite as 

tuarascálacha bliantúla ábhartha faoi chistiú arna rialú leis an Rialachán seo, lena n-áirítear 

ioncaim sheachtracha shannta agus ranníocaíochtaí le cistí iontaobhais agus miondealú ar 

chaiteachas de réir tíre is faighteoir, úsáid ionstraimí airgeadais, gealltanas agus 

íocaíochtaí, chomh maith le miondealú de réir cláir gheografaigh agus théamaigh agus 

de réir gníomhaíochta mearfhreagartha, lena n-áirítear cistí a rinneadh a shlógadh as 

an gcúlchiste um dhúshláin agus tosaíochtaí atá ag teacht chun cinn..[Leasú 300]

Cuirfidh an Coimisiún conclúidí na meastóireachtaí maille lena thuairimí chuig Parlaimint 

na hEorpa, chuig an gComhairle agus chuig na Ballstáit tríd an gcoiste ábhartha dá 

dtagraítear in Airteagal 35. Féadfar meastóireachtaí sonracha a phlé sa choiste sin arna 

iarraidh sin do na Ballstáit. Cuirfear torthaí na meastóireachtaí sin san áireamh nuair 

a bheidh cláir á gceapadh agus nuair a bheidh acmhainní á gcionroinnt. [Leasú 301]

Déanfaidh an Coimisiún na geallsealbhóirí ábhartha uile agus tairbhithe ábhartha uile, 

lena n-áirítear CSOnna, a chomhlachú sa phróiseas meastóireachta de chistiú ón Aontas a 

dhéanfar a sholáthar faoin Rialachán seo, agus féadfaidh sé, i gcás inarb iomchuí, féachaint 

le meastóireachtaí comhpháirteacha a dhéanamh in éineacht leis na Ballstáit agus leis na 

comhpháirtithe forbraíochta i ndlúthbhainteacht leis na tíortha comhpháirtíochta. 

[Leasú 302]



2a. Déanfaidh an Coimisiún an tuarascáil meastóireachta lártéarma dá dtagraítear i mír 2 a 

thíolacadh do Pharlaimint na hEorpa agus don Chomhairle. Más iomchuí, beidh tograí 

reachtacha ina leagtar amach leasuithe riachtanacha ar an Rialachán seo ag gabháil 

leis an tuarascáil. [Leasú 303]

2b. Ag deireadh thréimhse chur i bhfeidhm an Rialacháin seo, ach tráth nach déanaí ná trí 

bliana tar éis dheireadh na tréimhse a shonraítear in Airteagal 1, déanfaidh an 

Coimisiún meastóireacht chríochnaitheach ar an Rialachán faoi na téarmaí céanna leis 

an meastóireacht lártéarma dá dtagraítear i mír 2 den Airteagal seo. [Leasú 304]

3. I gcomhréir leis na forálacha tuairiscithe sonracha sa Rialachán Airgeadais agus déanfaidh 

an Coimisiún, faoin 31 Nollaig 2025 agus gach trí bliana tar a éis sin, meastóireacht ar 

úsáid agus feidhmiú na Ráthaíochta do Ghníomhaíochtaí Seachtraí. Cuirfidh an Coimisiún 

a thuarascáil mheastóireachta faoi bhráid Pharlaimint na hEorpa agus faoi bhráid na 

Comhairle. Beidh tuairim ón gCúirt Iniúchóirí ag gabháil leis an tuarascáil mheastóireachta 

sin.



TEIDEAL III

FORÁLACHA CRÍOCHNAITHEACHA

Airteagal 33

Rannpháirtíocht tíre nó críche nach gcumhdaítear leis an Rialachán seo

1. I gcásanna ina mbeidh údar iomchuí leo agus ina mbeidh an ghníomhaíocht atá le cur chun 

feidhme i bhfeidhm ina gníomhaíocht dhomhanda, thrasréigiúnach nó réigiúnach, 

féadfaidh an , cumhachtófar don Choimisiún a chinneadh. laistigh de na cláir ilbhliantúla 

tháscacha ábhartha nó laistigh de na cláir ghníomhaíochta ábhartha nó na bearta chun raon 

gníomhaíochtaí a leathnú chuig gníomh tarmligthe a ghlacadh i gcomhréir le hAirteagal 

34 chun an Rialachán seo a fhorlíonadh trí tíortha agus críocha nach gcumhdaítear leis 

críocha a chur leo sin atá clúdaithe leis an Rialachán seo de bhun Airteagal 4 chun a 

áirithiú go mbeidh maoiniú ón Aontas comhleanúnach éifeachtach nó chun comhar 

réigiúnach nó trasréigiúnach a chothú chun críocha na ngníomhaíochtaí sin. [Leasú 305]

2. Féadfaidh an Coimisiún leithdháileadh airgeadais sonrach a thabhairt isteach chun cuidiú 

le tíortha comhpháirtíochta agus le réigiúin chomhpháirtíochta a gcomhar leis na réigiúin 

chomharsanachta is forimeallaí san Aontas agus le tíortha agus críocha thar lear a neartú a 

chumhdaítear leis an gCinneadh ón gComhairle maidir le tíortha agus críocha thar lear. 

Chuige sin, féadfaidh an Rialachán seo a bheith ina rannchuidiú, i gcás inarb iomchuí agus 

ar bhonn cómhalartachta agus comhréireachta maidir le leibhéal an chistithe ón gCinneadh 

maidir le tíortha agus críocha thar lear agus/nó ó Rialachán CCE, leis na gníomhaíochtaí 

arna gcur chun feidhme ag tír chomhpháirtíochta nó réigiún comhpháirtíochta nó aon 

eintiteas eile faoin Rialachán beartaithe seo, ag tír, críoch nó aon eintiteas eile faoin 

gCinneadh ó maidir le tíortha agus críocha thar lear nó ag réigiúin is forimeallaí de chuid 

AE faoi chláir oibríochtúla chomhpháirteacha nó le cláir nó bearta idir-réigiúnacha i ndáil 

le comhar a bhunaítear agus a chuirtear chun feidhme faoi Rialachán CCE. [Leasú 306]



Airteagal 33a

Comhar tíortha agus réigiúin chomhpháirtíochta leis na réigiúin chomharsanacha is 

forimeallaí san Aontas agus le tíortha agus críocha thar lear

1. Féadfaidh an Coimisiún leithdháileadh airgeadais sonrach a thabhairt isteach chun 

cuidiú le tíortha agus réigiúin chomhpháirtíochta a gcomhar leis na réigiúin 

chomharsanacha is forimeallaí san Aontas agus le tíortha agus críocha thar lear, a 

chumhdaítear le Cinneadh OCT ón gComhairle, a neartú. Chuige sin, féadfaidh an 

Rialachán seo a bheith ina rannchuidiú, i gcás inarb iomchuí agus ar bhonn 

cómhalartachta agus comhréireachta a mhéid a bhaineann le leibhéal an chistithe ó 

Chinneadh OCT agus/nó ó Rialachán ETC, leis na gníomhaíochtaí arna gcur i 

bhfeidhm ag tír nó réigiún comhpháirtíochta nó ag aon eintiteas eile faoin Rialachán 

seo, ag tír, críoch nó aon eintiteas eile faoi Chinneadh OCT nó ag réigiún is forimeallaí 

de chuid an Aontais faoi chuimsiú cláir oibríochtúla chomhpháirteacha nó le cláir nó 

bearta idir-réigiúnacha i ndáil le comhar a bhunaítear agus a chuirtear i bhfeidhm faoi 

Rialachán ECT.

2. Ní bheidh ráta cómhaoiniúcháin an Aontais níos airde ná 90 % den chaiteachas 

incháilithe a ghabhann le clár nó beart. Is é 100 % an ráta cómhaoiniúcháin a bheidh 

ann le haghaidh cúnamh teicniúil. [Leasú 307]



Airteagal 34

An tarmligean a fheidhmiú

1. Is faoi réir na gcoinníollacha a leagtar síos san Airteagal seo a thugtar an chumhacht don 

Choimisiún gníomhartha tarmligthe a ghlacadh.

2. Déanfar an chumhacht chun gníomhartha tarmligthe a ghlacadh dá dtagraítear in 

Airteagal 4(6), Airteagal 8(7a), Airteagal 8(8b), Airteagal 14(1), Airteagal 15(a), 

Airteagal 17(4), Airteagal 21(3a), Airteagal 26(4), Airteagal 27(9), Airteagal 31(9) agus 

Airteagal 33(1) a thabhairt don Choimisiún ar feadh thréimhse bhailíochta an Rialacháin 

seo. Déanfaidh an Coimisiún na gníomhartha tarmligthe sin a ghlacadh chomh luath 

agus is féidir. Déanfar, áfach, na gníomhartha tarmligthe dá dtagraítear in 

Airteagal 8(7a), Airteagal 8(8b), Airteagal 17(4) agus Airteagal 31(9) a ghlacadh faoin 

... [6 mhí i ndiaidh dáta theacht i bhfeidhm an Rialacháin seo]. [Leasú 308]

3. Féadfaidh Parlaimint na hEorpa nó an Chomhairle tarmligean na cumhachta dá dtagraítear 

in Airteagal 4(6), Airteagal 8(7a), Airteagal 8(8b), Airteagal 14(1), Airteagal 15a, 

Airteagal 17(4), Airteagal 21(3a), Airteagal 26(4), Airteagal 27(9), Airteagal 31(9) agus 

Airteagal 33(1) a chúlghairm aon tráth. Déanfaidh cinneadh chun cúlghairm a dhéanamh 

deireadh a chur le tarmligean na cumhachta atá sonraithe sa chinneadh sin. Gabhfaidh 

éifeacht leis an lá tar éis fhoilsiú an chinnidh in Iris Oifigiúil an Aontais Eorpaigh nó ar 

dháta is déanaí a shonrófar sa chinneadh. Ní dhéanfaidh sé difear do bhailíocht aon ghnímh 

tharmligthe atá i bhfeidhm cheana. [Leasú 309]



4. Roimh dó gníomh tarmligthe a ghlacadh, rachaidh an Coimisiún i gcomhairle le 

saineolaithe arna n-ainmniú ag gach Ballstát i gcomhréir leis na prionsabail a leagtar síos i 

gComhaontú Idirinstitiúideach an 13 Aibreán 2016 maidir le Reachtóireacht Níos Fearr.

5. A luaithe a ghlacfaidh sé gníomh tarmligthe, tabharfaidh an Coimisiún fógra, an tráth 

céanna, do Pharlaimint na hEorpa agus don Chomhairle faoi.

6. Ní thiocfaidh gníomh tarmligthe a ghlacfar de bhun Airteagal 4(6), Airteagal 26(3), 8(7a), 

Airteagal 8(8b), Airteagal 14(1), Airteagal 15a, Airteagal 17(4), Airteagal 21(3a), 

Airteagal 26(4), Airteagal 27(9) agus Airteagal 31(9) agus Airteagal 33(1) i bhfeidhm ach 

amháin mura mbeidh aon agóid curtha in iúl ag Parlaimint na hEorpa ná ag an gComhairle 

laistigh de thréimhse dhá mhí tar éis fógra faoin ngníomh sin a thabhairt do Pharlaimint na 

hEorpa agus don Chomhairle nó más rud é, roimh dhul in éag na tréimhse sin, go mbeidh 

Parlaimint na hEorpa agus an Chomhairle araon tar éis a chur in iúl don Choimisiún nach 

ndéanfadh siad aon agóid. Déanfar an tréimhse sin a fhadú dhá mhí ar thionscnamh 

Pharlaimint na hEorpa nó na Comhairle. [Leasú 310]



Airteagal 34a

Nós imeachta práinne

1. Más rud é, i gcás tubaistí nádúrtha nó tubaistí de dhéantús an duine nó i gcás bagairtí 

láithreacha don daonlathas, don smacht reachta, do chearta an duine nó do shaoirsí 

bunúsacha, go n-éilítear amhlaidh ar mhórfhorais práinne, cumhachtaítear don 

Choimisiún gníomhartha tarmligthe a ghlacadh agus beidh feidhm ag an nós imeachta 

dá bhforáiltear i míreanna 2 agus 3 den Airteagal seo. 

2. Tiocfaidh gníomhartha tarmligthe a ghlactar faoin Airteagal seo i bhfeidhm gan mhoill 

agus beidh feidhm acu ar choinníoll nach ndéanfar agóid i gcomhréir le mír 3. 

Déanfar na cúiseanna le húsáid a bhaint as an nós imeachta práinne a lua san 

fhógra faoi ghníomhartha tarmligthe a thugtar do Pharlaimint na hEorpa agus don 

Chomhairle.

3. Féadfaidh Parlaimint na hEorpa nó an Chomhairle agóid a dhéanamh i gcoinne 

gníomh tarmligthe i gcomhréir leis an nós imeachta dá dtagraítear in Airteagal 34(6). I 

gcás den sórt sin, déanfaidh an Coimisiún an gníomh tarmligthe a aisghairm láithreach 

tar éis do Pharlaimint na hEorpa nó don Chomhairle fógra a thabhairt don Choimisiún 

maidir leis an gcinneadh chun agóid a dhéanamh. [Leasú 311]



Airteagal 34b

Cuntasacht dhaonlathach

1. Chun feabhas a chur ar an idirphlé idir institiúidí agus seirbhísí an Aontais, go háirithe 

Parlaimint na hEorpa, an Coimisiún agus SEGS, agus chun trédhearcacht agus 

cuntasacht mhéadaithe a áirithiú, chomh maith le glacadh mear ar ghníomhartha agus 

bearta ag an gCoimisiún, féadfaidh Parlaimint na hEorpa a iarraidh ar an gCoimisiún 

agus ar SEGS teacht ina láthair chun plé a dhéanamh ar na claontaí agus na treoirlínte 

straitéiseacha don chlársceidealú faoin Rialachán seo. Ba ceart go gcothódh an t-

idirphlé sin comhleanúnachas foriomlán na nIonstraimí Maoinithe Seachtracha uile i 

gcomhréir le hAirteagal 5. D’fhéadfadh an t-idirphlé sin tarlú sula ndéanfadh an 

Coimisiún gníomhartha tarmligthe agus an dréachtbhuiséad bliantúil a ghlacadh. 

D’fhéadfadh an t-idirphlé sin tarlú freisin ar bhonn ad hoc ag féachaint do 

mhórfhorbairtí polaitiúla, agus arna iarraidh sin ag Parlaimint na hEorpa nó ag an 

gCoimisiún Eorpach nó ag SEGS.

2. Déanfaidh an Coimisiún agus SEGS gach doiciméad ábhartha ina leith sin a thíolacadh 

do Pharlaimint na hEorpa ar a laghad aon mhí amháin roimh an idirphlé. Le haghaidh 

an idirphlé a bhaineann leis an mbuiséad bliantúil, déanfaidh an Coimisiún agus SEGS 

faisnéis chomhdhlúite maidir leis na pleananna gníomhaíochta agus bearta go léir arna 

nglacadh nó arna mbeartú i gcomhréir le hAirteagal 21, faisnéis maidir le comhar de 

réir na tíre, an réigiúin agus an limistéir théamaigh, faisnéis maidir le húsáid 

gníomhaíochtaí mearfhreagartha, maidir leis an gcúlchiste um dhúshláin agus 

tosaíochtaí atá ag teacht chun cinn agus maidir leis an Ráthaíocht do Ghníomhaíochtaí 

Seachtracha a sholáthar.



3. Tabharfaidh an Coimisiún agus SEGS lánaird ar an seasamh a dhéanfaidh Parlaimint 

na hEorpa a chur in iúl. I gcás nach dtabharfaidh an Coimisiún ná SEGS aird ar 

sheasaimh Pharlaimint na hEorpa, tabharfaidh siad údar cuí ina leith sin.

4. Beidh an Coimisiún agus SEGS, go háirithe tríd an ngrúpa stiúrtha de bhun Airteagal 

38, freagrach as Parlaimint na hEorpa a choinneáil ar an eolas i dtaobh na staide ag a 

mbeidh cur i bhfeidhm an Rialacháin seo, go háirithe i dtaobh bearta atá ar siúl, 

gníomhaíochtaí agus torthaí. [Leasú 312]



Airteagal 35

An coiste

1. Tabharfaidh an coiste um Chomharsanacht, Forbairt agus Comhar Idirnáisiúnta cúnamh 

don Choimisiún. Beidh an coiste sin ina choiste de réir bhrí Rialachán (AE) 

Uimh. 182/2011.

2. I gcás ina ndéanfar tagairt don mhír seo, beidh feidhm ag Airteagal 5 de Rialachán (AE) 

Uimh. 182/2011.

3. I gcás ina mbeidh tuairim an choiste le fáil le nós imeachta i scríbhinn, cuirfear deireadh 

leis an nós imeachta sin gan toradh nuair a chinnfidh cathaoirleach an choiste amhlaidh, 

faoi cheann na teorann ama chun tuairim a thabhairt, nó nuair a iarrfaidh tromlach simplí 

de chomhaltaí an choiste amhlaidh.

4. I gcás ina ndéanfar tagairt don mhír seo, beidh feidhm ag Airteagal 8 de Rialachán (AE) 

Uimh. 182/2011, i gcomhar le hAirteagal 5 de.

5. Fanfaidh an cinneadh a ghlacfar i bhfeidhm ar feadh ré an doiciméid, an chláir 

ghníomhaíochta nó an bhirt a ghlacfar nó a leasófar.

6. Glacfaidh breathnóir ón mBanc Eorpach Infheistíochta páirt in imeachtaí an choiste maidir 

le ceisteanna a bhaineann leis an mBanc Eorpach Infheistíochta. [Leasú 313]



Airteagal 36

Faisnéis Trédhearcacht, cumarsáid agus poiblíocht nochtadh poiblí faisnéise [Leasú 314]

1. Déanfaidh faighteoirí cistithe ón Aontas foinse an chistithe ón Aontas a admháil agus 

áiritheoidh siad infheictheacht an chistithe sin, go háirithe nuair a bheidh na 

gníomhaíochtaí agus a dtorthaí á bpoibliú, trí fhaisnéis spriocdhírithe atá comhleanúnach, 

éifeachtach agus comhréireach a sholáthar do shainghrúpaí éagsúla, lena n-áirítear na 

meáin agus an pobal. Is é an Coimisiún a bheidh freagrach as faireachán a dhéanamh ar 

chomhlíonadh na gceanglas sin ag na faighteoirí. [Leasú 315]

2. Cuirfidh an Coimisiún chun feidhme gníomhaíochtaí faisnéise agus cumarsáide a 

bhaineann leis an Rialachán seo, lena gníomhaíochtaí agus lena torthaí, a chur i bhfeidhm. 

Leis na hacmhainní airgeadais arna leithdháileadh ar an Rialachán seo, rannchuideofar le 

cumarsáid chorparáideach thosaíochtaí polaitiúla an Aontais freisin, a mhéid a bhaineann 

na tosaíochtaí sin go díreach leis na cuspóirí dá dtagraítear in Airteagal 3. [Leasú 316]



2a. Déanfaidh an Coimisiún bearta chun cumarsáid straitéiseach agus taidhleoireacht 

phoiblí a neartú le haghaidh luachanna an Aontais agus breisluach an Aontais a 

chraobhscaoileadh. [Leasú 317]

2b. Bunóidh an Coimisiún taisclann leictreonach agus lárnach aonair, a bheidh 

cuimsitheach agus poiblí, ina gclárófar na gníomhaíochtaí uile a mhaoinítear faoin 

Rialachán seo, lena n-áirítear na critéir a úsáidtear chun riachtanais na 

gcomhpháirtithe sa phróiseas leithdháilte acmhainní a shuíomh, agus áiritheoidh sé go 

ndéanfar é a nuashonrú go tráthrialta, ach amháin i gcás na ngníomhaíochtaí sin a 

meastar ina dtaobh go n-ardóidís saincheisteanna slándála nó íogaireachtaí polaitiúla 

áitiúla de bhun Airteagal 37. [Leasú 318]

2c. Beidh ar áireamh sa taisclann freisin faisnéis faoi na hoibríochtaí maoiniúcháin agus 

infheistíochta go léir, lena n-áirítear ar leibhéal aonair agus ar leibhéal tionscadail 

chomh maith leis na heilimintí bunriachtanacha a ghabhann le comhaontuithe 

ráthaíochta uile CEFI+, lena n-áirítear faisnéis faoi chéannacht dhlítheanach na 

gcontrapháirtithe incháilithe, na tairbhí forbartha ionchasacha agus nósanna imeachta 

gearáin, agus aird á tabhairt ar chosaint faisnéise rúnda agus faisnéise atá íogair ó 

thaobh na tráchtála de. [Leasú 319]



2d. I gcomhréir lena mbeartais trédhearcachta agus le rialacha an Aontais maidir le cosaint 

sonraí agus maidir le rochtain ar dhoiciméid agus ar fhaisnéis, cuirfidh na 

contrapháirtithe incháilithe CEFI+ ar fáil go poiblí ar a suíomhanna gréasáin ar bhonn 

réamhghníomhach agus córasach faisnéis a bhaineann leis na hoibríochtaí 

maoiniúcháin agus infheistíochta uile a chumhdaítear leis an Ráthaíocht do 

Ghníomhaíochtaí Seachtracha faoin Rialachán seo, agus a bhaineann go háirithe leis 

an gcaoi a rannchuidíonn na hoibríochtaí sin le gnóthú chuspóirí agus cheanglais an 

Rialacháin seo. Déanfar an fhaisnéis sin a mhiondealú ar leibhéal na dtionscadal. 

Cuirfidh an fhaisnéis sin cosaint faisnéise rúnda agus faisnéise atá íogair ó thaobh na 

tráchtála de san áireamh i gcónaí. Déanfaidh na contrapháirtithe incháilithe tacaíocht 

ón Aontas a phoibliú freisin i ngach faisnéis a fhoilseoidh siad maidir le hoibríochtaí 

maoiniúcháin agus infheistíochta dá gcumhdaítear leis an Ráthaíocht do 

Ghníomhaíochtaí Seachtracha i gcomhréir leis an Rialachán seo. [Leasú 320]



Airteagal 37

Maolú ar cheanglais trédhearcachta

De bharr ceisteanna slándála nó íogaireachtaí polaitiúla áitiúla, is féidir gur fearr nó gur gá 

gníomhaíochtaí cumarsáide agus trédhearcachta a theorannú i dtíortha nó limistéir áirithe nó le linn 

tréimhsí áirithe. Sna cásanna sin, socrófar cén spriocphobal agus cé na huirlisí, na táirgí agus na 

cainéil trédhearcachta atá le húsáid chun gníomhaíocht áirithe a chur chun cinn, socrófar sin de réir 

an cháis, i gcomhairle agus i gcomhaontú leis an Aontas. I gcás ina mbeidh gá le hidirghabháil 

mhear mar fhreagairt ar ghéarchéim thobann, ní gá plean cumarsáide agus trédhearcachta a chur ar 

fáil láithreach. Sna cásanna sin, áfach, léireofar fós cén tacaíocht atá a fháil ón Aontas ón tús.



Airteagal 38

An clásal maidir le SEGS

Beidh feidhm ag an Rialachán seo i gcomhréir le Cinneadh 2010/427/AE. [Leasú 321]



Airteagal 38a

Rialachas

Beidh grúpa stiúrtha cothrománach, a bheidh comhdhéanta de na seirbhísí ábhartha uile as an 

gCoimisiún agus SEGS agus faoi chathaoirleacht VP/HR nó ionadaí ón oifig sin, freagrach as 

stiúradh, comhordú agus bainistiú na hionstraime seo i rith na timthrialla bainistithe chun 

comhleanúnachas, éifeachtúlacht, trédhearcacht agus cuntasacht an mhaoinithe sheachtraigh 

uile ón Aontas a áirithiú. Déanfaidh VP/HR comhordú polaitiúil foriomlán ghníomhaíocht 

sheachtrach an Aontais a áirithiú. I gcás na ngníomhaíochtaí uile, lena n-áirítear 

gníomhaíochtaí mearfhreagartha agus bearta cúnaimh eisceachtúla, agus i rith thimthriall an 

chlársceidealaithe, na pleanála agus chur i bhfeidhm na hionstraime, beidh an tArd-Ionadaí 

agus SEGS ag obair le comhaltaí agus seirbhísí ábhartha an Choimisiúin, arna sainaithint ar 

bhonn chineál agus cuspóirí na gníomhaíochta atá beartaithe, agus ag tógáil ar an saineolas atá 

acu. Déanfar gach togra le haghaidh cinneadh a ullmhú de réir nósanna imeachta an 

Choimisiúin agus déanfar iad a thíolacadh don Choimisiún i gcomhair a nglactha. 

Beidh Parlaimint na hEorpa bainteach go hiomlán i gcéimeanna dearaidh, chlársceidealaithe, 

faireacháin agus meastóireachta na n-ionstraimí chun rialú polaitiúil agus grinnscrúdú 

daonlathach a ráthú chomh maith le cuntasacht ar mhaoiniú an Aontais i réimse na 

gníomhaíochtaí seachtraí. [Leasú 322]



Airteagal 39

Aisghairm agus forálacha idirthréimhseacha

1. Déantar Cinneadh Uimh. 466/2014/AE, Rialachán (CE, Euratom) Uimh. 480/2009 agus 

Rialachán (AE) Uimh. 2017/1601 a aisghairm le héifeacht ón 1 Eanáir 2021.

2. Ina theannta sin, féadfaidh imchlúdach airgeadais an Rialacháin seo na caiteachais 

theicniúla agus riaracháin a chumhdach is gá chun an t-aistriú idir an Rialachán seo agus 

na bearta a glacadh faoi réamhtheachtaithe an Rialacháin seo, a áirithiú. Rialachán (AE) 

Uimh. 233/2014; Rialachán (AE) Uimh. 232/2014; Rialachán (AE) Uimh. 230/2014; 

Rialachán (AE) Uimh. 235/2014; Rialachán (AE) Uimh. 234/2014, Rialachán (Euratom) 

Uimh. 237/2014, Rialachán (AE) Uimh. 236/2014, Cinneadh Uimh. 466/2014/AE, 

Rialachán (CE, Euratom) Uimh. 480/2009 agus Rialachán (AE) 2017/1601. 

3. Féadfar caiteachais a bhaineann le hullmhú aon Rialacháin atá le teacht ionad an 

Rialacháin seo a chumhdach le himchlúdach airgeadais an Rialacháin seo.

4. Más gá, féadfar leithreasuithe a iontráil sa bhuiséad tar éis 2027 chun na caiteachais dá 

bhforáiltear in Airteagal 20(1) a chumhdach, chun go mbeifear in ann na gníomhaíochtaí 

nach mbeidh curtha i gcrích faoin 31 Nollaig 2027 a bhainistiú.



Airteagal 40

Teacht i bhfeidhm

Tiocfaidh an Rialachán seo i bhfeidhm an  lá tar éis lá a fhoilsithe in Iris Oifigiúil an Aontais 

Eorpaigh.

Beidh feidhm aige ón 1 Eanáir 2021 go dtí an 31 Nollaig 2027. [Leasú 323]

Beidh an Rialachán seo ina cheangal go huile agus go hiomlán agus beidh sé infheidhme go díreach 

i ngach Ballstát.

Arna dhéanamh in/sa …,

Thar ceann Pharlaimint na hEorpa Thar ceann na Comhairle

An tUachtarán An tUachtarán



IARSCRÍBHINN I
LIOSTA DE THÍORTHA AGUS DE CHRÍOCHA ATÁ SA LIMISTÉAR 

COMHARSANACHTA 

An Ailgéir

An Airméin

An Asarbaiseáin

An Bhealarúis

An Éigipt

An tSeoirsia

Iosrael

An Iordáin

An Liobáin

An Libia

Poblacht na Moldóive

Maracó

Críoch Phalaistíneach faoi fhorghabháil

An tSiria

Túinéis

An Úcráin

Féadfar tacaíocht ón Aontas faoin réimse seo a úsáid freisin chun a chur ar chumas Chónaidhm 

na Rúise páirt a ghlacadh i gcláir comhair thrasteorann ina mbeidh an tAontas rannpháirteach 

agus i gcláir ábhartha ilnáisiúnta eile, lena n-áirítear comhar san oideachas, go háirithe 

malartuithe mac léinn. [Leasú 324]



IARSCRIBHINN II 

RÉIMSÍ COMHAIR le hAGHAIDH NA gCLÁR GEOGRAFACH

A. Le haghaidh réigiúin gheografacha

POBAIL

1. An dea-rialachas, an daonlathas, an smacht reachta agus cearta an duine 

(a) An daonlathas agus próisis dhaonlathacha cuimsitheacha, rialachas agus 

formhaoirseacht, lena n-áirítear córas breithiúnach neamhspleách, an smacht 

reachta agus próisis thoghchánacha thrédhearcacha, shíochánta agus 

inchreidte, a neartú; [Leasú 325]

(b) Cosaint Cur chun cinn agus chearta an duine agus saoirsí bunúsacha mar atá 

fógartha i nDearbhú Uilechoiteann Chearta an Duine a neartú mar aon leis 

na hionstraimí idirnáisiúnta gaolmhara a chomhall, tacaíocht agus cosaint a 

thabhairt do chosantóirí chearta an duine, rannchuidiú le comhshocruithe 

agus creataí domhanda agus réigiúnacha a chur chun feidhme, 

acmhainneachtaí na sochaí sibhialta i gcur chun feidhme agus i 

bhfaireachán a mhéadú, agus an dúshraith a leagan síos le haghaidh creat 

dlíthiúil le haghaidh cosaint do dhaoine atá easáitithe mar gheall ar an athrú 

aeráid; [Leasú 326]

(c) An comhrac i gcoinne idirdhealú de gach cineál a chur chun cinn, mar aon le 

prionsabal an chomhionannais, go háirithe comhionannas inscne, cearta agus 

cumhachtú na mban agus na gcailíní, cearta leanaí agus daoine óga, cearta 

daoine faoi mhíchumas, cearta daoine ar de mhionlaigh iad, cearta daoine 

LGBTI agus cearta na bpobal dúchasach; [Leasú 327]



(d) Tacú le sochaí shibhialta a bhfuil rath uirthi agus tacú leis an ról atá ag an 

tsochaí sin in aistrithe polaitiúla, i bpróisis athchóirithe agus i gclaochluithe 

daonlathacha a neartú, agus spás cumasúcháin don tsochaí shibhialta agus 

páirteachas na saoránach sa saol polaitiúil agus i ngrinnscrúdú na 

cinnteoireachta a chur chun cinn; [Leasú 328]

(e) An t-iolrachas, an neamhspleáchas agus an ghairmiúlacht atá ag meáin shaora 

neamhspleácha a fheabhsú;

(f) Tógáil ar athléimneacht stát, sochaithe, pobal agus daoine aonair maidir chun 

iad a ullmhú ionas go mbeidh siad in ann seasamh in aghaidh suaití 

comhshaoil agus eacnamaíocha, tubaistí nádúrtha agus tubaistí de dhéantús 

an duine, mar aon le coinbhleachtaí, géarchéimeanna sláinte agus slándáil 

bia, agus ionas go mbeidh siad in ann oiriúnú do na nithe sin agus teacht 

aniar uathu; [Leasú 329]

(g) Forbairt institiúidí poiblí daonlathacha ar na leibhéil idirnáisiúnta, náisiúnta 

agus fho-náisiúnta, lena n-áirítear córas breithiúnach atá neamhspleách, 

éifeachtach, éifeachtúil agus cuntasach, an smacht reatha a chur chun cinn, mar 

aon le ceartas idirnáisiúnta, cuntasacht agus rochtain ar an gceartas do chách; 

[Leasú 330]



(h) Tacú le próisis athchóirithe riaracháin, lena n-áirítear úsáid a bhaint as 

cineálacha cur chuige i leith ríomhrialtais atá bunaithe ar na saoránaigh, lena 

neartaítear creata dlí agus an córas institiúideach, córais staidrimh náisiúnta, 

acmhainneachtaí, bainistíocht fhónta airgeadais, agus rannchuidiú leis an 

gcomhrac in aghaidh an éillithe, seachaint cánach, imghabháil cánach agus 

pleanáil ionsaitheach cánach; [Leasú 331]

(i) Beartais chríochacha agus uirbeacha atá cuimsitheach cothrom comhtháite a 

chur chun cinn trí institiúidí agus comhlachtaí poiblí a neartú ar an leibhéal 

náisiúnta agus ar an leibhéal fo-náisiúnta agus tacú le próisis éifeachtúla maidir 

le dílárú agus athstruchtúrú stáit;

(j) Trédhearcacht agus cuntasacht institiúidí poiblí a mhéadú, soláthar poiblí a 

neartú, lena n-áirítear forbairt critéar (comhshaoil, sóisialta agus 

eacnamaíoch) agus spriocanna inbhuanaithe a spreagadh, agus bainistíocht 

airgeadais phoiblí a neartú, ríomhrialtas a fhorbairt agus soláthar seirbhísí a 

neartú; [Leasú 332]

(k) Tacú le bainistiú inbhuanaithe, cuntasach agus trédhearcach a dhéanamh ar 

earnálacha acmhainní nádúrtha agus ar ioncaim a bhaineann le hábhar, agus ar 

athchóirithe chun beartais chánach chothroma chóra inbhuanaithe a áirithiú.

(ka) an daonlathas parlaiminteach a chur chun cinn. [Leasú 333]



2. Deireadh a chur leis an mbochtaineacht, comhrac i gcoinne an neamh-

chomhionannais, agus forbairt dhaonna

(a) Deireadh a chur leis an mbochtaineacht ina gnéithe ar fad, dul i ngleic leis an 

idirdhealú agus le neamh-chomhionannais, gan aon duine a fhágáil chun 

deiridh; agus freastal ar na daoine is faide chun deiridh, trí thosaíocht a 

thabhairt d’infheistíochtaí i seirbhísí poiblí i réimsí na sláinte, an chothaithe, 

an oideachais agus na cosanta sóisialta; [Leasú 334]

(b) Feabhas a chur ar an dícheall chun beartais agus infheistíocht iomchuí a 

ghlacadh chun cearta na mban, cearta daoine óga agus leanaí agus cearta 

daoine faoi mhíchumas a chur chun cinn, a chosaint agus a chomhall, ar 

mhaithe le éascú a dhéanamh ar a bpáirteachas agus a rannpháirtíocht fhónta 

sa saol sóisialta, cathartha agus eacnamaíoch, agus chun a áirithiú go 

rannchuideoidh siad go hiomlán leis an bhfás cuimsitheach agus leis an 

bhforbairt inbhuanaithe; [Leasú 335]

(c) Cosaint agus comhlíonadh chearta agus cumhachtú na mban agus na gcailíní a 

chur chun cinn, lena n-áirítear cearta eacnamaíocha, saothair agus sóisialta, 

cearta talún agus sláinte agus cearta gnéis agus atáirgthe, agus foréigean 

gnéasbhunaithe agus inscnebhunaithe de gach cineál a chosc agus iad a 

chosaint air sin; áirítear air sin an rochtain do chách ar fhaisnéis 

chuimsitheach i leith sláinte ghnéis agus atáirgthe agus oideachas 

cuimsitheach gnéis a chur chun cinn; comhar sa taighde agus sa nuálaíocht 

le haghaidh uirlisí nua agus feabhsaithe i gcomhair cúram sláinte gnéis 

agus atáirgthe, lena n-áirítear pleanáil teaghlaigh, go háirithe i 

gcomhthéacsanna ina bhfuiltear ar bheagán acmhainní, a chur chun cinn; 

[Leasú 336]



(d) Aird ar leith a thabhairt dóibh sin atá faoi mhíbhuntáiste, soghonta agus 

imeallaithe, inter alia leanaí, daoine scothaosta, daoine faoi mhíchumas, daoine 

LGBTI agus pobail dhúchasacha. Áirítear air sin an t-aistriú ó chúram 

institiúideach do leanaí go cúram pobalbhunaithe do leanaí a chur chun cinn, 

bídís sin ina leanaí faoi mhíchumas nó ina leanaí nach bhfuil faoi 

mhíchumas; [Leasú 337]

(e) Cur chuige lánpháirtithe a chur chun cinn i leith tacú le pobail, go háirithe na 

pobail is boichte agus is deacra a shroicheadh, trí rochtain uilíoch ar 

riachtanais agus seirbhísí bunúsacha a fheabhsú, go háirithe sláinte, lena n-

áirítear seirbhísí sláinte, faisnéis agus soláthairtí i réimse an tsláinte gnéis 

agus atáirgthe, oideachas, cothú agus cosaint sóisialta; [Leasú 338]

(f) An tús is fearr sa saol a thabhairt do leanaí, go háirithe na leanaí is mó atá 

ar an imeall, trí infheistiú i bhforbairt luathóige agus trína áirithiú go 

mbíonn rochtain ar sheirbhísí bunúsacha amhail sláinte, cothú, oideachas 

agus cosaint shóisialta ag leanaí a bhfuil an bhochtaineacht nó 

neamhionannas ag cur isteach orthu; tacú le timpeallacht shábháilte agus 

chothaitheach a chur ar fáil do leanaí mar ghné thábhachtach lena gcothófar 

glúin óg shláintiúil de dhaoine óga a bheidh in ann barr a gcumais a bhaint 

amach, agus aird ar leith á tabhairt ar riachtanais na gcailíní; [Leasú 339]



(g) Tacú le rochtain uilíoch ar bhia leordhóthanach, inacmhainne, sábháilte agus 

cothaitheach, go háirithe dóibh sin atá sna cásanna is soghonta, inter alia 

leanaí faoi chúig bliana d’aois, déagóirí, idir chailíní agus bhuachaillí, agus 

mná, go háirithe le linn toirchis agus nuair a bhíonn siad ag cothú linbh ar 

an gcíoch, agus slándáil bia agus cothú a neartú, go háirithe sna tíortha sin ar 

fada nó ar minic i ngéarchéim iad; cuir chuigí ilearnálacha agus atá íogair 

don chothú i leith na talmhaíochta a chothú; [Leasú 340]

(h) Tacú le rochtain uilíoch ar uisce óil atá sábháilte agus leordhóthanach, ar 

shláinteachas agus ar shláintíocht, agus tacú le bainistíocht uisce inbhuanaithe 

agus lánpháirtithe mar phríomhchinntithigh sláinte, oideachais, cothaithe, 

athléimneachta don athrú aeráide agus chomhionannais inscne; [Leasú 341]

(i) Clúdach sláinte uilíoch a bhaint amach, lena bhfaighfear rochtain 

chothromasach ar sheirbhísí sláinte ardcháilíochta agus inacmhainne, lena n-

áirítear seirbhísí sláinte gnéis agus atáirgthe, agus trí thacú le córais sláinte 

cuimsitheacha, láidre, ardcháilíochta agus athléimneacha a thógáil atá 

inrochtana do chách, agus lena bhfeabhsófar an acmhainneacht le haghaidh 

luathrabhadh, laghdú riosca, bainistiú agus téarnamh; comhlánú a dhéanamh 

ar ghníomhaíocht trí Chlár Réime an Aontais um Thaighde agus um 

Nuálaíocht chun dul i ngleic le bagairtí sláinte domhanda, chun vacsaíní 

agus cóireálacha sábháilte, éifeachtacha agus inacmhainne a fhorbairt chun 

dul i ngleic le galair atá bainteach leis an mbochtaineacht agus galair a 

bhfuil siléig déanta iontu, agus feabhas a chur ar fhreagairtí do dhúshláin 

sláinte lena n-áirítear galair theagmhálacha, frithsheasmhacht in aghaidh 

ábhar frithmhiocróbach agus galair agus epidéimí atá ag teacht chun cinn; 

[Leasú 342]



(j) Tacú le cosaint shóisialta uilíoch chothrom agus bearta sábháilteachta sóisialta a 

neartú chun ioncam bunúsach a ráthú, lena áirithiú nach bhfágfar beo bocht arís 

iad siúd a tháinig ón mbochtaineacht, agus ar mhaithe leis an athléimneacht a 

chothú;

(ja) Athléimneacht daoine agus pobail a neartú, lena n-áirítear trí infheistíocht 

mhéadaithe i laghdú rioscaí tubaiste (DRR) faoi threoir an phobail agus i 

dtionscadail ullmhachta; [Leasú 343]

(jb) Tacú le rialtais agus riaracháin náisiúnta, réigiúnacha agus áitiúla chun an 

bonneagar is gá a chruthú, inter alia acmhainní fisiceacha, teicneolaíochta 

agus daonna, agus úsáid a bhaint as na forbairtí teicneolaíochta agus 

riaracháin is déanaí chun go bhféadfar gach clárú sibhialta (ó bhreith go 

bás) a chlárú go beacht, agus doiciméid i ndúblach atá aitheanta go 

hoifigiúil a fhoilsiú nuair is gá chun a áirithiú go bhfuil taifead oifigiúil ar 

na saoránaigh uile agus go bhfuil siad in ann a gcuid cearta bunúsacha a 

rochtain; [Leasú 344]

(k) Forbairt uirbeach inbhuanaithe chuimsitheach a chur chun cinn chun aghaidh a 

thabhairt ar an neamh-chomhionannas uirbeach, fócasú orthu siúd is mó i ngátar 

agus cur chuige atá íogair ó thaobh inscne de a ghlacadh. [Leasú 345]

(l) Tacú le húdaráis áitiúla chun soláthar seirbhísí bunúsacha agus rochtain 

chothrom ar shlándáil bia, tithíocht inrochtana chuibhiúil inacmhainne agus 

caighdeán beatha a fheabhsú ar leibhéal na cathrach, go háirithe dóibh siúd a 

bhfuil cónaí orthu i lonnaíochtaí neamhfhoirmiúla nó i slumaí. [Leasú 346]



(m) Spriocanna san oideachas atá comhaontaithe go hidirnáisiúnta a chur chun 

chinn agus a ghnóthú le fócas ar leith ar chórais oideachais phoiblí atá saor 

in aisce, trí oideachas foirmiúil, neamhfhoirmiúil agus seachfhoirmiúil atá 

cuimsitheach cothromasach, agus deiseanna foghlama ar feadh an tsaoil a 

chur chun cinn do chách, ar gach leibhéal agus lena n-áirítear forbairt 

luathóige, oiliúint theicniúil agus gairmoiliúint, i gcásanna éigeandála agus i 

ngéarchéimeanna freisin, agus trí úsáid a bhaint as teicneolaíochtaí digiteacha 

chomh maith chun feabhas a chur ar an múineadh agus ar an bhfoghlaim; 

[Leasú 347]

(ma) Tacú le conairí oideachais chun a áirithiú gur féidir le mic léinn ó thíortha 

ina bhfuil cogaí staidéar a dhéanamh in ollscoileanna san Aontas; 

[Leasú 348]

(n) Tacú le gníomhaíochtaí fothaithe acmhainneachta, soghluaisteachta foghlama, 

forbartha acmhainneachta agus comhair cultúrtha chuig, ó nó idir tíortha 

comhpháirtíochta, chomh maith le comhar agus hidirphlé beartais le 

hinstitiúidí, eagraíochtaí, comhlachtaí agus údaráis cur chun feidhme áitiúla, as 

na tíortha sin; [Leasú 349]

(na) Forbairt acmhainneachta agus comhar a chur chun cinn i réimsí na 

heolaíochta, na teicneolaíochta agus an taighde, go háirithe aghaidh a 

thabhairt ar dhúshláin a bhaineann leis an mbochtaineacht agus ar 

dhúshláin den tsochaí a dhéanann difear go míchionmhar do thíortha 

comhpháirtíochta agus do réimsí taighde agus nuálaíochta a bhfuil faillí 

déanta iontu agus a bhfuil teorainn leis na hinfheistíochtaí ón earnáil 

phríobháideach iontu, chomh maith le sonraí oscailte a chur chun cinn agus 

nuálaíocht shóisialta a chothú; [Leasú 350]



(o) Forbairt acmhainneachta agus comhar a chur chun cinn i réimsí na 

heolaíochta, na teicneolaíochta agus taighde, na sonraí oscailte, na 

mórshonraí, na hintleachta saorga agus na nuálaíochta, i gcomhordú le 

creatchlár an Aontais um thaighde agus nuálaíocht, chun feiniméan na 

himirce daoine oilte a chomhrac; [Leasú 351]

(p) Béim ar leith a leagan ar bhorradh a chur faoi chomhordú idir na gníomhaithe 

ábhartha uile chun cuidiú leis an aistriú ó chás éigeandála chuig céim na 

forbartha;

(q) Idirphlé idirchultúrtha agus éagsúlacht chultúrtha de gach cineál a chur chun 

cinn, agus oidhreacht chultúrtha a chur chun cinn, agus leas iomlán a bhaint 

as na tionscail  hearnálacha cultúrtha agus cruthaitheacha le haghaidh 

forbairt inbhuanaithe shóisialta eacnamaíoch; [Leasú 352]

(qa) Tacú le gníomhaíochtaí, agus comhar a chur chun cinn, i réimse an 

spóirt chun rannchuidiú le cumhachtú na mban, daoine óga, daoine 

aonair agus pobal mar aon le cuspóirí sláinte, oideachais agus cuimsithe 

sóisialta Chlár Oibre 2030; [Leasú 353]

(r) Dínit agus athléimneacht daoine atá easáitithe go héigeantach agus go 

fadtéarmach a chothú agus iad a chuimsiú sa saol eacnamaíoch agus sóisialta i 

dtíortha óstacha agus i bpobail óstacha. 



3. An imirce agus, soghluaisteacht agus easáitiú éigeantais; [Leasú 354]

(-a) Tacú le beartais imirce éifeachtach agus atá bunaithe ar chearta an duine, 

ag gach leibhéal, lena n-áirítear cláir chosanta, ar mhaithe le himirce 

shábháilte, rianúil agus rialta a éascú; [Leasú 355]

(a) Rannchuidiú le comhpháirtíochtaí déthaobhacha, réigiúnacha, lena n-

áirítear Theas-Theas, agus idirnáisiúnta maidir leis an imirce agus an 

tsoghluaisteacht atá bunaithe ar chur chuige lánpháirtithe agus cóimheáite, lena 

gcumhdaítear gach gné den imirce agus cúnamh chun comhaontuithe agus 

socruithe déthaobhacha nó réigiúnacha cur chun feidhme , agus i 

gcomhlíonadh an dlí idirnáisiúnta agus dhlí an Aontais, lena n-áirítear 

comhpháirtíochtaí soghluaisteachta mar aon le hoibleagáidí chearta an duine; 

[Leasú 356]

(aa) Cúnamh a thabhairt le haghaidh comhaontuithe agus comhshocruithe 

déthaobhacha nó réigiúnacha an Aontais le tríú tíortha a chur chun 

feidhme, lena n-áirítear comhpháirtíochtaí soghluaisteachta, agus conairí 

sábháilte agus dlíthiúla a chruthú, lena n-áirítear trí comhaontuithe maidir 

le héascú víosaí agus le hathlonnú a fhorbairt agus ar bhonn na cuntasachta 

frithphárití agus lánurraim d’oibleagáidí daonnúla agus chearta an duine; 

[Leasú 357]

(b) Tacú le hath-imeascadh socheacnamaíochta inbhuanaithe agus rathúil 

imirceach atá ag filleadh;  [Leasú 358]



(c) Aghaidh a thabhairt ar na bunchúiseanna maolaitheacha atá leis an imirce 

neamhrialta agus leis an easáitiú éigeantach;

(d) Dul i ngleic leis Soghontachtaí san imirce a laghdú, lena n-áirítear trí 

aghaidh a thabhair ar an imirce neamhrialta, agus an fhreagairt 

thrasnáisiúnta ar gáinneáil ar neacha daonna, agus smuigleáil imirceach, béim 

ar leith a leagan ar bhorradh a chur faoin gcomhar maidir le bainistiú 

comhtháite teorainneacha a neartú i gcomhréir leis an dlí idirnáisiúnta agus 

le dlí an Aontais; [Leasú 359] 

(e) Acmhainneacht eolaíoch, theicniúil, dhaonna agus institiúideach a neartú chun 

an imirce a bhainistiú, lena n-áirítear trí sonraí beachta agus imdhealaithe a 

bhailiú agus a úsáid mar bhonn do bheartais fianaisebhunaithe chun imirce 

shábháilte, rianúil agus fhreagrach a éascú;[Leasú 360]



(f) Tacú le beartais imirce atá bunaithe ar chearta daonna éifeachtacha atá bunaithe, 

lena n-áirítear cláir chosanta; [Leasú 361]

(g) Na dálaí chun imirce dhleathach agus soghluaisteacht dhea-bhainistithe a chur 

chun cinn, mar aon le teagmháil idir daoine, uasmhéadú a dhéanamh ar an 

tionchar forbartha a bheidh ag am lena n-áirítear faisnéis bheacht agus 

thráthúil a sholáthar ag gach céim denimirce; [Leasú 362]

(ga) Tionchar forbartha na himirce a uasmhéadú agus feabhas a chur ar 

chomhthuiscint faoin nasc idir imirce agus forbairt; [Leasú 363]

(h) Cosaint imirceach agus daoine atá easáitithe éigeantais a áirithiú, agus aird ar 

leith á tabhairt ar ghrúpaí soghonta agus cur chuige bunaithe ar chearta a 

chur i bhfeidhm chomh maith le haitheantas agus cinneadh stádais daoine a 

bhfuil cosaint idirnáisúnta ag teastáil uathu a áirithiú i measc na sreabh 

imirce; [Leasú 364]



(i) Tacú le réitigh atá bunaithe ar an bhforbairt le haghaidh daoine atá easáitithe 

éigeantais agus dá bpobail óstacha, lena n-áirítear trí rochtain ar oideachas 

agus ar phoist chuibhiúla, dínit, athléimneacht agus féintuilleamaí daoine 

easáitithe a chur chun cinn chomh maith lena n-imeascadh sa saol 

eacnamaíoch agus sóisialta sna tíortha óstacha; [Leasú 365]

(j) Tacú le páirteachas an diaspóra i dtíortha tionscnaimh, ar mhaithe le 

rannchuidiú go hiomlán le forbairt inbhuanaithe; [Leasú 366]

(k) Aistrithe seoltán atá níos gasta, níos saoire agus níos sábháilte i dtíortha 

tionscnaimh agus i dtíortha is faighteoirí a chur chun cinn, lena mbainfear leas 

as an acmhainneacht forbartha.

(ka) Rannchuidiú le himircigh agus sochaithe a chumhachtú ionas go 

mbainfidh siad lán-imeascadh agus comhtháthú sóisialta amach. 

[Leasú 367]

Déanfar an comhar sa réimse seo a bhainistiú i gcomhréir leis an [gCiste 

Tearmainn agus Imirce], agus lánurraim á tabhairt do phrionsabal an 

chomhtháthaithe beartais le haghaidh forbartha. [Leasú 368]



AN PLÁINÉAD

4. An comhshaol agus an t-athrú aeráide

(a) Acmhainneacht eolaíoch, theicniúil, dhaonna agus institiúideach a neartú i dtaca 
le bainistiú na haeráide agus an chomhshaoil, príomhshruthú agus faireachán; 
rialachas aeráide réigiúnach agus náisiúnta a neartú.

(b) Tacú le hoiriúnú don athrú aeráide, le béim ar leith ar Stáit agus pobail atá 
thar a bheith soghonta agus nach bhfuil na hacmhainní acu chun na bearta 
is gá a dhéanamh; rannchuidiú le dícheall na gcomhpháirtithe chun a 
ngealltanais i leith athrú aeráide i gcomhréir le Comhaontú Pháras maidir leis an 
athrú aeráide a shaothrú, lena n-áirítear Rannchuidithe arna gCinneadh go 
Náisiúnta (NDCanna) agus pleananna gníomhaíochta maidir le maolú agus 
oiriúnú, lena n-áirítear sineirgíochtaí idir oiriúnú agus maolú, chomh maith lena 
ngealltanas faoi chomhaontuithe comhshaoil iltaobhacha eile, amhail an 
Coinbhinsiún maidir leis an Éagsúlacht Bhitheolaíoch agus Coinbhinsiún na 
Náisiún Aontaithe chun an Gaineamhlú a Chomhrac; [Leasú 369]

(c) Fás glas agus gorm inbhuanaithe i ngach earnáil eacnamaíoch a fhorbairt agus/nó 
a neartú;



(d) Rochtain ar fhuinneamh inbhuanaithe i dtíortha i mbéal forbartha a chur 

chun cinn, d’fhonn seasamh le gealltanas 2012 an Aontais go ndéanfar 

an rochtain sin a sholáthar do 500 milliún duine breise faoi 2030, 

tosaíocht a thabhairt do réitigh ar bheagscála, réitigh mhioneangacha 

agus réitigh as-eangacha a bhfuil luach ard comhshaoil agus forbartha 

ag gabháil leo. An comhar maidir le fuinneamh inbhuanaithe a neartú. An 

comhar maidir le héifeachtúlacht fuinnimh agus úsáid foinsí fuinnimh 

inathnuaite a chur chun cinn agus a mhéadú; rochtain ar sheirbhísí 

fuinnimh atá iontaofa, slán, inacmhainne, glan agus inbhuanaithe a chur 

chun cinn, go háirithe réitigh áitiúla agus dílárnaithe a áirithíonn 

rochtain fuinnimh do dhaoine atá ina gcónaí faoi bhochtaineacht agus i 

réigiúin iargúlta; [Leasú 370]

(da) Acmhainneacht a fhorbairt chun cuspóirí comhshaoil, inbhuanaitheachta 

agus athraithe aeráide a phríomhshruthú, agus fás glas a shaothrú i 

straitéisí forbartha náisiúnta agus áitiúla, lena n-áirítear tacú le critéir 

inbhuanaitheachta sa soláthar poiblí; [Leasú 371]

(db) Freagracht shóisialta chorparáideach a chur chun cinn, mar aon le 

dícheall cuí sna slabhraí soláthair agus feidhmiú comhleanúnach ar an 

“gcur chuige réamhchúraim” agus ar an bprionsabal “gurb é údar an 

truaillithe a íocfaidh as”; [Leasú 372]



(dc) Cleachtais talmhaíochta atá inbhuanaithe ó thaobh an chomhshaoil de a 

chur chun cinn, lena n-áirítear agra-éiceolaíocht, a bhfuil sé cruthaithe ina 

dtaobh go rannchuidíonn siad le cosaint éiceachóras agus bithéagsúlachta, 

agus athléimneacht chomhshaoil agus shóisialta i leith an athraithe aeráide 

san fhadtéarma a fheabhsú; [Leasú 373]

(e) Feabhas a chur ar ghréasáin agus seirbhísí iompair ilmhódacha áitiúla, 

náisiúnta, réigiúnacha agus ilchríochacha chun cur le tuilleadh deiseanna 

maidir le forbairt eacnamaíoch aeráidseasmhach agus cruthú post, i bhfianaise 

forbairt ísealcharbóin aeráidseasmhach. éascú agus léirscaoileadh iompair a 

neartú, inbhuanaitheacht, sábháilteacht ar bhóithre agus athléimneacht réimsí 

iompair a fheabhsú; 

(f) Neartú ar bhainteacht na bpobal áitiúil agus na bpobal dúchasach i 

bhfreagairtí don athrú aeráide, sa chomhrac in aghaidh chaillteanas na 

bithéagsúlachta agus na coireachta fiadhúlra, i gcaomhnú éiceachóras agus i 

rialachas acmhainní nádúrtha, lena n-áirítear trí fheabhas a chur ar tionacht 

talún agus ar bhainistiú acmhainní uisce. Forbairt uirbeach inbhuanaithe agus 

athléimneacht i limistéir uirbeacha a chur chun cinn; [Leasú 374]



(fa) Deireadh a chur leis an trádáil i mianraí coinbhleachta chomh maith le mhí-

úsáid mianadóirí, agus tacú le pobail áitiúla a fhorbairt i gcomhréir le 

Rialachán (AE) 2017/821 a mhéid a bhaineann le hoibleagáidí an díchill 

chuí sa slabhra soláthair agus bearta gaolmhara, chomh maith le cur chuige 

den sórt sin a cheapadh le haghaidh mianraí nach bhfuil cuimsithe fós sa 

reachtaíocht; [Leasú 375]

(fb) Oideachas le haghaidh Forbairt Inbhuanaithe (OFI) a chur chun cinn chun 

daoine a chumhachtú chun an tsochaí a athrú agus todhchaí inbhuanaithe a 

chruthú; [Leasú 376]

(g) Cur chun cinn a dhéanamh ar chaomhantas, ar bhainistiú agus úsáid 

inbhuanaithe, agus ar athshlánú acmhainní nádúrtha agus éiceachóras folláin, 

agus stop a chur le cailliúint na bithéagsúlachta, agus an fiadhúlra a chosaint, 

lena n-áirítear comhrac in aghaidh na póitseála agus na gáinneála ar 

fhiabheatha; [Leasú 377]

(ga) Aghaidh a thabhairt ar chaillteanas na bithéagsúlachta, tionscnaimh 

idirnáisúnta ón Aontas chun é sin a réiteach a chur chun feidhme, go 

háirithe trí chur chun cinn a dhéanamh ar chaomhantas, ar úsáid 

inbhuanaithe agus bainistiú na gcóras talún agus muirí agus ar an 

mbithéagsúlacht ghaolmhar; [Leasú 378]



(h) Bainistiú acmhainní uisce ar bhealach lánpháirtithe agus inbhuanaithe agus 

comhar uisce trasteorann a chur chun cinn i gcomhréir leis an dlí 

idirnáisiúnta; [Leasú 379]

(i) Caomhantas agus feabhsúchán stoc carbóin a chur chun cinn trí úsáid talún, 

athrú ar úsáid talún, agus foraoiseacht a bhainistiú ar bhealach inbhuanaithe 

agus díghrádú comhshaoil, fairsingiú fásaigh agus díghrádú talún agus 

foraoise, agus triomach a chomhrac; [Leasú 380]

(j) Dífhoraoisiú a theorannú agus forfheidhmiú an dlí, rialachas agus trádáil i 

dtaca le foraoisí (FELGT) a chur chun cinn, agus an lománaíocht 

neamhdhleathach, trádáil in adhmad neamhdhleathach agus a tháirgí adhmaid a 

chomhrac. Tacú le rialachas feabhsaithe agus forbairt acmhainneachta le 

haghaidh acmhainní nádúrtha a bhainistiú ar bhealach inbhuanaithe; tacú 

le Comhaontuithe Comhpháirtíochta Deonacha a chaibidliú agus a chur 

chun feidhme; [Leasú 381]

(k) Tacú le rialachas na n-aigéan, lena n-áirítear cosaint, athshlánú agus caomhnú i 

gcás limistéar cósta agus muirí de gach cineál, lena n-áirítear éiceachórais, an 

comhrac in aghaidh bruscar muirí, an comhrac in aghaidh an iascaireacht 

neamhdhleathach, neamhthuairiscithe, neamhrialáilte agus cosaint na 

bithéagsúlachta muirí, i gcomhréir le Coinbhinsiún na Náisiún Aontaithe 

maidir le Dlí na Farraige (UNCLOS);  [Leasú 382]



(l) Laghdú rioscaí tubaistí (DRR) réigiúnacha a neartú, mar aon le hullmhacht 

agus athléimneacht ina leith sin, trí bhíthin chur chuige a bheidh bunaithe ar 

an bpobal agus ar dhaoine, i sineirgíocht le beartais agus gníomhaíochtaí 

maidir le hoiriúnú don athrú aeráide; [Leasú 383]

(m) Éifeachtúlacht acmhainní agus tomhaltas agus táirgeadh inbhuanaithe (lena n-

áirítear ar fud an tslabhra soláthair ina iomláine) a chur chun cinn, lena n-

áirítear trí ghearradh siar ar úsáid acmhainní nádúrtha lena maoinítear 

coinbhleachtaí, agus trí thacú le geallseabhóirí i gcomhlíonadh tionscnamh 

amhail Scéim Deimhniúcháin Phróiseas Kimberley; dul i ngleic leis an truailliú 

agus bainistiú fónta ar cheimiceáin agus ar dhramhaíl; [Leasú 384]

(n) Tacú le hiarrachtaí chun feabhas a chur ar éagsúlú eacnamaíoch inbhuanaithe, 

iomaíochas, comhroinnt luacha sna slabhraí soláthair agus trádáil chóir, ar 

fhorbairt na hearnála príobháidí lena ndíreofar ar fhás ísealcharbóin 

aeráidseasmhach glas, ar mhicrifhiontair, ar fhiontair shóisialta agus 

FBManna agus comharchumainn, ag baint buntáiste as na tairbhí forbartha 

atá ag roinnt le comhaontuithe trádála atá ann cheana leis an Aontas Eorpach; 

[Leasú 385]

(na) Baint amach na gealltanas idirnáisiúnta i ndáil le caomhnú na 

bithéagsúlachta atá i gconarthaí amhail an Coinbhinsiún maidir leis an 

Éagsúlacht Bhitheolaíoch (CBD), an Coinbhinsiún maidir le Trádáil 

Idirnáisiúnta i Speicis Fauna agus Flora Fiáine i mBaol (CITES), an 

Coinbhinsiún maidir le Caomhnú na Speiceas Imirceach Ainmhithe Fiáine 

(CMS) agus conarthaí eile a bhaineann leis an mbithéagsúlacht; 

[Leasú 386]



(nb) Lánpháirtíocht agus príomhshruthú na gcuspóirí maidir leis an athrú 

aeráide agus leis an gcomhshaol i gcomhar an Aontais um fhorbairt a ardú 

trí thacaíocht d’obair mhodheolaíochta agus taighde maidir le tíortha atá i 

mbéal forbartha, a dhéantar sna tíortha atá i mbéal forbartha agus a 

dhéanann na tíortha sin, lena n-áirítear sásraí faireacháin, tuairiscithe agus 

fíoraithe, mapáil, measúnú agus luacháil ar éiceachórais, saineolas 

comhshaoil a fheabhsú agus gníomhaíochtaí nuálacha agus comhtháthú 

beartas a mhéadú; [Leasú 387]

(nc) Aghaidh a thabhairt ar iarmhairtí domhanda agus trasréigiúnacha an 

athraithe aeráide a d’fhéadfadh tionchar díchobhsaitheach a bheith acu ar 

an bhforbairt, ar an tsíocháin agus ar an tslándáil. [Leasú 388]



RATHÚNAS

5. Forbairt eacnamaíoch atá inbhuanaithe agus cuimsitheach agus fostaíocht chuibhiúil 

(a) Tacú le fiontraíocht, lena n-áirítear trí mhicreamhaoiniú, le fostaíocht 

chuibhiúil agus le hinfhostaitheacht trí scileanna agus inniúlachtaí a fhorbairt, 

lena n-áirítear oideachas, feabhsú ar lánfheidhmiú chaighdeáin saothair EDS 

lena n-áirítear idirphlé sóisialta agus an comhrac in aghaidh saothar leanaí, 

dálaí oibre i dtimpeallacht shláintiúil, pá cuí maireachtála agus cruthú 

deiseanna go háirithe don aos óg; [Leasú 389]

(b) Tacú le conairí forbartha náisiúnta a bhaineann an leas is mó is féidir as torthaí 

agus tionchair dhearfacha shóisialta,cánachas éifeachtach agus inbhuanaithe 

mar aon le beartais phoiblí athdháiliúcháin a chur chun cinn, agus córais 

cosanta sóisialta agus scéimeanna árachais sóisialta atá inbhuanaithe a chur 

ar bun agus a neartú; tacú leis an dícheall ar na leibhéil náisiúnta agus 

idirnáisiúnta chun imghabháil cánach agus tearmainn chánach a 

chomhrac; [Leasú 390]

(c) Feabhas a chur ar an timpeallacht freagrach ghnó agus infheistíochta, 

timpeallacht rialála chumasúcháin a chruthú le haghaidh forbairt eacnamaíoch 

agus tacú le cuideachtaí, go háirithe MFBManna, comharchumainn agus 

fiontair shóisialta chun a ngnó a leathnú agus poist a chruthú, tacú le forbairt 

ar gheilleagar dlúthpháirtíochta agus borradh a chur faoi chuntasacht san 

earnáil phríobháideach; [Leasú 391]



(ca) Cuntasacht chorparáideach agus sásraí sásaimh a chur chun cinn le 

haghaidh sáruithe ar chearta an duine a bhaineann le gníomhaíochtaí san 

earnáil phríobháideach; tacú leis an dícheall ar an leibhéal áitiúil, 

réigiúnach agus domhanda chun comhlíontacht chorparáideach le 

caighdeáin chearta an duine agus forbairtí rialála a áirithiú, lena n-áirítear 

dícheall cuí sainordaitheach agus ionstraim cheangailteach idirnáisiúnta 

maidir le gnó agus cearta an duine ar an leibhéal domhanda; [Leasú 392]

(d) Inbhuanaitheacht shóisialta agus chomhshaoil a neartú, mar aon le freagracht 

shóisialta chorparáideach agus iompar gnó freagrach trí na slabhraí breisluacha 

ina n-iomláine, comhroinnt luachanna, praghsanna cothroma agus dálaí 

trádála cór a áirithiú; [Leasú 393]

(e) Éifeachtacht agus inbhuanaitheacht caiteachais phoiblí a mhéadú, lena n-

áirítear trí sholáthar poiblí inbhuanaithe a chur chun cinn; agus úsáid níos 

straitéisí airgeadais phoiblí a chur chun cinn, lena n-áirítear trí ionstraimí a 

chumasc chun infheistíocht phoiblí agus phríobháideach bhreise a phlódú; 

[Leasú 394]



(f) Borradh a chur faoi acmhainneacht cathracha chun a bheith ina moil le haghaidh 

fás inbhuanaithe agus cuimsitheach agus nuálaíochta; 

(g) Comhtháthú inmheánach eacnamaíoch, sóisialta agus críochach a chur chun 

cinn, naisc níos láidre a chothú idir limistéir uirbeacha agus thuaithe agus 

forbairt ar na tionscail chruthaitheacha agus ar an earnáil turasóireachta 

araon a éascú mar ghiaráil le haghaidh forbairt inbhuanaithe; [Leasú 395]

(h) Borradh a chur faoi shlabhraí luacha talmhaíochta agus bia atá inbhuanaithe 

agus cuimsitheach, slándáil bia agus éagsúlú eacnamaíoch a chur chun cinn, 

mar aon le breisiú luacha, lánpháirtiú réigiúnach, iomaíochas agus trádáil chóir, 

agus nuálaíochtaí inbhuanaithe, ísealcharbóin agus atá seasmhach i gcoinne an 

athraithe aeráide a neartú; [Leasú 396]

(ha) Díriú isteach ar dhiansaothrú talmaíochta éiceolaíoch agus éifeachtach 

d’fheirmeoirí gabháltais, agus go háirithe do mhná, trí thacaíocht a 

thabhairt le haghaidh beartais, straitéisí agus creataí dlíthiúla náisiúnta atá 

éifeachtach agus inbhuanaithe, agus le haghaidh rochtain chothromasach 

agus inbhuanaithe ar acmhainní, lena n-áirítear talamh, uisce, (micri-

)chreidmheas agus ionchuir talmhaíochta eile; [Leasú 397]



(hb) Tacú go gníomhach le rannpháirtíocht níos mó ag an tsochaí shibhialta agus 

ag eagraíochtaí feirmeoireachta i ndéanamh beartais agus i gcláir thaighde 

agus a mbainteacht i gcur chun feidhme agus i meastóireacht na gclár 

rialtais a mhéadú; [Leasú 398]

(i) Tacú le bainistíocht iascaigh inbhuanaithe agus dobharshaothrú inbhuanaithe;

(j) Rochtain uilíoch ar fhuinneamh sábháilte, inacmhainne agus inbhuanaithe a 

chothú, geilleagar ciorclach ísealcharbóin, aeráidseasmhach agus éifeachtúil ó 

thaobh acmhainní de a chur chun cinn i gcomhréir le Comhaontú Pháras maidir 

leis an Athrú Aeráide; [Leasú 399]

(k) An tsoghluaisteacht chliste, inbhuanaithe, chuimsitheach, shábháilte agus shlán 

a chur chun cinn, mar aon le feabhas a chur ar nascacht iompair leis an Aontas; 

(l) Lúdracht dhigiteach chuimsitheach, iontaofa agus shlán a chur chun cinn agus 

an geilleagar digiteach a neartú; litearthacht agus scileanna digiteacha a chur 

chun cinn; fionraíocht dhigiteach agus cruthú post sa réimse digiteach a 

chothú; úsáid teicneolaíochtaí digiteacha a chur chun cinn mar chumasóir 

don fhorbairt inbhuanaithe; aghaidh a thabhairt ar chibearshlándáil, ar 

phríobháideacht sonraí agus ar shaincheisteanna rialála eile atá nasctha leis 

an digiteáil; [Leasú 400]



(m) Margaí agus earnálacha a fhorbairt agus a neartú ar shlí a chuirfeadh borradh 

faoin bhfás cuimsitheach agus inbhuanaithe, mar aon le trádáil chóir; 

[Leasú 401]

(n) Tacú leis an gclár oibre maidir le lánpháirtiú réigiúnach agus beartais trádála 

optamacha mar thaca leis an bhforbairt chuimsitheach agus inbhuanaithe, 

agus tacú le comhaontuithe trádála córa idir an tAontas agus a 

chomhpháirtithe a chomhdhlúthú agus a chur chun feidhme, lena n-áirítear 

comhaontuithe iomlánaíocha agus aisiméadaracha le tíortha 

comharsanacha atá i mbéal forbartha; iltaobhachas, comhar eacnamaíoch 

inbhuanaithe, chomh maith le rialacha na hEagraíochta Domhanda Trádála 

(EDT), a chur chun cinn agus a neartú; [Leasú 402]

(o) Comhar i réimsí na heolaíochta, na teicneolaíochta agus an taighde, digiteáil, 

sonraí oscailte, mórshonraí, intleacht shaorga agus nuálaíocht, lena n-áirítear 

forbairt na taidhleoireachta eolaíche, a chur chun cinn; [Leasú 403]

(p) Idirphlé idirchultúrtha agus éagsúlacht chultúrtha de gach cineál a chur chun 

cinn, ceardaíocht áitiúil chomh maith leis na healaíona comhaimseartha agus 

léirithe cultúir a fhorbairt agus an oidhreacht chultúrtha a chaomhnú a chur 

chun cinn; [Leasú 404]



(q) Mná a chumhachtú chun tabhairt faoi ról níos mó sa gheilleagar agus sa 

chinnteoireacht;

(r) Feabhas a chur ar rochtain ar obair chuibhiúil do chách i dtimpeallacht 

fholláin, agus margaí saothair atá níos cuimsithí agus atá ag feidhmiú go 

héifeachtach a chruthú, mar aon le beartais fostaíochta atá dírithe ar obair 

chuibhiúil, urraim do chearta an duine agus do chearta saothair, lena n-

áirítear pá cuí maireachtála do chách, go háirithe mná agus an t-aos óg; 

[Leasú 405]

(ra) A áirithiú go bhfuil an rochtain ar na hearnálacha miandóireachta cothrom 

agus inbhuanaithe ach fós nach rannchuidíonn siad le choinbhleachtaí nó 

éilliú; [Leasú 406]

(s) Rochtain chóir, inbhuanaithe agus gan saobhadh ar na earnálacha 

miandóireachta a chur chun cinn; trédhearcacht, dícheall cuí agus freagracht 

infheisteora ar bhonn méadaithe a áirithiú, agus fós cuntasacht na hearnála 

príobháidí a chur chun cinn; bearta a chur i bhfeidhm a bheidh ag gabháil 

le Rialachán (AE) 2017/821 ó Pharlaimint na hEorpa agus ón gComhairle 

an 17 Bealtaine 2017 lena leagtar síos oibleagáidí díchill chuí sa slabhra 

soláthair d'allmhaireoirí de chuid an Aontais de stán, de thantalam agus de 

thungstan, dá mianta, agus d’ór de thionscnamh limistéar ina bhfuil 

coinbhleacht agus limistéar ardriosca. [Leasú 407]



AN tSÍOCHÁIN

6. An tslándáil, an chobhsaíocht agus an tsíocháin Síocháin, slándáil agus cobhsaíocht 

[Leasú 408]

(a) Rannchuidiú leis an tsíocháin, le cosc coinbhleachtaí agus dá bhrí sin leis an 

gcobhsaíocht trí chur le hathléimneacht stát, sochaithe, phobal agus daoine 

aonair maidir le brú agus suaití polaitiúla, eacnamaíocha, comhshaoil, 

déimeagrafacha agus sochaíocha, lena n-áirítear tacú le measúnuithe 

athléimneachta atá deartha chun acmhainneachtaí dúchasacha a 

shainaithint laistigh de shochaithe sa mhéid go bhféadfadh siad seasamh in 

aghaidh an bhrú agus na suaití sin, oiriúnú dóibh agus téarnamh go 

sciobtha uathu; [Leasú 409]

(aa) Cultúr neamhfhoréigin a chur chun cinn, lena n-áirítear trí thacaíocht a 

thabhairt d’oideachas síochána foirmiúil agus neamhfhoirmiúil; 

[Leasú 410]

(b) Tacú le cosc coinbhleachta, luathrabhadh agus cothú síochána trí idirghabháil, 

bainistiú géarchéime agus cobhsú agus tacú le hatógáil iarchoinbhleachta, 

lena n-áirítear trí ról feabhsaithe do mhná ag gach ceann de na céimeanna 

sin; acmhainneacht i bhforbairt muiníne, in idirghabháil, in idirphlé agus 

athmhuintearas, dea-chaidreamh comharsanachtúil agus bearta eile a 

rannchuidíonn le cosc agus socrú coinbhleachtaí a chur chun cinn, a éascú 

agus a fhorbairt, le haird ar leith ar theannais idir pobail atá ag teacht chun 

cinn chomh maith le bearta idir-réitigh idir codanna de shochaithe agus i 

gcás coinbhleachtaí agus géarchéimeanna atá ann le fada; [Leasú 411]



(ba) Tacú le hathshlánú agus ath-imeascadh íospartach i gcoinbhleachtaí 

armtha, chomh maith le dí-armáil agus díshlógadh a dhéanamh i gcás 

iarchomhraiceoirí agus a dteaghlaigh, agus iad a athimeascadh isteach sa 

tsochaí shibhialta, lena n-áirítear freastal ar riachtanais shainiúla na 

mban; [Leasú 412]

(bb) Feabhas a chur ar ról na mban agus daoine óga i gcothú na síochán agus 

i gcosc coinbhleachtaí, agus iad a lánpháirtiú, rannpháirtíocht shibhialta 

agus pholaitiúil fhónta a bheith acu agus aithint shóisialta a thabhairt 

dóibh; tacú le UNSCR 1325 a chur chun feidhme, go háirithe i staideanna 

agus tíortha leochaileacha, atá i gcoinbhleacht nó atá i staid iar-

choinbhleachta; [Leasú 413]

(c) Tacú le hathchóiriú atá íogair ó thaobh coinbhleachta de i gcás na hearnála 

slándála trína ndéantar slándáil atá níos éifeachtaí, níos daonlathaí agus níos 

cuntasaí le haghaidh forbairt inbhuanaithe agus síocháin a chur ar fáil de réir a 

chéile do dhaoine aonair agus don stát; [Leasú 414] 

(d) Tacú le fothú acmhainneachta na ngníomhaithe míleata chun tacú leis an 

bhforbairt agus leis an tslándáil don fhorbairt; [Leasú 415]



(da) tacú le tionscnaimh dhí-armála réigiúnacha agus idirnáisiúnta agus le 

córais agus sásraí chun rialú a dhéanamh ar onnmhairiú arm; [Leasú 416]

(e) Tacú le tionscnaimh áitiúla, réigiúnacha agus idirnáisiúnta lena rannchuidítear 

le slándáil, cobhsaíocht agus síocháin, chomh maith leis na tionscnaimh 

éagsúla sin a nascadh le chéile; [Leasú 417]

(f) Radacú as a leanann antoisceachas foréigneach agus sceimhlitheoireacht a 

chosc agus a chomhrac trí bhíthin cláir agus gníomhaíochtaí atá sonrach don 

chomhthéacs, íogair ó thaobh coinbhleachta agus inscne de agus atá dírithe 

ar dhaoine; [Leasú 418]

(fa) Aghaidh a thabhairt ar an tionchar socheacnamaíoch a bhíonn ag mianaigh 

talún frithphearsanra, ag ordanás neamhphléasctha nó ag iarsmaí 

pléascacha cogaidh ar an bpobal sibhialta, lena n-áirítear riachtanais na 

mban; [Leasú 419]

(fb) Aghaidh a thabhairt ar na héifeachtaí sóisialta atá ag fórsaí armtha nó ar 

athstruchtúrú na bhfórsaí armtha, lena n-áirítear riachtanais na mban; 

[Leasú 420]

(fc) Tacú le binsí, coimisiúin um fhírinne agus um athmhuintearas agus sásraí a 

chuirtear ar bun go háitiúil, náisiúnta, réigiúnach nó idirnáisiúnta ar bhonn 

ad hoc; [Leasú 421]



(g) Comhrac i gcoinne foréigean, éilliú agus coireacht eagraithe agus sciúradh airgid 

d’aon chineál; 

(h) Comhar trasteorann maidir le hacmhainní nádúrtha comhroinnte a bhainistiú ar 

bhonn inbhuanaithe a chur chun cinn i gcomhréir leis an dlí idirnáisiúnta agus 

le dlí an Aontais; [Leasú 422]

(i) Comhoibriú le tríú tíortha in úsáid shíochánta fuinnimh núicléach, go sonrach 

trí fhorbairt acmhainneachta agus forbairt bonneagair i dtríú tíortha sna réimsí 

sláinte, talmhaíochta agus sábháilteachta bia; mar aon le tacú le gníomhuithe 

sóisialta a thugann aghaidh ar na hiarmhairtí a bhíonn ag aon timpiste 

raideolaíoch don chuid is soghonta den phobal agus atá dírithe ar na dálaí 

maireachtála atá acu a fheabhsú; bainistiú eolais, oiliúint agus oideachas i 

réimsí núicléacha a chur chun cinn. Déanfar na gníomhaíochtaí sin a 

fhorbairt in éineacht leis na gníomhaíochtaí sin a thagann faoin Ionstraim 

Eorpach maidir le Sábháilteacht Núicléach arna bunú le Rialachán AE .../... 

[Rialachán EINS]; [Leasú 423]

(j) Slándáil agus sábháilteacht mhuirí a fheabhsú chun aigéin shábháilte, shlána, 

ghlana agus a bhainistítear go hinbhuanaithe a bheith ann; [Leasú 424]

(k) Tacú le fothú acmhainneachta sa chibearshlándáil, líonraí digiteacha 

athléimneacha, cosaint sonraí agus príobháideachas.



COMHPHÁIRTÍOCHT

7. Comhpháirtíocht

(a) Úinéireacht, comhpháirtíocht agus idirphlé, a fheabhsú i measc na dtíortha chun 

rannchuidiú le gach gné den chomhar um fhorbairt feidhmiú níos éifeachtaí 

(agus aird ar leith á tabhairt do na dúshláin shonracha atá roimh na Tíortha is Lú 

Forbairt agus roimh na tíortha atá thíos le coinbhleacht, mar aon le dúshláin 

shealadacha shonracha atá roimh thíortha i mbéal forbartha atá céim chun 

tosaigh);

(b) Idirphlé polaitiúil, eacnamaíoch, sóisialta, comhshaoil agus cultúrtha a 

dhéanamh ar bhonn níos doimhne idir an tAontas agus tríú tíortha agus 

eagraíochtaí réigiúnacha, agus tacú le gealltanais idirnáisiúnta agus 

déthaobhacha a chur chun feidhme;

(c) Dea-chaidrimh chomharsanachta, lánpháirtiú réigiúnach, nascacht fheabhsaithe, 

comhar agus idirphlé a spreagadh;

(ca) tacú le comhar méadaithe ó thíortha agus réigiúin chomhpháirteacha leis 

na réigiúin chomharsanacha is forimeallaí san Aontas agus le tíortha 

agus críocha thar lear a chuimsítear le Cinneadh [...] an [...] ón 

gComhairle maidir le comhlachas na dtíortha agus na gcríoch thar lear 

leis an Aontas Eorpach; [Leasú 425]

_________________________

1 Cinneadh ón gComhairle .../... an ... maidir le tíortha agus críocha thar lear a 

chomhlachú leis an Aontas Eorpach ...(IO ...)



(d) Timpeallacht chumasúcháin le haghaidh eagraíochtaí na sochaí sibhialta a chur 

chun cinn, lena n-áirítear fondúireachtaí, lena bhfeabhsófar a rannpháirtíocht 

fhónta struchtúrtha i mbeartais intíre agus ar a n-acmhainneacht chun a róil a 

fheidhmiú mar ghníomhaithe neamhspleácha forbartha agus rialachais; agus 

bealaí nua a neartú chun dul i mbun comhpháirtíochta le heagraíochtaí den 

tsochaí shibhialta, idirphlé substaintiúil agus struchtúrtha a chur chun cinn leis 

an Aontas agus úsáid éifeachtach a bhaint as treochláir náisiúnta le haghaidh 

páirteachas an Aontais leis an tsochaí shibhialta, mar aon le cur chun feidhme 

na dtreochlár sin; [Leasú 426]

(e) Dul i mbun caidrimh le húdaráis áitiúla agus tacú lena ról mar lucht déanta 

beartas agus lucht déanta cinntí chun borradh a chur faoin bhforbairt áitiúil agus 

faoin rialachas feabhsaithe;

(f) Dul i mbun caidrimh ar bhonn níos éifeachtaí le saoránaigh agus cosantóirí 

chearta an duine i dtríú tíortha, lena n-áirítear úsáid iomlán a bhaint as 

taidhleoireacht eacnamaíoch, chultúrtha, spóirt agus phoiblí; [Leasú 427]

(g) Dul i mbun caidrimh le tíortha tionsclaíocha agus le tíortha i mbéal forbartha atá 

céim chun tosaigh maidir le Clár Oibre 2030, leasanna agus dúshláin phoiblí 

dhomhanda a chur chun feidhme, lena n-áirítear i réimse an chomhair Theas-

Theas agus an chomhair thriantánaigh; 

(h) Lánpháirtiú agus comhar réigiúnach a spreagadh ar bhealach a ndíreofar ar 

thorthaí trí thacaíocht a thabhairt don lánpháirtiú réigiúnach agus don idirphlé 

réigiúnach;



B. Réimsí ar leith maidir leis an limistéar Comharsanachta
(a) Comhar polaitiúil feabhsaithe a chur chun cinn;

(b) Tacú le comhaontuithe comhlachais, comhaontuithe eile atá ann cheana féin nó a 
bheidh ann amach anseo, agus cláir oibre chomhlachais agus tosaíochtaí 
comhpháirtíochta atá comhaontaithe ar bhonn comhpháirteach nó doiciméid 
choibhéiseacha a chur chun feidhme;

(c) Comhpháirtíocht neartaithe le sochaithe a chur chun cinn idir an tAontas agus na 
tíortha comhpháirtíochta, lena n-áirítear teagmháil idir daoine;

(d) Comhar réigiúnach a fheabhsú, go háirithe faoi chuimsiú Chomhpháirtíocht an Oirthir, 
an Aontais don Réigiún Meánmhuirí, agus comhoibriú ar fud limistéar na 
Comharsanachta Eorpaí mar aon le comhar trasteorann;

(e) Lánpháirtiú comhleanúnach i margadh inmheánach an Aontais a bhaint amach mar 
aon le comhar feabhsaithe earnála agus trasearnála, lena n-áirítear trí chomhfhogasú 
reachtach agus cóineasú rialála i dtreo chaighdeáin an Aontais agus i dtreo caighdeán 
idirnáisiúnta ábhartha eile agus feabhas a chur ar rochtain ar an margadh lena n-áirítear 
limistéir shaorthrádála dhoimhne agus chuimsitheacha, institiúidí agus infheistíochtaí 
gaolmhara a fhorbairt.  [Leasú 428]



IARSCRÍBHINN III
RÉIMSÍ IDIRGHABHÁLA FAOI CHLÁIR THÉAMACHA

1. RÉIMSÍ IDIRGHABHÁLA LE hAGHAIDH CEARTA DAONNA AGUS AN 
DAONLATHAIS

 Rannchuidiú leis na luachanna bunúsacha a bhaineann leis an daonlathas, an smacht 

reachta, uilíochas agus doroinnteacht chearta an duine, an meas ar dhínit an duine, 

prionsabail an neamh-idirdhealaithe, an chomhionannais agus na dlúthpháirtíochta, 

agus an meas ar phrionsabail Chairt na Náisiún Aontaithe agus ar phrionsabail an dlí 

idirnáisiúnta.  [Leasú 429]

 An deis a chur ar fáil le haghaidh comhair agus comhpháirtíochta leis an tsochaí 

shibhialta maidir le saincheisteanna a bhaineann le cearta an duine agus leis an 

daonlathas, lena n-áirítear i gcásanna íogaire agus práinneacha. Forbrófar straitéis 

chomhleanúnach iomlánach ar gach leibhéal chun na cuspóirí thíos a ghnóthú. 

[Leasú 430]

 Cearta daonna agus saoirsí bunúsacha a chaomhnú do chách, lena rannchuideofar le 

sochaithe a chruthú ina bhfuil an rannpháirtíocht, an neamh-idirdhealú, an 

chaoinfhulaingt, an ceartas agus an chuntasacht, an dlúthpháirtíocht agus an 

comhionannas i réim. Déanfar faireachán ar an urraim a thabharfar do chearta an duine 

agus saoirsí bunúsacha do chách agus déanfar iad a chosaint i gcomhréir le prionsabail 

uilíochas, doroinnteacht agus idirspleáchas chearta an duine. Áireofar ar raon feidhme 

an chláir cearta sibhialta, polaitiúla, eacnamaíocha, sóisialta agus cultúrtha. Tabharfar 

aghaidh ar na dúshláin atá i gcearta an duine agus, san am céanna, cuirfear beocht sa 

tsochaí shibhialta agus tabharfar cumhacht do chosantóirí chearta an duine, lena 

gcuirfear san áireamh na deiseanna atá ag éirí níos lú do na gníomhaíochtaí atá acu. 

[Leasú 431]



 An daonlathas a fhorbairt, a fheabhsú agus a chosaint, aghaidh a thabhairt ar gach gné 

den rialachas daonlathach ar bhonn cuimsitheach, lena ndéanfar iolrachas an 

daonlathais a threisiú, rannpháirtíocht na saoránach a fheabhsú, agus tacú le próisis 

thoghchánacha atá inchreidte cuimsitheach trédhearcach. Neartófar an daonlathas trí 

na crainn taca is tábhachtaí de chórais an daonlathais a chosaint, lena n-áirítear an 

smacht reachta, noirm agus luachanna an daonlathais, meáin neamhspleácha, 

institiúidí chuntasacha agus cuimsitheacha, agus páirtithe polaitiúla agus parlaimintí 

san áireamh, agus an comhrac in aghaidh an éillithe. Is tábhachtach an ní ar fad é an 

bhreathnóireacht toghcháin chun go mbeidh tacaíocht leathan ann do na próisis 

dhaonlathacha. Sa chomhthéacs sin, leanfaidh breathnóireacht thoghcháin an Aontais 

Eorpaigh de bheith ina chomhpháirt thábhachtach den chlár agus an obair leantach ar 

na moltaí ó mhisin bhreathnóireachta thoghcháin an Aontais Eorpaigh chomh maith 

leis sin. [Leasú 432]

 Iltaobhachas éifeachtach agus comhpháirtíocht straitéiseach a chur chun cinn, 

rannchuidiú le hacmhainneachtaí creataí idirnáisiúnta, réigiúnacha agus náisiúnta 

maidir le cearta an duine, an daonlathas agus an smacht reachta a chur chun cinn agus 

a chosaint. Cuirfear borradh faoi chomhpháirtíochtaí straitéiseacha, agus aird ar leith 

á tabhairt ar Oifig an Ard-Choimisinéara um Chearta an Duine, an Chúirt Choiriúil 

Idirnáisiúnta agus sásraí ábhartha réigiúnacha agus náisiúnta um chearta an duine. 

Lena chois sin, cuirfear oideachas agus taighde faoi chearta an duine agus faoin 

daonlathas chun cinn sa chlár, lena n-áirítear an Campas Domhanda um Chearta an 

Duine agus um an Daonlathas. [Leasú 433]



Faoin gclár seo, tabharfaidh an tAontas cúnamh chun aghaidh a thabhairt ar 

shaincheisteanna domhanda, réigiúnacha, náisiúnta agus áitiúla a bhaineann le cearta an 

duine agus leis an daonlathú i gcomhpháirtíocht leis an tsochaí shibhialta laistigh de na 

réimsí straitéiseacha idirghabhála seo a leanas:

1a. Cearta an duine agus cosantóirí chearta an duine a chosaint agus a chur chun 

cinn i dtíortha agus i staideanna éigeandála ina bhfuil cearta an duine agus 

saoirsí bunúsacha is mó i mbaol, lena n-áirítear trí aghaidh a thabhairt ar 

riachtanais cosanta práinneacha do chosantóirí chearta an duine ar shlí atá 

solúbtha agus cuimsitheach.

Tá an fócas ar shaincheisteanna a bhaineann le cearta an duine agus leis an 

daonlathú, ar saincheisteanna iad nach féidir aghaidh a thabhairt orthu trí chláir 

gheografacha nó trí chláir théamacha eile mar gheall ar a gcarachtar íogair nó a 

nádúr éigeandála. Sna cásanna sin, beidh sé mar thosaíocht an urraim don dlí 

idirnáisiúnta ábhartha a chur chun cinn agus tacaíocht phraiticiúil agus modh 

gníomhaíochta a thabhairt don tsochaí shibhialta áitiúil a bheidh ag gníomhú in 

imthosca an-deacra. Beidh aird ar leith freisin ar shásra cosanta sonrach do 

chosantóirí cheart an duine a neartú.



1b. Cearta an duine agus saoirsí bunúsacha a chaomhnú do chách, agus rannchuidiú 

le sochaithe a mhúnlú ina bhfuil rannpháirtíocht, neamh-idirdhealú, 

comhionannas, ceartas sóisialta, ceartas idirnáisiúnta agus cuntasacht i réim.

Beidh an cúnamh ón Aontas in ann aghaidh a thabhairt ar na saincheisteanna 

polaitiúla is íogaire atá ann, amhail pionós na bháis, céastóireacht, saoirse cainte i 

gcomhthéacsanna sriantacha, idirdhealú in aghaidh grúpaí soghonta, chomh 

maith le cosaint a thabhairt do chearta an linbh (e.g. saothar leanaí, gáinneáil ar 

leanaí, striapachas leanaí agus saighdiúirí linbh) agus na cearta sin a chur chun 

cinn, agus freagróidh sé do dhúshláin atá ag teacht chun cinn agus atá casta, 

amhail cosaint do dhaoine atá easáitithe mar gheall ar an athrú aeráide, ós rud é 

go mbeidh an cúnamh sin neamhspleách ar ghníomhaíocht agus go mbeidh sé an-

solúbtha ó thaobh modúlachtaí comhair de.



1c. Comhdhlúthú a dhéanamh ar an daonlathas agus tacú leis an daonlathas, 

aghaidh a thabhairt ar gach gné den rialachas daonlathach, lena n-áirítear 

iolrachas daonlathach a threisiú, rannpháirtíocht na saoránach a fheabhsú, 

timpeallacht chumasúcháin don tsochaí shibhialta a chruthú agus tacú le próisis 

thoghchánacha atá inchreidte, cuimsitheach agus trédhearcach, go háirithe trí 

bhíthin MBTanna AE.

Neartófar an daonlathas trí na crainn taca is tábhachtaí de chórais an daonlathais 

a chosaint, lena n-áirítear an smacht reachta, noirm agus luachanna an 

daonlathais, meáin neamhspleácha, institiúidí chuntasacha agus chuimsitheacha, 

lena n-áirítear páirtithe polaitiúla agus parlaimintí, chomh maith le hearnáil 

slándála cuntasach, agus an comhrac in aghaidh an éillithe. Beidh sé mar 

thosaíocht tacaíocht phraiticiúil agus modh gníomhaíochta a thabhairt go na 

gníomhaithe polaitiúla a bheidh ag déanamh a gcuid gníomhaíochtaí in imthosca 

an-deacra. Tá páirt iomlán ag breathnóireacht toghcháin sa tacaíocht leathan a 

thugtar do phróisis dhaonlathacha. Sa chomhthéacs sin, leanfaidh 

breathnóireacht thoghcháin AE de bheith ina chomhpháirt thábhachtach den 

chlár, agus an obair leantach ar na moltaí ó MBTanna AE chomh maith leis sin.. 

Beidh fócas eile ann trí thacaíocht a thabhairt d’eagraíochtaí breathnóireachta 

toghcháin de chuid na saoránach mar aon lena ngréasáin réigiúnacha ar fud an 

domhain.

Déanfar acmhainneacht agus infheictheacht eagraíochtaí breathnóireachta 

toghcháin de chuid na saoránach i gComharsanacht Thoir agus Theas na hEorpa, 

mar aon lena n-eagraíochtaí faoi seach ar an ardán réigiúnach, a neartú, go 

háirithe trí chlár inbhuanaithe piarfhoghlama le haghaidh eagraíochtaí 

breathnóireachta toghcháin de chuid na saoránach, atá neamhspleách agus 

neamhpháirtíneach, a chur chun cinn. Féachfaidh an tAontas le feabhas a chur 

ar acmhainneachtaí eagraíochtaí breathnóireachta toghcháin de chuid na 

saoránach ar an leibhéal intíre, chomh maith le hoideachas vótóirí, litearthacht 

meán agus cláir le haghaidh faireachán ar chur chun feidhme moltaí ó mhisin 

breathnóireachta toghchán intíre agus idirnáisiúnta a sholáthar, agus tabharfaidh 

sé cosaint d’inchreidteacht agus iontaobh na bhforas toghchánaíochta agus 

breathnóireacht toghchán.



1d. Iltaobhachas éifeachtach agus comhpháirtíochtaí straitéiseacha a chur chun cinn, 

rannchuidiú leis na hacmhainneachtaí atá ag creataí idirnáisiúnta, réigiúnacha 

agus náisiúnta a threisiú agus gníomhaithe áitiúla a chumhachtú a mhéid a 

bhaineann le cearta an duine, an daonlathas agus an smacht reachta a chur chun 

cinn agus a chosaint.

Comhpháirtíochtaí le haghaidh cearta an duine, a dhíreoidh isteach ar an 

struchtúr náisiúnta agus idirnáisiúnta maidir le cearta an duine a neartú, lena n-

áirítear tacaíocht don iltaobhachas, ós rud é gur bunriachtanach é 

neamhspleáchas agus éifeachtúlacht Oifig an Ard-Choimisinéara um Chearta an 

Duine (OHCHR), na Cúirte Coiriúla Idirnáisiúnta (ICC) agus na sásraí ábhartha 

réigiúnacha maidir le cearta an duine. Leanfar den tacú le hoideachas agus 

taighde ar chearta an duine agus ar an daonlathas, chomh maith le cur chun cinn 

na saoirse acadúla, lena n-áirítear trí thacú leis an gCampas Domhanda um 

Chearta an Duine agus um an Daonlathas..



1e. Sineirgíochtaí agus gréasánú trasréigiúnacha nua a chothú i measc sochaithe 

sibhialta áitiúla agus idir an tsochaí shibhialta agus comhlachtaí agus sásraí 

ábhartha eile ar son chearta an duine ionas go ndéanfar uasmhéadú ar 

chomhroinnt na ndea-chleachtas ar chearta an duine agus ar an daonlathas agus 

dinimicí dearfacha a chruthú.

Díreofar isteach ar chosaint agus cur chun cinn phrionsabal na huilíochta agus ar 

shainaithint agus comhroinnt dea-chleachtais i dtaobh chearta an duine ina n-

iomláine, bídís sin sibhialta agus polaitiúil nó eacnamaíoch, sóisialta agus 

cultúrtha, agus i dtaobh saoirsí bunúsacha, i.e. nuair a bhíonn aghaidh á tabhairt 

ar mhórdhúshláin, lena n-áirítear slándáil inbhuanaithe, an cogadh in aghaidh na 

sceimhlitheoireachta, imirce neamhrialta agus an laghdú atá ag teacht ar an spás 

do ENGanna. Éileoidh an méid sin dícheall feabhsaithe chun raon leathan de 

gheallsealbhóirí a bhíonn ag déileáil le cearta an duine a thabhairt le chéile (e.g. 

Gníomhaithe áitiúla sa tsochaí shibhialta a bhíonn ag déileáil le cearta an duine, 

dlíodóirí, institiúidí náisiúnta um chearta an duine agus um chearta na mban, 

sindeacáití) ó thíortha agus ilchríocha éagsúla ar féidir leo, in éineacht, cás-scéal 

dearfach i dtaobh chearta an duine a chruthú a mbeidh éifeacht iolrach aige.

1f. Déanfaidh an tAontas, ina chaidreamh le tríú tíortha faoin ionstraim seo, an 

dícheall idirnáisiúnta ionsar chomhaontú iltaobhach chun cosc a chur ar thrádáil 

earraí a úsáidtear don chéastóireacht agus do phionós an bháis a chur chun cinn 

tuilleadh. [Leasú 434]



2. RÉIMSÍ IDIRGHABHÁLA LE hAGHAIDH EAGRAÍOCHTAÍ NA SOCHAÍ 

SIBHIALTA AGUS NA N-ÚDARÁS ÁITIÚIL [Leasú 435]

1. Spás sibhialta don Sochaí shibhialta agus údaráis áitiúla atá cuimsitheach, bunaithe 

ar an rannpháirtíocht, cumhachtaithe agus neamhspleách sna tíortha comhpháirtíochta 

[Leasú 436]

(a) Timpeallacht chumasúcháin a chruthú le haghaidh rannpháirtíocht na saoránach 

agus ghníomhaíocht na sochaí sibhialta, lena n-áirítear trí thacú le 

rannpháirtíocht ghníomhach na sochaí sibhialta in idirphlé beartais agus trí 

bhíthin fondúireachtaí. [Leasú 437]

(b) Acmhainneacht eagraíochtaí den tsochaí sibhialta a thacú agus a fhorbairt, lena 

n-áirítear fondúireachtaí, chun feidhmiú mar ghníomhaithe forbartha agus 

rialachais. [Leasú 438]

(c) Acmhainneacht líonraí, ardán agus comhghuaillíochta de chuid na sochaí 

sibhialta sna tíortha comhpháirtíochta a mhéadú.

(ca) Forbairt acmhainneachta, comhordú agus neartú institiúideach do 

CSOnna agus d’údaráis áitiúla - lena n-áirítear líonraí an Deiscirt de 

CSOnna agus údaráis áitiúla agus scátheagraíochtaí chun dul i 

bpáirteachas lena gcuid eagraíochtaí agus idir cineálacha éagsúla 

geallsealbhóirí atá gníomhach sa díospóireacht phoiblí maidir le forbairt, 

agus chun idirphlé a dhéanamh le rialtais i dtaobh an bheartais phoiblí 

agus a bheith rannpháirteach go héifeachtach sa phróiseas forbartha. 

[Leasú 439]



2. Idirphlé le heagraíochtaí de chuid na sochaí sibhialta agus idirphlé eatarthu faoi 

bheartas forbartha [Leasú 440]

(a) Fóraim idirphlé chuimsitheacha ina bhfuil a lán geallsealbhóirí agus neartú 

institiúideach ar líonraí na sochaithe sibhialta agus na n-údarás áitiúil a chur 

chun cinn, lena n-áirítear idirghníomhaíocht agus comhordú idir saoránaigh, 

eagraíochtaí den tsochaí shibhialta, údaráis áitiúla, Ballstáit, tíortha 

comhpháirtíochta agus príomhgheallsealbhóirí eile a bhaineann leis an 

bhforbairt; [Leasú 441]

(b) An deis a chur ar fáil do ghníomhaithe de chuid na sochaí sibhialta chun dul i 

gcomhar le chéile agus an taithí atá acu a mhalartú le chéile;

(c) Idirphlé substainteach struchtúrtha leanúnach agus comhpháirtíochtaí leis an 

Aontas Eorpach a áirithiú.

3. Feasacht, eolas agus rannpháirtíocht shaoránaigh na hEorpa maidir le saincheisteanna 

na forbartha

(a) Daoine a chumhachtú chun cur lena rannpháirtíocht; 

(b) Tacaíocht phoiblí a shlógadh san Aontas, i dtíortha is iarrthóirí agus i dtíortha is 

iarrthóirí ionchasacha le haghaidh laghdú na bochtaineachta agus straitéisí 

forbartha inbhuanaithe cuimsitheacha i dtíortha comhpháirtíochta; [Leasú 442]

(ba) Feasacht a mhúscailt faoi thomhaltas agus táirgeacht inbhuanaithe agus 

faoi na slabhraí soláthair agus na héifeachtaí tá ag cumhacht cheannaigh 

shaoránaigh an Aontais i dtaobh forbairt inbhuanaithe a chumasú. 

[Leasú 443]



3a. Seirbhísí bunúsacha sóisialta arna seachadadh do phobail atá i ngátar a sholáthar

Idirghabhálacha i dtíortha comhpháirtíochta a thacaíonn le grúpaí soghonta agus 

imeallaithe trí sheirbhísí bunúsacha sóisialta a sholáthar, amhail sláinte - lena n-

áirítear cothú, oideachas, cosaint shóisialta agus rochtain ar uisce shábháilte, ar 

shláinteachas agus ar shláintíocht, a ndéantar na seirbhísí sin a sheachadadh trí 

eagraíochtaí den tsochaí shibhialta agus trí údaráis áitiúla. [Leasú 444]

3b. Ról na nÚdarás Áitiúil mar ghníomhaithe forbartha a neartú tríd an méid seo a 

leanas:

(a) acmhainneacht an Aontais a mhéadú agus líonraí, ardáin agus 

comhghuailleachtaí na n-údarás áitiúil i dtíortha comhpháirtíochta a 

fhorbairt chun a áirithiú gur ann d’idirphlé beartais atá substaintiúla 

agus leanúnach, mar aon le rannpháirtíocht éifeachtach, i réimse na 

forbartha agus chun rialachas daonlathach a chur chun cinn, go háirithe 

trí an gCur Chuige Críochach i leith Forbairt Áitiúil;

(b) idirghníomhaíochtaí a mhéadú le saoránaigh an Aontais i ndáil le 

saincheisteanna forbartha (múscailt feasachta, comhroinnt eolais, 

páirteachas, lena n-áirítear trí chritéir inbhuanaitheachta sa soláthar 

poiblí a ghlacadh), go háirithe i dtaca leo sin a bhaineann leis na 

Spriocanna Forbartha Inbhuanaithe, lena n-áirítear san Aontas agus i 

dtíortha is iarrthóirí agus i dtíortha is iarrthóirí ionchasacha;

(c) úinéireacht agus ionsú cabhrach a mhéadú trí chláir oiliúna laistigh den 

tír do sheirbhísigh shibhialta na n-údarás áitiúil maidir leis an gcaoi chun 

maoiniú ón Aontas a chur i bhfeidhm. [Leasú 445]



3. RÉIMSÍ IDIRGHABHÁLA LE hAGHAIDH NA COTHÚ SÍOCHÁNA, COSC 

COINBHLEACHTAÍ COBHSAÍOCHTA AGUS NA SÍOCHÁNA [Leasú 446]

1. Cúnamh maidir le coinbhleachtaí a chosc, maidir le cothú na síochána agus maidir le 

hullmhacht i gcomhair géarchéimeanna

Soláthróidh an tAontas cúnamh teicniúil agus airgeadais ina gcumhdófar tacaíocht do 

bhearta lena ndírítear ar acmhainneacht an Aontais agus a chomhpháirtithe a fhorbairt 

agus a neartú maidir le coinbhleachtaí a chosc, le cothú na síochána agus le dul i ngleic le 

riachtanais réamh-ghéarchéime agus iar-ghéarchéime i ndlúthchomhar leis na Náisiúin 

Aontaithe agus le heagraíochtaí idirnáisiúnta, réigiúnacha agus fo-réigiúnacha eile, agus 

le gníomhaithe Stáit agus na sochaí sibhialta, a mhéid a bhaineann lena ndícheall go 

príomha sna réimsí seo a leanas, lena n-áirítear aird ar leith a thabhairt ar chomhionannas 

inscne, ar chumhachtú na mban agus ar rannpháirtíocht na mban na hóige: [Leasú 447]

(a) luathrabhadh agus anailís riosca atá íogair ó thaobh coinbhleachta; bearta maidir le 

cothú muiníne, idirghabháil, idirphlé agus athmhuintearas de a bheith ann i gceapadh 

beartais agus i gcur chun feidhme beartais; [Leasú 448]

(aa) acmhainneacht i bhforbairt muiníne, in idirghabháil, in idirphlé agus i mbearta 

athmhuintearais a éascú agus a fhorbairt, le haird ar leith ar theannais idir pobail 

atá ag teacht chun cinn, go háirithe cinedhíothú agus coireanna in aghaidh na 

daonnachta a chosc; [Leasú 449]



(ab) acmhainneachtaí a neartú le haghaidh rannpháirtíocht agus imlonnú i misin 

chobhsaíochta shibhialtach; acmhainneachtaí an Aontais, na sochaí sibhialta 

agus chomhpháirtithe an Aontais a neartú le haghaidh rannpháirtíocht agus 

imlonnú misean sibhialtacha i síochánaíocht agus i gcothú na síochána; malartú 

faisnéise agus dea-chleachtas maidir le síochánaíocht, anailís choinbhleachta, 

luathrabhadh nó seachadadh oiliúna agus seirbhíse; [Leasú 450]

(b) tacú le téarnamh iar-choinbhleachta, lena n-áirítear aghaidh a thabhairt ar cheist 

na ndaoine atá ar iarraidh i staideanna iar-choinbhleachta, agus lena n-áirítear 

tacú le cur chun feidhme na gcomhaontuithe iltaobhacha ábhartha lena dtugtar 

aghaidh ar mhianaigh thalún agus ar fhuílligh phléascacha chogaidh chomh 

maith le tacú le téarnamh iarthubaiste atá ábhartha don staid pholaitiúil agus 

slándála; [Leasú 451]

(c) tacú le gníomhaíochtaí i gcothú na síochána agus bhforbairt stáit, lena n-áirítear 

eagraíochtaí áitiúla agus idirnáisiúnta den tsochaí shibhialta, stáit agus 

eagraíochtaí idirnáisiúnta; agus forbairt a dhéanamh ar idirphlé struchtúrtha ina 

measc ar leibhéil éagsúla, idir an tsochaí shibhialta áitiúl agus tíortha 

comhpháirtíochta, agus leis an Aontas; [Leasú 452] 



(d) cosc coinbhleachta agus freagairt do ghéarchéimeanna;

(da) gearradh siar ar an úsáid a bhaintear as acmhainní nádúrtha chun coinbhleachtaí 

a mhaoiniú agus tacú le comhlíontacht na ngeallsealbhóirí le tionscnaimh amhail 

Scéim Deimhniúcháin Phróiseas Kimberley, agus lena n-áirítear iad sin a 

bhaineann le Rialachán (AE) 2017/821 ó Pharlaimint na hEorpa agus ón 

gComhairle an 17 Bealtaine 2017 lena leagtar síos oibleagáidí díchill chuí sa 

slabhra soláthair d'allmhaireoirí de chuid an Aontais de stán, de thantalam agus 

de thungstan, dá mianta, agus d’ór de thionscnamh limistéar ina bhfuil 

coinbhleacht agus limistéar ardriosca1, go háirithe a mhéid a bhaineann le 

rialuithe éifeachtacha intíre a chur chun feidhme maidir le táirgeadh agus trádáil 

acmhainní nádúrtha; [Leasú 453]

(e) Fothú Acmhainneachta maidir leis an tSlándáil agus na ngníomhaithe míleata chun 

tacú leis an bhforbairt agus leis an tslándáil don fhorbairt.. [Leasú 454]

(ea) Tacú le gníomhaíochtaí a dhéanann comhionannas inscne agus cumhachtú na 

mban a chur chun cinn, go háirithe trí UNSCR 1325 agus 2250 a chur chun feidhme 

chomh maith le rannpháirtíocht agus ionadaíocht mná agus daoine óga i bpróisis 

síochána foirmiúla agus neamhfhoirmiúla; [Leasú 455]

1 IO L 130, 19.5.2017, lch. 1.



(eb) Tacú le gníomhaíochtaí lena gcuirtear chun cinn cultúr neamhfhoréigin, lena n-

áirítear oideachas síochána foirmiúil, neamhfhoirmiúil agus seachfhoirmiúil; 

[Leasú 456]

(ec) Tacú le gníomhaíochtaí a neartaíonn athléimneacht stát, sochaithe, phobal agus 

daoine aonair, lena n-áirítear measúnuithe athléimneachta atá deartha chun 

acmhainneachtaí inginúla a shainaithint laistigh de shochaithe sa mhéid go 

bhféadfadh siad seasamh in aghaidh an bhrú agus na suaití sin, oiriúnú dóibh agus 

téarnamh go sciobtha uathu; [Leasú 457]

(ed) tacú le binsí coiriúla idirnáisiúnta agus binsí ad hoc náisiúnta, le coimisiúin fírinne 

agus athmhuintearais, le córais cheartas idirthréimhseacha agus le sásraí eile chun 

socrú dlíthiúil a dhéanamh ar éilimh maidir le cearta an duine agus chun ceart 

maoine a dhearbhú agus a bhreithniú, a bhunaítear i gcomhréir le caighdeáin 

idirnáisiúnta i réimse chearta an duine agus réimse an smachta reachta; 

[Leasú 458]

(ee) tacú le bearta chun úsáid aindleathach arm tine, mionarm agus arm éadrom, agus 

an rochtain atá orthu, a chomhrac; [Leasú 459]



Maidir le bearta sa réimse seo:

(a) áireofar orthu aistriú feasa gnó, malartú faisnéise agus dea-chleachtas, 

measúnú riosca nó measúnú ar an mbagairt, taighde agus anailís, córais 

réamhrabhaidh, oiliúint, agus seachadadh seirbhísí;

(b) rannchuideoidh siad le hidirphlé struchtúrach maidir le saincheisteanna 

cothaithe na síochána a fhorbairt tuilleadh;

(c) féadfar a bheith san áireamh leo cúnamh teicniúil agus airgeadais chun 

gníomhaíochtaí tacaíochta do chothú na síochána agus d’fhorbairt Stáit a 

chur i bhfeidhm. [Leasú 460]

2. Cúnamh maidir le tabhairt faoi bhagairtí domhanda agus trasréigiúnacha agus faoi 

bhagairtí atá ag teacht chun cinn 

Soláthróidh an tAontas cúnamh teicniúil agus airgeadais chun tacú le dícheall na 

gcomhpháirtithe agus le gníomhaíochtaí an Aontais chun aghaidh a thabhairt ar bhagairtí 

domhanda agus trasréigiúnacha agus ar bhagairtí atá ag teacht chun cinn sna réimsí seo a 

leanas: [Leasú 461]



(a) bagairtí ar an dlí agus ord, agus ar shlándáil agus ar shábháilteacht daoine aonair, lena 

n-áirítear sceimhlitheoireacht, antoisceachas foréigneach, coireacht eagraithe, 

cibearchoireacht, bagairtí hibrideacha, gáinneáil aindleathach agus trádáil agus iompar 

neamhdhleathach, go háirithe neartú a dhéanamh ar acmhainneacht fhorghníomhú 

an dlí agus na n-údarás breithiúnach agus sibhialta a bhíonn bainteach leis an 

gcomhrac in aghaidh na sceimhlitheoireachta, na coireachta eagraithe, lena n-

áirítear cibearchoireacht, agus gach cineál gáinneála agus i rialú éifeachtúil ar an 

trádáil agus iompar neamhdhleathach; 

Tabharfar tosaíocht do chomhar trasréigiúnach a bhfuil baint ag dhá 

cheann nó níos mó de thríú tíortha leis a bhfuil toil shoiléir polaitíochta 

léirithe acu chun aghaidh a thabhairt ar na fadhbanna atá ag teacht chun 

cinn.

Leagfaidh na bearta béim faoi leith ar dhea-rialachas agus beidh siad i 

gcomhréir leis an dlí idirnáisiúnta. Féadfar comhar sa chomhrac i 

gcoinne na sceimhlitheoireachta a dhéanamh freisin le tíortha aonair, 

réigiúin aonair nó le heagraíochtaí idirnáisiúnta, réigiúnacha agus fo-

réigiúnacha.



Maidir le cúnamh d’údaráis atá bainteach leis an gcomhrac i gcoinne na 

sceimhlitheoireachta, tabharfar tosaíocht do bhearta tacaithe a bhaineann 

le forbairt agus le neartú na ndlíthe frithsceimhlitheoireachta, le cur chun 

feidhme agus le cleachtadh an dlí airgeadais, an dlí custaim agus an dlí 

inimirce, le forbairt na nósanna imeachta um fhorfheidhmiú an dlí atá ar 

chomhréim leis na caighdeáin idirnáisiúnta is airde agus lena 

gcomhlíontar an dlí idirnáisiúnta, neartú an rialaithe dhaonlathaigh agus 

na sásraí formhaoirseachta institiúideacha, agus le cosc a chur ar 

radacachas foréigneach.

Maidir le cúnamh a bhaineann le fadhb na ndrugaí, tabharfar an aird 

chuí ar chomhar idirnáisiúnta a dhírítear ar dhea-chleachtais a chur 

chun cinn, ar cleachtais iad a bhaineann le héileamh, le táirgeadh agus le 

díobháil a laghdú. [Leasú 462]



(b) bagairtí ar spásanna poiblí, ar an mbonneagar criticiúil, lena n-áirítear iompar 

idirnáisúnta, lena n-áirítear trácht paisinéirí agus lastais, oibríochtaí fuinnimh agus 

dáileadh fuinnimh, ar an gcibearshlándáil, ar an tsláinte phoiblí, lena n-áirítear 

eipidéimí tobanna a bhfuil tionchar trasnáisiúnta féideartha ag gabháil leo, nó ar 

chobhsaíocht an chomhshaoil, bagairtí i gcoinne na slándála muirí, bagairtí domhanda 

agus tras-réigiúnacha a thagann ó thionchair an athraithe aeráide agus a d’fhéadfadh 

tionchar díchobhsaíochta a bheith acu ar an tsíocháin agus ar an tslándáil; 

[Leasú 463]



(c) maolú rioscaí, bídís ina rioscaí toiliúla, taismeacha nó nádúrtha, a bhaineann le hábhair 

nó le hoibreáin cheimiceacha, bhitheolaíocha, raideolaíocha agus núicléacha agus 

rioscaí do shuiteálacha nó do shuíomhanna gaolmhara, go háirithe sna réimsí seo a 

leanas;

(1) tacú le gníomhaíochtaí taighde sibhialta, agus iad a chur chun cinn, mar 

mhalairt ar thaighde a bhaineann le cosaint;

(2) feabhas a chur ar chleachtais sábháilteachta a bhaineann le saoráidí 

sibhialta ina ndéantar ábhair nó oibreáin íogaire cheimiceacha, 

bhitheolaíocha, raideolaíocha agus núicléacha a stóráil nó a láimhseáil i 

gcomhthéacs na gclár taighde sibhialta;

(3) faoi chuimsiú bheartais chomhair an Aontais agus a gcuspóirí, tacú le 

bonneagar sibhialta agus staidéir shibhialta ábhartha a bhunú atá 

riachtanach chun saoráidí agus láithreacha a bhaineann le hairm a 

dhíchóimeáil, a leasú agus a athchóiriú i gcás ina ndearbhaítear nach cuid 

de chlár cosanta iad sin a thuilleadh;



(4) cumas na n-údarás inniúil sibhialta a neartú a bhfuil baint acu le forbairt 

agus le forfheidhmiú ar rialú éifeachtach na gáinneála aindleathaí ar ábhair 

nó ar oibreáin cheimiceacha, bhitheolaíocha, raideolaíocha agus núicléacha 

(lena n-áirítear an trealamh chun iad a tháirgeadh nó a sheachadadh);

(5) forbairt a dhéanamh ar chreat dlíthiúil agus ar acmhainneachtaí 

institiúideacha chun rialuithe onnmhairiúcháin éifeachtacha a bhunú agus 

a fhorfheidhmiú, go háirithe maidir le hearraí dé-úsáide, lena n-áirítear 

bearta comhair réigiúnacha agus a mhéid a bhaineann le cur chun feidhme 

fhorálacha an Chonartha Trádála Arm agus cloí leis an gconradh sin a chur 

chun cinn;

(6) forbairt a dhéanamh ar ullmhacht éifeachtach i gcomhair tubaistí sibhialta, 

ar phleanáil éigeandála, ar fhreagairt ar ghéarchéimeanna, agus ar an 

gcumas bearta glantacháin a dhéanamh.

Ionstraim Eorpach maidir le Sábháilteacht Núicléach arna bunú le 

Rialachán EINS. [Leasú 464]

(d) Fothú Acmhainneachta maidir leis an tSlándáil agus an Fhorbairt Forbairt 

acmhainneachta na ngníomhaithe míleata chun tacú leis an bhforbairt agus leis an 

tslándáil don fhorbairt. [Leasú 465]



4. RÉIMSÍ IDIRGHABHÁLA LE hAGHAIDH DÚSHLÁIN DHOMHANDA

A. POBAIL

1. Sláinte

(a) Gnéithe ríthábhachtacha de chóras sláinte éifeachtach agus cuimsitheach a 

fhorbairt ar fearr aghaidh a thabhairt orthu ar an leibhéal fornáisiúnta chun 

rochtain chothromasach, inacmhainne, cuimsitheach agus uilíoch ar 

sheirbhísí sláinte agus ar shláinte agus cearta gnéis agus atáirgthe; 

[Leasú 466]

(aa) Seirbhísí bunriachtanacha agus seirbhísí tacaíochta síceolaíochta 

d'íospartaigh foréigin, go háirithe mná agus daoine a éigníodh ina leanaí, 

a chur chun cinn, a sholáthar agus a leathnú; [Leasú 467]

(b) Tionscnaimh dhomhanda a threisiú atá ina bpríomhchuspóirí chun clúdach sláinte 

uilíoch a bhaint amach trí cheannaireacht dhomhanda a léiriú i gcur chuige i leith an 

tsláinte a phlé i ngach beartas lena n-áireofar leanúntas cúraim sláinte, an tsláinte a 

chur chun cinn ó chúram sláinte coisctheach go hiarchóireáil;



(c) Aghaidh a thabhairt ar an tslándáil dhomhanda sláinte trí thaighde a 

dhéanamh ar ghalair theagmhálacha, lena n-áirítear galair atá bainteach 

leis an mbochtaineacht agus galair a bhfuil siléig déanta iontu - agus iad a 

rialú, trí na galair sin agus cóireálacha leighis bhréige a chomhrac, úsáid 

a bhaint as eolas chun táirgí agus beartais shábháilte, inrochtana agus 

inacmhainne a cheapadh a rachaidh i ngleic le himdhíonadh, speictream 

leathan an ualaigh an ghalair atá ag athrú i rith an ama sheasta ar 

infhabhtuithe, galair agus eipidéimí atá ag teacht chun cinn agus ag 

teacht chun cinn an athuair agus frithsheasmhacht in aghaidh ábhar 

frithmhiocróbach (galair neamhtheagmhálacha, míchothú de gach cineál 

agus fachtóirí riosca comhshaoil), agus a mhúnlaíonn margaí domhanda 

chun feabhas a chur ar an rochtain ar thráchtearraí sláinte agus seirbhísí 

cúraim shláinte ríthábhachtacha, go háirithe don tsláinte ghnéis agus 

atáirgthe. [Leasú 468]

(ca) Tacú le tionscnaimh chun dlús a chur le rochtain ar chóireálacha leighis 

atá sábháilte, éifeachtúil agus inacmhainne (lena n-áirítear cóireálacha 

leighis cineálacha), diagnóisic agus teicneolaíochtaí sláintebhainteacha 

agus gach uirlis atá ar fáil chun praghas drugaí agus diagnóisc tarrthála 

saoil a úsáid. [Leasú 469]

(cb) Dea-shláinte a chothú agus comhrac in aghaidh galair theagmhálacha trí 

chórais sláinte a neartú agus an Spriocanna Forbartha Inbhuanaithe a 

ghnóthú, lena n-áirítear trí fhócas méadaithe ar chosc agus ar dhul i 

ngleic le galair is féidir a chosc le vacsaín; [Leasú 470]



2. Oideachas 

(a) Gnóthú spriocanna atá comhaontuithe go hidirnáisiúnta san oideachas a chur chun 

cinn agus bochtaineacht oideachasúil a chomhrac trí dhícheall domhanda 

comhpháirteach don oideachas ardcháilíochta atá cuimsitheach agus cothromasach ar 

gach leibhéal, le haghaidh gach aoise, lena n-áirítear forbairt luathóige,i gcásanna 

éigeandála agus i ngéarchéimeanna a chur chun cinn agus tosaíocht ar leith á tabhairt 

chórais oideachais phoiblí saor in aisce a neartú; [Leasú 471]

(b) Eolas, taighde agus nuálaíocht, scileanna agus luachanna a threisiú trí 

chomhpháirtíochtaí agus comhghuaillíochtaí, ar mhaithe le saoránacht ghníomhach 

agus sochaithe táirgiúla, oideachasúla, daonlathacha, cuimsitheacha agus 

athléimneacha; [Leasú 472]

(c) Tacú le gníomhú domhanda maidir le gach gné den idirdhealú agus den 

neamh-chomhionannas a laghdú, amhail na bearnaí idir cailíní/mná agus 

buachaillí/fir, chun a áirithiú go mbeidh comhionannas deiseanna ag gach 

duine páirt a ghlacadh sa saol eacnamaíoch, polaitiúil, sóisialta agus 

cultúrtha; [Leasú 473]

(ca) Tacú le dícheall gníomhaithe den tsochaí shibhialta, agus feabhas a chur 

ar na dea-chleachtais a ghlacann siad, chun oideachas cuimsitheach agus 

ardcháilíochta a áirithiú i dtimpeallachtaí leochaileacha ina bhfuil na 

struchtúir rialtais lag; [Leasú 474]

(cb) Tacú le gníomhaíochtaí, agus comhar a chur chun cinn, i réimse an 

spóirt chun rannchuidiú le cumhachtú na mban agus daoine óga, daoine 

aonair agus pobal mar aon le cuspóirí sláinte, oideachais agus cuimsithe 

sóisialta Chlár Oibre 2030; [Leasú 475]



3. Mná agus leanaí [Leasú 476]

(a) Ceannasaíocht agus tacaíocht a thabhairt do thionscnaimh áitiúla, 

náisiúnta agus réigiúnacha agus d’iarrachtaí, comhpháirtíochtaí agus 

comhghuaillíochtaí domhanda maidir le cearta na mban mar a leagtar 

amach iad i gCoinbhinsiún NA maidir le Gach Cineál Idirdhealaithe in 

aghaidh na mBan a Dhíothú agus sa Phrótacal Roghnach a ghabhann 

leis chun gach saghas foréigin, cleachtais dhíobhálacha agus gach cineál 

idirdhealaithe in aghaidh na mban agus na gcailíní a dhíothú; áirítear orthu 

sin foréigean fisiciúil, síceolaíoch, gnéasach, eacnamaíoch, polaitiúil agus 

cineálacha eile foréigin agus idirdhealaithe, lena n-áirítear an t-eisiamh a 

fhulaingíonn mná sna réimsí éagsúla dá saol príobháideach agus poiblí; 

[Leasú 477]

(aa) Aghaidh a thabhairt ar bhunchúiseanna an neamhionannais inscne mar 

bhealach chun tacú le cosc coinbhleachtaí agus le cothú síochána; 

cumhachtú na mban a chur chun cinn, lena n-áirítear ina róil mar 

ghníomhaithe forbartha agus cothaitheoirí síochána; mná agus cailíní a 

chumhachtú ó thaobh a gcumas gníomhú, a nguth agus a rannpháirtíocht 

sa saol sóisialta, eacnamaíoch, polaitiúil agus cathartha; [Leasú 478]

(ab) Cosaint agus comhlíonadh chearta na mban agus na gcailíní a chur chun 

cinn, lena n-áirítear cearta eacnamaíocha, saothair, sóisialta agus 

polaitiúla, mar aon le sláinte agus cearta gnéis agus atáirgthe, lena n-

áirítear seirbhísí, oideachas agus soláthairtí i réimse na sláinte gnéis agus 

atáirgthe. [Leasú 479]

(b) Tionscnaimh nua a chur chun cinn chun córais níos láidre maidir le cosaint leanaí i 

dtríú tíortha a cheapadh, a áiritheoidh go ndéanfar leanaí a chosaint ar an bhforéigean, 

ar an mí-úsáid agus ar an bhfaillí i ngach réimse, lena n-áirítear tríd an t-aistriú ó 

chúram institiúideach do leanaí go cúram pobalbhunaithe do leanaí a chur chun cinn. 

[Leasú 480]



3a. Leanaí agus an óige

(a) Tionscnaimh nua a chur chun cinn chun córais níos láidre maidir le 

cosaint leanaí i dtríú tíortha a fhorbairt, a áiritheoidh go mbeidh an tús is 

fearr sa saol ag leanaí agus go ndéantar iad a chosaint ar an bhforéigean, 

ar an mí-úsáid agus ar an bhfaillí i ngach réimse, lena n-áirítear tríd an t-

aistriú ó chúram institiúideach do leanaí go cúram pobalbhunaithe do 

leanaí a chur chun cinn.

(b) Rochtain ar bhunseirbhísí sóisialta do leanaí agus don óige a chur chun 

cinn, lena n-áirítear dóibh siúd is mó atá ar an imeall, le fócas ar shláinte, 

cothú, oideachas forbairt luathóige agus cosaint shóisialta, agus lena n-

áirítear seirbhísí, oideachas agus soláthairtí i réimse na sláinte gnéis agus 

atáirgthe, seirbhísí tiomnaithe atá oiriúnach don óige agus oideachas 

cuimsitheacht ar ghnéasúlacht, cothú, oideachas agus cosaint shóisialta;

(c) Rochtain don óige ar scileanna agus ar phoist chuibhiúla agus 

ardcháilíochta a chur chun cinn trí oideachas, gairmoiliúint agus oiliúint 

theicniúil, agus rochtain ar theicneolaíochtaí digiteacha; tacú le 

fiontraíocht don óige agus cruthú post inbhuanaithe le dálaí oibre 

cuibhiúla a chur chun cinn;

(d) Tionscnaimh a chur chun cinn trína gcumhachtaítear daoine óga agus 

leanaí, agus tacú le beartais agus gníomhaíochtaí trína ráthaítear a 

gcuimsiú, a rannpháirtíocht fhiúntach sa saol sibhialta agus polaitiúil 

agus a n-aitheantas sóisialta, aitheantas a thabhairt don fhíormhianach 

atá iontu a bheith ina ngníomhaithe dearfacha don athrú i réimsí amhail 

an tsíocháin, an tslándáil, an fhorbairt inbhuanaithe, an t-athrú aeráide, 

cosaint an chomhshaoil agus laghdú na bochtaineachta. [Leasú 481]



4. Imirce, soghluaisteacht agus easáitiú éigeantach [Leasú 482]

(a) Ceannaireacht leanúnach AE a áirithiú chun an clár oibre domhanda maidir le gach 

gné den rialachas a bhaineann leis an imirce agus an easáitiú éigeantais a mhúnlú, agus 

imirce shábháilte, rianúil agus rialta a éascú; [Leasú 483]

(b) Idirphlé faoi bheartais dhomhanda agus thrasréigiúnacha a stiúradh agus tacú leis sin, 

lena n-áirítear ar an imirce Theas-Theas agus malartú eolais agus comhar maidir leis 

an imirce agus an easáitiú éigeantais; [Leasú 484]

(c) Tacú le gealltanais idirnáisiúnta agus gealltanais an Aontais Eorpaigh maidir leis an 

imirce agus an easáitiú éigeantach a chur chun feidhme, lena n-áirítear obair leantach 

ar an gComhshocrú Domhanda maidir leis an Imirce agus ar an gComhshocrú 

Domhanda maidir le Dídeanaithe;

(d) An bonn fianaise domhanda a fheabhsú, lena n-áirítear an nasc idir earnáil na himirce 

agus na forbartha, agus gníomhuithe píolótacha a thionscnamh chun cineálacha cur 

chuige nuálacha oibríochtúla a cheapadh i réimse na himirce agus an easáitithe 

éigeantaigh.

(da) I dtaca leis an gcomhar sa réimse seo, déanfar é le cur chuige atá bunaithe ar 

chearta an duine agus beifear á bhainistiú i gcomhréir leis an [gCiste Tearmainn 

agus Imirce], agus lánurraim á tabhairt do dhínit an duine agus do phrionsabal an 

chomhtháthaithe beartais le haghaidh forbartha. [Leasú 485]



5. Obair chuibhiúil, cosaint shóisialta agus neamh-chomhionannas 

(a) An clár oibre domhanda a mhúnlú agus tacú le tionscnaimh maidir le colún daingean 

de chothromas agus ceartas sóisialta a lánpháirtiú i gcomhréir le luachanna an Aontais 

Eorpaigh;

(b) Rannchuidiú leis an gclár oibre domhanda maidir le hobair chuibhiúil do chách 

laistigh de thimpeallacht shláintiúil, ar bhonn bhunchaighdeáin saothair EIS, lena 

n-áirítear idirphlé sóisialta, pá cuí maireachtála agus an comhrac in aghaidh 

saothar leanaí, go háirithe ó thaobh slabhraí luacha domhanda a dhéanamh 

inbhuanaithe agus freagrach, bunaithe ar oibleagáidí cothrománacha díchill chuí, 

agus eolas a fheabhsú faoi bheartais éifeachtacha fostaíochta a fhreagraíonn do 

riachtanais mhargadh an tsaothair, lena n-áirítear an gairmoideachas agus an 

ghairmoiliúint agus an fhoghlaim ar feadh an tsaoil; [Leasú 486]

(ba) Tacú le tionscnaimh dhomhanda maidir le gnó agus cearta an duine, lena n-áirítear 

cuntasacht chorparáideach as sáruithe ar chearta agus rochtain ar leighis; 

[Leasú 487]

(c) Tacú le tionscnaimh dhomhanda maidir le cosaint shóisialta uilíoch atá de réir 

phrionsabail na héifeachtúlachta, na hinbhuanaitheachta agus an chothromais, lena n-

áirítear tacú le haghaidh a thabhairt ar neamh-chomhionannas agus an comhtháthú 

sóisialta a áirithiú, go háirithe a mhéid a bhaineann le córais cosanta sóisialta atá 

inbhuanaithe a chur ar bun agus a neartú, mar aon le scéimeanna árachas sóisialta, 

agus a mhéid a bhaineann le hathchóiriú fioscach, atreisiú acmhainneacht na 

gcóras cánach agus an comhrac in aghaidh calaois, imghabháil cánach agus 

pleanáil ionsaitheach cánach; [Leasú 488]

(d) Taighde agus forbairt dhomhanda a chur i gcrích i rith an ama tríd an nuálaíocht 

shóisialta lena bhfeabhsófar cuimsiú sóisialta agus lena dtabharfar aghaidh ar na 

riachtanais atá ag na grúpaí is leochailí den tsochaí.



6. Cultúr

(a) Tionscnaimh maidir le héagsúlacht chultúrtha agus idirphlé idirchultúrtha agus idir-

reiligiúnach le haghaidh caidrimh shíochánta idir pobail a chur chun cinn; 

[Leasú 489]

(b) Tacú leis an gcultúr agus le léiriú cruthaitheach agus ealaíonta agus mar uirlis chun 

forbairt shóisialta agus eacnamaíoch atá inbhuanaithe a spreagadh, agus an comhar 

maidir leis an oidhreacht chultúrtha agus na healaíona comhaimseartha agus léirithe 

cultúrtha eile a threisiú, chomh maith leis na nithe sin a chaomhnú; [Leasú 490]

(ba) Ceirdeanna áitiúla a fhorbairt mar bhealach chun an oidhreacht chultúrtha áitiúil 

a chaomhnú; [Leasú 491]

(bb) Atreisiú ar an gcomhar chun an cultúr oidhreachta a choimirciú, a chaomhnú 

agus a fheabhsú, lena n-áirítear caomhnú na hoidhreachta cultúrtha atá thar a 

bheith soghonta, go háirithe i gcás mionlach agus pobail iargúlta chomh mhaith le 

pobail dhúchasacha; [Leasú 492]

(bc) Tacú le tionscnaimh chun maoin chultúrtha fhilleadh go dtí na tíortha 

tionscnaimh nó iad a aiseag más rud é go ndearnadh iad a leithghabháil go 

haindleathach; [Leasú 493]

(bd) Tacú le comhar cultúrtha leis an Aontas, lena n-áirítear trí mhalartuithe, 

comhpháirtíochta agus tionscnaimh eile agus aitheantas a thabhairt do 

ghairmiúlacht údar, ealaíontóirí agus oibreoirí cultúrtha agus cruthaitheacha; 

[Leasú 494]

(be) Tacú le comhar agus comhpháirtíochtaí i measc eagraíochtaí spóirt. [Leasú 495]



B. PLÁINÉAD

1. Comhshaol folláin a áirithiú agus dul i ngleic leis an athrú aeráide

(a) Rialachas aeráide agus comhshaoil dhomhanda a threisiú, Comhaontú Pháras maidir 

leis an Athrú Aeráide, Coinbhinsiúin Rio agus comhaontuithe iltaobhacha 

comhshaoil eile;

(b) Rannchuidiú le teilgean seachtrach bheartais an Aontais maidir leis an gcomhshaol 

agus leis an athrú aeráide le lánurraim do phrionsabal an chomhleanúnachais 

beartais don fhorbairt; [Leasú 496]

(c) Cuspóirí maidir leis an gcomhshaol, athrú aeráide agus laghdú rioscaí tubaiste a 

lánpháirtiú i mbeartais, pleananna agus infheistíochtaí trí eolas agus faisnéis 

fheabhsaithe, lena n-áirítear i gcláir comhair idir-réigiúnacha nó i mbearta idir 

tíortha comhpháirtíochta agus réigiúin, ar láimh amháin, agus na réigiúin 

comharsanacha is forimeallaí agus tíortha agus críocha thar lear atá cumhdaithe 

ag Cinneadh OCT ar an láimh eile; [Leasú 497]



(d) Tionscnaimh idirnáisiúnta agus AE a chur chun feidhme chun oiriúnú don 

athrú aeráide agus maolú an athraithe aeráide agus forbairt aeráidseasmhach 

ísealcharbóin a chur chun cinn, lena n-áirítear trí chur chun feidhme na 

Rannchuidithe arna gCinneadh go Náisiúnta (NDCanna) agus straitéisí 

ísealcharbóin aeráidseasmhacha, laghdú rioscaí tubaiste a chur chun cinn, 

aghaidh a thabhairt ar dhíghrádú comhshaoil agus cosc a chur ar chailliúint 

na bithéagsúlachta, caomhnú agus úsáid agus bainistiú inbhuanaithe na n-

éiceachóras talún agus muirí chomh maith le hacmhainní nádúrtha 

inathnuaite -lena n-áirítear talamh, uisce, aigéin, iascach agus foraoisí, 

aghaidh a thabhairt ar dífhoraoisiú, fairsingiú fásaigh, díghrádú talún, 

lománaíocht neamhdhleathach agus gáinneáil ar fhiadhúlra, dul i ngleic le 

truailliú agus comhshaol folláin a áirithiú, aghaidh a thabhairt ar 

shaincheisteanna aeráide agus comhshaoil atá ag teacht chun cinn, 

éifeachtúlacht acmhainní a chur chun cinn mar aon le tomhaltas agus 

táirgeadh inbhuanaithe, bainistiú comhtháite ar acmhainní uisce agus 

bainistiú fónta ar cheimiceáin agus ar dhramhaíl agus tacú leis an aistriú 

chuig geilleagair chiorclacha agus ghlasa íseal-astaíochtaí agus 

aeráidseasmhacha. [Leasú 498]

(da) Cleachtais talmhaíochta atá inbhuanaithe ó thaobh an chomhshaoil de a 

chur chun cinn, lena n-áirítear agra-éiceolaíocht, chun éiceachórais agus 

bithéagsúlacht a chosaint agus feabhas a chur ar an athléimneacht 

chomhshaoil agus shóisialta i leith an athraithe aeráide, le fócas ar leith 

ar thacaíocht a thabhairt d’fheirmeoirí gabháltais, d’oibreoirí agus do 

cheardaithe; [Leasú 499]

(db) Tionscnaimh idirnáisúnta agus Aontais a chur chun feidhme chun 

aghaidh a thabhairt ar chaillteanas bithéagsúlachta, agus chun 

caomhantas, úsáid agus bainistiú inbhuanaithe na éiceachóras talún agus 

muirí, mar aon leis an mbithéagsúlacht ghaolmhar, a chur chun cinn. 

[Leasú 500]



2. Fuinneamh inbhuanaithe

(a) Tacú le hiarrachtaí, gealltanais, comhpháirtíochtaí agus comhghuaillíochtaí 

domhanda, lena n-áirítear go fíorshonrach an t-aistriú chuig fuinneamh 

inbhuanaithe; [Leasú 501]

(aa) Slándáil fuinnimh a chur chun cinn do thíortha comhpháirtíochta agus 

do phobail áitiúla trí, mar shampla, fhoinsí fuinnimh agus bealaí 

fuinnimh a éagsúlú, á chur san áireamh leis sin saincheisteanna maidir le 

luaineacht praghsanna, an fhéidearthacht astaíochtaí a laghdú, margaí a 

fheabhsú agus idirnaisc agus trádáil fuinnimh, agus go háirithe 

leictreachais, a chothú; [Leasú 502]

(b) Rialtais chomhpháirtíochta a spreagadh le lánleas a bhaint as beartas na hearnála 

fuinnimh agus as athchóirithe margaidh ionas go mbunófar timpeallacht atá fabhrach 

don fhás cuimsitheach agus d’infheistíochtaí a mhéadóidh an rochtain ar sheirbhísí 

fuinnimh atá oiriúnach don aeráid, inacmhainne, nua-aimseartha, iontaofa agus 

inbhuanaithe, agus a chuireann fócas láidir ar a thugann tosaíocht d’fhuinneamh 

inathnuaite agus d’éifeachtúlacht fuinnimh; [Leasú 503]

(c) Samhlacha gnó atá inbhuanaithe ó thaobh an airgeadais de agus atá inscálaithe agus 

inmhacasamhlaithe a fhiosrú, a shainaithint, a phríomhshruthú ar bhonn domhanda 

agus tacú leis na samhlacha gnó sin, lena soláthrófar teicneolaíochtaí nuálacha 

digiteacha trí thaighde nuálach a áiritheoidh éifeachtúlacht mhéadaithe, go háirithe do 

chineálacha cur chuige díláraithe lena soláthrófar rochtain ar fhuinneamh trí 

fhuinneamh inathnuaite, lena n-áirítear sna réimsí sin a bhfuil acmhainneacht an 

mhargaidh áitiúil teoranta.



C. RATHÚNAS

1. Fás inbhuanaithe agus cuimsitheach, poist chuibhiúla agus rannpháirtíocht na hearnála 

príobháidí

(a) Infheistíocht phríobháideach inbhuanaithe a chur chun cinn trí shásraí nuálacha 

maoinithe agus roinnt rioscaí lena n-áirítear le haghaidh LDCanna agus stáit 

leochaileacha nach mbeadh in ann infheistíocht den sórt sin a mhealladh ar shlí 

eile agus ar féidir breisíocht a chruthú ina leith; [Leasú 504]

(b) Earnáil phríobháideach atá freagrach go sóisialach agus go héiceolaíoch a 

fhorbairt, an timpeallacht do ghnó agus d’infheistíocht a fheabhsú, tacú le hidirphlé 

feabhsaithe idir an earnáil phoiblí agus an earnáil phríobháideach, agus 

acmhainneachtaí, iomaíochas agus athléimneacht Micrifhiontar, Fiontar Beag agus 

Meánmhéide, chomh maith le comharchumainn agus fiontair shóisialta, ar an 

leibhéal áitiúil a fhorbairt, mar aon lena lánpháirtiú isteach sa gheilleagar áitiúil, 

réigiúnach agus domhanda; [Leasú 505]

(ba) Cuimsiú airgeadais a chur chun cinn trí rochtain do mhicrifhiontair agus 

FBManna agus do theaghlaigh, go háirithe grúpaí faoi míbhuntáiste agus grúpaí 

soghonta, ar sheirbhísí airgeadais, amhail micrichreidmheas agus coigilteas, 

micrea-árachas agus aistriú íocaíochta, a chur chun cinn mar aon le húsáid na 

seirbhísí sin acu; [Leasú 506]



(c) Tacú le cur chun feidhme bheartas trádála agus comhaontuithe trádála an Aontais atá 

dírithe ar fhorbairt inbhuanaithe; agus rochtain ar mhargaí tíortha comhpháirtíochta 

a fheabhsú chomh maith le deiseanna infheistíochta agus gnó sa trádáil chóir agus atá 

freagrach agus cuntasach a fheabhsú do chuideachtaí ón Aontas fad a dhéantar 

bacainní ar rochtain ar an margadh agus ar infheistíocht a dhíothú, chomh maith le 

díriú ar rochtain ar theicneolaíochtaí agus maoiniú intleachtúil nach bhfuil 

díobhálacha don aeráid a éascú, ach fós a áirithiú gur ann don mhéid is féidir de 

chomhroinnt luachanna agus de dhícheall cuí ó thaobh cheart an duine de sna 

slabhraí soláthair, agus i lánurraim don chomhleanúnachas beartais don fhorbairt, 

sa chás gur tíortha i mbéal forbartha atá i gceist; [Leasú 507]

(d) Meascán éifeachtach de bheartais a chur chun cinn a thacóidh le héagsúlú 

eacnamaíoch, breisiú luacha, agus lánpháirtiú réigiúnach agus geilleagar glas agus 

gorm inbhuanaithe;

(e) Rochtain ar theicneolaíochtaí digiteacha a éascú, lena n-áirítear rochtain ar airgeadas 

agus cuimsiú airgeadais a chur chun cinn;

(f) Tomhaltas agus táirgeadh inbhuanaithe agus teicneolaíochtaí agus cleachtais nuálacha 

a chur chun cinn le haghaidh geilleagar ciorclach ísealcharbóin atá éifeachtúil ó thaobh 

acmhainní de.



2. Slándáil bia agus cothaithe

(a) Tacú le straitéisí, eagraíochtaí, sásraí agus gníomhaithe idirnáisiúnta a dhéanann 

saincheisteanna beartais agus creata móra domhanda maidir le slándáil inbhuanaithe 

bia agus cothaithe a leathnú amach, agus tionchar a imirt orthu sin, agus rannchuidiú 

leis an gcuntasacht i dtaobh gealltanas idirnáisiúnta maidir le slándáil bia, cothú 

agus talmhaíocht inbhuanaithe lena n-áirítear na Spriocanna Forbartha 

Inbhuanaithe agus Comhaontú Pháras; [Leasú 508]

(b) Rochtain chothromasach ar bhia a áirithiú, lena n-áirítear trí chúnamh a thabhairt 

chun aghaidh a thabhairt ar an mbearna mhaoinithe le haghaidh cothú; earraí 

poiblí domhanda a fhéachann le deireadh a chur leis an ocras agus le míchothú a 

fheabhsú; feabhsaíonn uirlisí amhail an Líonra Domhanda maidir le Géarchéimeanna 

Bia an acmhainneacht chun freagairt go leormhaith do ghéarchéimeanna bia agus 

cothaithe i gcomhthéacs an naisc idir an chabhair dhaonnúil, an fhorbairt agus an 

tsíocháin (a chuideoidh dá réir sin le hacmhainní Cholún 3 a shlógadh); [Leasú 509]

(ba) Feabhas a chur, ar bhealach comhordaithe agus luathaithe, ar iarrachtaí 

trasearnála chun acmhainneacht a mhéadú le haghaidh táirgeadh bia ar mhodh 

éagsúlaithe ar an leibhéal áitiúil agus réigiúnach, chun slándáil bia agus cothaithe 

a áirithiú, agus chun teacht aniar na ndaoine sin is mó atá soghonta a fheabhsú, go 

háirithe sna tíortha sin ar fada nó ar minic i ngéarchéim iad;; [Leasú 510]



(c) Athdhearbhú ar an leibhéal domhanda ar an ról lárnach atá ag talmhaíocht agus iascach 

agus dobharshaothrú inbhuanaithe, lena n-áirítear talmhaíocht gabháltais, tógáil 

beostoic agus tréadachas, le haghaidh slándáil bia mhéadaithe, deireadh a chur leis an 

mbochtaineacht, cruthú post, rochtain chothromasach agus inbhuanaithe ar 

acmhainní, lena n-áirítear talamh agus cearta talún, uisce, (micri-)chreidmheas, 

síolta foinse oscailte agus ionchuir talmhaíochta eile, chomh maith le bainistiú na 

n-acmhainní sin, maolú an athraithe aeráide agus oiriúnú dó, athléimneacht agus 

éiceachórais fholláine; [Leasú 511]

(d) Nuálaíochtaí a chur ar fáil trí thaighde idirnáisiúnta agus eolas agus saineolas ar bhonn 

domhanda a threisiú, cur chun cinn agus atreisiú a dhéanamh i gcás straitéisí 

oiriúnúcháin áitiúla agus neamhspleácha, go háirithe a mhéid a bhaineann le 

hoiriúnú don athrú aeráide agus maolú an athraithe aeráide, le hagrai-bhithéagsúlacht, 

le slabhraí luacha domhanda cuimsitheacha, le trádáil chóir, le sábháilteacht bia, le 

hinfheistíochtaí freagracha agus le rialachas tionachta talún agus acmhainní nádúrtha. 

[Leasú 512]

(da) Tacú go gníomhach le rannpháirtíocht mhéadaithe ag an tsochaí shibhialta agus ag 

eagraíochtaí feirmeoireachta i ndéanamh beartais agus i gcláir thaighde agus a 

mbainteacht i gcur chun feidhme agus i meastóireacht na gclár rialtais a mhéadú. 

[Leasú 513]



 D. COMHPHÁIRTÍOCHTAÍ

1. Ról na nÚdarás Áitiúil mar ghníomhaithe forbartha a neartú tríd an méid seo: 

(a) Acmhainneacht líonraí, ardán agus comhghuaillíochtaí de chuid údaráis áitiúla na 

hEorpa agus an Deiscirt a mhéadú chun idirphlé beartais a bheidh substainteach agus 

leantach a áirithiú i réimse na forbartha agus chun rialachas daonlathach a chur chun 

cinn, go sonrach tríd an gCur Chuige Críochach i leith Forbairt Áitiúil;

(b) Idirghníomhaíochtaí le saoránaigh an Aontais a mhéadú maidir le saincheisteanna na 

forbartha (múscailt feasachta, comhroinnt eolais, rannpháirtíocht), go sonrach maidir 

leis na Spriocanna Forbartha Inbhuanaithe, lena n-áirítear san Aontas agus i dtíortha is 

iarrthóirí agus i dtíortha is iarrthóirí ionchasacha.

2. Sochaithe cuimsitheacha, an dea-rialachas eacnamaíoch, lena n-áirítear slógadh 

ioncaim intíre atá cothrom agus cuimsitheach agus an comhrac in aghaidh seachaint 

cánach, bainistiú trédhearcach airgeadais phoiblí agus caiteachas poiblí éifeachtach 

cuimsitheach a chur chun cinn. [Leasú 514]



4a. RÉIMSÍ IDIRGHABHÁLA LE hAGHAIDH RIACHTANAIS AGUS TOSAÍOCHTAÍ 
SAN BHEARTAS EACHTRACH

Maidir le gníomhaíochtaí chun tacú leis na cuspóirí a leagtar amach i bpointe (d a) 

d’Airteagal 4(3), beidh siad ina dtacaíocht do bheartas eachtrach an Aontais ar fud na  

saincheisteanna polaitiúla, forbartha, eacnamaíocha agus slándála. Cuirfidh na 

gníomhaíochtaí sin ar chumas an Aontais gníomhú i gcás ina mbeidh leas beartais 

eachtraigh ann, nó i gcás ina mbeidh ionú ann a chuspóirí a ghnóthú, agus ar deacair 

aghaidh a thabhairt orthu ar bhealach eile. D'fhéadfaidís na nithe seo a leanas a 

chumhdach:

(a) tacú le straitéisí déthaobhacha, réigiúnacha agus idir-réigiúnacha an Aontais i 

dtaca le comhar, idirphlé beartais a chur chun cinn agus cineálacha cur chuige 

comhchoiteann agus freagairtí comhchoiteanna i leith dúshláin atá ann don 

domhan uile a chur chun cinn, lena n-áirítear saincheisteanna a bhaineann le 

himirce, forbairt, an t-athrú aeráide agus slándáil agus sábháilteacht, go háirithe 

sna réimsí seo a leanas:

– tacú le Comhaontuithe Comhpháirtíochta agus Comhair, pleananna 

gníomhaíochta agus ionstraimí déthaobhach comhchosúla a chur chun 

feidhme;

– an t-idirphlé polaitiúil agus eacnamaíoch le tríú tíortha a bhfuil 

ábharthacht ar leith acu i ngnóthaí domhanda, lena n-áirítear i mbeartas 

eachtrach, a dhoimhniú;

– tacú le páirteachas le tríú tíortha ábhartha maidir le saincheisteanna 

déthaobhacha agus domhanda ar ábhar leasa coitinn iad;

– gníomhaíocht iardain nó cur chun feidhm comhordaithe a chur chun 

cinn i leith aon chonclúidí a dtagtar orthu agus aon ghealltanais a 

dhéantar sna fóraim idirnáisiúnta ábhartha;



(b) tacú le beartas trádála an Aontais:

– tacú le beartas trádála an Aontais agus le caibidliú, cur chun feidhme 

agus forfheidhmiú comhaontuithe trádála, le lánurraim don 

chomhleanúnachas beartais don fhorbairt, sa chás gur tíortha i mbéal 

forbartha atá i gceist, agus le lán-ailíniú ar shaothrú na Spriocanna 

Forbartha Inbhuanaithe;

– tacú le feabhas a chur ar an rochtain ar mhargaí tíortha 

comhpháirtíochta agus borradh a chur faoi dheiseanna trádála, 

infheistíochta agus gnó do chuideachtaí ón Aontas, go háirithe 

FBManna, agus fós bacainní ar rochtain ar an margadh agus ar 

infheistíocht a dhíothú chomh maith le cosaint a thabhairt do chearta 

maoine intleachtúla, trí bhíthin taidhleoireacht eacnamaíoch agus 

comhar i gcúrsaí gnó agus rialála, leis na hoiriúnuithe is gá á ndéanamh 

i ndáil le tíortha comhpháirtíochta i mbéal forbartha;

(c) rannchuidithe le cur chun feidhme na gné idirnáisiúnta de bheartais 

inmheánacha an Aontais:

– rannchuidithe le cur chun feidhme na gné idirnáisiúnta de bheartais 

inmheánacha an Aontais amhail, inter alia, an comhshaol, an t-athrú 

aeráide, fuinneamh, eolaíocht agus oideachas agus comhar ar bhainistiú 

agus rialachas na n-aigéan;

– beartais inmheánacha an Aontais le tíortha comhpháirtíochta lárnacha a 

chur chun cinn agus tacú le cóineasú rialála i ndáil leis sin;



(d) tuiscint fhorleathan ar an Aontas agus a infheicthe atá sé, chomh maith lena ról 

ar an ardán domhanda, a chur chun cinn:

– tuiscint fhorleathan ar an Aontas agus a infheicthe atá sé, chomh maith 

lena ról ar an ardán domhanda a chur chun cinn trí bhíthin cumarsáid 

straitéiseach, taidhleoireacht phoiblí, theagmhálacha idir daoine, 

taidhleoireacht chultúrtha, comhar i gcúrsaí oideachais agus acadúla, 

agus gníomhaíochtaí for-rochtana chun luachanna agus leasanna an 

Aontais a chur chun cinn;

– soghluaisteacht mac léinn agus foirne acadúla a fheabhsú, as a leanfaidh 

cruthú comhpháirtíochtaí lena ndírítear ar fheabhas a chur ar cháilíocht 

an ardoideachais agus chomhchéimeanna as a leanann aitheantas 

acadúil (‘Clár Erasmus+’).

Déanfaidh na gníomhaíochtaí sin beartais nó tionscnaimh nuálacha a chur i bhfeidhm, a 

bheidh ag freagairt do riachtanais, deiseanna agus tosaíochtaí gearrthéarmacha nó 

meántéarmacha atá ann faoi láthair nó atá ag athrú, lena n-áirítear beartais nó 

tionscnaimh lenar féidir bonn eolais a chur ar fáil do ghníomhaíochtaí amach anseo faoi 

chláir gheografacha nó théamacha. Beidh siad ag díriú isteach ar neartú chaidreamh an 

Aontais le tíortha lárnacha a bhfuil leas straitéiseach ag an Aontas leo, chomh maith le 

neartú an idirphlé leis na tíortha sin agus le comhpháirtíochtaí agus comhghuaillíochtaí a 

fhorbairt leo, go háirithe sna tíortha sin a bhfuil an geilleagar ag teacht chun cinn iontu 

agus sna tíortha méan-ioncaim a bhfuil ról tábhachtach méadaitheach acu i gcúrsaí 

domhanda, i rialachas domhanda, i mbeartas eachtrach, sa gheilleagar idirnáisiúnta, agus 

i bhfóraim iltaobhacha.. [Leasú 515]



IARSCRÍBHINN IV

RÉIMSÍ IDIRGHABHÁLA LE hAGHAIDH GNÍOMHUITHE MEARFHREAGARTHA

1. Gníomhaíochtaí chun rannchuidiú le síocháin, cobhsaíocht agus cosc coinbhleachta i 

staideanna práinne, géarchéime a bheidh ag teacht chun cinn, géarchéime agus iar-

ghéarchéime. [Leasú 516]

Déanfar gníomhuithe mearfhreagartha dá dtagraítear i bpointe a) d’Airteagal 4(4) a dhearadh 

chun go dtabharfaidh an tAontas Eorpach freagairt éifeachtach do na cásanna eisceachtúla gan 

choinne a leanas:

(a) staid práinne, géarchéime, géarchéime atá ag teacht chun cinn nó tubaistí nádúrtha, i 

gcás inarb ábhartha iad do chobhsaíocht, don tsíocháin agus don tslándáil; 

[Leasú 517]

(b) staid atá ina bagairt ar an tsíocháin, an daonlathas, dlí agus ord, cosaint chearta an 

duine agus saoirsí bunúsacha, nó ar shlándáil nó sábháilteacht daoine aonair, go 

háirithe na daoine sin atá faoi lé foréigin inscne-bhunaithe i staideanna 

éagobhsaíochta; [Leasú 518]

(c) cás ina bhfuil an baol ann go n-eascróidh coinbhleacht armtha as nó go ndéanfaidh an 

tríú tír nó tíortha lena mbaineann a dhíchobhsú go holc.



1a. Leis an gcúnamh teicniúil agus airgeadais dá dtagraítear i mír 1, féadfar an méid 

seo a leanas a chumhdach:

(a) tacaíocht, trí chúnamh teicniúil agus lóistíochta a sholáthar, do na hiarrachtaí a 

dhéanann eagraíochtaí idirnáisiúnta, réigiúnacha agus áitiúla agus a dhéanann 

gníomhaithe Stáit agus den tsochaí shibhialta ar mhaithe le cur chun cinn a 

dhéanamh ar chothú muiníne, idirghabháil, idirphlé agus athmhuintearas, ceartas 

idirthréimhseach agus cumhachtú na mban agus na hóige, go háirithe a mhéid a 

bhaineann le teannais i bpobail agus le choinbhleachtaí atá ar siúl le fada;

(b) tacaíocht do chur chun feidhme rún ó Chomhairle Slándála na Náisiún Aontaithe, 

le haird ar leith ar na rúin sin maidir le mná, síocháin agus slándáil agus an óige, 

síocháin agus slándáil, go háirithe i dtíortha leochaileacha, atá i gcoinbhleacht nó 

atá i staid iarchoinbhleachta;

(c) tacaíocht do bhunú agus d'fheidhmiú na riarachán eatramhach arna sainordú i 

gcomhréir leis an dlí idirnáisiúnta;



(d) tacaíocht d’forbairt institiúidí stáit atá daonlathach agus iolraíoch, lena n-áirítear 

bearta chun feabhas a chur ar ról na mban sna hinstitiúidí sin, do riarachán 

sibhialtach éifeachtach agus d’formhaoirseacht shibhialtach a dhéanamh ar an 

gcóras slándála, chomh maith le tacaíocht a thabhairt do bhearta chun 

acmhainneacht na n-údarás um fhorfheidhmiú an dlí agus na n-údarás 

breithiúnach atá bainteach leis an gcomhrac i gcoinne na sceimhlitheoireachta, na 

coireachta eagraithe agus gach cineál gáinneála aindleathaí a neartú;

(e) tacaíocht do bhinsí coiriúla idirnáisiúnta agus binsí ad hoc náisiúnta, le 

coimisiúin fírinne agus athmhuintearais, le córais cheartas idirthréimhseacha 

agus le sásraí eile chun socrú dlíthiúil a dhéanamh ar éilimh maidir le cearta an 

duine agus chun ceart maoine a dhearbhú agus a bhreithniú, a bhunaítear i 

gcomhréir le caighdeáin idirnáisiúnta i réimse chearta an duine agus réimse an 

smachta reachta;

(f) tacaíocht d’atreisiú na hacmhainneachta Stáit - atá i ngleic le brú suntasach chun 

a chuid croífheidhmeanna a fhorbairt, a choimeád nó a athbhunú go mear, agus 

don chomhtháthú bunúsach sóisialta agus polaitiúil;



(g) tacaíocht do bhearta atá riachtanach chun tús a chur le hathshlánú agus le 

hatógáil bonneagair lárnaigh, tithíochta, foirgneamh poiblí agus sócmhainní 

eacnamaíocha, maille le cumas táirgthe riachtanach, chomh maith le tacaíocht do 

bhearta eile chun gníomhaíocht eacnamaíoch a atosú, fostaíocht a chruthú agus 

chun na híoschoinníollacha a bhunú atá riachtanach chun forbairt shóisialta 

inbhuanaithe a bheith ann;

(h) tacaíocht do bhearta sibhialtach a bhaineann le díshlógadh agus le hathimeascadh 

iarchomhraiceoirí agus a dteaghlaigh sa tsochaí shibhialta, agus i gcás inarb 

iomchuí lena n-aisdúichiú, chomh maith le tacaíocht do bhearta chun aghaidh a 

thabhairt ar chás na saighdiúirí linbh agus na gcomhraiceoirí mná;

(i) tacaíocht do bhearta chun na héifeachtaí sóisialta a bhíonn ag athstruchtúrú na 

bhfórsaí armtha a mhaolú;

(j) tacaíocht do bhearta chun aghaidh a thabhairt, faoi chuimsiú bheartais chomhair 

an Aontais agus a gcuspóirí, ar an tionchar socheacnamaíoch a bhíonn ag 

mianaigh talún frithphearsanra, ag ordanás neamhphléasctha nó ag iarsmaí 

pléascacha cogaidh ar an bpobal sibhialtach. Maidir le gníomhaíochtaí a 

mhaoinítear faoin Rialachán seo, féadfaidh siad, inter alia, oideachas rioscaí, 

brath agus imréiteach mianach agus, i gcomhar leis an méid sin, scrios na stoc-

charn a chlúdach;



(k) tacaíocht do bhearta chun úsáid aindleathach arm tine, mionarm agus arm 

éadrom, agus an rochtain atá orthu, a chomhrac, faoi chuimsiú bheartais 

chomhair an Aontais agus a gcuspóirí;

(l) tacaíocht do bhearta chun a áirithiú go gcomhlíontar ar bhealach leormhaith na 

riachtanais shonracha a bhíonn ag mná agus ag leanaí i ngéarchéimeanna agus i 

staideanna coinbhleachta;

(m) tacaíocht d'athshlánú agus d'athimeascadh na n-íospartach coinbhleachta 

armtha, lena n-áirítear bearta chun aghaidh a thabhairt na riachtanais shonracha 

a bhíonn ag mná agus ag leanaí;

(n) tacaíocht do bhearta chun urramú chearta an duine agus saoirsí bunúsacha, an 

daonlathas agus an smacht reachta, agus na hionstraimí idirnáisiúnta gaolmhara, 

a chur chun cinn agus a chosaint;

(o) tacaíocht do bhearta socheacnamaíocha chun rochtain chothromasach agus 

bainistiú trédhearcach ar acmhainní nádúrtha a chur chun cinn i staid 

géarchéime nó i staid géarchéime atá ag teacht chun cinn, lena n-áirítear cothú na 

síochána;



(p) tacaíocht do bhearta chun aghaidh a thabhairt ar an tionchar a d’fhéadfadh a 

bheith ag gluaiseachtaí tobanna daonra atá ábhartha don staid pholaitiúil agus 

slándála, lena n-áirítear bearta lena dtugtar aghaidh ar riachtanais na bpobal 

óstach i staid géarchéime nó i staid géarchéime atá ag teacht chun cinn, lena n-

áirítear cothú na síochána;

(q) tacaíocht do bhearta chun forbairt agus eagrú na sochaí sibhialta a chur chun 

cinn mar aon lena rannpháirtíocht sa phróiseas polaitiúil, lena n-áirítear bearta 

chun feabhas a chur ar ról na mban sna próisis sin agus tacaíocht do bearta chun 

meáin chumarsáide neamhspleácha, iolraíocha agus ghairmiúla a chur chun 

cinn;

(r) forbairt acmhainneachta na ngníomhaithe míleata chun tacú leis an bhforbairt 

agus leis an tslándáil don fhorbairt. [Leasú 519]



2. Gníomhuithe chun cur le hathléimneacht a neartú agus an chabhair dhaonnúil agus an 

gníomhaíocht forbartha a nascadh le chéile 

Na gníomhaíochtaí mearfhreagartha dá dtagraítear i bpointe (b) d’Airteagal 4(4), déanfar iad a 

dhearadh chun go neartófar athléimneacht go héifeachtach agus go nascfar an chabhair 

dhaonnúil le gníomhaíochtaí forbartha nach féidir aghaidh a thabhairt orthu go mear trí chláir 

gheografacha agus théamacha agus chun comhleanúnachas, chomhsheasmhacht agus 

comhlántacht a áirithiú le cabhair dhaonnúil faoi mar a sonraítear in Airteagal 5. 

[Leasú 520]

Féadfar a áireamh ar na gníomhuithe sin an méid seo a leanas: 

(a) athléimneacht a neartú trí thacú le daoine aonair, pobail, institiúidí agus tíortha chun 

ullmhú níos fearr do bhrú agus suaitheadh, idir pholaitiúil, eacnamaíoch agus 

shochaíoch, do thubaistí nádúrtha nó de dhéantús an duine, do coinbhleachtaí agus do 

bhagairtí domhanda, agus chun iad sin a sheasamh, dul in oiriúint dóibh agus teacht 

slán uatha go sciobtha; lena n-áirítear trí acmhainneacht - in aghaidh brú mór chun a 

chroífheidhmeanna a thógáil go sciobtha, iad a choinneáil agus a athbhunú, agus 

comhtháthú bunúsach sóisialta agus polaitiúil agus comhtháthú na sochaithe, na 

bpobal agus na ndaoine aonair a mhéid a bhaineann le bainistiú deiseanna agus rioscaí 

ar bhonn cobhsaí atá síochánta íogair don choinbhleachtaí a atreisiú agus slite beatha 

a fhorbairt, a choinneáil nó a athbhunú in ainneoin mórbhrú a bheith orthu, agus tacú 

le daoine aonair, le pobail agus le sochaithe chun go sainaithneoidh siad agus go 

neartóidh siad na hacmhainneachtaí dúchasacha atá ann cheana chun an brú agus 

na suaití sin, lena n-áirítear brú agus suaitheadh a bhféadfadh géarú ar an 

bhforéigean leanúint astu, a sheasamh, oiriúnú dóibh agus teacht slán uathu go 

sciobtha; [Leasú 521]



(b) tionchair dhiúltacha ghearrthéarma a thagann as suaití eisginiúla, lena gcruthaítear 

neamhchobhsaíocht mhaicreacnamaíoch, a mhaolú agus lena ndíreofar ar athchóirithe 

socheacnamaíocha agus caiteachas poiblí tosaíochta le haghaidh forbairt 

socheacnamaíoch agus laghdú bochtaineachta;

(c) téarnamh agus atógáil ghearrthéarma a chur i gcrích chun a chur ar chumas íospartach 

de dheasca tubaistí nádúrtha nó de dhéanamh an duine, coinbhleachtaí agus bagairtí 

domhanda leas a bhaint as méid beag áirithe de lánpháirtiú socheacnamaíoch agus, 

chomh luath agus is féidir, na dálaí a chruthú agus tús a chur arís leis an bhforbairt ar 

bhonn cuspóirí fadtéarma a leagfaidh amach na tíortha agus na réigiúin lena 

mbaineann; Áirítear air sin aghaidh a thabhairt ar na riachtanais phráinneacha agus 

láithreacha a thagann as easáitiú daoine (dídeanaithe, daoine easáitithe agus fillí) 

éigeantais tar éis tubaistí nádúrtha nó de dhéanamh an duine; agus  [Leasú 522]

(d) cabhrú leis an Stát, réigiún, údaráis áitiúla nó eagraíochtaí neamhrialtasacha áirithe 

chun sásraí coiscthe agus ullmhachta gearrthéarmacha i gcás tubaistí a chur ar bun, 

lena n-áirítear tuar agus luathrabhadh, d’fhonn iarmhairtí tubaistí a laghdú. 

[Leasú 523]



3. Gníomhuithe a thugann aghaidh ar riachtanais agus tosaíochtaí beartais eachtraigh.

Le gníomhuithe mearfhreagartha dá dtagraítear i bpointe c) d’Airteagal 4(4) tacófar le beartas 

eachtrach an Aontais sna saincheisteanna polaitiúla, eacnamaíocha agus slándála. Cuirfear ar 

chumas an Aontais gníomhú i gcás ina mbeidh leas beartais eachtraigh práinneach nó 

riachtanach, nó i gcás ina mbeidh ionú ann a chuspóirí a ghnóthú, lena n-éilítear mearfhreagairt 

agus i gcás gur deacair aghaidh a thabhairt orthu ar bhealach eile. 

Féadfar a áireamh ar na gníomhuithe sin an méid seo a leanas:

(a) tacú le straitéisí déthaobhacha, réigiúnacha agus idir-réigiúnacha an Aontais i dtaca le 

comhar, trí idirphlé maidir le beartas a chur chun cinn agus trí chur chuige 

comhchoiteann agus freagairtí comhchoiteanna a cheapadh ar dhúshláin atá ann don 

domhan uile, lena n-áirítear saincheisteanna a bhaineann le himirce agus slándáil, agus 

lena mbainfear leas as an ionú maidir leis sin.

(b) tacaíocht do bheartas trádála agus comhaontuithe trádála an Aontais agus dá gcur chun 

feidhme; agus rochtain ar mhargaí tíortha comhpháirtíochta a fheabhsú agus deiseanna 

trádála, infheistíochta agus gnó a fheabhsú do chuideachtaí ón Aontas, go háirithe 

FBManna, agus bacainní ar rochtain ar an margadh agus ar infheistíocht a bhaint, trí 

bhíthin taidhleoireacht i ndáil leis an ngeilleagar agus trí chomhar gnó agus rialála.

(c) rannchuidiú leis an ngné idirnáisiúnta de bheartais inmheánacha an Aontais a chur 

chun feidhme amhail inter alia comhshaol, athrú aeráide, fuinneamh, agus comhar ar 

bhainistiú agus rialachas na n-aigéan;

(d) tuiscint fhorleathan maidir leis an Aontas agus a infheicthe atá sé agus a ról ar an ardán 

domhanda a chur chun cinn trí thaidhleoireacht phoiblí, trí theagmháil idir daoine, 

trí thaidhleoireacht chultúrtha, trí chomhar i gcúrsaí oideachais agus acadúla, agus 

trí ghníomhaíochtaí for-rochtana chun leasanna agus luachanna an Aontais a chur chun 

cinn.

Leis na gníomhaíochtaí sin cuirfear beartais nó tionscnaimh nuálacha chun feidhme, a 

chomhfhreagróidh do riachtanais, deiseanna agus tosaíochtaí gearrthéarma nó meántéarma atá 

ann faoi láthair nó atá ag athrú, lenar féidir bonn eolais a chur ar fáil do ghníomhaíochtaí amach 

anseo faoi chláir gheografacha nó théamacha. Leis na gníomhaíochtaí sin díreofar ar 

chaidreamh an Aontais a neartú le tíortha, an tAontas dul i mbun idirphlé leo agus 

comhghuaillíochtaí a chothú leis na tíortha a bhfuil leas straitéiseach ag an Aontas leo, go 

háirithe sna tíortha sin a bhfuil an geilleagar ag teacht chun cinn iontu agus sna tíortha sin nach 

bhfuil á dtuilleamh iontu ach ioncaim nach ard, ar tíortha iad a bhfuil ról tábhachtach méadaithe  

acu i gcúrsaí domhanda, i rialachas domhanda, i mbeartas eachtrach, sa gheilleagar 

idirnáisiúnta, agus i bhfóraim iltaobhacha. [Leasú 524]



IARSCRÍBHINN V

RÉIMSÍ TOSAÍOCHTA IN OIBRÍOCHTAÍ CEFI+ A CHUIMSÍTEAR LEIS AN 

RÁTHAÍOCHT DO GHNÍOMHAÍOCHTAÍ SEACHTRACHA

Is é an cuspóir a bheidh ag Rannchuideoidh oibríochtaí CEFI+ atá incháilithe do thacaíocht 

tríd an Ráthaíocht do Ghníomhaíochtaí Seachtracha díriú go háirithe ar na réimsí tosaíochta 

seo a leanas: [Leasú 525]

(a) maoiniú agus tacaíocht a sholáthar d’fhorbairt na hearnála príobháidí, fiontraíochta 

sóisialta agus comharchumann  a chomhlíonann na coinníollacha a leagtar amach in 

Airteagal 209(2) den Rialachán Airgeadais, chun rannchuidiú le forbairt 

inbhuanaithe ina gnéithe eacnamaíocha, sóisialta agus comhshaoil, agus le cur 

chun feidhme Chlár Oibre 2030, Chomhaontú Pháras agus, i gcás inarb iomchuí, 

Bheartas Comharsanachta na hEorpa mar aon leis na cuspóirí a leagtar amach in 

Airteagal 3 de Rialachán IPA III, le díothú na bochtaineachta, le scileanna agus 

fiontraíocht a chur chun cinn, le comhionannas inscne agus le cumhachtú na mban 

agus na ndaoine óga, fad a dhéantar an smacht reachta, dea-rialachas agus cearta 

an duine a saothrú agus a neartú, agus fócas ar leith ar chuideachtaí áitiúla, ar 

fhiontair shóisialta agus ar mhicrifhiontair, fiontair bheaga agus fiontair 

mheánmhéide, ar poist chuibhiúla a chruthú i gcomhlíonadh chaighdeáin ábhartha 

ESI, ar phá cuí maireachtála, ar dheisceanna eacnamaíochta, agus rannchuidiú na 

gcuideachtaí Eorpacha le cuspóirí CEFI+ a spreagadh; [Leasú 526]



(b) aghaidh a thabhairt ar scrogaill atá roimh infheistíochtaí príobháideacha trí ionstraimí 

airgeadais a chur ar fáil, ar ionstraimí iad a fhéadfar a bheith ainmnithe in airgeadra 

áitiúil na tíre comhpháirtíochta lena mbaineann, lena n-áirítear ráthaíochtaí 

céadchaillteanais do phunanna, ráthaíochtaí do thionscadail earnála príobháidí amhail 

ráthaíochtaí iasachta d’fhiontair bheaga agus mheánmhéide, agus ráthaíochtaí lena 

gcumhdaítear rioscaí sonracha i dtionscadail bhonneagair agus caipiteal eile riosca;

(c) maoiniú na hearnála príobháidí a ghiaráil, agus béim ar leith á leagan ar 

mhicrifhiontair, ar fhiontair bheaga agus ar fhiontair mheánmhéide, trí aghaidh a 

thabhairt ar scrogaill agus ar chonstaicí don infheistíocht;

(d) earnálacha socheacnamaíocha agus limistéir shocheacnamaíocha agus bonneagar 

poiblí agus príobháideach gaolmhar agus nascacht inbhuanaithe a neartú, lena 

n-áirítear fuinneamh inathnuaite agus inbhuanaithe, bainistiú uisce agus dramhaíola, 

iompar, teicneolaíochtaí faisnéise agus cumarsáide, chomh maith leis an gcomhshaol, 

úsáid inbhuanaithe acmhainní nádúrtha, talmhaíocht inbhuanaithe agus geilleagar 

gorm, bonneagar sóisialta, sláinte, agus caipiteal daonna d’fhonn feabhas a chur ar an 

timpeallacht shocheacnamaíoch;



(e) rannchuidiú le gníomhaíocht ar son na haeráide agus le cosaint agus bainistiú an 

chomhshaoil, agus ar an tslí sin comhthairbhí aeráide agus comhshaoil a 

tháirgeadh, 45% den mhaoiniú a leithdháileadh ar infheistíochtaí a rannchuidíonn 

le cuspóirí aeráide, bainistiú agus cosaint chomhshaoil, bithéagsúlacht agus 

comhrac an fhairsingithe fásaigh, ar cheart 30% den imchlúdach airgeadais 

foriomlán a thiomnú do mhaolú agus oiriúnú don athrú aeráide;; [Leasú 527]

(f) rannchuidiú le forbairt inbhuanaithe a chur chun cinn, aghaidh a thabhairt ar 

bhochtaineacht agus éagothromaíocht mar chionsiocair na himirce, lena n-áirítear 

imirce neamhrialta agus easáitiú éigeantais, agus rannchuidiú le himirce shábháilte, 

rianúil agus rialta, trí sheasmhacht na bpobal trasdula agus óstach a chothú, agus 

rannchuidiú le hath-imeascadh inbhuanaithe na n-imirceach atá ag filleadh ar a dtíortha 

tionscnaimh, agus aird chuí á tabhairt ar an smacht reachta, dea-rialachas, 

comhionannas inscne, ceartas sóisialta agus cearta an duine a neartú.. [Leasú 528]



Déanfar na hionuithe infheistíochta seo a leanas a chruthú:

– Fuinneamh Inbhuanaithe agus Lúdracht Inbhuanaithe

– Maoiniú do Mhicrifhiontair agus d'Fhiontair Bheaga agus Meánmhéide 

(MSMEnna)

– Talmhaíocht inbhuanaithe, fiontraithe tuaithe, lena n-áirítear feirmeoireacht 

leorchothaitheach agus gabháltais, feirmeoirí tréadachais agus agraithionscal atá 

neamhdhíobhálach don chomhshaol

– Cathracha inbhuanaithe

– Digiteáil don Fhorbairt Inbhuanaithe

– Forbairt Dhaonna [Leasú 529]



 IARSCRÍBHINN VI
RIALACHAS CEFI+

1. Struchtúr CEFI+ 

1. Beidh CEFI+ comhdhéanta d’ardáin réigiúnacha infheistíochta arna mbunú ar bhonn 
mhodhanna oibre, nósanna imeachta agus struchtúir na saoráidí cumaisc seachtracha 
atá ann cheana san Aontas, agus déanfaidh siad a n-oibríochtaí cumaisc agus 
oibríochtaí Ráthaíocht do Ghníomhaíochtaí Seachtracha faoi CEFI+ a chomhcheangal. 

2. Is é an Coimisiún a áiritheoidh bainistiú CEFI+. 

2. Bord straitéiseach CEFI+

1. Maidir le bainistiú CEFI+, cuirfidh bord straitéiseach comhairle ar an gCoimisiún, ach 
amháin i gcás na n-oibríochtaí a chumhdaítear le beartas an Aontais Eorpaigh um 
méadú agus a mhaoinítear le [IPA III], lena n-áiritheofar bord straitéiseach ina leith 
sin faoi Chreat Infheistíochta na mBalcán Thiar.

2. Cuirfidh an bord straitéiseach comhairle ar an gCoimisiún maidir le treoshuíomh 
straitéiseach agus tosaíochtaí straitéiseacha infheistíochtaí Ráthaíocht do 
Ghníomhaíochtaí Seachtracha CEFI+ agus rannchuideodh sé lena n-ailíniú le 
treoirphrionsabail agus le cuspóirí ghníomhaíocht sheachtrach an Aontais, leis an 
mbeartas forbartha agus le Beartas Comharsanachta na hEorpa, chomh maith le 
cuspóirí a leagtar amach in Airteagal 3 den Rialachán seo agus le cuspóir CEFI+ mar 
a leagtar amach in Airteagal 26. Tacóidh sé leis an gCoimisiún freisin le spriocanna 
foriomlána infheistíochta a leagan síos i dtaca le húsáid Ráthaíocht do 
Ghníomhaíochtaí Seachtracha chun tacú le hoibríochtaí CEFI+ agus déanfaidh sé 
faireachán ar chumhdach geografach agus téamach atá iomchuí agus éagsúlaithe 
d’ionú infheistíochta. 

3. Tacóidh an bord straitéiseach freisin leis an gcomhordú foriomlán, leis an 
gcomhlántacht fhoriomlán agus leis an gcomhleanúnachas foriomlán idir na hardáin 
infheistíochta réigiúnacha, idir trí cholún den Phlean Eorpach Infheistíochta Seachtraí, 
idir an Plean Eorpach Infheistíochta Seachtraí agus iarrachtaí eile an Aontais maidir le 
himirce agus maidir le cur chun feidhme Chlár Oibre 2030, agus mar aon le cláir eile 
a leagtar amach sa Rialachán seo.

4. Beidh an bord straitéiseach comhdhéanta d’ionadaithe ón gCoimisiún agus ón 
Ardionadaí, agus de na Ballstáit ar fad agus den Bhanc Eorpach Infheistíochta. Beidh 
stádas breathnóra ag Parlaimint na hEorpa. Féadfar stádas breathnóra a thabhairt do 
rannchuiditheoirí, do chontrapháirtithe incháilithe, do thíortha comhpháirtíochta, 
d’eagraíochtaí réigiúnacha ábhartha agus do pháirtithe leasmhara eile, i gcás inarb 
iomchuí. Rachfar i gcomhairle leis an mbord straitéiseach sula nglacfar le haon 
bhreathnóir nua. Beidh an bord straitéiseach faoi chomhchathaoirleacht an 
Choimisiúin agus an Ardionadaí. 

5. Tiocfaidh an bord straitéiseach le chéile dhá uair sa bhliain ar a laghad agus, nuair is 
féidir, déanfaidh sé tuairimí a ghlacadh trí chomhthoil. Féadfaidh an cathaoirleach 
cruinnithe breise a eagrú aon tráth nó féadfar iad a eagrú arna iarraidh sin d’aon trian 
de chomhaltaí an bhoird. I gcás nach féidir an chomhthoil a bhaint amach, beidh 
feidhm ag na cearta vótála a comhaontaíodh ag an gcéad chruinniú den bhord 
straitéiseach agus mar a leagtar síos ina rialacha nós imeachta. Tabharfar aird chuí sna 
cearta vótála sin ar na foinsí maoiniúcháin. Leagfar síos sna rialacha nós imeachta an 
creat maidir le ról na mbreathnóirí. Déanfar miontuairiscí agus cláir oibre chruinnithe 
an bhoird straitéisigh a chur ar fáil don phobal tar éis a nglactha. 



6. Cuirfidh an Coimisiún tuarascáil bhliantúil faoi bhráid an bhoird straitéisigh maidir 
leis an dul chun cinn atá déanta i dtaca le cur chun feidhme CEFI+. Cuirfidh an bord 
straitéiseach de Chreat Infheistíochta na mBalcán Thiar tuarascáil ar fáil maidir le dul 
chun cinn a dhéanfar san ionstraim ráthaíochta don réigiún um méadú chun an 
tuairisciú thuasluaite a chomhlánú. Déanfaidh an bord straitéiseach comhairliúchán 
leis na páirtithe leasmhara ábhartha a eagrú go rialta maidir le treoshuíomh 
straitéiseach agus cur chun feidhme CEFI+. 

7. Ós rud é go bhfuil an dá bhord straitéiseacha ann, ní bheidh tionchar aige sin ar an ngá 
a bheidh le creat bainistithe rioscaí CEFI+ aontaithe aonair a chur i bhfeidhm.

3. Boird oibríochtúla réigiúnacha 

Tacóidh boird oibríochtúla réigiúnacha na n-ardán infheistíochta leis an gCoimisiún ar an 
leibhéal cur chun feidhme agus spriocanna réigiúnacha agus earnála infheistíochta agus 
ionuithe réigiúnacha, earnála agus téamacha infheistíochta á sainiú agus ceapfaidh boird 
oibríochtúla réigiúnacha na n-ardán infheistíochta tuairimí maidir leis na hoibríochtaí cumaisc 
agus maidir leis an úsáid a bhainfear as an Ráthaíocht do Ghníomhaíochtaí Seachtracha lena 
gcumhdaítear oibríochtaí CEFI+. [Leasú 530]



IARSCRÍBHINN VII

LIOSTA PRÍOMHTHÁSCAIRÍ FEIDHMÍOCHTA

I gcomhréir leis na Spriocanna Forbartha Inbhuanaithe, úsáidfear an liosta seo de 

phríomhtháscairí feidhmíochta a leanas le gur féidir rannchuidiú an Aontais a thomhas le 

cuspóirí sonracha a ghnóthú. 

(1) Innéacs an smachta reachta 

(2) Sciar den daonra atá faoi bhun thairseach idirnáisiúnta na bochtaineachta 

(3) Líon na mban in aois atáirgthe, cailíní sna déaga, agus leanaí faoi bhun 5 a tháinig faoi 

thionchar clár cothaithe dá dtugtar tacaíocht ón Aontas Eorpach

(4) Líon na leanaí atá bliain d’aois agus atá imdhíonaithe go hiomlán dá dtugtar tacaíocht 

ón Aontas Eorpach

(5) An líon daltaí a bhfuil oideachas bunleibhéil agus/nó meánleibhéil críochnaithe acu 

agus a bhfuil na scileanna íosta i léamh agus matamaitic sealbhaithe acu, agus 

oiliúint le tacaíocht ón Aontas [Leasú 531]

(6) Astaíochtaí gas ceaptha teasa arna laghdú nó arna seachaint (Ktona CO2eq) dá dtugtar 

tacaíocht ón Aontas Eorpach 

(7) Limistéir éiceachóras muirí, talún agus fionnuisce atá á gcosaint agus/nó á mbainistiú 

ar bhonn inbhuanaithe dá dtugtar tacaíocht ón Aontas Eorpach 

(8) Giaráil infheistíochtaí agus éifeacht iolraitheora a ghnóthaítear

(9) Táscaire maidir leis an gcobhsaíocht pholaitiúil agus éagmais an fhoréigin bunaithe 

ar mheasúnú bunlíne [Leasú 532] 

(10) Líon na bpróiseas a bhaineann le cleachtais tíortha comhpháirtíochta maidir le trádáil, 

infheistíocht agus gnó, nó an ghné sheachtrach de bheartais inmheánacha an Aontais 

Eorpaigh ar ar imríodh tionchar a chur chun cinn

Déanfar na táscairí go léir táscaire (4) a imdhealú de réir gnéis i gcás inarb ábhartha, agus 

déanfar táscairí (2), (3) agus (5) a imdhealú de réir gnéis agus aoise. [Leasú 533]



Iarscríbhinn  VIIa

Tíortha comhpháirtíochta a bhfuil cúnamh ón Aontas fionraithe ina leith.

[Le leagan síos ag an gCoimisiún de bhun Airteagal 15a.] [Leasú 534]


